
EIGHTH  LEGISLATIVE  ASSEMBLY  OF  MIZORAM 

(FIFTH  SESSION) 
 

LIST  OF  BUSINESS 
 

FOR ELEVENTH SITTING ON TUESDAY, THE 3rd MARCH, 2020 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

1. Questions entered in separate list to be asked and oral 
 answers given. 
 

DISCUSSION ON A MATTER OF PUBLIC  
INTEREST BY MOTIONS  

2. Pu LALDUHOMA to raise a Discussion on a matter of Public 
 interest by  Motions under Rule 139 of the Rules of Procedure 
 and Conduct of  Business in Mizoram Legislative Assembly 
 with regards to the Welfare of Red Oil Palm growers.  
 

FINANCIAL  BUSINESS 
 DISCUSSION AND VOTING ON DEMANDS 

3.  Pu TJ. LALNUNTLUANGA, Minister to submit to the vote of 
 the House various Demands under his charge. 
 
4. Pu  ROBERT ROMAWIA ROYTE, Minister to submit to the 
 vote of the House various Demands under his charge. 
 
5. Pu ZORAMTHANGA, Hon’ble Chief Minister to submit to the 
 vote of the House various Demands under his charge. 
 

LEGISLATIVE BUSINESS 
Bill for introduction, consideration and passing 

6. Pu ZORAMTHANGA, Hon’ble Chief Minister to beg leave of the 
 House to introduce “The Mizoram Appropriation (Demand for 
 Grants 2020-21) Bill, 2020.” 
 

ALSO 
to introduce the Bill 

to move that the Bill be taken into consideration 
AND 

to move that the Bill be passed. 
 

 
H.LALRINAWMA 

Commissioner & Secretary 
……. 

SPEAKER  :  Elrel leh inngaihhlut avanga engmah ti lovin, mi tinin 

inngaitlawm takin mahni aiin mi dang tha zawkah ruat theuh rawh se;   

                  (Philipi 2:3). 

 Zawhna leh chhannaah kan kal nghal ang a. Starred Question 155-na zawt 

turin member zahawm tak Pu Zodintluanga Ralte ka sawm e. 

PU ZODINTLUANGA RALTE  :  Pu Speaker, Starred Question 155-na 

Health & Family Welfare Minister zahawm tak chhan atan - 

(1) Kum 2018 December thlaa MSHCS Corpus Fund-a pawisa awm zat? 

(2) Kum 2020 January thlaa MSHCS Corpus Fund-a pawisa awm zat? 

(3) Kum 2018 December thla hnuah Corpus Fund-ah sum dah belh a nih chuan 

 dah belh dan kimchang? 

SPEAKER : Chhang turin Health Minister zahawm tak  

Dr. R. Lalthangliana ka sawm e. 

Dr. R. LALTHANGLIANA, MINISTER : Pu Speaker, member zahawm tak Pu 

Zodintluanga zawhna chhanna chu hetiang hi a ni 

(a) Kum 2018 December thlaa MSHCS Corpus Fund a pawisa awm zat chu 

 cheng 1,55,56,71,000 a ni. 

(b) Kum 2020 January thlaa MSHCS Corpus Fund a pawisa awm zat chu cheng 

 2,05,56,71,000 a ni. 

(c) Kum 2018 December thla hnuah Corpus Fund-ah sum dah belh a ni a. 

 Vaibelchhe 50 Mizoram sorkar atanga hmuh chu a hnuaia Bank-ah te hian a 

 pung hlawk zawk turin hetiang hian dah a ni. 

 4.9.2019 khan YES Bank-ah vaibelchhe 20 dah a ni.. Ni 11.9.2019 khan 

MRB, Khatla Branch-ah vaibelchhe 15 dah a ni. 11.9.2019 khan MRB Chanmari 

Branch-ah vaibelchhe 15 dah a ni. Hei hi ka chhanna a ni. 

SPEAKER  :      Zawhbelhna zawt turin member zahawm tak Dr. Vanlalthlana. 

Dr. VANLALTHLANA  :  Pu Speaker, ka lawm e. Ka zawh tur hi thil 

pawimawh tak a ni a. Tukin khan ka bial chhungah Myanmar atanga rawn kal tukin 

dar 5:30 vel khan a rawn thleng a. A sawi dan chuan Zokhawthar leh Champhai 

lamah tuna natna tihbaiawm tak Corona virus chungchangah hian endikna engmah a 

awm lo a, kan rawn kaltlang par par mai a ti a. Chuvangin department hian hemi 

chungchangah hian engtinnge hma lak a tum?  

 Kan hriat angin niminah pawh China atangin Mizo hnathawk tam tak an 

rawn haw a. Hmalak a ngai takzet a ni. Department-in engtin nge hma lak a tum? tih 

a ni e. 

SPEAKER  :  Zawhna neitu member zahawm tak Pu Zodintluanga Ralte. 

PU ZODINTLUANGA RALTE  :  Pu Speaker, sorkar leh mimalin Bank-

ah sum kan dah pun hian pawisa kan dah tam chuan a investment te leh interest te hi 

a tam thin a. Khang pawisa te kha engvangin nge Bank hrang hrangah dah a nih? 

Pawisa hi a tlem chuan interest te a tlem thin a. Sorkarin Bank hrang hranga a dah 

hian engzatin nge a hloh ang? Bank pakhatah dah ta se sorkarin engzatnge a hlep 

ang tih ka zawhbelhna a ni e. 

SPEAKER  :  Member zahawm tak Pu C. Lalsawivunga. 

PU C. LALSAWIVUNGA  :  Mizoram Health Care pawisa private Bank 

YES Bank-ah dah a ni tih min hrilh a, Bank hrang hrangah dah a nih thu kan 

ngaithla a. Saving account-in nge current account-in dah a nih tih leh mimal hmingin 

nge department hmingin dah a nih tih ka zawh belh e. 

SPEAKER  :  A theih ang ang chhang turin changtu Minister zahawm tak 

Dr. R. Lalthangliana ka sawm e. 

Dr. R. LALTHANGLIANA, MINISTER  :  Zawhna hi a belh zawnga kan 

khawn kha vawiina zawhna nen chuan a inpersan deuh hlek a. Mahse tunlai kan 

boruak tawn avangin chhan tum ila a that ka ring a. 

 Dr. Vanlalthlana zawhna kha nizan thlengin keimah ngei pawhin thil eng 

emaw a awm tih hriain, phone leh thil dangin kan ha tikual chho hrim  hrim a. 

Department chuan district tinah DC kaihhruaina hnuaiah Task Force Committee kan 

din a. CMO te, Medical Superintendent te, Health Department te leh department 

dangte nen tangrualin kan ti a. Fimkhur a ngai khawp mai. Zokhawthar chang ni 

lovin khi lam atang khian a ruka Tiau han cross-na tur khi a tam si a. Hei hian kan lu 

a ti hai khawp mai. Tlang taka sawi chuan inven sen a nih lohna lai te pawh kha a 

awm ve a ni. 

 Nizan dar 10 thleng khan whats app-ah te thil a darh avangin kei pawhin ka 

han en pui deuh a. Kan tih theih chinah chuan theihtawpin kan ti a. Doctor in-charge 

hnen atanga information kan dawn dan chuan khawvar atanga hawn niin, khawvar 

hlim atanga duty ang chuan an ti thei chiah lo a ni maithei a. Zing dar 9 atanga zan 

dar 5 thleng duty hour siam a ni a. Chumi piah lamah chuan duty an awm loh 

pawhin gate vengtu ten an koh theih turin kan dah a ni tih kha report kan dawn dan a 

ni a. 24 hours-a riah chilh tak chu kan la ti thei chiah lo niin ka hria. Engpawh ni se, 

tun hnaia khi lam boruak hriain helama kan Task Force te pawh an alert e tih kha ka 

chhanna ni phawt mai se. Theihtawpin kan en zui lo thei lo a ni tih kha ka chhana ni 

mai se. 

 A dang leh chu a zawhna neituin a rawn zawhna kha kan CM zahawm tak hi 

Finance changtu a ni bawk a, han supplement ve a duh ka ring deuh a. A chhan chu 

kan Corpus Fund vel hi Finance lamin min handle sak a ni tih kan hriat ve kha a tha 

in ka hria. Department hian Bank leh thil dang kha kan khawih chiam lo a. Keini 

chuan pawisa kan hman dan chu Corpus Fund atanga a pung  zawng pawh ni lo, kan 

mamawh tawk tur ang kha Health care hnenah kan va thlen a. Kan mamawh ang kha 

harsatna awm miah loin Finance-in min rawn pe mai a ni. A inkalthelh dan kha 

Health Department kan nih dan ang hian Bank kha direct-in kan va operate chiah lo 

a ni. Member zahawm tak Pu Sawivunga zawhna pawh kha specific tak leh 

chiangkuang taka chhan a harsa deuhin ka ring a. Finance Department hian hlawkna 

kan hmuh tam theih dan tur ang ber ngaihtuahin, Bank pawh a rinawm tur 

ngaihtuahin uluk takin thil a ti niin ka hria. Chulai chu ka chhanna ni mai se la a that 

ka ring a, min hrethiam ula.  

 Chumi piah lamah chuan Health Care kan kalpuina kawngah hian kan MLA 

te chungah lawmthu sawi tur tam tak Pu Speaker,  i hoa kan meeting atang khan kan 

nei a, kan fund atangte pawh khan eng eng emaw tih an tum tihte kha kan la puang 

chhuak chiah lo naa beiseina sang tak a awm a. Tin, hon’ble CM leh official-te 

niminah khan ka sawipui a, kan lawm khawp a. A bik takin HIV/AIDS kan kalpuina 

tura tunhma atanga budget-ah a head awm si, a token maia awm, eng tham ni si loah 

khan niminah kan CM hian nuai 770 niin ka hria, vaibelchhia 7 leh nuai 70 kha 

Budget Head 2020-2021-a in-corporate chho turin min ziah sak a, kan lawm khawp 

mai a, chuvang chuan a chungah hian a department changtu ka nih angin lawmthu 

ka sawi a. MLA zahawm tak tak he House-a thu te inphal taka HIV/AIDS kan dona 

kawnga in rawn pen chhuak hi ropui ka ti bawk a, lawmthu ka sawi nghal a ni, Pu 

Speaker. Khami Corpus fund lai velah khan  hon’ble CM-in ( a hunlaia Health Care 

hi chu ani hi kan architect tak tak hi a nia) a sawi belh theih kha House tan hian a tha 

mai thei, chu erawh chu Pu Speaker, i thu ni se. 

SPEAKER  :  A inringlo maithei a, CM thu thu a ni. 

PU ZORAMTHANGA, CHIEF MINISTER  :  Pu Speaker, ka inring 

bik lo va, mahse, han belh duh ka neih chu a tir atangin he Health Care hi India 

ramah practice kan hriat vak loh laia Mizoramin Asian Development Bank atanga 

pawisa puka khatia tan kha a ni a. Tichuan kan hunlaia pawisa dah kha a awm ta 

char char a, kum 10 chhung khan dah belh pawh a awm chuang lo va, a awm tawp 

mai a. Kan lo sorkar khan a dinhmun en khan crore 150 bawr vel Corpus Fund-ah a 

lo awm a. Chu chu nikumah ti mai ila, financial year hmasaah khan vaibelchhe 50 

kan dah belh a, tichuan vaibelchhe 200 chuang Corpus-ah a awm ta a. Chubakah 

hman chawp atan vaibelchhe 20 kan dah belh leh a, tichuan kan han ti tlauh tlauh a, 

chu chu tunah hian a total engzat chiah nge a pungte nen awma a dinhmun 

hnuhnung chu ka hrelo a. Kan hmuh china Corpus Fund-a awm chu vaibelchhe 205 

chuang zet a ni tawh a. Chung chu khawiahnge in dah a, engtinnge tih kha heta 

vaibelchhe 50 sem darhna erawh kha chu YES Bank-ah vaibelchhe 20, MRB 

Khatla-ah 15, MRB Chanmari-ah 15, kha kha 50 tun hnua dah lehna, khami a sem 

darhna kha chu 43 tikhan dah a ni a. Tu hmingin nge in dah a , engnge tih lai kha 

chu kei pawh ka inbuatsaih lo a, mahse mimal hming chuan an dah ka ring lo va. 

Hei hi chu kan Health Care Society hming khan a awm anga ka rin dan in. Engpawh 

ni se khalai kha kan mamawh ang zelin heng hi chu nikumah kan hman tam loh 

avangin dah tam lutuk rih lo ila tiin kuminah crore 10 kan han ti chhin a, a mamawh 

a nih chuan kan untied fund atangin Health Care hi chu dah belh zel kan tum e. 

SPEAKER  :  A lawmawm e. Ka hre chiang ber hei hi chu, 2008-ah MNF-in 

US dollar million 25 an pe a, chu chu kan India pawisain vaibelchhe 162 leh nuai 50 

a ni . Chu chu hman loh khan a awm a, Health Minister ka ni a, Finance-in a dah ta 

char char a ni. MNF ho hi in vannei hle mai. Question no. 156-na zawt turin member 

zahawm tak Pu C. Lalsawivunga i lo sawm ang. 

Pu C LALSAWIVUNGA  :   Pu Speaker, ka lawm e. Starred  Question *156 

na UD&PA changtu Minister , kan Dy CM zahawm tak chhan atana ka zawhna te 

chu- 

a) Kawng chhawng siamna turah project siam a ni tawh em? Kilometer engzat 

 nge? 



894 

 

b) Kawng chhawng siamtu tur company emaw, firm emaw thlan fel a ni tawh 

 em? Company or firm hming. 

c) Kawng chhawng hi khawi laia siam tur nge ? Steel structure nge concrete 

 structure-a siam tur  tih a ni e. 

SPEAKER  :   Chhang turin a changtu Minister zahawm tak Pu Tawnluia, 

Dy CM zahawm tak i lo sawm ang. 

Pu TAWNLUIA, DEPUTY CHIEF MINISTER  :  Pu Speaker, member zahawm 

tak Pu C Lalsawivunga, Aizawl South 11 bialtu zawhna chhanna chu hetiang hi a ni- 

a) Bawngkawn leh Vaivakawn-ah flyover siam tuma hma lak mek a ni. 

Ministry of Housing & Urban Affairs in in-principle approval a pek angin feasibility 

study neih mek a ni. Feasibility neih mek lai a nih avangin a km zat hriat a la ni lo.  

b) Ni lo. Thlan fel a la nih loh avangin company leh firm hming kan sawi thei 

lo. 

c) Kawng chhawng hi Vaivakawn junction leh Bawngkawn junction ah siam 

tum a ni. Techno-feasibility report peih a nih hma chuan a siamna hmanrua tur sawi 

theih a ni lo tih a ni. 

SPEAKER  :   Zawhbelhna zawt turin Pu VL Zaithanzama, chumi zawhah 

Pu C Lalmuanpuia. 

Pu VL ZAITHANZAMA  :   Pu Speaker, ka lawm e. Ka zawhna kha 

vawiinah a hnuhnung berah a awm a, a chhuak hman dawn si lo a , ka rawn inrawlh 

mai a ni.UD & PA-in Mission Vengthlang ka bialah khuan Table Tennis Training 

Centre cum Basketball Court tha tak mai min sak sak a, kan lawm hle mai a. Nov ni 

26, 2019 khan hawn a ni tawh a. Amaherawhchu vawiin thlengin basketball ring dah 

a la ni lo a, chhuat carpet phah a la ni lo bawk a, table tennis board 8 dah turah 

pakhatmah dah a la ni lo bawk a. Heng hi hman theih turin engtikahnge min dah sak 

theih dawn tih ka zawt a ni. 

SPEAKER  :   Member zahawm tak Pu C Lalmuanpuia i lo sawm ang. 

Pu C LALMUANPUIA  :  Pu Speaker, ka lawm e. Kawng chhawng hi  

traffic jam tih ziaawmna tur atan ruahman a ni a. Traffic jam tih ziaawm nan hei lo 

hi ruahmanna dang siam a awm em tih ka zawt e. 

SPEAKER  :  A neitu kha i zawt em? Member zahawm tak Pu Vanlalhlana. 

Pu VANLALHLANA  :  Pu Speaker, ka zawhbelhna chu kawng 

chhawng kan tih hi elevated road, kawng chhawng tlangdung ami ti in ka lo ngaithla 

thin a, tunhma thusawiah khan. Tunhnua kawng chhawng kan tih hi junction lai 

traffic jam tihrehna tur atan flyover siam ang hi a kawk deuh ta a, Minister zahawm 

takin min chhan dan ah pawh khan. Tunhma mipui hmaa kan puanzar thin ang kha 

chu elevated road kan kawng tlangdung chunga kawng dang chhawng leh kha niin a 

lang a. Khang kha siam tumna a awm em? 

SPEAKER  :  A theih ang ang chhang turin a changtu Minister zahawm tak 

ka sawm e. 

Pu TAWNLUIA, DEPUTY CHIEF MINISTER  :  Pu Speaker, member zahawm 

tak Pu VL Zaithanzama khan a hnuhnung ber hi a rawn zawt a, ka chhang ve tho 

mai ang e. Pu Speaker a chhanna chu : Mission Vengthlanga Table Tennis Training 

Center cum Basketball Court hi  sak zawh tawh a ni a, DoNER Ministry atanga final 

instalment kan hmuh hunah heng zawng zawng hi tihfel a ni ang. Final installment a 

lo thlen hunah tihfel a ni ang tihna a ni e. 

 Tin, Pu Speaker, elevated road han tih chu flyover tih pawh kha  a dik tho 

ang a, kawng chhawng ve tho a ni. Tin, elevated road khan kawng awmsa chunga 

kawng dang siam tih pawh a kawk tho a. Chu pawh chu Aizawl khawpuiah hian kan 

Chief Minister zahawm takin siam tura a enghelh ber pakhat a ni a. Kulikawn atanga 

Bawngkawn inkar thleng tal hi chu tuna kan kawng neih chungah hian elevated 

road, kawng  chhawng  kha siam kan la tum reng, kan la kalsan miah lo, hei hi tunah 

hian kan tum lai mek a ni. 

 Tin, Pu C.Lalmuanpuia, North-III bialtu in a han zawh belhna, kawng 

chhawng nilo hi thil dang traffic jam tih ziaawmna atan hmalakna a awm em tih hi, a 

awm teuh mai a, a bik takin hmanni lawkah NITIAYOG atangin cable car siamna 

atan cheng vaibelchhe 1993 approval kan hmu a, hei hi ropeway (la;kawng kal thei) 

a ni a. Chu chu traffic jam tihrehna solution pakhat atana kan hmalakna mek chu a ni 

a. Hemi siamna tur sum hi, 10% quota, gross budget for North East atanga rawn tih 

tur a ni a, 100% funding-amin rawn tum sak theihna chance a awmin kan hria a, kan 

phur khawp a ni. 

 Tichuan Pu Speaker, Vaivakawn leh Bawngkawn-a fly over-te leh Chaltlang-

a inter state Bus Terminal siamte hi tawi tein zawhna a awm bawk a, ka sawifiah 

duh a ni. A bul teah chuan 2019 January, ni 30-ah khan kan Chief Minister zahawm 

tak hian Urban Minister a hmu a. Chutah chuan heng project Bawngkawn leh 

Vaivakawn-a kawng chhawng siamna te leh Chaltlang-a inter state Bus Terminal 

siamna te hi rawtna siamin Union Minister chu tipuitling turin a ngen nghal a ni. 

Chumi hnu lawkah UD&PA atangin Urban Ministry-ah February, 2019-ah lehkha 

siamin thehluh a ni a. Chutah chuan report te ti turin theh thlak a ni a.  

 Tichuan nikum March thlaah khan Urban Ministry hian kawng chhawng 

Vaivakawn leh Bawngkawn-a siamna tur leh Chaltlang-a inter state Bus Terminal 

siamna tur hi  ‘in-principle approval’ min pe a. Tichuan AMC-in hei hi kengkawh se 

tih a ni a, AMC khan consultancy firm kha an han zawng a, anni chuan consultancy 

firm ruai in technical-a thil tul zawng zawng te leh report tul zawng zawngte kha an 

rawn siam tur a ni a. Anni chuan MPEC consultancy firm hi an ruai ta a, chu chuan 

report an pe thin a. Mahse Urban Ministry-in an pawm hleithei lo a, chumi inchai 

inchaiah chuan tun hi kan thleng ta a. Tichuan kan Chief Minister hian nikum 

August thlaah khan Urban Ministry-ah bawk khan a hmanhmawh thu a zuk hrilh a. 

Anni khan ‘feasibility report hi in rawn peih lo alawm’ an lo ti a. Tichuan December 

thla pawh khan Ministry lam kha an hmanhmawh ve tawh a, kan Chief Minister 

hnenah lehkha rawn thawnin ‘report hi rawn ti rang rawh u,’ an rawn ti a. Tichuan 

kan han en ta a, heta MPEC consultancy firm khan tuna kan project 3 feasibility 

report kha an lo la tihfamkim loh em avang khan, “anni hi chu i thawh tir tawh lo 

mai ang, in withdraw rawh se”, kan ti a. Tichuan January thla tawpah khan an in 

withdraw ta a. Tichuan February thla tir te, first week-ah khan kan Chief Minister ho 

in  Committee sang kan thukhawm ta a, chutah chuan hemi hi kan review ta a ni. 

Chutah chuan nodal department chu UD&PA a ni ang a, amaherawhchu, executive 

department chu PWD ni rawh se, PWD-in take up phawt mai rawh se, kan kal chak 

thei zawk ang kan ti ta a. Tichuan, PWD chuan an han bawhzui nghal ta a. Tun 

February thla tir atang khan an kal chal khawp mai a, PWD hian Telecommunication 

Consultant India Limited (TCIL) chu an engage nghal ta a, tichuan an thawk nghal 

ta char char a. TCIL chuan June thla ral hma in feasibility report an peih vek ang a, 

tichuan hemi project 3 te hi Urban Ministry-ah kan theh thla ang a. Chutatang chuan 

sanction leh approval ngai  zawng zawng pawh kha kan hmuh theih thuai kan beisei 

a ni. (Pu Zodintluanga : Pu Speaker, a din lai lawk khan thu lawmawm lam hlir kha 

a sawi a, Hnam Runah kan Chief Minister zahawm tak khan UD&PA-ah cheng 

vaibelchhe 1800 chuang a lo thleng a tih kha engatinge a report tel loh le aw, thu 

lawmawm a ni sia)…Khami kha chu a tel lo a, kha kha chu nakinah a wind up hunah 

te pawh sawina remchang a tamin ka ring a. Hei hi chu kawng chhawng bik a ni a, 

kawng chhawng bik nen hian a in connect rih love. Kha kha Pu Speaker, ka chhanna 

a ni e. 

Pu ZORAMTHANGA, CHIEF MINISTER : Pu Speaker, tlem han 

belh i phal em? (Speaker…han belh nghal teh se)  Admit ta ila, tlemin tih fuh loh 

deuh hlek kan nei a, a tira DPR siamtute khan an feasibility report pek kha khu 

lamin a fel tawk lo, a tha lo, tiin an pawm loh avangin feasibility report kha a thara 

tih ngai khan min tihnufum ta a. Khu lam Delhi lam an hmanhmawh a, Vaivakawn 

leh Bawngkawn flyover leh inter state Bus Terminal 3, principle approval kha chu a 

tirah min pe nghal tawp mai a, Delhi lam pawh an phur khawp mai a. 

Amaherawhchu, kan DPR buatsaihtute feasibility report kha an pawm theih chi 

lohvin an lo tihpalh a, chumi avang chuan lampang pawh a in withdraw ta e. 

Tichuan tha nia kan hriat a kha feasibility report tiin kan pe a, tichuan an ti ta char 

char a. Hemi hi approve sa, in-principle approval pawh neisa vek kan ni a, khami an 

peih veleh a hna hi tan theih turin approve sa a ni a (interruption) Nakinah wind up 

naah a dollar nen ka rawn ti vek dawn nia kha lai kha chu. Khalai consultancy firm 

rawihah khan hemia an approve pangngai, tihdan pangngaiin kan ti a. 

Amaherawhchu, a feasibility report kha khulamah authority-ten a tha tawk lo an tih 

avanga tih that leh tur an tih avanga a thara ti ta kan ni a. A hnuah pawh kan fimkhur 

khawp mai a, Delhi lamah ministry-te nen sawi khawm vekin (Pu Lalduhoma : Pu 

Speaker, kan ruai fuh lo tih a chiang a, tichuan kha kha kan in withdraw tir a, a dang 

kan ruai ta a. Consultancy firm rawih dan turah hian guideline fel tak kan nei a, chu 

chu kan zawm em, nge kan duhsak zawng kan ruai ta mai? Hmanni lawkah 

Thenzawl-ah pawh crore 2 chuang consultant rawih nan kan hman thu leh hna 

pakhat mah an thawh loh thu kan sawi tawh a, helai floor-ah. Khatiang kha a awm 

nawn leh hi a hlauhawmin ka hria a. Chuvang chuan tunah pawh a tha lo kan ban a, 

a tha kan han lak dawn khan empanel atangte khan ngun takin kan thlir a kan la nge, 

kan duhsak zawng hi kan tih tir mai tihte pawh kha, ngaih hi a tha lo deuh thin a, 

han sawifiah thei deuh se.) (Pu Zodintluanga Ralte : Pu Speaker, a din lai khan tuna 

a rawn sawi kha a fiah riau mai a, tukin lama reporting kha an tidiklo nge, cheng 

vaibelchhe 1800 chuang a lo thleng tih Chief Minister sawi anga an party publicity-

in an rawn ti hi. Khalai kha i tawng an hresual palh  nge ni a, tun ami kha a chiang 

viau mai a.)  anmahni pawh min advice tur leh a thlannaa min pui tura kan tih vek 

kan fimkhur  khawp mai. Tihsual hi ni e, a awl khawp mai. A hma ami kan cable car 

atana kan tih pawh kha tlemin a fuh lo lai a awm a, a hna kal chho nen,  buaithlak 

kha a tam khawp mai a.  Engpawh nise kan fimkhur phah khawp mai. Ka sawi duh 

chu  fly over pahnih hi kawng chhawng nena inzawmna remchang tura design vek a 

ni a. Chuvangin kawng chhawng hi chu kawngtluana  kan tih chuan hun a duh rei 

dawn si a.  Fly over  helaia  Vaivakawn  leh  Bawngkawn  hi  a ringrek  buai  lai nih  

avangin a  hmasa  berin ti  phawt  ila,  hetatang  hian  fly  over  chu a  inzawm  nghal 

thei dawn  a, chuvangin  kan hmanhmawh theih dawn avangin  heti  pahnih  leh  

Chaltlang-a chho va  Bus  Terminal  kha  emergency  bika  kan  neih  avanga  ti 

chho  kan  ni a, hengah hian kawng chhawng tak hi chu  DPR  emaw, thil  dang  

emaw  kan  la ti  lo va.  Kan tihna  erawh  hi chu  hemi  fly  over  hi  chu  inter  bus  

terminal a  ni a, a  kawng chhawng tak erawh hi chu  mithiamin  khami  chhunzawm  

nan  khan  kan rawn  tihtir  turah  ka ngai a.  Ka  mimal  ngaihdan mai mai chuan  a  

main line  Chanmari  to  Kulikawn siam te a awlsam  ta  a, Bawngkawn thleng tur  

chuan  Chaltlang  lam  khamah  kal tir  chi a  ni  lo a,  Ramhlun  Veng  rek  lai,  lung  

tohlawt  lo kal saw  ka  rilru chuan ka  huphurh  hle  mai a.  Engpawh  ni se, 

Chanmari  to  Kulikawn  hi chu  kawng pangngai  kal a  ni a; tin, hmun  remchang 

apiangah  hian  exit  and  entrance point  kha  hmun danga an  tih  angin siam tur a  

ni a,  Mizoramah  phei chuan a awlsam dawn a, a sang  atangin a  rawn fin a,  khami  

zar zawm  khan a  kal  mai thei a.  Chuvangin  kan  hotu  pawimawh  tak tak  ten  

nuihza siam  nan  Chanmari a chuang kha a  laiah pawh  chhuk duh  ila Kulikawn  

thlen zet a  ngai dawn tia, nuihza siam  nana  kut ben  hluah hluah ang  kha  chu  a  

ni  dawn lo ve  tih  kha  ka  sawi  duh a  ni.  

PU  TAWNLUIA  :  Pu  Speaker,  khalaiah  khan  member zahawm tak  khan  

consultancy firm  te  kha  han  paih dawn  khan  eng emaw  harsatna a awm thei  lo  

maw  tih  te  kha  a rawn sawi a. Amah kha  mumal  takin  committee-ah koh a  ni a, 

Vice Chairman,  Planning  Board  kaihhruainain  an sawiho a. Tichuan ama 

recruiting ngeiin a in withdraw a, a in withdraw na lehkha pawh mumal takin kan 

nei e.  Tin,  hemi  consultancy  firm  TCIL kan  tih hi  Telecommunication  

Consultant  India  Limited a  ni a,  hei hi  reputed firm  a  ni a,  an rintlak turah ngaih 

a ni e.   

 Tin,  anni hian flyover hi  state  tam takah  an  lo thawk tawh a,  Guwahati  

fly over  te  pawh khu anmahni  thawh a  ni a,  chutianga  mi  rintlak  chu a  nih  

avangin  chawp  leh  chilh  takin anni  hi hemi  ti tur  hian  thlan an  ni a. Tichuan  

PWD-in  hma  an  la zui a,  anni  hi  Govt.  of  India  Enterprise  ni  tho bawk mi  

rintlak  an ni a, 28
th

  Feb, hian hemi  te  hnenah hian  work  order  an  hnathawhna  

tur  pawh  an pe  ta a  ni. Anni  hi  chuan rintlaka  an siam  fel tawh  ngei  kan  beisei 



899 

 

a  ni. (Pu Vanlalhlana : Pawisa tam tak sengin midang an ruai a, an project a feasible 

lo va, pawm a ni lo va. Tichuan an bantir a, midang an la leh daih a, sum sen 

thlawnna mai mai a ni. A tir atangin rintlak kha thlan mai awm tak a ni a.)     

PU  ZORAMTHANGA, CHIEF MINISTER : Kha  kha  chu  pawisa  

lo  pek  tawh  a  ni  a.  Kan  ti  fel  mek  e. 

SPEAKER : Aw  le,  hei  hi  zawhna  a  lo kal  ang  a,  engpawh ni se  kan  

biak  dan  hi  a  rual  thei  chuang  lawng  e.  Starred  Question  no. 157-na  zawt  

turin  member  zahawm  tak  Pu  Lalchhuanthanga  i  lo sawm  ang. 

PU  LALCHHUANTHANGA   : Pu  Speaker,  ka  zawhna  chu- 

(a) Mizoram  sorkar  leh  NTPC  ten  Kolodyne  Stage-II  Hydro- Electric  

 Project  hna  thawk  tura  Memorandum  of  Agreement an  ziak  angin  hna  

 thawh  tan  tumna  a  awm  em ? 

(b) Hna  thawh  tumna  a  awmlo  ta  se  eng  vang  nge? 

SPEAKER  :  Chhang  turin  Minister  zahawm  tak  Pu  R.Lalzirliana  i  lo 

sawm  ang. 

PU  R.LALZIRLIANA, MINISTER : Pu  Speaker,  member  zahawm  

tak  Pu  Lalchhuanthanga  zawhna  chhanna  chu  hetiang  hi  a  ni - 

(a) Mizoram  leh  NTCP  ten  Kolodyne  Stage-II  HEP  thawk  tura  

Memorandum  of  Understanding  an  ziak  anga  NTPC  lamin  hma  an  lak  loh  

avangin  tunah  MoU  tih  tawp  a  nih  lohna  chhan  tur  ziaka  rawn  thehlut  tura  

hriattir  an  ni  a,  an  chhanna  nghah  mek a ni. 

(b) NTCP  te  hian  inremna  an  ziah  anga  an  tih  turte  tihpuitlin  an  nei  lo 

va,  he  project-in  power  a  siam  chhuah  tur  chu  `11/-  per  unit-a leitu  tur  an  

hmuh  loh  thu  an sawi  bawk  a.  Tin,  he  project  hi  hlawhtling taka thawh  theih  

a  nih  an  ring  lo  bawk  a  ni. 

S P E A K E R : Zawhbelhna  zawt  turin  Pu  Lalduhoma  i  lo  sawm  

ang. 

PU  LALDUHOMA : Pu  Speaker,  hei  chauh  lo  pawh  hi  kan  sorkar  

hian  power  project  lian  pakua MoU  signed  pui  a  nei  tawh  hlawm  a.  A then  

chu  kum  10-a  upa te  a  ni  tawh a ,  an vai  hian  an  zawh  hun  tur  a pel  vek 

tawh  bawk  a, mahse  hna  an  la  thawk  lo  vek  bawk a  ni.  Agreement  ang  hian  

kal  se  chuan  hralh  chhuah  tham  power  hi  kan  nei  tawh  tur a ni  a. Khang  

project  lian  pakua  hnathawk  si lo agreement  kan  lo  siampui  tawhte  kha  

tihtawpa,  a  thara  tithei  tura  agreement  siam  leh  hi  a  tum  em? Ti  khan  

agreement  te  kha  a  awm  reng  mai  dawn  nge,  an  tih  tur  an  tih  si  loh  chuan  

khang  ho  kha  chu  kan  ban  vek  mai  dawn  lawm  ni? 

PU  H. BIAKZAUA : Pu  Speaker,  kei  pawhin  hei  hi  ka  zawt  a,  mahse  

a  lo  chhuak  lo va,  Pu  Lalchhuanthanga  zawhnaah  alo  chhuak  a, a  lawmawm  

hlein  ka  hria. 

 He  project  hi  kan  ngaihthlak  tawh  ang  khan  kum  2008-ah  NTPC  nen  

Memorandum  of  Agreement  ziak  a  ni  tawh a,  kum  12  aia  rei  a  ni  tawh  a  ni.  

Tichuan  Pu  Speaker,  i  phalnain  NTCP  atangin “Since  the  present  scheme  is  

not viable  on  tariff,  Government  of  Mizoram  may  look  into  review  or  

abandoning  the  existing  scheme in consultation with CWC/CEA”  tih  a  ni  a,  an  

thawh  theih  loh  tur  thu  hi  May  2016-ah  khan  NTPC  hian  Mizoram  saorkar  

hnenah  a  hriattir  tawh  a.  Kum  thum  leh  a  chanve  aia  rei  a  liam  tawh  a  ni.  

Minister  zahawm  tak  khan  a  rawn  sawi  a,  show  cause  notice  an  pe  niawm  

tak  a  ni a, cancel  a nih  loh nachhan  sawi  turin.  Chuvangin  ka  zawhna  chu  

Memorandum  of  Agreement  ziak  tawh  hi  an  thawh  theih  loh  thu  chiang  taka  

an  rawn  sawi  avangin  cancel  theih  mai  a ni  lawm  ni,  cancel  a nih  loh  chuan  

midang company dang thawk thei turte nen MOU ziahna  tur  a  dal  tlat  bawk  si  a.  

Chuvangin  a  hma  thei  ang  berin  Memorandum  of  Agreement  NTPC  nena  

ziah  hi  cancel  theih  a  ni  ang  em tih ka  zawt  a  ni.  Ka  lawm  e. 

S P E A K E R : Pu  Vanlalhlana  i  lo sawm  ang. 

PU VANLALHLANA : Pu  Speaker,  ka  lawm  e.  A  bikin  Tuivai  

MW 210  tichhuak  thei,  agreement  pawh  signed  tawh,  viability GOP funding  

facility  pawh pek  kha,  engnge  ni  a  dinhmun  tih ka  zawh belh  ang  e. 

S P E A K E R   :   A  karkik  hle  nain  Minister  zahawm  tak  Pu  R.Lalzirliana  i  

lo  sawm  ang. 

PU  R.LALZIRLIANA, MINISTER    : Pu  Speaker.  member  zahawm  tak  Pu  

Lalduhoma  zawhna  kha,  heng  hi  tihtawp  vek  tum  a  ni  a,  kan  pe  hlawm  nual  

a  ni.  Pu  H.Biakzaua  zawhna  nena  chhan  kawp  kha  a  ngai  a.  MOU  te  an  lo  

signed  tawh  chuan  court  lama  kal  mai  theih  a  ni  a.  Engmah  min  hriattir  

hmain  heti  hian  min  ti  ringawt  ti  tein  keini  aia  fing  vek  an  ni, phai  lam  ho  

khu. Chuvangin  court  lam atang  hian  pawisa  a  awlsam  a ni  tih  hretute  an  ni  

ve  bawk  a.  Chutiang thil  chu  inventhawn  thilah  sawi  tur  in  nei  em  tih  te  chu  

kan  zawt  ve  a  ni.  Chu  chu  ka  chhanna  ni  mai  se. 

 Tin,  Pu  Vanlalhlana  pawh  kha  chutiang  tho  chu  ka  chhanna  a  ni.  

Tuivai  pawh  khi  hman  deuh  lawk  khan  MIFCO  lam  hi  enzui  tura  tih  a  ni  a,  

engmah  an  thawk  lo a  ni.  Chuvangin  kan  pe  vek  dawn  thawk  lo  zawng  

zawng  chu. 

SPEAKER  :  Starred  Question  no. 158-na  zawt  turin  Pu  K.T.Rokhaw  i  

lo sawm  ang. 

PU  K.T.ROKHAW : Pu  Speaker,  Pu  Lalduhoma  nena  kan  zawhna  

Starred  Question no. 158-na  - 

a) Zoram  Medical  College,  Falkawn  enkawlna  atan  hian  2019-2020  

 chhunga  sum  mamawh  zat ? 

b) Hemi  atana  2019-2020  chhunga  sum  pek  zat ? 

c) Chung  sum  pekna  hnar  (Source  of  Fund)  te ? 

d) Zoram  Medical  College  (ZMC)  hmasawnna  atana  kum  2019-2020  

 financial  year  chhunga  Mizoram  sorkar  hmalaknate  min  hrilh  thei  em ? 

Dr. R.LALTHANGLIANA, MINISTER : Pu  Speaker,  member  zahawm  

tak  Pu  Lalduhoma  leh  Pu  K.T.Rokhaw  zawhna  chhanna  chu  hetiang  hi  a   

ni  e- 

a) Zoram  Medical  College,  Falkawn  enkawlna  atan  hian,  2019-2020  

 chhunga  sum  mamawh  tura  chhut chhuah  chu  `8,727.46  lakhs  (cheng  

 nuai  sangriat  zasarih  sawmhnih  pasarih  leh  singli  sangruk )  a  ni. 

b) Hemi  atana  kum  2019-2020  chhunga  ZMC-in  sum  a  hmuh  tawh  zat  

 chu  `8411.70  lakhs  (Cheng  nuai  sangriat  zali  sawmpakhat  leh  

 singsarih)  a  ni. 

c) State  atangin  `5117.28  lakh  (Cheng  nuai  sangnga  za  sawmpasarih  leh  

 singhnih  sangriat)  leh central  atangin  `3294.42  lakh  (Cheng  nuai  

 sangthum  zahnih  sawmkua  pali  singli  leh  sanghnih)  a  ni. 

a) Zoram  Medical  College  (ZMC)  hmasawnna  atan  kum  2019-20209  

financial  year  chhunga  Mizoram  sorkarin  hmalakna  tam  tak  a  nei  a.  A  

pawimawh  zual  hnathawh  mek  engemaw  zat  a  awm  a,  chungte  chu – 

1. CT  Scan  room  siam 

2. MRI  room  siam. 

3. Surgical  ICU  leh  ICU  pangngai  siam. 

4. Power  supply  changtlung  zawk  neih  theihna  tura  siam. 

5. Fire  fighting  system  siam. 

6. Medical  College  building  sak  chhunzawm  zel. 

7. Boys/Girls  Hostel  sak  chhunzawm. 

8. Paying  Cabin  siam. 

9. Dialysis  room  siam. 

10. Vertical  extension  of  Hospital  siam. 

11. CSSD  siam. 

12. Mortuary building  sak. 

13. Community  building  sak. 

14. Animal  House  sak  mek  te  a  ni. 

 Tin,  tunah  hian  Post  Office  tur  leh  Bank  tur  hi sak  mek  a  ni  a,  zawh  

tep  tawh  a  ni.  Hei  bak  pawh  hi  DPR  hi  DoNER  Ministry  ah  te,  Tribal  

Affairs-ah  te  thahnem  tawk  tak  thehluh  a  ni  a,  kan  nghak  mek  a  ni.  

Chubakah  chuan  faculty teaching  leh  non-teaching  hi  recruitment  25  a  ni.  Tin,  

ZMC  hmun  tur  hi  a  zim  deuh  kan  ti  a,  hemi  atan  hian  mimal  ram  thenkhat  

dawr  a  ni  a,  an  remti  a.  Tin,  a  leina  tur  hian  cheng  nuai  600  bawr  vel  

ruahmanna  kan  CM  zahawm  tak  hian  min  tihsak  dawn  niin  kan  hria  a.  Tin,  

biga  273  vel  awm  turah  kan  ngai  a  ni,  kan  lei  belh  turah  hian. 

 Tin,  Medical  Council  of  India  hian  ZMC  hi  Medical  College  puitling  

ni  turin  inspection  min  nei  ngawrh  hle  mai  a,  chuta  tana  inbuatsaihna  ziak  

vek  leh  sawi  vek  loh  hi  thil  tam  tak  a  awm  a  ni.  Inrin  reng  a  ngai  a,  an  lo 

kal  hun  tur  hi  an  sawi  ngai  lo va.  Inring  renga  kan  awmna  tur  hian  

hmalakna  tam  tak  kan  nei  bawk  a  ni. Helaiah  hian a sawi  vek  theih loh e. 

 (e) 2019 - 2020 financial year chhung hian  Zoram  Medical  College  (ZMC)  

tihhmasawnna atana  pawisa  engzat  nge  ruahman  a  ni tih  leh  eng zat  nge  kan  

hmuh  tawh  leh engzat  nge  hman a  nih  tawh  tih chhanna chu  Kum 2019 – 2020 

chhunga  Zoram  Medical  College  tih hmasawnna atana  pawisa  ruahman chu   

` 8727.46  lakh a  ni a,  hmuh  tawh zat  chu  ` 8411.70  lakh a  ni a.  Hman tawh zat 

chu  ` 4989.96 a  ni. 

SPEAKE R     :     Member  zahawm  tak  Pu  Lalduhoma  i  lo sawm  ang. 

PU  LALDUHOMA    :  Pu  Speaker,  a state  pachhe  ber  hian  state  airport-te  

kan  han  nei a,  miin  Airport  Authority  of  India  an  tihtir  laiin  a  hautak  hle  

mai  a.  Medical  College  keimahni  ta  kan  han  din  leh a,  a  hautak dawn  khawp  

mai  a.  MZU  te  pawhin an  ti  thei  tho  mai a,  hetia  kan buaipui ngai  lo hian a 

seat quota  lam  kan thlahlel  si  a,  tan a ngai dawn  hle mai a.  Tuna  kan  

ngaihthlak ang  khan  financial  year  kal  mekah  nuai  316  kha  kan  la dawng lo  

tih a ni a,  kan  hmuh  tawh  zat  kan paih  hian  hei hi financial  year tawp hma  hian 

hmuh  kim  theih  kan  beisei  em tih kha  zawhna  hmasa  ni se.  Tin, a  source  hi 

state  atangin  chuti  zat, central atangin  chuti zat  tih  kha  chhanna  kan dawn a  ni 

a.  State atang  khan  eng source  ber  nge,  SEDP atangin  nge,  eng atangin  nge,  a  

source  of  funding  kha  ka zawt  duh a.  Chutiang bawkin  central  pawh  kha  CSS 

nge,  eng nge  tih  kha  ka  hre duh  a.   

 Tin, ZMC-a hmalak tur ngaihpawimawh zual  15 bawr  vel  a awm thu kan 

han hria a, a lawmawm a.  Khang zingah  khan  blood  bank  hi a  tel  lovin  ka  hria  

a,  damloten an  buaipui  ber  chu  thisen la  tura  Civil  Hospital-a  kal a  ni a,  kal a 

buai  thlak  em em a,  blood  bank  hi  priority  list-ah  khan a dah ve  theih  dawn  

lawm  ni  tih  te  ka zawh  belh a  ni  e. 

SPEAKER  :   Zawhna  neitu  member  zahawm tak  Pu  K.T. Rokhaw  i lo 

sawm ang. 

PU KT ROKHAW : Pu Speaker, central atanga Medical College atana sum 

hmuh thin hi MIMER hminga hmuh nge ZMC hmingin? Pahnihna-ah he college hi 

ka hriat dan chuan society anga kalpui thin kha a ni a. Tunah hian society anga 

kalpui zel nge a niha sorkarin a kalpui ta zawk tih ka zawh belh e. 

SPEAKER : MIMER ‘mai-mar’ tia lam hi ka haw khawp a, ‘mi-mar’ tih 

kha a ni a, RIPAN pawh ‘rai-pan’ kan ti chuang lo a, NEIGHRIMS pawh ‘nei-

graims’ an ti lo a, RIMS pawh ‘raims’ an ti lo a, Mizoram ti na na na ‘mai-mar’ han 

tih. A theih ang anga chhang turin Minister zahawm tak i lo sawm ang 

Dr. R. LALTHANGLIANA, MINISTER : Member zahawm tak Pu Duha’n  

ZMC-ah a  awm  belh thei lawm ni a tih  blood  bank  chungchang ka han chhanna  

te te  chu  -  hei hi kan nei mek tawh a ni  blood bank hi.  Transfusion  medicine ti 

mai ila,  heta  specialist hian a ho nghe nghe a. Hei hi kan nei mek tawh tih kha ka 

chhanna ni ta se.  A dang leh  a zawh belhna ang chi  MZU pawhin an ti thei tih ang 

chi kha ni e,  kan Vice Chancellor pawh hi a phur khawp a.  Khulaiah  khuan 

Medical  College pawh kan incorporate thei  a ni tih hi a sawi vak thin a, engemaw 

project te hi a siam a. Tum khat  phei chu hon’ble CM  office-ah hian  ka lo chho 

ang a, ka entir ang che, a ti a, min entir a ni. Amaherawhchu, a taka han tih dawn tak 

takin a buaithlak viau ang em ka hre lo va. Tin, Medical College puitling tak tak nei 

tur chuan kan MZU pawhin a zo ang em tih a ni.  Engpawh ni se, MZU-a kan Vice 

Chancellor Rao-a a phur khawp mai a. Amaherawhchu,  MZU lam thil kha chu ka 

chhang thei vak lo va.  Amah erawh chu medical college neih hi thil hautak tak mai 

a ni tih kha chu hre tlang ila. Tunah hian Ministry of Health & Family Welfare atang 

khan vaibelchhia 189  hemi atana ruahmanna kal chho kha kan tlan a ni deuh ber 

mai a, a awmzia chu. Tah khan pawisa a lo kal zelna kha eng Medical College 

hming nge tih  zawhna kha chu  a  tirah MIMER  tih hming kha chu a ni lo thei lo 

va. Amaherawhchu, kan thlak hnuah hi chuan an hmang zui zel tawh lo turah ka 

ngai a. Tin, kan indawrnaah pawh hian ZMC  tih hlir hian kan indawr tawh a. Khu 

lam pawhin kha kha min pawm sak dan a ni tih kha ka chhanna ni ta se. 

 Member zahawm tak Pu Duha han zawhna lai a kha hautak khawp mai a, tun 

financial year chhunga kan beisei crore 3 bawr vel kha in hmu hman dawn em, dawn 

lo em tih vel bawr kha chu ka sawi thei chiah lo va, thla khat vel a la awm a, hmu 

hman tur angah te pawh in beisei ila a that ka ring. Hun kan la nei hlek e tih kha ka 

chhanna ni mai se la. Tin, state atanga a source bik tih hi chhan thiam a har khawp 

mai a. Heti zawng hian ka han sawi ang e, Ministry of Health & Family Welfare 

hian 189 crore kha  hemi atan hian approval min pe a, chumi pawisa chu kan tlan rih 

a ni deuh ber mai a. Chuta tang chuan Mizoram sorkar Finance Department-ah a lo 

lut a, anni khan min pe chhawng lo thei lo va. Tin, khu lamin engemaw chen an han 

tih chin lai, engemaw han inpuihna neuh neuh ang chi thil phei kha chu  la awm 

chho zel thei turah ngai ta ila. Tun bik angah hi chuan a project-in initial-a a original 

project-in a ken tel ang chi kha a ni deuh ber a ni.  Tin, thil dang tam tak helaia kan 

han tarlan theih loh hi a awm a. Entirnan sorkar hmasa khan post 629 niin ka hria, a 

create a. Chu chu a tak takin kan han kal chho ta a, nikum chho velah khan Medical 

Council of India-in inspection an neihin a hrin chhuah ngai ngei ngei, sorkar hmasa 

pawhin a lo chhut chhuah kilh  kelh  thiam bik lem loh, a lo hmuh hmaihte pawh a ni 

ang a, a lo awm a. Chung atan chuan post hi ka hriat sual loh chuan 272 bawr vel 

kan han create belh a, kan fill up vek thei rih lo va. Khatiang khan engemaw ngai 

belh hi a tam ta mai a. Chung expenditure zawng zawng meet turin central sorkar 

zuk hnik zel kha a theih tawh bik si lo va. Chuvangin kan C.M, Finance Minister ni 

bawk hnenah hian kan han thlen nawk nawk a, chu chu kan mamawh leh ta, kan ti a. 

Post ruak fill up thar lehna tur ang chi te pawh kha kan inphal chawpchilh lo thei lo 

va. Chutiang chuan hna lak chungchangah pawh single window clearance kan ti mai 

a, a awlsam zawnga society a lo nihna lai tak denchhena simplify-a a awlsam 

zawnga han lak bawrh bawrh chang pawh hi kan nei lo thei lo a ni tih ka sawi duh  

a ni. 

Pu LALDUHOMA : Pu Speaker, kan nei lo lam ni lovin, kan khawpkham 

lo em em mai a, tun ami sawn a daihlo reng mai a, Civil Hospital-a lak reng mai a 

ngai a. Saw mi han tihchangtlunna leh tihlenna tur kha priority list-ah khan dah ve 

hram dan a awm em tih kha ni. 

Dr. R. LALTHANGLIANA, MINISTER : A tha khawp ang, a dik reng 

mai, theihtawp kan lo chhuah ang e. Tin, ngaihtuahna kan neih ve chu Pu Speaker, 

Civil Hospital Aizawl hi rinrawl bera kan neih hi a nihna takah chuan tuna ZMC-in 

a ken tlat institution, Medical College, (Speaker...kan hun a tawp a, chhang zo rawh 

se aw).. Falkawn Hospital kan han tih hi ZMC-in a  ken a  ni. A nihna takah chuan  

research  related  hospital a  ni.  Tuna  kan  MBBS  zawng zawng pawhin  sawlaia  

practical  training an  neih theihna tur atana sawlai hospital  saw ruahman a  ni.  

Chuvang chuan  hospital  danga thawktute nen  an inang tlat lo tih  te pawh hi 

ngaihtuahna kan nei chho mek a.  Tin,  society  ang diak diaka  kal hi fel tawk lovin 

kan hria a. Tunah hian  bye law  te pawh hi enfel turin ruahmanna kan nei a,  

hmachhawp kan nei mek a ni tih kha ka chhanna ni mai se. 

 Tin,  blood  bank  kha chu tikhan kan lo enzui ang a,  Aizawl  Civil  Hospital 

pawh a  lun em em a, sawlamah  tlema tihlen dan te pawh ngaihtuahna kan lo seng 

turah ngai ila  a tha awm e,  Pu Speaker, ka lawm e. 

SPEAKER : Nichinah zawhna leh chhannaah khan sawi a  awm a, kan  

House Leader hi a subject lo leh inrin lawkna pawh awm lovin kan zawt thut thin a, 

a  nih loh  leh  kan  pass  thut thin a,  ani  hian inngaihtlawm takin a  lo ti tang tang 

thin a,  a lo rintlak ngei a ni tih ka sawi  duh a  ni. 

 Tunah chuan  Motion kan la  ang a.  Pu Lalduhoma  hian motion a  rawn 

pulut a, kan dan 139-na angin.  Amaherawhchu, ka’n en ka’n en hian “It  shall be a 

matter  of recent occurence  tih a  ni.  Tunlai thil thleng thar tur tih a  ni.  

Amaherawhchu, tun ami hi a  tha deuh tho a, thahnemngaiin  Pu  Duhoma  hian  

motion hi a  rawn ziak thin a.  Hei hi chu a ti a, ka lo admit a ni.  Tunah  Pu  

Lalduhoma, member zahawm tak a  motion te rawn move turin i lo sawm ang. 

PU  LALDUHOMA     : Pu Speaker, ka lawm e. A then min hnawl sak a, a 

then min phalsak a, ka lawm e.  Recent occurence tih hi tunlai thil thleng mek a  ni 

mai a, i hrilhfiah dan a lal zawk miau si a.   

 Red Oil  Palm  lei turin  company  pathum  MNF  sorkar  hmasa  khan 

agreement a  lo siampui a, ni  24.7.2009 leh  ni  7 November, 2012-ah  Godrej 

Agrovet Ltd. Mumbai nen agreement an siam a,  hei hian Kolasib leh Mamit  

District a  huam a  ni. Ni  4.12.2009 leh ni  1.8.2012-ah Oil Palm  Agrotech  Private 

Ltd.  Hyderabad nen agreement an siam leh a,  hei hian Lawngtlai District a  huam a.  

Ni  30.10.2006-ah  Ruchi Soya  Industries  Ltd. Mumbai nen agreement an siam leh 

a,  hei hian Lunglei District a huam thung a  ni.  Heng company  te zingah hian a 

hnuhnung pahnih Lawngtlai leh Lunglei District agreement an signed puite hian 

thangkhat lian hnuah pawh  Red Oil Palm herna tur khawl hi vawiin thlengin an la 

bun lo va.  Mipuiin an ching tawh a, a rah tawh bawk si a, anmahni hi sum tam tak 

pek an ni tawh bawk a.  An nungchang han thlir hian khawl din an tum tak tak lo tih 

hi a chiang a. Pakhat phei hi chuan in withdraw a duh thu a thlen tawh a ni.  

Lawngtlai leh Lunglei District chhunga  Red Oil Palm  lo chingtute tan chuan a 

beidawn thlak takzet a ni.  An ching teuh tawh a, a khawl dintu turin thangkhatlian 

chhungin a din bawk si lo va, ti sawn an tuar tlawk tlawk mai a, an oil palm kungte 

saw kih vek a ngai dawn a ang viau a ni.   

 Factory din awmchhun chu  Godrej Agrovet chauh hi a ni a. Anni hian 

Bukvannei-ah  factory an din a, an khawl hian darkar khatah metric ton  5 a her thei 

a, mahse a her tur duh tawk an hmuh loh avangin  a khawl capacity  30% chauh 

hman tangkai a  ni.   

 A company leh a chingtuten harsatna an tawh te :  1)  A  hunah a chi supply 

an dawng lo thin.  2) Natna hrik leh Bui leh Sanghal ten an duh hle a, tam tak a 

tihchhiat sak bawk thin. 3) Fertilizer duh tawk an hmu lo.  4) A chi supply an hmu 

tha lo. 5) Sum leh paia tanpuina an dawng tlai bawk thin. 6) Hmanrua  leilawn leh 

blade hriam an nei lo. 7) Link road a tha lo bawk.  8) Tin, tha lo ber chu a chinna tur  

hmun compact  area bik siam lovin  sorkarin a  chin tir a.  MIP leh  NLUP  hnuaiah  

hmun tinrengah a duh duhin an ching a,  a chinna tur sum kha kan party-a in lo luh 

chuan kan pe ang che u an ti a, vote zawn nan hman a ni a khang kha kan hre vek a.  

Chuvang chuan  Zoram pumah hian  Red Oil Palm hi chin a  ni ta a.  A rah  FFB 

(Fresh Fruit Bunch)  hi lawh  atanga  darkar  12 chhungin  factory-ah phurh thlen 

ngei ngei a ngai a,  chumi chhunga  phurh thlen  a nih loh chuan awmzia  a nei tawh 

lo a  ni.  Chuvangin  factory  awm reng reng lohnaah ram hla tak takah chin tir an ni 

si a,  link road a tha bawk si lo va,  subsidy pek an ni bawk si lo va, farmer te hian 

tihtawih an ngah tawh em em a. Chhungkaw tam tak an thawk rim thlawn a, an 

chhiatpui ta hlauh thung a  ni.  Factory neitute tan lah  duh ang tawk her tur an hmuh 

loh avangin hlohna a  lo ni ve  ta bawk a  ni. 

 A  rate hi Mizoram Oil Palm  Production and Processing Act,  2004, Sec 13-

na hnuaiah a khat tawka revise thin tur a  ni a. A  rate hi a hunah ennawn a ni ngai lo 

va,  tuna  Bukvannei-a  a rate ding lai chu kg. khat  ` 5.50 a  ni a,  farmer te tan 

hlawkna a  awm lo a  ni.  Tin,  Company-in a  aia tovin a la ngam bik bawk si lo va, 

an hlawk bik bawk si lo va,  chumi tireh tur chuan  transport subsidy leh support 

price te kan sorkarin a pek erawh chuan chhanchhuah theih an la ni.  Hmun dang 

chu sawi loh Bukvannei  khawlin a chawm theih chin na na na khu chu chhanchhuah 

theih hram dan ngaihtuah a tha hlein ka hria.   

 Tin, Bualpui leh Thingdawl ram chhunga Saibual ram chhungah khuan 

hectare 300 – 400 vela zau Red Oil Palm  chinna atana hmun tha deuh mai a awm a,  

hei hi Bukvannei atangin a hla lo va,  hei hi develop  ila, a tul ang angin sorkarin pui 

ta se, khu khawl khu a  full capacity in a in run thei ang a, chhungkaw tam tak 

eizawnna kan siam thei dawn a  ni. 

 Red Oil Palm hi factory huam chhunga awm te tan a chunga harsatna te hi 

sukiangin sorkar hian  eizawnna tlak ngei ngeiah insen pawh huamin kalpui sela.  

Factory  awmlohna hmuna lo ching laklawhte hi an dinhmun chiang taka hrilh law 

law te hi a thain ka hria Pu Speaker.  Tunah a  zik te an kheh a, an hralh a, hei hi a 

titha pawl an ni mai a.  Factory a din dawn loh rau rau chuan sorkar hian tichiang 

sela, department hian tichiang sela.  ‘In Red Oil Palm te hi tirem rawh u,’  tiin 

eizawnna dang pe law law sela, hrilh ngam law law se a  thain ka hria a.  Eizawnna 

thara an kal nan sorkar hian hmathar lak pui se ka  duh a ni.  Tunah hian  chhungkua 

7109 in an ching mek a, a tiak hi nuai riat chuang sem a ni tawh a, pawisa hi nuai  

547 kan seng tawh a  ni.  Hetiang a nih avang hian a hlawhtlin lohna hmun amite hi 

chu hrilh law law a, a hlawhtlin theihna hmunin  a huam chin hi chu puitling law law 

tura  enkawlzui turin sorkar hi ka ngen duh a ni e. Ka lawm e. 

S P E A K E R : A changtu Minister zahawm takin sawi duh a nei em?  

Pu C.Lalrinsanga, Minister zahawm tak i lo sawm ang. 

PU C.LALRINSANGA,  MINISTER : Pu Speaker, ka lawm e.  

Vawiinniah member zahawm tak Pu  Lalduhoma,  opposition group leader-in 

motion pawimawh tak  Red Oil Palm  chingtute hamthatna leh tihhmasawnna a rawn 

putluh chungchangah hian engemaw  tuna  kan  han ngaihthlak bakah khan han sawi 

belh ngai  awmin ka hria a. 

 Pu  Speaker, i phalnain hun kan hman rei loh zawk nan information ka hriat 

ang angte ka  inbuatsaih a, chu chu ka rawn chhiar pawp pawp mai ang a,  Demand 

sawi zui tur te a la nih avangin.  Company  te nena agreement sign a nih dan 

chungchang hi tihlan chian  hmasak tul in ka hria a. 

 Pu Speaker  Godrej Agrovet Limited Mumbai nena  agreement hi September  

ni  25,  2004  khan Kolasib leh Mamit leh Lunglei District tan ziah a ni a. Lunglei 

bik erawh chu Ruchi Soya Industry Limited ten an hmalakna atan pe ve tura an dil 

angin Godrej Agrovet Limited te remtihnain Ruchi Soya Industry te hnenah Lunglei 

District hi pek leh a ni. Hetiang a lo nih takah chuan Godrej Agrovet Limited te hian 

thawhhona thuthlung hi a thara ziah leh dil angin Kolasib leh Mamit District-a 

thawhhona tur thuthlung chu Godrej Agrovet Limited nen hian November ni 7, 2012 

khan ziah thar leh a ni.  

 Tin, ni 4.12.2009  hian Oil Palm Agrovet Private Limited nen thawhhona 

ziah a ni tih lai hi a dikhlel deuh bawk a. Hemi ni hian Ruchi Soya Industry Limited 

nen pawh Lawngtlai District tan ziak a ni. Tin, Foods Fats & Fertilizer Limited, 

Hyderabad nen hian March ni 7, 2006 khan Serchhip, Aizawl leh Saiha District tan 

thawhhona thuthlung ziah a ni a. Anni hian an hming hi 3F Oil Palm Agrotech Pvt. 

Ltd.,  tia an thlak avangin an hming thar ang hian August ni 1, 2012 khan ziah that 

leh a ni a. Anni hian Lawngtlai Distrcit an chang tel lo a ni.  

 Tichuan Pu Speaker, ni 30.10.2006 khan Ruchi Soya Industry Ltd., nen 

thawhhona thuthlung ziah a ni lo va. Ruchi Soya Industry Ltd., Mumbai nen hian 

Lunglei District-a thawhhona thuthlung chu October ni 3, 2006 khan ziah a ni zawk 

a. Anni nen bawk hian December ni 4, 2009 khan Lawngtlai District-a thawhhona 

turin thuthlung hi ziah leh a ni.  

 Tichuan Pu Speaker, Oil Palm Development Programme atana central 

scheme-ah hian Oil Palm Processing Mill, factory kan tih mai kha 5 metric tons per 



909 

 

hour capacity pakhat din nan ` 250 lakh sorkarin min pe a. Sorkar nena agreement 

nei company te hian Oil Palm Processing Mill an din hnuah chauh he puihna hi pek 

tura tih a ni. Tichuan Pu Speaker,  Godrej Agrovet Pvt. Ltd., hian Kolasib District-a 

Bukvannei-ah Oil Palm Processing Mill 5 metric tons FFB per hour capacity an bun 

tak avangin ` 250 lakh pek an ni ta a. Anni hian an bial chhunga oil palm rah tharte 

leiin an process a. Khawl chawm thei khawp thar turin hma lak mek zel a ni. Oil 

palm te pawh hi duh khawp an la ngah loh avangin tunah khuan chin belh mek a la 

ni.  

 Tin, company pahnih 3F Agrotech leh Ruchi Soya te hi inremna thuthlung 

angin, Oil Palm Processing Mill hi din turin nasa taka nawr an ni chung pawhin tun 

thlenga an din lo hi a pawi khawp mai. Anni pahnih hnenah erawh hi chuan 

Processing Mill dinna puihna tur pawisa hi pakhatmah pek an la ni lo. Hei hi 

anmahnin factory din tura an inpuahchah loh chuan he matching share kan tih hi pek 

ngawt theih a ni lo va. Chutiang chuan a sum erawh hi chu him taka la vawn rih a ni.  

 Tichuan Pu Speaker, sorkar thar a mawhphurhna kan han lak leh hnu hian oil 

palm hmalakna hi Agriculture programme a ka hmalakna hmasa ber a ni mai awm 

mang ka ti hial a. Lunglei leh Lawngtlai District chhunga oil palm grower te 

harsatna su kiang turin Phairuangkai bula factory dinna tur enin nikum February thla 

khan Ruchi Soya Industry Ltd., hotute nen factory sak tumna hmunah ngei 

thukhawchang neiin an harsatna te leh eng vanga factory din mai lo nge an nih tih te 

kan sawiho a. Tin, din rang tura nawrna te pawh kan nei ve bawk a. Amaherawhchu, 

a lehlamah chuan thil buaithlak deuh lai a awm a. FFB, oil palm rah kha her khawp 

an tharchhuah loh avangin khawl han bun mai kha an ti hleithei lo va. Chung avang 

chuan sawlaiah pawh harsatna lian tak kan tawh phah a ni a.  

 Tichuan, department lam pawhin na taka an nawr chung pawhin Ruchi Soya 

Company te hian factory dinna kawngah hian hma an la tlat lo va. An company hi a 

bankrupt chho titih ta zel a, an buai hle a. Tun dinhmunah pawh hian harsatna lian 

tak neiin tunah tak phei chuan Patanjali-in he company hi a lei fel tawh nia hriat a ni 

a. Chutiang dinhmuna kan ding chho a nih phei chuan hma an rawn la thei thuai 

turah beiseina nen kan thlir a ni.  

 Tichuan Pu Speaker, Ruchi Soya Ltd., hian FFB hrim hrim hi chu eng emaw 

chen chu an lei ve bawk a. A lei tan 2018 – 19 chhung khan 395 metric tons a lei 

hman a. Tin, kum kalta 2019 – 20 chhung hian 384 metric tons an lei ve nghe nghe a 

ni. Nikum kum laihawl khan Bukvannei factory pawh keimah ngeiin zuk tlawhin, a 

hmunhma te en in an hmalak dan leh farmers ten an hman tangkai dan ang chin hre 

turin ka zuk kal nghe nghe a. Chumi rual chuan price support chungchang te leh an 

harsatna leh kawng hrang hranga hmalak chhohna tur thil sawihona hun te kan zuk 

nei nghe nghe a.  

 Nikum October-a Delhi ka zuk kal tuma Ministry kan zuk dawr tum khan 

heng factory hotute hnen atanga harsatna neuh neuhte, kan farmers ho te hnen atang 

pawhin hriat kan nei teuh a. Chutiang a nih avang chuan FFB man hi company hian 

an ti to thei mai chuang si lo va. Chuvang chuan market intervention chungchang te 

Ministry-ah ka zuk sawipui a. Anni pawhin puih min huam thu te an sawi ri a. 

Chutiang chuan khulaiah Ministry level-ah, Secretary level-ah te kal kualin market 

intervention scheme an lo tihhlawhtlin tawhna document pawimawhte la chhuakin 

Xerox-in chutiang chuan department ten helamah an lo hma ve theih dan tur te 

zawngin helaia oil palm farmer te hmakhua ngai hian theihtawp chhuahin hma kan 

zu la kha a ni a. Hun a kal chho a, eng nge kan theih dan chin tur chu kan hre lo a. 

Amaherawhchu market intervention te leh thil dang dang ruahmanna te kan tih that 

chhoh theih chuan eng emaw chen chu kan in hlim kiang thei turah beiseina nen kan 

thlir a, kan beisei tlat a ni.  

 Tin, chumi rual chuan member zahawm tak khan harsatna hrang hrang a 

rawn sawiah khan a vaiin han react sen a ni lo va. Chung zinga pawimawh zual nia 

ka hriat leh farmers ho pawhin ka hnena an sawi tam ber chu link road a ni a. 

Company te leh farmer te harsatna tawh chungchang hi kan enzui mek lai a nih 

vangin sawi vek lo ila. Thil thenkhat farmer te sawi tam ber leh ngaihpawimawh ber 

tuna ka sawi ang khan oil palm link road chungchangah hian nikum lam khan NFSM 

hnuaiah 2018-2019 khan Oil Palm chinna hmun bik khawthlang lam leh a theih ang 

ang chhim lamah pawh kawng rigid pavement-te a theih ang ang hmain leh laih 

belh, kawng culvert leh retaining wall a theih ang ang, an mamawh ang ang kha enin 

ruahmanna hna thawhte pawh kan lo nei kal tawh a. 

 Tin, 2019-2020 atan Oil Palm link road awmsa maintain leh all weather road 

siam nan tunah hian nuai 202 dah a ni a. Vanneihthlak takin Oil Palm kan chinna 

hmun hi FOCUS-in kan cover area te  a nih avangin FOCUS atang hian rigid 

pavement tih theihna tur provision hi eng emaw chen kan nei dawn a. Chumi 

behchhan chuan tuna kan Oil Palm link road pawimawh zualpuite tun tumah hian 

identify a ni a. Chumi rual chuan survey pawh kalpui mek a ni a, chumi anga kan 

tihchhoh theih chuan tuna a main line kan tih  grower-te awmna bupui kawng chung 

hi chu eng emaw chen hi chu pavement tih theih kan inbeisei a. 

 Chumi piah lamah chuan pawimawh lai ve pakhat chu hemi kawngtumpui 

pangngai bakah hian palm road bik, anmahni farm luhna lai thui pui pawh ni lem lo 

chu han hmaa an harsatna han sutkian maitheih chin te pawh a awm bawk a. Chung 

te pawh chu kan identify a, FOCUS hnuai atang hian hma lak kan tum a ni. 

 Tin, compact area chungchangah hian han sawi belh  duh a awm a, tun 

dinhmunah chuan compact area-ah chauh hma lak kan tum tawh a. A chhan chu 

nichina member zahawm takin a rawn tarlan ang khan a tih tirh kha chuan ching 

chak leh ching duh kha kan awm nawk mai a, a hmun pawh kan pawt darh viau 

bawk a. Chutianga thil lo awm chho thei tur a nih te kan lo hre lawk lutuk lo bawk 

nen. Amaherawhchu tunah erawh chuan a khawl hmun bul hnai deuh factory hnai 

deuhah emaw, factory kan din theihna tur awm bul hnaiah emaw a chinna hmunhma 

hi chu ruahmanna kalpui zel tawh ni se tih kha kan hma thlir dan a ni. 

 Tin, Oil Palm hi a rah tawh chuan kumtluana thar thei a nih avangin Oil 

Palm link road kan neihte hi a fur a thala motor zawh theiha siam turin a theih anga 

chaka hma lak mek zel a ni a. Khatianga kan kal chhoh pui theih chuan fur chhung 

pawhin FFB hi farmer ten tangkai takin an hralh thei dawn tih kan hmuh avangin a 

pavement siamthat te pawh kha tun  kumah hian kan ngaihpawimawh ber a ni tih ka 

sawi nawn leh ni se. 

 Tin, heng kan sawi rual hian Pu Speaker, nikum lamah khan Lunglei area 

bikah sawn FFB hi eng emaw zat Ruchi Soya-ten an lei kha paih darh mai kha a ni 

lo thei lo a, chungte chu lakhawm turin a tih theih dan dana collection centre-te 

pawh siama, truck-a phurh phei dante awm se, department pawhin a tul angin 

transport subsidy pawh kan intihsak ang a tiin kan official-te pawh hma lo la turin 

kan inti a. Amaherawhchu khatianga truck tlawngawl han chhawr mai theih kha an 

awm loh avangin hma kan la mai thei ta lo a. Amaherawhchu vanneihthlak takin 

Godrej company hian Lawngtlai leh Lunglei FFB te anmahni factory-a rawn phur 

thleng thei an nih chuan carrying subsidy hi ` 15 FFB man ` 5.5 nen hisapin ` 20.5 

in Bukvannei-a rawn phur thleng thei an awm a nih chuan an lo lei sak zel theih tur 

thu kha phone-a kan inbiaknaah min hrilh dan a ni a. Hetianga kan kal thei a nih 

phei chuan a lawmawm khawpin ka ring a. 

 Chutianga hma la tur chuan tunah hian Godrej company-te pawh information 

hrang hrangte la khawm turin Lunglei lam, chhim lama kan grower te nen in 

contact-in hma an la mek niawm tak a ni. 

 Tin, Oil Palm chingtute hi a bikin Saiha leh Serchhip bik hi Company te 

ngaihthah an ni zual hle mai a, eng emaw zah ching an awm ve a. Saiha lam phei 

chu an khawngaihthlak ang reng khawp mai a, tunah hian eng angin nge hma kan 

lak zui pui zel dawn hriatthiam a har a. Amaherawhchu tunah hian an harsatna 

sutkian theihna ang ang zawn kha department pawhin kan ngaihtuahnaah a awm 

reng a ni. Chutih rual chuan Serchhip lamah tlangval fel deuh mai a awm a, 

Lalremngheta Kawlni a ni a. Ani hian motion neitu bial chhunga hmun hrang hranga 

FFB te lakhawmin Bukvannei-ah a phur thla thin a. Chutiang chuan farmers-te nen 

inremsiamin an hlawh chu tum pha lo mahse department lam pawhin eng emaw 

chen chu puihna neiin chutiang chuan lakkhawm hna a thawk ve bawk a. 

 Chutiang chuan helaia kan cover phak loh, company pawhin an cover phak 

lohna hmunte pawh a theih ang ang chuan department atangin thahnemngaih thilah 

hma kan lak thu ka report ni se. A rate chungchangah hian company-te a bikin 

factory neitu Godrej Ltd. a an hotute biak an ni a, anni hian tun dinhmunah a rate hi 

tisang thei nia an inhriat loh avangin Oil Palm FBB price fixation committee pawh 

thu ila awmzia a nei dawna hriat a nih loh avangin eng emaw chen chu kan han 

ngaihtuahnaah chuan awm tho bawk mahse kan thu mai lo a. 

 Amaherawhchu he thu pawimawh tak mai hi ngaihtuah turin Oil Palm FFb 

price fixation committee hi a tul anga neih erawh chu department ang pawhin 

tul/mamawh ni chuan kan ngai tho a. Chutih rual chuan Pu Speaker, tunah hian 

CACP (Commission for Agriculture Costs and Prices)-in rawtna a siam angin Oil 

Palm FFB man hi ` 10.35 per kg ni se tiin he rawtna hi kalpui a nih theih nan leh Oil 

Palm chingtuten hetiang rate tha tak neia an chin theihna turin central sorkar-ah 

ngenna leh rawtna kan thlen tawh bawk a. Hei hi eng chenin nge a kal ang a, 

company lam pawh hian eng hian nge an dawnsawn ang tih chu kan hre lo naa 

central sorkar chhanna erawh chu kan nghak mek a ni. 

 A tawp berah chuan Pu Speaker, tuna Oil Palm chingtute dinhmun chiang 

zawka hre tur hian tunah hian AMFU-te hma lak tirin Mizoram hmun hrang hranga 

Oil Palm grower te dinhmun questionnaire-te siama an dinhmun, an harsatnate zawt 

fiah turin hma lak mek a ni a. Heng report-te hi kimchanga kan hmuh theih hunah 

chuan kan hmalakna tur leh ke kan pen dan tur chu chiang zawka kan hmuh theih 

kan inbeisei a. Engpawh ni se, a chingtute, hma lo la tute, theihtawp lo chhuahtute, 

ei bel bera lo hmangtute eng emaw zat an awm a ni. Chuvang chuan heng na na na 

hi chu a theih ang anga puih hi sorkarin kan tum dawn a ni tih kha House kan hrilh 

hre duh a. 

 Tin, chutih rual chuan motion neitu pawh khan duhthawh luatah han kihsak 

vek maite pawh kha a han sawi thut thut naa assessment leh survey-te fumfe, felfai 

taka kan neih hnuah  an dinhmun chiang taka kan hmalak zui dan tur te hi chu lo 

lang turah kan ngai a. Chumi mil chuan kan hmalak zawm zel dan tur hi chu 

ngaihtuah kan tum ang tih kha Pu Speaker, ka chhanna/ka hrilhfiahna ni mai se a tha 

ang e. Ka lawm e. 

SPEAKER  :  A lawmawm e. 

Pu ZORAMTHANGA, CHIEF MINISTER : Pu Speaker, kam hnih 

lekin. A that beiseiin sorkar hian thil kan tichhin teuh a. Tih kan tum a ni emaw, a 

fuh deuh a awm a, a fuh lo deuh a awm a, fuh dawna kan hriat te pawh fuh lo a lo 

awm thin a. Engpawh ni se, keini pawh kan project kalpuinaa kan based-ah chuan 

pakhatnaah a production a thar tha duh em? Pahnihnaah transportation oriented a nih 

a ngai a. Pathumnaah a processing, a siamna; palinaah marketing. Chuti 4 view point 

atang chuan hei hi kan lo en ang a, subsidy-based ringawt maia development kalpui 

kha chu kumkhuain a in subsidized theihloh reng reng a. Chuvangin, a thalo a nih 

chuan kalsan a, a aia tha zawn mai a ni a. Amaherawhchu, member zahawm tak Pu 

Duha sawi ang khan compact area-ah ching ta ila, transportation tha siamsak thei ta 

ila. Annin eng angin nge an lo her anga, a oil an hralh chhuahah khan a chingtute 

rate nen a inmil theiin commercial-a viable a ni em tih a entu kan lo siam ang a. 

Tichuan, a tihtlakloh chuan kalpui vak a ngai lo va, a aia thaa thlak mai a ngai ang a. 

Chuti lo chu fail tur sa project pawh reng kha that pawh a tha vak lo ang e. 

SPEAKER  : A lawmawm e, House Leader ngeiin a rawn sawi belh 

a. Oil Palm chingtu leh company pawh hi House pawh hian a ngaihtuah a ni. Subject 

Committee III hian vawi hnih lai report a lo pe tawh a, Bukvannei ah te an zu kal a, 

hma an la nasa tawh a ni. Rin aiin sorkar leh Minister pawhin hma a lo la nasa a, a 

lawmawm e. Demand sawi tur a ni si a, Financial Business-ah kal mai ang u aw.  

Pu Duhoman kut hnathawktu te tana a rawn move kha a lawmawm e. 

 Tunah chuan Financial Business-ah kan kal ang a, Minister zahawm tak 

pathum te Demand kan sawiho leh ang a. Chungte chu Minister zahawm tak Pu TJ 

Lalnuntluanga, Minister zahawm tak Pu Robert Romawia Royte leh Chief Minister 

zahawm tak Pu Zoramthanga te Demand kan sawiho leh ang a. Vawiin hian pass 

kan tum leh ang a, a pathum khan kan la khawm leh mai ang a. 

 Tunah Minister zahawm tak Pu TJ Lalnuntluanga sawm ila, House 

dawhkanah hian a Demand te Demand no.4 Law & Judicial; Demand no.12 

Parliamentary Affairs; Demand no.36 Environment, Forests & Climate Change; 

Demand no.42 Transport Department te House-ah rawn submit turin ka sawm e. 

Pu TJ. LALNUNTLUANGA, MINISTER      : Pu Speaker, ka lawm e. 

Governor of Mizoram recommend-na leh i phalnain he House zahawm takah hian 

Demand no.4-na Law & Judicial Department atan `27,39,82,000; Demand no.12-na 

Parliamentary Affairs Department atan `84,70,000; Demand no.36-na Environment, 

Forests & Climate Change atan `2,22,43,48,000; Demand no.42 Transport 

Department atan `49,11,86,000; a vaia belhkhawm `2,99,79,86,000 te hi kum 2020-

2021 meeting expense atan ka rawn move e. 

SPEAKER   : Tunah Minister zahawm tak Pu Robert Romawia Royte, 

House dawhkanah a Demand te Demand no.22-na Sports & Youth Services; 

Demand no.43-na Tourism; Demand no.48-na Information & Communication 

Technology Department te submit turin i lo sawm ang. 

Pu ROBERT ROMAWIA ROYTE, MINISTER   : Pu Speaker, i phalna leh 

Mizoram Governor remtihnain ka demand te: Demand no.22-na Sports & Youth 

Services atan `32,39,53,000; Demand no.43-na Tourism atan `10,95,57,000; 

Demand no.48-na Information & Communication Technology atan `4,69,20,000; a 

vaia belh khawm `48,04,30,000 hi kum 2020-2021 atana senso turin ka rawn move 

e. Ka lawm e. 

SPEAKER   : Tunah chuan Chief Minister zahawm tak Pu Zoramthanga 

House dawhkanah a Demand te Demand no.1 Legislative Assembly; Demand no.2 

Governor; Demand no.3 Council Of Ministers; Demand no.5 Vigilance; Demand 

no.9 Finance; Demand no.11 Secretariat Administration; Demand no.14 Planning & 

Programme Implementation; Demand no.15 General Administration Department; 

Demand no.32 Horticulture; Demand no. 45 Public Works Department te rawn 

submit turin i lo sawm ang. 

Pu ZORAMTHANGA, CHIEF MINISTER : Pu Speaker, i phalna leh 

Governor recommendnain kum 2020-2021 inkara hman turin heng ka Demand te hi 

House-ah ka rawn move a. Chungte chu: Demand no.1, Legislative Assembly atan 

`32,48,48,000; Demand no.2 Governor atan `30,60,000; Demand no.3 Council Of 

Ministers atan `7,67,03,000; Demand no.5 Vigilance atan `8,56,15,000; Demand 

no.9 Finance atan `21,97,76,45,000; Demand no.11 Secretariat Administration atan 

`1,32,23,00,000; Demand no.14 Planning & Programme Implementation atan 

`97,82,59,000; Demand no.15 General Administration Department atan 

`1,02,43,93,000; Demand no.32 Horticulture atan Rs. 91,33,19,000; Demand no. 45 

Public Works Department atan `7,57,42,49,000: a vai a belhkhawm 

`34,28,03,91,000 te hi House-ah ka rawn move e. Ka lawm e. 

SPEAKER : Minister zahawm tak pathum CM hoin an Demand te House-

ah an rawn submit ta a. Kan sawiho ang a, minute sawm tih kha i ding tlang ang u 

aw? Aw le, minute sawm kan inpe leh ang a. Tunah Pu Zodintluanga Ralte kan 

sawm hmasa ber ang a, i lo sawm ang. 

Pu ZODINTLUANGA RALTE : Vawiin chu a fachuam Minister te 

department, a khawnpui mi la chhuak thei ngat demand te kan han sawi khawm 

dawn a ni a. Member tam tak te pawhin an bial tana mamawh sawi tur an ngahin ka 

ring a, vawiin hi kan tlai leh viau ka ring a ni Pu Speaker. 

 Pu Speaker, Demand no.9-na Finance-ah hian ka sawi tan ang a. Kan sorkar 

Budget Session vawi hnih kan lo hmang chho ve tawh reng mai a, nimin lamah te 

tlem chu kan sawi tawh a. Mahse Finance thil a nih avangin ka sawi nawn duh chu 

nikum lam Budget ka han en a, hnathawhna tur lam kan dah lo va, a khawnpuiah 

kan dah teuh mai a. Chumi khawnpui chu a ti thei deuh leh a tifal thei deuh ten an la 

chhuak a, a la theilo ho chu an ro a ni mai a. Tukinah pawh vaibelchhe 9997 hi a 

khawnpui ami, nikum ami hman loha la awm a ni, a uiawm khawp mai a,  lak 

nachang hre lo Minister tam tak ho kha Pu Speaker, tan an lak ve deuh a ngai dawn 

a. Tun kumah pawh khawnpuiah hian kan dah leh teuh mai si a. Hengte hi ka sawi 

duhna chu Pu Speaker, nikumah budget kan pass a, kan hmanna tur te kan hre lo a. 

Hmanni lawkah supplementary demand a rawn kal a, sawiho tawh lovin a hlawmin 

chumi ah chuan hei hi a rawn kal an ti a, min pass pui leh ta vek hlawm a, a sawiho 

theih tawh bawk si lo. Hetiang kalphung hi kan sorkar tan hian a thaloin ka hria a, 

ram tan pawh a thaloin ka hria. Tun kum budget-ah pawh department hrang hrang 

nitin mai department wise-in kan han luhchilh a major work hnathawhna tur, 

hmalakna tur hi a awm lo a ni. Hemi in a ken tel chu sorkar hian vision, engtinnge 

he ram hi kan kaihhruai ang, engtinnge tun kum chhunga pawisa hi chumi hmalak 

nan kan hmang dawn tihna a awm lo tlat mai a ni. A khawnpuiah kan dah theuh mai 

a, chu chu project siam thiam thiamin an la chhuak dawn tih kha a ni leh si a. 

Chuvang chuan kan sorkar hi project thar innghat Minister fing deuh leh fel deuhin 

project atan a hmuhchhuah kha kan vision, kan scheme a ni mai a ni.   

 Pu Speaker, India ram hmun tam tak te hi en ila, north-east-ah hian Nagaland 

leh Manipur nge (ka chiang chiah tawh lo) tih lovah chuan Chief Minister leh 

Finance Minister ni kawp hi an vang tawh khawp mai. Vawiinah chuan kan ramah 

kan Chief Minister ber chu Finance Minister a ni a, kan budget hi kan han en hian a 

tlachawp budget tak tak a ni. Central sorkar ah te, state dangah te chuan budget an 

pharh dawnin engtinnge kan ram economy hi  a awm dawn, eng hi nge kan lo chan 

tur, kan ramin engtinnge hma a sawn ang tih hi an thlir thup thin a ni. Vawiina kan 

budget pass tur hi Pu Speaker, department hrang hrangah sorkar hnathawk hlawh tur 

leh office expenditure hi kan pass a ni mai a.  A tak taka kan hmanna tur hi vawiin 

hian kan khawih tel lo hi a pawi ka ti a, chuvang chuan a khaikhawm angreng deuh 

nan, tun kum kan budget hi a cute vak lo a ni Pu Speaker!  

 Tin, state sum enkawl hi chhungkaw budget nen a kalphung hi a danglam 

vak lovin a sawi theihin ka hria. Chhungkaw pa berin thla tina ka sum lakluh tur hi a 

tam si  a, sum leh paiah thlaphanna tur a awm lo, chhungkaw sum hi khawh lut zur 

zur, hmanral tura liam zur zur thei khawpa tam a ni tiin chhungkaw chaw 

eikhawmnaah te, chhungkaw rorelnaah te sawi thin sela, chutiang chhungkua chu an 

nupui fanaute nen sum ren duh lohna thlarau an nei ngei ngei ang, chu chhungkua 

chu a tawpah leiba thangah an tang ngei ngei dawn a ni. Chutiang chu vawiina kan 

sorkar kalphung hi a ni a, sum tam zia, sum lo lut tur tam zia kan inzirtir a, mahse, a 

takah hian a tam bawk si lo lai hi a buaithlak lai a ni. 

 Pu Speaker, kan sum leh pai dinhmun hi vawiinah hian a nihna takah chuan 

department zawng zawng kan chip zo tawh a, vawiin hi department  tawpna a ni a. 

Development chhuti tih hi a tak takin a sawi theihin ka hria, hei hi political speech 

mai a ni lo, data leh statistic te pawhin a support tlat mai a, hei hi thu dik a ni tlat 

mai a ni. Tun kum kan budget leh development hi  a chhuti dawn e. Entirnan Pu 

Speaker, sorkar inrelbawlna senso revenue expenditure hi kan hriat theuh angin  

kum tin hian  a pung chho a, thil man te a sang a pawisa hlutna te pawh a tlahniam a 

ni. Mahse Congress Ministry hun lai khan a sen hi a kawk ngailo a ni, 2019-2020 

MNF sorkar budget hmasa nikum lawk atang khan revenue expenditure san dan hi a 

nasa ta em em mai a, vawiinah chuan a sen kan kawk ta a ni. Hetiang zel a nih chuan 

Pu Speaker, kan sum hman tur hi a tak taka works-a hman tur te a tlem chho em em 

a, nakinah buhfai leina tur te khang atanga han paih leh chuan hmasawnna ruhrel 

hman tur hi a vang hle dawn a ni tih ka rawn sawi duh a. 

 Tin, nichinah kan Dy. Chief Minister zahawm tak department-ah khan kan 

rawn sawi kai a, kan Chief Minister khan ‘ka sawi ngei’ a ti a. Helai hi nakinah a 

wind up naah min rawn sawifiah sak tura ka duh chu niminah, Hnam Run-a a 

thusawi Pu Speaker, paragraph khat lek hi ka han chhiar chhuak ang a, hei hi kan 

House Leader, kan Chief Minister zahawm tak thusawi an quote a ni a “malsawmna 

period..... ( SPEAKER: Ngawi rawh, min rawn la dil lo a nia ....) Pu Speaker, i 

phalnain “malsawmna period a niin budget session leh tun inkarah ringawt pawh 

Tourism-ah vaibelchhe 100 chuang, Sport Department-ah cheng vaibelchhe100 

chuang, UD&PA-ah, Pu Speaker, chu tak chu a ni i thusawi kha an ngaithla chiang 

lo a ni ka tih kha, vaibelchhe 1800 chuang a lo thleng a” an ti a ni. Chu lai tak chu “a 

lo thleng a, PHE-ah te pawh a lo thleng bawk a, a vai chuan vaibelchhe 4000 chuang 

daih a lo thleng a, rawn thlen belh tur pawh a la tam a ni” a ti a ni. Pu Speaker, hei hi 

kan House Leader ber thusawi press release-a ziaka dah a ni a, hei hi khawngaih 

takin nakinah min rawn sawihfiah sak se ka tih kha a ni a. Kan lo hriat ve dan chuan 

UD&PA-ah te department dang ami hi chu externally aided project a ni a, Finance 

ministry te pawhin an phal thu te an sawi kha, lawmthu helaiah pawh kei ngei 

pawhin ka lo sawi tawh a. Amaherawhchu, tunah chuan DPR siam tur leh DPR level 

mai a ni a, hetianga kan House Leader zahawm takin khang pawisa lo thleng tawh 

ziaka awm hi nakinah min rawn sawifiah sak thei se tih ka rawn ngen a. 

 Demand 32-na Horticulture hi ka rawn lut leh ang a Pu Speaker. Kan budget 

speech ah khan allocation and priority sectors an ti a, kan sorkarin a ngaih 

pawimawh tam tak pawisa an dah a ni a, Horticulture hi an hmaih tlat mai a, hei hi 

kan state-in kan flagship programme rua leh mau awmna si an hmaih thei hi a pawi 

ka ti a. Pu Speaker, mau leh rua hi member te hian ka zawh nachhan leh ka tui 

nachhan hi an hrelo a, fiamthuah hian min ngai lek lek a. Pu Speaker, ka insawifiah 

ve duh chu ka pa damlai khan Sethawn-ah ram zau tak a lei a. Kan ram chu tlangram 

a ni a, factory dinna tur atan tlang te ama sumin a nawr zawl a, zau tak thingtlang 

khawte field ang tiat te a ni a, factory a din ta a, loan te an la a, khawl te ama sumin 

an siam vek a. Pu Speaker, i thu hi tun kum chhung zawngin ka awih a, tun tum chu 

tawitein min pek belh ve turin ka ngen che ( SPEAKER: .....I tih vawi thumna.) Ka 

dil belh vawikhatna tur che. Pu Speaker, ama sumin transformer a lei a, ama sumin 

kilometer khat leh a chanve tui a pump chho a ni. Chutah chuan an factory chu an 

run ve a, Delhi-ah te an hralh thla, tunah pawh hian thar chhuah tur Delhi-ah khuan 

order tam tak an hmu a ni. Electric, tui, khawl, factory a nei, mahse vawiina an 

harsatna chu raw material tha an hmu thei tlat lo. Lui dung lamah hun hmasa lamah 

chuan an hai vek a, luiah an tawlh thla a Vairengte atanga Tuipang thleng hi kawng 

dunga mau lak tur hi private ram deuh vek a ni a. Pu Speaker, kan House Leader-in 

a sawi hian kei chu a mimal tak hian ka tui a, Pu Speaker, dinglama member tam tak 

hian an tui ve pawhin ka hre lo. A chhan chu tuna a project hi a hlawhchham hi ka 

hlau em em a, chuvanga zawt nasa thin hi ka ni a. Chuvang chuan Pu Speaker, 

Horticulture-a mau chungchangah hian hriatthiam loh leh hriatfiah loh hi ka nei nasa 

a ni. He House zahawm takah House Leader a ni a, kan sorkar hotu lu berin mau chi 

a tihna tur tui takin, phur takin a sawi a. Amaherawhchu, kha kha chu sorkar project 

tur anga kan ngaih laiin nimin maiah  khan  privatised  a nih  thu  kha  kan  hre  

chauh  a  ni.  Privatised  tur  khan  sorkarin  hma  a  lo  la  tawh  a,  a  hlawhchham  

avangin  private  ah  i  pe  ang  u  tih  ni  si lovin  kan  privatised  nghal  ringawt  

mai  hi  a  dik  lo  a  ni.  Tu  te emaw  sumdawnna  hi  House-ah kan  lo  sawi  sak  a  

ni  ringawt  mai  a ni.  Sawi  tur  tam  viau  mahse  ka  duhtawk  dawn  mai  ang  a.   

 Raw  chin  hi  a  kalphung  hi  dik  tawk  lovin  ka  hria  a,  kan  House  

Leader  zahawm  takin  a  rawn  sawi  thil  bul  tan  dawn  chuan  a  transportation  a  

tha  em ?  A  market  leh  a  rate  a  tha  em? Commercially  in  a viable  em? tih  a  

detail-a zirchianna  a  awm  loh  thu  House-ah  pawh  min  hrilh  tawh  a.  Keima 

mimalin ka  tuipui  hi  a  bilhah  a  tho  lo  palh  ang  tih  ka  hlauh  pui  a  ni  e.  Pu  

Speaker,  ka  lawm  e.  

S P E A K  E R : Pu  Zodintluanga  leh  Pu  Thangmawia  kha  an  

phar  rual  chiah  a,  a  senior  zawk  kan  sawm  kha  a  nia.  Tunah  Pu  L. 

Thangmawia  sawm  ang. 

Pu  L. THANGMAWIA : Pu  Speaker,  ka  lawm  e.  Thorang  bialtu  

zahawm  tak  hian  thahnem  min  ngaihpui  thin  a,  a  lawmawm  hle  mai  a.  Kum  

10  chhunga  an  tih  theih  loh  hi  kan  ti  zel  dawn  a  ni  tih  ka  sawi  hmasa  duh  

lawk  a  ni. 

 Lawmthu  sawinain  bul  ka  tan  ang  a, Demand no. 15  GAD-ah  hian  ka  

bial  lam  hian  kan  duh  ang  taka  District  min  pek  avangin  ka  bial  miten  

‘House-ah  lawmthu  rawn  sawi  teh’  an  ti  a,  chu  chu  ka han  sawi  hmasa  a  ni  

e.  Tin,  GAD  hnuai  thovah  hian  Sialkal  Range  Development  Council-ah  

Development  Officer  thar MCS  fel  tak  mai  min  rawn  pe  a;  tin,  Ngopa-ah 

thangkhat  lian  zet  kan  neih  tawh  loh  Civil SDO  min  rawn  pek  bawk  avangin  

lawmthu  ka  sawi  bawk  e.   

 Sawi  tur  tam  tak  a  awm  chungin  Civil  Administration  hi  Mizoram  

pum  huap  hian  kan  tihchak  a  ngai  mang e,  tunah  hian  a  chul  rup  tawh  mai  a  

ni.  Sorkar  hmasa  khan  a lo  hlamchhiah  deuh  a  nih  ka  ring  a,  Pu  Speaker.  An  

pawimawhna  a  tam  si  a,  reivive  leh  theih  ni  se  a  duhawm  a  ni.  Civil  SDO  

hian  DC  role  hi  an  play  ve  tlat  mai  a,  department  hrang  hrang  hnukkhawmtu  

hi  an  ni  ve  tlat  a  ni.  Chu  chu  tawitein  ka  rawn  sawi  a  ni. 

 Demand no. 9  Finance  hi  sawi  leh  ila.  General  discussion-ah  khan  

Finance  Department  chunga  lawmthu  chu  ka  sawi  tawh  a. Kan  House  Leader  

zahawm  tak  hian  pa  chan  hi  a  chang  nasain  ka  hria  a,  ama  hak  tur  awm  lo  

lek  hian  a  ho  te  hi  thil  min  tihsak  nasa  a.  SRDC-ah  pawh  post  14  min  

create  sak  a,  dahkhah  phalna  pawh  min  rawn  pe  thuai  dawn  a.  Chu  mai  ni  

lovin  Health-ah  leh  Education-ah  te  pawh  kan  hmu  a  ni.  Chutih  lai  chuan  

ama  chan  ngei  Finance  hnuai,  Account  &  Treasuries-ah  hian  hmanniah  ka  

bial  ami  pension  tur  pakhat  ka  buaipui  a, an  ti  hleithei  lo va,  ka  va  thinrim  

ringawt  dawn  a,  mahse  thinrim  ngawt  chi  a  lo  ni  miah  lo  mai  a.  Tin,  

Treasury-ah  kan  bill  a  tang  a,  nawr  leh  deuh  tlut  tlut  ka  duh  a,  

amaherawhchu  harsatna  an  lo  neih  kha  ka  zir  chiang  ta  a.  Directorate-ah  hian  

Assistant  Audit  &  Accounts  Officer  sanction  post  70-ah  35  chauh  an  awm  a  

ni.  Chutih  laiin  Accounts  &  Teasuries,  Lunglei  Sourthern  Zone-ah  hian  post  5  

a  awm  laiin  Assistant  Audit  &  Accounts  Officer  2  chiah  an  awm  a,  60%  a  

ruak  mek  bawk  a  ni.  Chutiang  bawkin  District  Treasury-ah  hian  post  75  

awmah  post  37  chauh  fill  up  a  ni  a,  a  aia  tam  post  38  a  ruak  a  ni.  Tin,  

Works  Accounts  kan  tih  PHE, PWD, P&E leh  Irrigation  ang  chi  ah  sanction  

post  106-ah  50  chiah  an  awm  a,  56  a  ruak  bawk  a  ni. Chuti  a  nih  chuan  

district  thar  te  kan  hawng  a,  Treasury  Office  thar  te  an  awm  ang a,  eng  tin  

nge  hetiang  hian  hlawh  siam  leh  thil dang  te  an  lo  tih  theih  zawk  le  ka  ti  a  

ni.  Ka  thin  pawh  a  rim  ngam  ta  lo  a  ni.  Chuvangin  a  hote  hian  kan  hotupa 

hi  kan  dil  zel  a,  SRDC  atana  ka  dil  te  pawh  ka  inthlahrung  letling  viau  mai.  

Pension  zawng  zawngin  kan  mamawh,  kan  bill  zawng  zawng  luhna  Accounts  

&  Treasuries  ho  indaih  lohna  eng  emaw  chen  solve  tur  hian kan  hotupa  ber  

hi  coat  thar  kan  leisak  ve  chu  a  ngai  a  ni.  Pu  Speaker, i  phalnain he  House  

kaltlang  hian  chu  chu  ka  rawt  a  ni. A  thil  ti  thei  nih  hian  mahni  tana  invur  

hi  a  lo  nuam  lo  a  ni  ang  e.  Chu  chu  thahnemngai  takin  ka  sawi  a  ni. 

 Demand  14-na  Science  &  Technology  hi  ka  sawi  duh  a.  Kan  

Directorate  hian  thil  tangkai  tak  tak  an  ti  tawh  thin  a. Kei  ngei  pawh  hi  an  

scholarship  hmanga  MSc  zir  chhuak  ka  ni  a.  Mizo  Academy  of  Science  te,  

Science  Teacher  Asssociation  of  Mizoram te,  Mizoram  Mathematics  Society  te,  

Science  Centre  te  pein  vawiin  thlengin  thil  tam  tak  an  ti  a.  Pu  Speaker,  i  

remtihnaa  ka  sawi  duh  chu  nakinah  Zofate  hi  rorelna  pakhat  hnuaia  kan  awm  

hun  te  pawh  a  la  awm  ang.  Chung  hun  atan  chuan  Science  thiamna  hi  kan  

mamawh  a  ni.  Chuvangin  helamah  hian  tun  aia  hmalakna  awmze  nei  zawk  

leh  tangkai  zawk,  scientific  research  te  tun  aia  uara  kan  tih  hi  a  tulin  ka  hria  

a  ni. 

 Pu  Speaker,  Demand no.  45  PWD  hi  sawi  leh  lawk  ila. Hetah  hian  

lawmthu  sawi  tur  tam  tak  a  awm  a.  He  House  ngeia  ka  zawhna  Vankal  leh  

Lamzawl  thleng  lo  tura  an  lo  survey  kha tunah  hian  laih  thlen  a  ni  tawh  tih  

he  House-ah  hian  ka  sawi  a  ni,  Pu  Speaker.  Kan  CM  zahawm  takin  

assurance  min  pek  ang  ngeia  a  khua  thlenga  an  lai  ta  hi  he  House-ah  hian  

lawmthu  ka  sawi  a  ni.  Ka  bialah  hian Ngopa  -  Mimbung  black  top  mek  te, 

Kawlkulh – Hliappui  black  top  mek  te,  Chiahpui – Daido  tana  rawtna  ka  rawn  

siam  te, Hliappui  High  School  kawng  leh  Kawlkulh HSS  kawng  black  top  a  

ni  te  hi  lawmawm  kan  ti  a  ni. Ngopa  -  Mimbung  bikah  hian  sorkar  hmasa  

khan  estimate  kha  tuna  deviation  kan  tih  ang  tho  khan  km  2  velin  Ngopa  

atanga  Ngopa  dai  thleng  hi  a  lo  telh  lo  hlauh  mai  a,  chulai  chu  contractor-in  

a  tih  theih  dawn  loh  avangin  department  atanga  min  tih  sak  turin  ka  ngen  

nghal  e.  Tin,  Mimbung-Tuivai  hi  khilamah  chuan  kan  kawng  pawimawh  tak  

mai  a  ni  a,  lei  dawh  a  ngai  bawk  a,  hei  pawh  hi  Pu  Speaker,  he  House  

kaltlang  hian  a  changtu  kan  Chief  Minister  zahawm  tak  hnenah  ka  sawi  a  ni.  

Tin,  Keifang -  Kawlkulh  black  top  mek  te  hi  hmuh  a  nuam  em  em  a,  

hmanniah  pawh  kawng  siamin  min  lo  dang  a.   

 Tin,  Rest  House  leh  Tourist  Lodge  te demand  43  na  Tourism  nen  

pawh  a  sawi  kawp  theih  mai  ang  a,  heng  hi  kan  nei  chhe  khawp  mai  a,  

SRDC  hawn  dawn  khan  Chief  Minister  riahna  turah  pawh  kan  buai  deuh  ram  

ram  a  ni.  Ngopa-ah  te,  Mimbung-ah  te  PWD  IB  cheithat  emaw,  Toursit  

Lodge  sak  emaw  zawng  hian  ngaihtuahna  min  lo  neihsak  se  tih  kan  Chief  

Minister  zahawm  tak  hnenah  ka  ngen  a  ni.  

 Demand no. 36  -na  Environment  &  Forests-ah  hian  Hliappui  leh  

Kawlkulh-ah  Rest  House  thar  min  rawn  hawn sak  a,  kan  Minister  zahawm  tak  

chungah  lawmthu  ka  sawi  a.  Chhawrtui-ah  hian  a  thar  kan  mamawh  khawp  

mai  a.  Kan  Minister  hnena  ka  ngenna  tihlawhtling  turin  hma  la in  an  lo  en  

tawh  a  ni  tih  ka  hria  a,  lawmthu  ka  sawi  nghal  bawk  a  ni.  Tin,  Ngopa  

Forest  IB  kan  Chief  Minister  zahawm  tak  pawh  SRDC  hawng  tura  a  kal  

tumin  a  riahna  kha  a  ni  a,  vertical  extension  tiin  tihlen  deuh  ni  se  tih  ka  

ngen  bawk  a  ni.  Tin,  Forests-ah  hian staff  indaihlohna  a  nasa  em  em  a,  

Ngopa-ah  phei  khi  chuan  RO  leh  staff  pakhat  an  awm  tlawng  a  ni  mai  a.  

Champhai  district  ang  pawhin  an  indaihlo  em  em  a  ni.  Hei  hi  min  ngaihtuah  

theih  dan a awm  em?  Tin,  Divisional  Forest  Officer  hi  Ngopa-ah  hian  kan  

mamawh  khawp  mai  a,  a  area  tur  pawh  khuavang  ramrikham sa  a  awm  a  ni.  

Thuneitute  hnenah  he  House  zahawm  tak  kaltlang  hian  ka  ngen  ni  se.   

 Demand no.  42-na  Transport-ah  hian  ka  dilna  angin  Khawkawn-ah  

MST  Bus  service tir  a  ni.  Pu  Speaker,  kan  lawm  hle  mai.  Inter-state  atan  te,  

international  atan  te,  Zofa  te  kan  inpumkhat  theih  nan  chak  taka  Transport  

Minister   hmalak  te hi  fakawm  ka  ti  a  Tin,  Inland  Water  Ways  atana  

ngaihtuahna thar, he sorkarin kan Minister zahawm tak kaltlanga a han  hmang  te  

hi  lawmawm  ka  ti  a  ni. 

 Pu Speaker Demand no. 22-na Sports-ah hian State Games hlawtling taka 

hun chawpchilh tak kara kan han conduct thei hi Minister hi a fakawm a. Tin, hah 

taka thawktu Sports Department leh Sports Association-a thawkte hnenah pawh he 

State Games hlawhtlinnaah hian lawmthu ka sawi duh a. Ka bial Ngopa-ah hian Pu 

Speaker, Tennis hi 1995 atangin an lo tuipui tawh a. Kumin hi Silver Jubilee lawm 

theih kum a ni tawh a. Mizoram level-ah tunah pawh hian top 6 player-ah hian 

Ngopa tennis chhuak hi 4 an awm mek a. Tin, kumtin Mizoram pum huap Tennis 

Tournament Ngopa-ah neih thin a ni a. Chuvangin Silver Jubilee lawm nan Sport 

Department lam pawhin synthetic court leh indoor-a an khelh theihna tur lam hi chu 

min ngaihtuah sak thei ve se. Ti phut an ni lo a, kum 25 Mizoramah pawh lang 

thamin an ti a ni. Tun tum State Games-ah pawh khan Gold Medal kan la vek dawn 

emaw ka ti a, ka va en tluan chhuak zak a, (Pu Speaker, khawngaih takin tawite ka 

zo tep e) Silver Medal kan la a. Chuvangin, Tennis hi min tihchak sak turin ka ngen 

duh a ni.  

 A tawpna berah chuan Pu Speaker, Tourism-ah hian ka bialah Mawmrang 

Tlang leh Lengteng Tlang hi mite tlawh duh a ni a. Tunah hian MLA fund-in kawng 

ka laih tir ve ve a. Kan thlen theih chin chin kan han thleng ang a. Tourism lamah 

hian Mizoram sorkar department atang pawhin project-te min tihsak a, awmze nei 

zawka a kal theih chuan kan lawm ngawt ang tih kha ka sawi theih tawk ni mai rawh 

se Pu Speaker, ka lawm e.  

SPEAKER   : Member zahawm tak Pu C. Ngunlianchunga i lo sawm ang. 

PU C. NGUNLIANCHUNGA : Pu Speaker, ka lawm e. Ka sawi zung 

zung ang, ka sawi rei lo ang kei chu. Pakhatnaah chuan Environmental Forests 

changtu Minister hnenah hian information pek ka duh a, min enzuisak atan. 

Phawngpui National Park-ah khian Pangrang khua a awm a. National area Park 

area-a awm a nih avangin an khua sawn tir an ni a, ramngaw chhah tha tak a ni a. 

Chumi hmunah chuan hun eng emaw lai atang khan thing an kit vak mai a. Chu 

thing an kih vak chu kan Minister hian a tihtir chu a ni hauh lo ang a, a lo hria em ka 

hre lo a, a hre lo a nih chuan a thlalakte pawh ka nei a. Hei hi a chhan chu National 

Park area chhunga khati taka an ti mai kha. Forest Guard/Wildlife Guard 

Ngunchhuma a awm a, chu chuan a man a, a report a, an ban zui leh nghal ni awm 

tak a ni a mantu zawk kha. Pu Speaker, khawngaih takin, hei hi nangmah pawhin nei 

ve la a thain ka hria, kan Minister zahawm tak pawh hi, an thing zaina leh an thing 

zai dah khawmte, a thlalak a awm vek mai a. National Park chhungah, Pangrang 

khaw hlui bulah a nih chu. Tah hian an thingzai chi hrang hrang a awm a, 

khawngaih takin kan House property atan ka han pe ang a. Kan Minister zahawm 

tak pawh a hriat chian theih nan a copy kan pe ang e. Kha kha hma min laksak se tih 

ka sawi duh a ni. 

 Tichuan, Transport-ahte an ti tha khawp mai a, kan Minister chungah 

lawmthu ka sawi a. Chutih rualin Lawngtlai-a MST awmlo kha chu nikum session-

ah pawh ka sawi tawh a, kumtharah bus tharte an lei chuan min hriat reng sak ve se 

tih ka sawi duh a ni. 

 A pahnihnaah chuan Sports & Youth Services-ah hian kal ka duh a. Ka hma 

chiah ami kha State Games hlawhtling takin kan nei a ti a, keini bial chu kan 

hlawhtling lo a ni, kan zero-a, medal pakhat, a sen lek pawh kan la lo! Opening hma 

khan kan tla fai vek mai a, a chhan chu a chawpchilh lutuk a ni. Keini bial chu 

Lawngtlai atanga kilometre 100 chuanga awmte an ni a, thingtlang khaw hrang 

hrang a ni a. Tin, infiamna lamah khelmual tha te, hall tha te kan nei lo a, kan han 

sorkar chhung khan kan theih ang angin kan han buaipui ve a, khatianga thawh thuta 

State Games han tih kha chu a fuh lo a ni. A thawktu lam tan pawh a mangan thlak 

a, bialtu MLA tan pawh a hahthlak a ni. 100 tel an lo kal a, an thlen in tur, an ei tur, 

engkim lo buaipui ngaite kha a that viau rualin a that lohna keini bial hnufual tan 

chuan a lian hle a ni tih ka sawi duh a. Kan ti leh dawn a nih chuan kum 1 emaw tal 

advance-a chumiah chuan a awm dawn a ni tih ni se, chuta tang chuan 

inbuatsaihnate pawh a kal thain ka ring a. Tun anga manglam emaw, zan ti tinaa thut 

hona tha deuh a sawi a, a tuk zinga tih nghal mai chi kha chu ram pum huap angah 

chuan chin tawh loh ni se a tha ka ti a ni Pu Speaker. 

 A pathumnaah chuan PWD-ah zawhna Session hmasa atang khan ka zawt a, 

a chhuak thei tlat lo mai a, tun tumah pawh ka zawt leh a, a chhuak thei lo a. 

Vawiinah ka sawi duh chu ni 19 July, 2019 zanah khan NH 54 kan ti a, Vairengte 

atanga Tuipang thleng kawng, Lawngtlai L-3 area-ah sawn kawng a min/chim bung 

hmuk mai a, vawiin thlengin siam a la ni lo a. Lawngtlai East bialtu MLA zahawm 

tak pawh hi ruling MLA zahawm tak a ni a, vawi 2 lai a hmunah a va tlawh a, a bial 

a ni a. Mahse, vawiin thlengin lung 1 pawh dah a la ni lo hi kan Chief Minister 

zahawm tak hian min chhanna tur nia ka rin chu NHIDCL hnenah kan pe tawh 

alawm a tih ka ring a. Amaherawhchu NHIDCL hi November atanga pek chauh a ni. 

Tin, kan House Leader zahawm tak PWD changtuin a pawimawh zualah chuan a tul 

viau chuan kan ti mai thin e a ti a. Vawiinah hian Lawngtlai khawpui chhung leh 

Siaha District-a kal zawng zawngten kan kal tlang a ni. NH 54 a ni a, a bung/chhum 

hmuk a, private ram workshop-a an neih thinah khan rem lo taka hel ringawt mai a 

ni. Saw lai saw kan Chief Minister zahawm tak hian khawngaih takin PWD changtu 

a nih angin SEDP fund pawh kha kan hmang a, kan Leader-in a sawi ang khan, 

hman chuang tam tak, zempui ami kha a la awm ni khan a sawi a, cheng tam lutuk a 

ngaih ka ring lo a, crore 1 te chuan tha takin a siam theih ka ring. Kha lai kha min 

ngaih pawimawh sak loh chuan Lawngtlai khawpui leh Siaha mipuite tan harsatna 

namenlo min thlen a ni, fur an tlak leh phei chuan ruahtui a tla a, kan ti theilo alawm 

tih kha a kal leh turah ka ngai a, a pawimawh em mai a, min react sak atan pawh ka 

sawi duh a ni. 

 Pu Speaker, palinaah chuan Finance-ah hian kal ka duh ve a. A hmalam 

question hour-ah khan Health Minister zahawm takin HIV/AIDS enkawlna tur sum 

crore 7 lai pek belh tur ang deuha a han sawi kha a lawmawm ka ti a. Niminah 

meeting te kan nei a, sum khat mah HIV/AIDS enkawlna/dona atan hmalakna a 

awm lo a ni tihte an sawi a. Engatinge vawiinah India ramah HIV/AIDS-ah pakhatna 

kan ni a, kan ram min run mek a, kan sorkar hian  a hre lo em ni, sum a dah loh theih 

tih lai hi ka ngaihtuah  a ni. Kan ram Mizoram hi vawiinah HIV/AIDS-in min do a, 

mau tih te leh thil dang project kan tih ai chuan kan SEDP atanga kan sum leh pai 

pawh hi a tam zawk kan budget, capital expenditure kan hmanna tur atang hian 

HIV/AIDS dona atan leh tihtlemna atan hian tha kan thawh hi a ngai a ni lawm ni tih 

hi vawiinah ka sawi duh a. Chuti a nih loh chuan he ramah hian thangthar 

chhuan/generation 2 a kal chuan kan rem mai ang tih hlauhawm tak  a ni, kan hre 

theuh  a ni. Chuvang chuan hei hi thapui thawha do a ngai a ni tih ka sawi duh bawk 

a ni. 

 Panganaah chuan kan House Leader zahawm tak, vawiina kan Finance 

Minister zahawm tak hi public-ah te campaign-naa a sawiah a term khatna kha chu 

in chibai nan hun kan hmang a, a term hnihna chu zir nan kan hmang a, kan inzir 

thiam chauh a, kan sorkar a tla ta si a, sorkar leh ila chu kan thiam tawh ngawt ang 

tih a sawi thin a. Vawiinah hian sorkar a lo ding a, kum 1 kan kal ta, budget 

nikumah kan sawiho tawh a, chutih lai chuan kei ngei pawh hian ka lo sawi ve chu 

hetianga sorkar hna/hna nghet kan la vak vak a nih chuan nakuma kan revenue 

expenditure hi a sang dawn a, kan capital expenditure a tlem dawn a. Recurring 

expenditure  hi  i siam  belh zel  lo ang  u tih  kha  ka sawi ve a  ni. Vawiinah  

budget  thar  kan  pharh  ta  a,  nikumah 78%  expenditure a ni a,  kuminah chuan  

84.20% a  lo  ni a, 15% chauh hnathawhna  hmasawnna  tur kan  nei ta a  ni. 

Tichuan,  tunah  hian  sorkar  hna  lak hi  em ni  kan zir  thiam tak  tih  hi  kan  

Finance  Minister  pawh ka zawt  duh a  ni.  Ka  hmaa  sawi  pawhin  a sawi a, hna 

chu  lak a tul chuan  kan lak a  tha ang  e.  Mahse  kan sum  leh  pai dinhmunin a zir  

loh  avangin  inhrek hram hrama, tuar  hram hrama,  a theih hram chuan  kalpui 

hram  hram,  inhreka  insum a  ngai a  ni. Police-te  pawh kan la dawn  kan ti a,  

Subject-I Committee-in  Excise  Department-ah  te  pawh  kan  indaihlo  an ti a, 

ruihlo donaah  hian  Mizoram  pumah  hian  Excise force  hi  1000  pawh  la  belh  

ila  zu  hi a rem chuang  lovang. Excise  tam avanga  zu hi rem  tur  niin ka hre 

chuang  lo. Thinlung  lama  a  dal  a,  simna  a tel  loh chuan  a rem dawn  lo, Excise  

tam lamah a  rem dawn lo.  Heti khawpa  sum  leh  pai  mirethei te  hnen  thleng  tur  

a awm  loh  laia hna lak  kan  han ti vak  hi sim  deuha  insum  deuh  a tha lawm  ni? 

Congress sorkar  khan hmanniah  general  discussion-ah  ka  sawi  tawh,  kum 5  

chhung  khan  loh  theih  loh a  nih loh chuan  kan la  lo a  ni.  

 Pu  Speaker,  mi fing ten  an sawi chu i  mamawh  lei  la, i duhzawng  lei suh 

an ti.  Vawiinah hian  kan  mamawh  ni  lovin  kan  duhzawng  hna  kan  la  niin a 

lang,  PWD-ah  pawh  J.E. 40 chuang  kan la dawn a  ni  awm e, khami  tel  lo  khan  

chak takin  kawng  chu  kan siam  thei a,  kawng  a  that  zia  hahipin  kan sawi  a  ni  

lawm  ni!  Chutih lai chuan  loh  theih  loh  ni  lo in  kan duhzawng anga  kan kal  hi  

Pu  Speaker,  kan  ram  dinhmun  hi  kan  sum leh  pai  hian  a  tlin  lo a  ni  lawm  ni  

tih hi ka sawi  duh a.  

 Tin, district  thar  te  pawh  kan lawmpui rualin, district  thar  hi  Zoram hian 

a  mamawh em? Kan  sum  leh  pai  dinhmun hian a  afford em  tih lai te  hi kan 

chhut a  va tha  em! Pa  berin chhungkaw  sum  dinhmun  hre  lek  lo va kan  neih  

zawng zawng  kan  hmang  zo zel a  nih  chuan  kan fate  future  chu a bright  lo  

khawp ang, a chhe  khawp ang.  Chuvangin  vawiinah  hian  kan  Chief  Minister  

zahawm  tak  hian  hei ai  hian  ngaihtuahna )a  hmang  lo ka  ti  lo)  lo  hmang  zual 

se. Board 14  ngawt  kan  han din a,  DPR siam  turin  project  siam turin,  

consultancy firm  DPR  siamna  tur  tun kumah  ringawt  pawh  crore 5  kan dah a. 

Kan  Board  ho hian eng nge an  tih dawn?  Pawisa  paihna, kan  MLA  te  

intihlungawina  mai  em ni? Kan mamawh a  ni em? Kan duh zawng a ni em?  Kan  

duh zawng  ang  ni  lovin kan mamawh angin kan  ram hi  ro i rel ang  u  tih hi  Pu  

Speaker, ka sawi  duh a.  

 Kan  House  Leader-in a  sawi  leh  kan  CLP  leader-in a  sawi  (SPEAKER 

:  General  discussion  a  ni  lo a  nia )  Pu  Speaker,  pakhat  chiah,  project  lo 

thleng tur  tunah  pawh a  tam  lutuk;  crore 4000  project  kha  vawi leh  khatah a 

thleng  vek  dawn lo.  PPRO  hi  lo hlawhtling  pawh  ni se,  kum 5 chhung  hian  a 

pawisa a  thleng  kim  ang em? Mipuiah thu tak hi  i sawi ang  u  tih  lai  kha  ka 

sawi  duh a  ni e. Pu Speaker, ka  lawm  e. 

SPEAKER    :  I  thinrim a dam huai  em? Pu  Lalrintluanga  Sailo,  member  

zahawm  tak  i  lo sawm ang. 

PU  LALRINTLUANGA  SAILO    :   Pu  Speaker, ka  lawm  e. Vawiinah  i 

veilam ami  ten  sum  leh  pai renchem chungchang rawn sawi  ve  kha  sawi tur an  

ni em aw  tih  ka  ngaihtuah  deuh  a,  mahni hreawm  pawisa  lo va  kan ram dung  

leh vang kawng  chhiat  ber  lai  pawha  motor-a  chuang  ngat  ngat  leader kan nei 

a,  helicopter chuang  ngai  miah  lo. I veilam ami ten  sum  renchem  an  sawi  ka 

ngaihtuah  lai  khan  ka hriatna hi a  fuh  ta  lo  emaw  ni chu  ka ti deuh a  ni  tih  ka 

sawi  duh a. A sawi zo a  a chhuak  nal  nal  mai  a.  

 Pu  Speaker,  ka sawi  hmasak  duh  chu  (SPEAKER  :  Kan danah  hian  

thusawi  zawh  veleha  chhuah  awih  miah  lo a  nia ) Demand no.  45-na  sawi 

hmasak  ka  duh a,  hetah hian lawmthu  sawi ka duh a. Kan  House  Leader chungah 

hian  a bikin  ka  bial  khu  kawng a  chhe  em em mai a,  a awmchhun pawh  enkawl  

zui a  ni  ngai  lo va.  Tin, a chhak  tlangdungah  hian  Rawpuichhip-South  Sabual  

km 70 hi  kan  House  Leader  sorkarna  rawn chelh  hmasaka  kawng  awm  ngailo a  

laih  tlang kha  a  ni a, Kanghmun  thleng black  topping a  ni a,  a piah  lam chu  tha 

taka  laih  chhuah  ni  mahse  enkawl  zui a  ni  lo a.  Kohhran  inkhawmpuiah  pawh  

kalna tlak  loh  khawpin a  hnim  phui tawh a, chu chu chak takin  hma min lak  pui 

a,  km  4 tih  loh chu  boulder-te  phahin  chil  mam  a  ni  chho tawh a, a lawmawm  

hle a.  Bial  mipuite kan  lawm  tak zet  a  ni  tih ka sawi  duh a. West  Phaileng-

Marpara  hi  km 80 a  ni a,  kum 2011  ah  sorkar  hmasa  khan  tender a chhuah  ve 

a,  nuai  4800 chuangin  2016  September thlaah an complete a.  September, 2017  

thleng  kha  maintenance  period a  ni a,  2017  September  thla chuan a  kal tlak 

tawh  lo a  ni.  Vawiinah  kan  House  Leader zahawm tak hian  eng  emaw  chen  

nuai  990  in  min tender  sak  leh a,  kum 2  pawh daihlo  kawng  kha  i vei lam 

amite  sorkar  khan  an siam a ni  tih  ka tarlang  duh a. Sum renchem  chungchang  

leh  quality  monitoring chungchangte  an han sawi ve  thin  hi  leh  lamah chuan  

fiamthu  an thawh  ta  emaw  ni chu  aw  ka  ti a.  He  House zahawm tak hi 

comedian  kan  pung  em  tih  mai  tur  khawp  hian  an dinhmun hre  hauh  lovin  

thil  an sawi  thin  hi  zahthlak  ka  ti a,  ka  tarlang  duh a.   

 Tunah  hian  Marpara  Mizo veng  leh  Chakma  km 7  dawn  mai kawng 

awmsa  tawh si  vawi khat mah  buatsaih  ni  ngai  lo  kan  House  Leader-in  tunah 

hian black  topping  ti  ila, concrete-in  eng  emaw  chen min  tihsak  mek  mai  a, a 

chungah  kan  lawm hle a.  A  buaithlakna  lai  em em chu  MST te a  lo thleng phei 

ve a,  Mizo vengah a tawp a,  zing dar 4-ah Aizawl  kal  tur  hi  bus  lam pana  kea  

kal  a  ngai  thin a  ni.  A harsatna  pawh  kan sukiang  mek  niin kan hria  a, kan 

lawm  hle a.  Vawiinah  hian  Pukzing atanga  Silsuri  panna  km 19 hi  border 

fencing  road  zau tak  kan  nei a, truck  pawh  ke 12  a  tlan  reng  a.  Mahse furah a 

kal  theilo  thung a,  helai  hi  kan  CM zahawm tak  PWD  changtu hian  min en sak  

se ka duh  khawp  mai a.  A chhan chu helamin  zalenna  kan sual  laia hnam sipaite  

kan  awmkhawm  laia, Mahmuam  kan  tih  remna  kan  neih dawna,  keipawh  ka  lo 

chhuahna  hmun a  ni a,  khung zawng zawng  khu  foreigner-te  nen tunah chuan  

changkang takin an  khawsa  ho tawh a,  chuta tang chuan  Silsuri  bul thlengin 

Bangladesh  hoin kawng an rawn  lai tawh a,  March  thla chhung  hian  complete  

tur an  ti a, chak takin an rawn  lai a  ni.  Leh lamah  keini  kawng  mumal  nei  lovin  

khaw 3  lai  kan awm dawn a,  Hnahva,  Silsuri  leh  Beghabegi-te  an ni a.  Helai  

kawng  hi  ngaihtuahna  pakhatah  min  neihsak se  ka duh  khawp mai tih  ka  

tarlang duh  a.  

 Demand no. 15-na hi tawitein ka  sawi  duh a.  General  Administration  

Department-ah  hian keini  bial khu  kan  pachhe  hle  mai a,  khawiahmah  official 

te an  ni emaw,  politician te an ni emaw,  mi  pawimawh  han  kala thlenin tur hi a 

awm  lo  tawp  mai a.  1977-a  Rest  House  sak tawh  Assam type-a  sak  kha a  

tluchhe  tawhin ka hria  a,  a hmun kan  la  nei a  ni  mai a.  Hei hi ngaihtuahnaah  

min dah  thei  se a lawmawm  khawp ang tih ka sawi duh a.  Kan  officer-ten an  bial  

an fan ve  pawhin Chakma  chhuatah  kan  mu dul  mai  a, chu chu kan dinhmun a  

la  ni  tih  ka tarlang  tel  duh a,  Mizoram  House hrang  hrang  state  danga  kan  

neihte  hi  ennawn ngai  tam tak  awmin ka  hre  deuhhlek  a.  Chutih rual chuan  kan  

C.M. zahawm tak  ho hian hmanniah  January  thla  khan  Tripura  kan zin a,  kan  

Mizo  unau  ten an  lo sawi chu  Agartala-a  Mizoram  House  dinte  an rawt a,  hei 

hi ngaihtuah  nawn atan a  tha  khawp  mai  tih  te ka sawi tel  duh a  ni.   

 Demand no. 32-na  Horticulture  chungchangah  hian  ka bialah  khuan  he  

department hian  hmalak  mumal  a  nei  ngai  lo va,  Israel  serthlum  tih kha a  ni  

mai a.  Kan  House  Leader zahawm takin  nichina  a  sawi ang  khan  tihfuh chiah 

loh te pawh kan  nei ve a  ni.  Tin, a  leh  lamah  department  lam atang  pawha  ka  

information  dawnah chuan ram thianghlim fan duh avanga khang hawn tangkai 

duhna thinlung neite pawh kan awm a ni thei a, amaherawhchu hei hi a lo fuh chiah 

lo a. Chuta ka sawi duh chu Horticulture Department hi kan district-ah khuan a pian 

a fuh chiah lo deuh a, a chhan chu District office hi District headquarter-ah a awm 

tlat lo a ni. Tin, a dang Sub-Division pawh Civil Sub-Division headquarters-ah a 

awm tlat lo mai khu tlema ennawn a tha awm mang e ka ti a, mipui tan a buaithlak 

lutuk a. South Sabual atanga Horticulture District Office Tuidam pan tur chuan 

buaithlak tak a ni, khatiang kha kan dinhmun a ni a. Chuvang chuan helai hi tu te 

hunlai emawa tih kha a ni a, a buaithlak khawp mai a. Chutiang bawkin, Sub-

Division office pawh Rawpuichhip-ah a awm hlauh mai a, Civil Sub-Division-ah 

khan a awm hauh lo mai a, chuvang chuan a chhawr tur ang pawhin mipuiin kan 

chhawr tangkai thei lo a, inkalpawhna a buaithlak em em bawk si nen, hei hi 

vawiinah ka tarlang tel duh a ni. 

 A dawt lehah chuan Demand no. 36 hi ka sawi daih ang a, Environment, 

Forests & Climate Change hi. Hei hi Pu Speaker, ka sawi duh lai chu kan ram 

chhungah hian Forest-a kan thawktute thahnemngaihna avangin nge nia 

thahnemngaihna dik a ni em tih erawh chu ngaihtuah nawn a thain ka hria a. Khaw 

tam tak kan pi leh pu atanga kan thut khua hi  Forest ramah a tlu lut mek a ni. 

Tunhnaia kan hriat chu Kawnpui te, Darngawn te, Serhmun te compensation la in 

Forest ramah a tlu lut ta a. Tin, hmalak mekna ka bialah chuan Zopui leh West  

Phulpui an ni a, hmanniah bial ka fanin ka ko khawm a ka khap a ni. A chhan chu 

Forest rama kan puana kan pek tawh hian engtikahmah kan la let leh thei lo a ni, 

state sorkar hian, a aiawh kha pek zel a ngai tlat. Chuvangin, helai hi kan ngaihtuah 

nawn a pawimawh hlein ka hria a, a enkawltu department chang ni lovin, ram pum 

huapa kan ngaihtuah nawn a thain ka hria a. Hei hi ngaihtuahna tha deuh maiin, a 

khuaa cheng ten in tinah cheng nuai 10 emaw kan dawn theih chuan tikhan kan 

hralh mai a, hmun dangah kan pem leh mai a, kha kha a dik lo a ni tih ka sawi duh a. 

Hei hi thangthar ten min la dem ang tih hi ka tarlang duh a. Vawiinah hian an 

thawhchhuah pawh ni chiah lo, Mizorama khatianga sumdawnna kalpui duh mihring 

eng nge maw kan awm ta nual pawh hi kan inenfiah a thain ka hria a. 

 Tuna hmalak mekna awm Zopui leh West Phulpui phei chu na takin tunah 

hian ka sawisel a, a pawi pawh ka ti chiah lo. A chhan chu khang kha Forest ramah a 

luh leh chuan kan buai fe dawn niin a lang tlat a ni. 

 Pu Speaker, ka sawi leh duh chu Demand no. 42 Transport chungchang hi 

tawitein ka sawi duh a. Ka bial a harsa em em mai a, MST te hi kan la thlahlel a ni. 

Sorkar tharin hma a lakna atangin kawngte a lo tha tan a, nitin service te hi min pe 

thei se ka duh khawp mai. 

 Demand no. 22  Sports & Youth Services-ah hian ka bialah he department hi 

kan hmelhriat ngai chiah lo, tun Ministry tharah hian chak takin hma an la chho a, a 

lawmawm hle a. Nichina sawi ang khan State Games-ah te pawh ka bialah khatiang 

ang kan nei  a ni maw tih tur khawpin Gold te, Silver te, Bronze te pawh kan la chho 

ta a, a lawmawm hlein ka hria a, kan mi chhuanawm tak takte pho chhuahna hun kan 

nei kha lawmawm ka ti a. Chutih rual chuan playground lam hi kan nei lo a, hma 

min lak sak turin ka ngen duh a. 

 Pu Speaker, Demand no. 43 Tourism chungchangah  hian sawi duh ka neih 

chu ka bial Phaileng-ah khuan Tourist Cottage a awm ve a, 2006 a ministry hmasain 

an sak tawh kha a ni a, enkawl zui a ni lo a, la renovate miah loh a ni a, thlenna tlak 

mumal a ni lo. Hengte hi min ennawn sak se ka duh khawp mai. 

 Tin, a tawp ber nan chuan Pu Speaker, Parliamentary Affairs Department hi 

min enkawltu a ni a, pawisa hi kan dah tlem thin nge ka hre lo a, office lama kan 

staff ten harsatna tam tak an tawk ve a ni tih ka sawi duh a. Medical thilah leh sorkar 

thilah te, foreign thleng ten kan han zin a, hengah hian kan thiante zawng zawng 

department dang, Secretariat Administration lamin an enkawl ho chuan an sum leh 

pai hman, a nihna ang taka han bill pawh an hmu zung zung a, keini chu thla 4/5 

hnuah pawh kan hmu hleithei lo a ni, helai hi thuneitu ten min ennawn sak a thain ka 

hria. Hengte hi vawiinah hian ka tarlang duh a ni e. Ka lawm e. 

SPEAKER : Minute 5 a la awm a, kan chawl mai nge ni ang? Minute 5-a 

zo thei in awm em? Pu Andrew H. Thangliana. 

Pu ANDREW H. THANGLIANA : Pu Speaker, ka lawm e. Demand no. 36 

na  Environment, Forests & Climate Change te, Demand no. 43 Tourism,  Pu Robert 

Romawia Royte chan te, Pu TJ Lalnuntluanga chan te han sawi kawp deuh ka duh a. 

A pawimawh ve vein, a inzawm deuh tlata hriatna ka nei a. 

 A hmasaa ka sawi duh chu Tourism hi kan uar khawp mai a, hmanni lawkah 

para-gliding-ah helaiah gold cup te kan han hmang a, hmanni lawkah State Games te 

kan hmang tlang a. Para-glidings lama ka sawi duh chu khilaia rawn participate ve 

tam tak kha hnam dang mite an ni a, an haw hunah leh hmun dangah te khatianga 

hun hlawhtling tak an hman hnuah chuan an sawi darh ngeiin ka ring a. Heng laiah 

an rawn cham a, ban tawh hnu competition zawh tawh hnu pawhin ni eng emaw zat 

an la cham belh a. An sawi dan takah khilai Serchhip hmun khi para-gliding han tih 

nan chuan khawvela hmun tha ber pawl, hmun nuam ber pawl a ni e an ti nghe nghe 

a.. Chutiang a nih avang chuan tunlai khawvelah  hnam dang ten keini ang lo takin, 

keini hnam hnufualte chuan building leh infrastructure ropui tak tak leh mega city 

tih te kan hmuh chak em em lai hian, anni ho chu khang lam kha kal pel tawhin thil 

natural lam, khuanuin a lo duan a nihna ang anga awm ang chi, ecology tha te, eco-

tourism tih lamte hi an ngai  pawimawh em em a ni tih a hriat a. Chung thilah chuan 

Environment & Forest Change te leh Tourism te hi an tan kawp a ngai hlein ka hria. 

Tourism chu khuanuin a siam nunna nei rannung te, ramsa te, thlai leh thing te an 

hlutna va hmu thiam a, va ngaisang a, a hmunhma te va tlawh duh a, mimal thanna 

atan hmang duh ‘tourist’ ho kha eco-tourism-a tuite chu an ni thin a. Khang mite kha 

eng emaw zat an awm ve a ni tih kan hriat a tha a. Potential kan neihna pawh niin ka 

hria a ni. Kan ram min rawn ngaihhlutsak si a, a ti chereu zawng ni loa, zah taka 

enkawl thei tur ang chi mihring hip luh hi kan mamawhin ka hria a, chung chu ka 

han tarlan duh a ni.  

 Demand 36-na leh 42-na hi han sawi kawp leh hram ila. Climate Change te, 

Environment, Transport leh Forest te hi Minister pakhatin a chang kawp a. 

Mizoramah chuan kan boruak tichhetu industry lian te neilo mah ila, diesel leh 

petrol kan halral te hian a contribute nasa em em a ni. Kan lirthei te loh theih loha 

kan hman te hian boruak a tihchhiat zel tur ven kawngah te pawh kam Minister hi 

Transport changtu a nih tel vangin a tang kawp theiin ka ring a. (SPEAKER : 

Ngawi lawk rawh aw, kan hun a tawp a. A laklawh bawk a. Chhunzawm mai rawh 

se aw.) Sports & Youth Services lamah hian kan Minister zahawm tak Pu Robert 

Romawia hian kan thalaite hmakhua min ngaihtuahsak a. A bik takin football-a hma 

kan sawn zia te kan hria a. Kan ram pawh a tihmingtha a, sum pawh kan lalut nasa a. 

Eizawnna atan mi tam takin an hmang a ni. 

 Hetih lai hian kan hriselna atana pawimawh, House-ah pawh ka lo sawi ve 

tawh thin Mizo pa game tak mai, futsal lam hi a rik chhuah awm hi ka la hre reng 

reng lo a. Helam hi a tui ve tho em aw tihte ka han zawt duh deuh a. Mi tam zawkin 

kan khelh thei tur a ni dawn, min han tui pui deuh se. Helai chhunga awm te pawh a 

veteran ang zawnga intihsiaknaah pawh ni hnih khat inti fit-a khel thei mai kha kan 

ni dawn a. Heng te hi kan society tan hian a tha lo maw tih kha thurawn angreng 

deuhin ka rawn belh duh a ni e. Ka lawm e, Pu Speaker. 

SPEAKER : Kan chawl ang a, dar 2-ah kan lut leh dawn nia. 

RECESS TILL 2:00 PM 

2:00 PM 

DEPUTY SPEAKER : I thu ang u. Tunge sawi leh ang le?  

Dr. Vanlaltanpuia, member zahawm tak i lo sawm ang u. 

Dr. VANLALTANPUIA : Pu Deputy Spaker, ka lawm e. Vawiinah kan Minister  

pathumte Demand sawiho a lo ni leh ta hi a lawmawm ka ti a. A hmasa berin 

Demand no. 4 Law & Judicial-ah lut nghal mai ila. Lunglei-ah hian District & 

Session Judge Court tur kha kan puahchah mek niin ka hria a. A hmunhma te kan la 

ti fel tawk lo niin ka hria a. Khami chungchangah khan kan Minister khan a latest 

update kha nakinah min react thei se ka lawm ngawt ang. Family Court tur 

chungchang kan han ruahhman ho te pawh kan han sawi ho te a awm a. Lunglei-a 

District & Session Judge Court leh Family Court tur chungchang ka han sawi lang 

nghal a ni. 

 Demand 36-na Environment, Forests & Climate Change-ah hian mahni bial 

lam han sawi ta ila. Ramlaitui-ah hian virgin lake, kan la tlawhpawh lutuk loh a 

awm a, chu chu ‘Bualsen Dil’ an ti a, Pang Dil nen a awm kawp a. Chung dil pahnih 

te chu tin khat hmun ang zen zawn an ni a. Wetland conservation-ah te khan min 

tihsak thei se kan lawm khawp ang. Haulawng-ah hian vahui rualin an tlan 

thin,hmun pawimawh deuh mai,’Hui sih’ an tih a awm a. Chung te chu mumal deuh 

zawkin min humhalh sak thei se kan ti a. Hman deuh khan silai ten an kap deuh vak 

an ti a. 

 Bualpui V bulah sawn ‘Vanva Lui’ a luang a, helai hmunah hian vahai an 

awm teuh mai a, 50 rual lai mai an awm a. Hmana ka sawi tawh ang khan min ngaih 

pawimawhsak se ka duh hle mai a. A bul hnaia lo neite te kha an thlaite an ei 

chhiatsak nasa thin a. Kut hnathawktute tan phurrit an nih theih rualin ram tana thil 

hlu tak an ni bawk si a. Min ngaih pawimawhsak se kan duh khawp mai. 

 Kan ramah hian Tourism Department leh Environment & Forest Department 

te pawh an kal kawpna chin a awm a. Ka bialah sawn hmun pawimawh tak tak, 

historical site a awm a. A then chu Chhipphir-a Sailo lal fa Vansanga kan tih te, 

Lalnu Ropuiliani, vai lian a tlawm ngai lo kan tih, vai lian pahnihnaa Shakespeare-a, 

Tarmita kan tih ten man tura an lo chhuah leh pawha an rawn target chat te kha an ni 

a. Vansanga te an thlunna thinghote pawh Kanghmun daiah sawn a la awm reng a. 

Chung te chu min humhalh that sak se tih ka sawi duh a. 

 Tin, Demand 42-na Transport-ah hian ka bial chhungah Haulawng, 

Pangzawl te khaw lian a awm a. Heng ho ah hian taxi hi an mamawh ve khawp mai 

ta a. Hei hi engtinnge kan pek theih dawn tih lai te hi Transport Department-in min 

ngaihtuahsak theih chuan kan lawm khawp ang. Tin, Aizawl-ah hian lirthei a tam a, 

traffic a jam nasa bawk si a, a changin mobile checking te an nei thin a, traffic a ti 

jam zual em em a. Tunhnaiah Singapore-ah ka kal tumin thil pakhat tha deuh mai 

hmuh ka nei a, an khawlai chungah scanner an dah mai a, an lirtheiah khan khawl te 

reuh te top-up ve ngai chi kha an dah a, chu chu Aizawl khawlai lun lai ah te hian 

dah ve ah ka awt khawp mai a. Entir nan Zodin-ah pakhat, Bawngkawn-ah pakhat, 

Sikulpuikawn-ah pakhat te han awm se, scanner khan lirthei kal apiang kha a lo scan 

mai a, insurance fel lo te leh road-tax pe lo ho kha chu a rawn hre chat chat mai a 

kha scanner khan, khatiang chi te kha Transport hian kan ti ve thei hnai tawh lo maw 

tih te kha ka sawi ve duh a.  

 Demand 43-na Tourism-ah hian ka lut leh ang a.Tourism hi kan ramin a 

mamawh tak zet zet a. Ram mawi tak a ni a, mahse tourist-te kan nei tlem a. Tourist 

kan han tih hian pawn lam tourist te hi kan mitthlaah  chuan a awm a, foreigner tam 

tak awm se tih a ni thin a. Mahse vawiina ka sawi duh chu kan local tourism hi 

promote a ngaiin ka hria a ni. Hmanni khan kan Minister zahawm tak te nen South 

Korea-ah kan kal a, Jeju Island kan tihah khan tlang kangin a siam tlang sangahte 

kan lawn a. Kan en khan a ram mi te vek kha an tourist te an ni a, kan ram mipuite 

hi kan zin tlem lutuk a, chhim pa hi hmar ah zin se, hmar pa hi chhimah zin se, Pu 

Papuia bialah khawchhakah thil hmuhnawm tak tak a awm a, mahse kan ram hi kan 

zin tlem lutuk a ni.Chuvang chuan kan local tourism hi promote phawt a ngaiin ka 

hria. Heng ti tur hi kan Minister-in min lo chhinchhiah sak se ka duh khawp mai. 

Tourism promote tur hian vawi khatah foreigner te an lo kal hum hum dawn lo a, 

chuvang chuan kan ramah hian kan pawisa te kal tam thei tur hian local tourism hi 

promote a ngai hlein ka hria. Tin, mipuiah hian zirtir a ngai khawp mai a, kan hriat 

angin Thailand industry te chu a ropui em em mai a, kan han kal a, Thai hoin 

Sawadika an han tih hi chuan an thinlung zawng zawngin min lo welcome tih mai 

tur ang hian a awm a.Chuvang chuan Mizo hrim hrim  hi tourist te nei tur hian kan 

polite tawk em, kan changkang tawk em tih inzirtir tur a tam em em a. Chuvang 

chuan hei hi Tourism promotion ah hian ngai pawimawh ila ,mipuiah hian inzirtir 

tan ila tih ka sawi duh a.Tin, eco-tourism leh adventure tourism ah hian scope kan 

nei tha em em in ka hria a, promote nasat zual ni se tih te kha ka sawi duh a. 

 Minister a awm loh avangin GAD-ah ka kal daih ang a, Demand 15-naah. 

Kan hriat angin Pawan Hans thlawhna hi Mizoram ah kan thlawhtir a, helipad te kan 

nei tam chho a, an buaiin an thlawk nasa ve ta khawp mai a. Kan hriat theuh angin 

1990 atang khan Pawan Hans hi India ramah vawi 21 a tla a, 67 an thi a ni 2009-ah 

khan Y.S Rajasekhara Reddy, Andhra Pradesh kha  Pawan Hans thlawhnaa tla a ni 

a. Tin, Dorji Khandu, Arunachal Pradesh CM  kha Pawan Hans thlawhna bawka tla 

a ni a. Naktukah kan Education Minister pawh a thlawk chho dawn niin ka hria, fine 

weather ah chuan a hlauh awm miah lo a. Pawan Hans thlawhna Mizoramin kan 

hman hi a hlui lutuk tawh a. (Pu Dy Speaker, minute khat lek min pek belh theih 

chuan) Flying coffin te an ti thin a, tuna Pawan Hans thlawhna kan hman hi, a hlui 

tawh avang hian. Thlawhna service dangte pawh Mizoram-ah hian lakluh thei ni se a 

tha awm e. 

Demand 45-na Public Works-ah hian thil serious deuh mai pakhat CM pawh ka hrilh 

tawh tho a. Tlawng leh Haulawng inkarah hian man to deuhin re-surfacing kan ti 

mek a, chhah takin kan ti mek a. Pu Dy Speaker, hei hi thil pawimawh tak a ni a, 

min complete tir la, ka lawm ngawt ang. Sorkar hmasa tawp lamah khan Tlawng 

kawng chhoah PCC ho tih khan kumkhat pawh daih lo a khi ta vek a , tun ah hian re-

surfacing man to chi kha kan ti ta a.Cement block a inzawm ho kha 1.2 km vel a thui 

a ni a, tunah hian kan luan hnan a, tuna kan kawng siam man to lutuk kum sawm tel 

daih tura kan tih kha a hnuai kan tih vat loh chuan reiloteah tui a lut ang a, kan 

kawng siam man to tak hi ATL road-a tuna kan kalpui mek hi a serious khawp mai 

tih ka sawi duh a. Tin, landslide area , ATL road-ah hian permanent a awm nual, 

chung chu mumal taka kan en vat loh chuan kan kawng siam man to tak hi a chhe 

leh thuai dawn a. Entir nan Tlawng kawng chhoah sawn Pu Zirmawia teak huan 

chhak lampangho a rawn chim huk chuan kan kawng siam man to tak hi a chhe leh 

vat dawn a, chuvangin hei hi min hriatsak se ka duh hle mai. Hun a awm tawh si lo 

Pu Dy Speaker, Demand zawng zawng hi pass atan tha ka ti e. 

DEPUTY  SPEAKER  :   Er H Lalzirliana i lo sawm ang. 

ER H LALZIRLIANA :   Pu Dy Speaker, ka lawm e.Vawiin hian 

Minister pathum Demand kan han sawiho a. Minister Demand tlem ber leh Minister 

Demand sang ber te kan sawi pawlh dawn a ni a. A tlem ber atang hian ka sawi ang 

e.Pu Robert Romawia Royte Demand Sports and Youth Services, Tourism leh 

Information and Communication Technology hi a huhoin ka sawi mai ang a. Sports-

ah hian nikumah khan 27.60 crore niin kuminah 32.39 a ni a, a tam lo hle mai a. 

Nikumah khan a tlem lutuk kan ti a kan han khawngaih der vel kha a nia. Kuminah 

pawh a tam lutuk chuang lo va, amaherawhchu aman a sawi angin ‘dekhega’ a ti a, 

hei kum a han tawp chhoh meuh chuan sulhnu tam tak a rawn nei chhuak a. Tun 

hunah pawh hian tam pui ni lo mahse amah hi a ngaihna hria Minister a ni a. Bial 

hrang hrangte hian innghah nan kan hmang a ni tih kha lo hria se a tha ang. 

 Kan bialah chuan thil reng reng chu a awm lo kan tih kha. A bik takin kan 

Sports Minister hnuaiah hian hmalakna kan han nei ta hi kan lawm hle a. 

Multipurpose Indoor Stadium pui tak mai Dengthuama Hall tiat deuhthaw sak kan 

tum a, tunah hian kan bei vut vut tawh a. Chutiang chuan District Sports Complex 

tih angtein hma lak kan tum a, kawng hrang hrangin hma min han laksak hi kan 

lawm hle a. UD&PA atangin kan play field, playground cheina tur, gallery siamna 

turte pawh a rawn chhuak tep tawhin ka hria a, chungte chu kan lawm em em a ni tih 

kha Sports and Youth Services-ah chuan ka sawi mai ang a. State Games-te chu kan 

hria a, a hlawhtling a, ama hmalakna ropui tak hi a ni a. Department-ten nasa taka an 

tawiawmna leh an thawhhona a ni. Department chungah pawh lawmthu ka sawi a ni. 

 Tin, Tourism Department hi kan hria a, Tourist Lodge hi chu kan sa nasa 

khawp mai a, hmun tinah hian kan sa a, tha vak lem lo hian. A then phei chu luah 

tlak mang loh te a ni a, maintenance a that loh avangin luah tlak mang lohte a awm 

a. Amaherawhchu, tourism kan hriatthiam dan hi a la basic ang reng hle a, mahse ani 

hian hmalakna nasa tak a nei a. Reiek hmunhma han cheibawl te leh hmun hrang 

hranga tourist circuit han siamte pawh hi a hmachhawp niin ka hria a. Tour operator 

mumal deuhte pawh Mizoramah kan neih ve theih dan turte hi ngaihtuah mek niin 

ka hria a, a lawmawm hle a. 

 Dampa sanctuary hi ka bial chhunga awm a ni a, foreigner te pawh an kal 

thin a. Tiger awm niin an hria a, amaherawhchu hmu hi an la awm chiah lo va, a 

awm ni turah kan han ngai ve ringawt a. Hengte pawh hi tourist hip tam thei zawnga 

nasa lehzuala hman ni se tihte pawh ka sawi duh a. Tin, Home-stay hi kan ti a, ka 

bialah chuan Home-stay hi a applicable lo angreng khawp mai a. Bru unau khuaah te 

Home-stay kan han ti a, mahsekan la thleng mumal lo va, mikhual kan la nei mumal 

thei lo a ni. Dampa Rengpui khu Mizorama Bru khua lian ber a ni a, in 1000 dawn 

tunah khuan an awm a. Riahna mumal kan nei ngai lo va, Mizo inah chhuatah te bial 

kan fan chang pawhin kan riak khawm mai thin a. Khutah khuan Tourist Lodge ang 

type-te hi chu min han sak ve thei se kan duh khawp mai. Kan Home-stay khu in 5/6 

vel sorkar hmasaah khan project a awm a, amaherawhchu, kan la hmang tangkailo a 

ni tih min hriatsak se.  

 Tin, I.T lam hi a pawimawh khawp mai a. I.T world-ah kan awm a, thil 

engkim ti dawn ila Bank account pawh hawng dawn ila connectivity kan mamawh a 

ni. Chutiang chuan a pawimawhna hi a nasa em em a, thil reng reng han ti dawn ila 

digital world a ni tawh si a. India ram khawpui pawh India ram sorkar pawhin a ngai 

pawimawh a ni. Aizawl leh khawpui dungah chuan connectivity hi kan nei tha tawh 

khawp mai a, service kan nei tha a, service provider-te kan nei tha a, site engkim hi 

kan smartphone atangin kan hmu thei a ni mai akan thalaiten en tur leh en loh tur te, 

pornography site thlengin access theiin, free takin kan awmte hi a thalo khawp mai 

a, hetiangah te pawh hian site restriction/band-te pawh hi awm thei se a tha khawp 

mai. Khawvel ram thenkhatah te phei chuan an ti thin a ni, hengte hi kan thatpui lem 

loh tam tak a awm avangin hengah te pawh hian hma lak ni se ka duh deuh a. 

 Tichuan Pu T.J.Lalnuntluanga chanah hian Environment, Forests & Climate 

change hi ka sawi ve lawk duh a. Dampa bialtu MLA zahawm tak khan a sawi tawh 

a, riverine forest reserve hi Mizoramah hian a tam em em mai a, a lian em em mai a. 

Tlawng bikah hian 369 sq.km, Tut-ah hian 182 sq.km, tichuan Teirei-ah te, heng hi 

kan bial chhunga lui luang vek an ni a, Langkaih-ah 82 sq.km. A vaiin Mizorama 

riverine area reserve kan neih hi 1832 sq.km a ni a. Hei hian development a 

tikhaihlak ve khawp mai a, khaw thenkhat chu nichina an sawi tak ang khan 

compensate lak duh avangin an khuate rauh san a ngai a. Tin, huan leh ram river bed 

kha thil that duhna a lo ni si a, kha kha Forest ram vek a nih chuan kan mi leh sa te 

eizawnna tur hi a buaithlak a ni. Chuvangin hei hi eng chena take up theih chi nge ni 

ang chu ka hre chiah lo va, kan reserve area/riverine area reserve-te pawh hi review 

a tha khawp mai a, a hranpaa bill putluh tlak niin ka hre nghe nghe a ni. 

 Tin, Transport chungchang hi hmanhmawh takin ka sawi zung zung mai ang 

a. Transport hi a pawimawh a, inland water transport-te pawh hi a pawimawh a, kan 

Chief Minister pawh hian a tuipui viauin ka hria a; tin, kan Minister pawh hian a 

tuipui niin ka hria a. Lui luang tam tak kan nei a, chungte chu hman tangkai theih a 

ni. Ka bial chhungah pawh Dapchhuah, Tut kan nei a, khutah a pawh chu Tlawng, 

Bairabi a ni a. Khuti lai khu lawng kal theiha siam har miah lo a ni. Khung atangte 

khuan passenger phur ang chi te, bungraw phur ang chite, lut thei se kan kawng a 

chhiat pawhin khang khan alternative route kan nei dawn a ni tih ka sawi duh a. 

 Tin, Mamit-ah hian khawvel awm tirh ata la awm ngai miah lo MST service 

hi kan beisei ve khawp mai a, min lo hriatsak se ka duh a. Kan kawng chhiat vangte 

pawh a ni a, tunah chuan kawng kan nei tha ve tawh dawn a. Khuti laiah khawtlang 

hruaitute leh D.C-te ho pawhin MST Bus Station turte pawh kan lo earmark ve sa a 

ni. Khangte kha a theih hun hmasa berah min ngaihtuahsak thei se tiin  ka ngen a ni. 

 Tin, kan Chief Minister zahawm tak chanah hian PWD hi SEDP-ah pawh 

kan Board chante pawh a lo ni ve a. Ani thahnemngaihna avangin  khuti lai kan 

harsatna (khawngaih takin Pu Dy.Speaker, ka’n chhunzawm zel ang e, i phalna-in. 

Hmanni lawk khan Tripura-ah a kal a, a haw lam khan Mamit kawng kha a rawn 

zawh a, a sawh na deuh pawh a ni mai thei.) te in hmu in kan sawiho a, chutiang 

chuan khuti lai Dapchhuah, Tut leh Dampui inkar resurfacing-te, Dampui atanga 

diverted road te pawh tunah hian an bei mup mup a. Tun fur te pawh hi kan cho ve 

tawh khawp a ni. Kan Chief Minister zahawm tak chungah lawmthu ka sawi a. Tin, 

Dampa bialtu MLA zahawm takin a sawi DHO (District Horticulture Office) hi 

khutah khuan District Headquarter-ah a awm lo va, mipuite hian harsatna kan tawk 

ve nasa khawp mai a. District Headquarter ngeiah hian dah ve theih ni se tih  kha  

kan bial chhung  ngei  Dampa  bial  tan  te  pawh access  a  awlsam  a,  district  

headquarter  ah ngei hian awm ve se tih  ka sawi ve  duh a  ni  e. Pu  Deputy  

Speaker,  hun  ka  pel ngai  lo va, ka  pel  lo  leh  phawt  mai ang e. Ka lawm e. 

DEPUTY  SPEAKER   :  Pu  V.L. Zaithanzama,  member  zahawm tak  i  

lo sawm ang. 

PU V.L. ZAITHANZAMA : Pu  Deputy  Speaker,  ka  lawm  e.  Vawiinah  

demand  16  lai  kan  sawi dawn a,  Demand no. 36-na  Forest  Department -ah  hian  

tawite  ka sawi  hmasa  ang a.   

 Mizoram  hi  ram ngaw  nei tha  viauah  kan  inngai a,  ram ngaw satliah, 

satellite  atanga  han  thlira  hring dup  hi chu  kan  la  ngah  khawp  mai a,  

amaherawhchu  ngaw  dur  tak tak  hi chu  1%  vel chauh kan  nei tawh  a,  

hmasawnna  thang  zel hian  kan ram  ngaw  chu  min  tihchhiat  sak  zel a  ni.  Kan  

Minister  zahawm  tak  hian  min chhan  theih  chuan  Chalfilh  tlang reserve forest  

chhunga  tourist  complex  chungchang  Mizoram sorkar-in National  Green 

Tribunal  atangin  notice  an hmu niin ka hria a, kha kha engtinge ni zel tih ka zawt  

a ni.   

 Demand 42-na Transport  Department hi India ram state tam zawk tih angin 

Corporation hnuaia dah a hun  ve ta hle niin ka hria a, sorkarin a enkawl  zel hian 

mipui tan chuan a tha khawpin ka hria a. Sum harsatna zual zel han en hian 

Corporation-a dah ve tawh hi a hun lawm ni? Hetiang lam hawi zawng hian  sorkar 

hian ngaihtuahna a hmang tawh em tih ka zawt bawk a. Thil pakhat, Manipur 

Churachanpur-a MST Bus tlan tir tum hi tha ka ti hle mai a. Hei hi Zofate 

insuihkhawmna tur kawngah mel lung pawimawh tak a ni dawnin ka hria a. He thil 

Minister zahawm takin a han ruahman hi a lawmawm tak zet zet a ni.  

 Demand 22-na -  Sport & Youth Services-ah Minister zahawm tak hian hma 

a la nasa khawp mai a, Sport Stadium chhawng siam te kha kan ngaithla a, kum 

kalta khan.  Amaherawhchu kha kha kan kaltlang thei dawn ta lo ni awm tak a ni a, 

vaibelchhe 40 lai mai approval sanction ni 2.9.2019-a awm tawh kha khawiahnge 

kan hman dawn tak tih ka zawt duh a.  Phullem phah nan hmalak tumna tam tak kan 

hmu a, Zoram hmun 16 laiah phullem kan phah leh dawn niawm tak a ni. Ka han 

ngaihtuah hian football han promote te hi chu a  tha a, a lawmawm ka tih rualin 

Mizoram State Sport Council-a sport discipline hrang hrang 32 zet zinga discipline 

pakhat chauhin an hman tur heti tak maia hma an la hi a dang hi kan ngaihthah deuh 

ang tih ka hlau deuh a, a dang kha ngaihthah chuang lo se tih ka ngen duh a.   

 State Games chungchang kha kam hnih khat ka sawi duh a, kan sawi tam 

tawh viau nain ka sawi veleh ang a. Closing function ni 13, December 2019-ah khan 

kan Minister zahawm tak khan hetiang hian thil a sawi a. State Games-a titha zual 

medal la pha chinte tan sorkar hna lak turah pawh induhsakna a awm ang ti khan a 

sawi a, ka hriatsual loh chuan. Kha kha engtinge kan kalpui tak zel tih ka rilruah a 

awm a. Chutih lai chuan ni 25, February 2020-ah khan kan Sport Minister zahawm 

tak khan State Games-a medal la te chu Sport Office lamah fel takin record dah ni 

mahse sorkar hna an hmuh leh hmuh loh chu a hriat phak a nih loh thu a sawi leh si 

a, tlemin a thu a inkalh em aw ka ti a.  Tunah hian Excise lamah te vawiina kan 

ngaihthlak tak ang khan Police lamah te pawh hna thar kan la dawn a, State Games-a 

medal la te kha duhsak theih an ni dawn em tih ka zawt nghal a ni.  

 Demand 43-na  Tourism Department hi nichina ka sawi tho kha ka han sawi 

nawn leh ang a, Pu Dy.Speaker, Chalfilh tlanga Tourism Complex 2007 kuma din 

tawh, vawiin thlenga ngaihsak hlawh lo khi engtia hmalak zel nge sorkar hian a tum 

tih  ka zawt nawn leh a ni.  Ramngaw humhalh leh kan pi leh pute hmun hlui 

humhalh that hi hmasawn zel nan a pawimawh a, hei hi uar deuh deuh turin ka 

inngen bawk a ni.   

 Finance Department-ah hian ka lut leh ang a, kam hnih khat lek.  Vawiinah 

khan kan ngaithla a, Health Minister zahawm takin a rawn report-ah khan, private 

bank-a sum kan dah kha a rawn sawi lang a, YES Bank-ah khan vaibelchhe 20 zet 

kan dah niin a lang a. Society pawh ni se sorkar sum tho a ni a. A report ka han 

ngaihthlak khan sorkar sum dahnaa bank kan hman turah hian fimkhur a ngai awm 

mang e aw ka ti a. Private bank te chu hmang lo ila ka ti a ni. Tin, private bank rau 

rauah pawh YES bank hi a CD ratio hi ka han en a, 5.77% a ni, a luangchhuak lo a 

ni, kan ram mipuite hnenah hian. Sorkar sum dahna tur Bank-ah hian ngaihtuahna 

fimkhur leh zualin hmang ila. MRB te erawh hi chu an luangchhuak thain ka hria a. 

Chuvangin, nakin zelah sorkar sum kan dahna tur bank hi fimkhur leh zuala kan 

ngaihtuah a va han tha awm ve tih kha ka han sawi tel duh a ni. 

 Demand no. 11 Secretariat Administration ah hian, staff indaihlohna a nasa 

hle a, Grade-IV leh a bikin Assistant hnuai lam. Khu khuan file kal a timuang a, hna 

a tibuai hlein ka hria a, a thar lak a nih loh pawhin directorate lam atang tea inpawha 

indaih zawka siam dan a awm em aw tih kha ka han sawi tel duh a ni. 

 Demand no. 15 GAD-ah hian district pathum lai kan pian tir a, Hnahthial, 

Khawzawl leh Saitual te. Heng district-te hi fuke kima function theih tir tum  a nih 

thute kan ngaithla a. Chutih  laiin  kan  budget  hi  a  pung  tura  ka  ngaih  laiin  

0.92-in  a  thlahniam  a.  Hei  hi  ka  beisei  ang  a  pha  ta  lo  hle  a  ni.  Kum  

kaltaah  khan  24.8  in  a  lo  tlahniam  tawh  bawk a, Mizoram House  ram  pawn  

ami  zawng  zawng  enkawlna  nen  hian  budget  a  pun  ka  lo  beisei  teh  lul  nen  

tih  kha  ka  sawi  tel  duh  a  ni. 

 Tin,  Horticulture-ah  kan  House  Leader-in  a  tuipui  em  em  mau  leh  rua  

hi  kan  ngaithla  zing  hle  a.  Mau  leh  rua  royalty Horticulture-in  nge  la  dawn  

Forest  tih  hi  tihchian  a  va  tha  ve. 

 Tin,  PWD-ah  kan sawi  leh  ang  a,  kawng  hi  a  pawimawh  a, hmasawnna  

ruhrel  pawimawh  tak  a  ni  a.  Kawng  a that  loh  chuan  mihring  hian  hma  kan  

sawn  thei  lo va,  a  nuam  lo  bawk  a.  Chuvangin,  House  Leader  pawh  hian  a  

ngai pawimawh  a  ni ang  26.77%  zetin  kan  budget  pawh  a  pung  a,  beiseina  

sang  tak  nen  kan  lo  thlir  dawn  a  ni.  Nikum  March  thlaah  khan  Vaivakawn  

to Bawngkawn  inkara  kawng  chhawng  siam  tur  Ministry  of  Housing  &  Urban 

Affairs-a  proposal  thehluh kha  CPWD  official  te  khan  a  hmunah  site 

inspection  an  rawn  nei  tawh  a.  Kha  kha  kan  nghakhlel  hle  mai,  kum  khat  

zet  a  liam  tawh  a,  kumin  chuan  thu  thar  kan  hriat  tawh  ngei  kan  beisei  a  ni.  

Tunah  hian  hmun  hrang  hrangah  kawng  an  siam  mek  a,  fur  ruahtui  tlak  

hmain  engemaw  chen  chu  an  siam  ngei  ang  tih  a  chiang  reng  a  ni.  Mahse  a  

tlo  em  tih  kha  a  pawimawh  leh dawn a  ni.  Ka  lawm  e. 

DEPUTY  SPEAKER : Tunah  chuan  member  zahawm  tak  Pu  

Lalrinsanga  Ralte  i  lo  sawm  ang. 

PU  LALRINSANGA  RALTE : Pu  Deputy  Speaker  ka  lawm  e.  

Vawiina  kan  demand  sawi  tur  hi  lawmna  tur  hlir  mai  niin  ka  hria  a. 

 Demand no.  36-na  hi  han  sawi  ka  duh  a.  Kan  hriat  theuh  angin  

ramngaw  leh  nungchate  humhalh  tura  hma  nasa  taka  an  la  chho  hi  a  

lawmawm  hlein  ka  hria.  Forest  Department-ah  hian  bial  aiawha  lawmthu  han 

sawi  ka  duh  chu  MNF  Ministry  hmasaah  khan  Vairengte-ah  Forest  IB  an  lo  

sa  tawh  a,  tunah  hian  a thing  thup  tawh  a.  Kan  han  sorkar  chhoh  khan  kan  

Minister  zahawm  tak  hnenah  hian  ngenna  kan  siam  a,  pawisa  tam  tak  sengin  

min  chei  that sak  a,  lawmthu  ka  sawi  duh  a  ni. 

 Tin,  Pualreng  muala sanctuary  hi  North  Hlimen  ka  bial  chhungah  a  

awm  a,  khulai  khu  an  tlawh  nasa  em  em  a,  foreign  atang  te  pawhin  an  rawn  

tlawh  a  ni.  Saiphai-ah  hian Forest  RO  a  awm a,  check-gate  a  awm  a,  khu  

khu  revenue  luhna  tha  tak  mai  a  ni  a.  Saiphai  khu  ramri  depa  awm a ni  si  a,  

foreigner  ho  an  lo kal  nasa  a,  riahna tur  hi  pakhatmah  a  awm  lo va,  Forest  IB  

hi  kan  Minister  hian min  siamsak  theih  chuan  kan  lawm  hle  ang.  Saiphai-a  

sorkar  department  tlemte  kan  neih  zinga  pawimawh  ber  pakhat  a nih  avangin  

IB  hi  min  sak sak  theih  chuan  kan  lawm  hle  ang. 

 Tin, ramri  buai  kan  sawi  fo  thin  a,a  ken  tel  a  chu  forest  hi  a  ni  deuh  

zel  a.  Chuvangin  Vairengte-ah  hian  DFO  hi  awm  se  a  tha  hlein  ka  hria  a,  

kan  Minsiter  hian  ngaihtuahna min  lo  sen  sak se  tih  ka  sawi  duh  a  ni.  

 Tin,  Transport-ah  hian  Life  Time  Tax  kum  15  ni  thin  he  sorkar-in  a  

kum  thua  duhthlan  theihna  a  rawn  siam  hi  a  lawmawm  hlein  ka  hria  a, mipui  

tan  phurrit  a  zangkhai  sawt  a  ni.  Hemiah  hian kan  Minsiter  chak  tak  hi  

lawmthu  ka  hrilh  duh  a  ni.  Zofate  inpumkhat  nan  leh  awlsam  zawka  kan  

intlawhpawh  theihna  tura  MST  Bus  service  tura  ruahmanna  an  siam  hi  

lawmawm  hlein ka  hria  a ni.  Ka  hriat  sual  loh  chuan  Tripura  sorkar  nen  

pawh  inbe  fel  tawhin  hun  rei loteah  hian  MST  Bus  tlan  tir  a  ni  tawh  dawnin  

ka  hria  a.  Hemi  rual  hian  Zoram  chhungah  hian  MST  Bus  hi  a  pawimawh  

khawp  mai  a,  mirethei  zawk  leh  harsa  zawk  ten  an  hman  thin  a  ni  a.  Bialah  

pawh  Serkhan  to  Baga  road-ah  khuan  MST  Bus  pakhat  Saipum thlengin a  kal  

a,  kan  tawt  thei  khawp  mai  a,  MST  Bus- te  hi  lei  belh theih  ni se  thain  ka  

hria  a  ni.  Tin,  Saiphai  leh  Phaisen-ah  khuan  Auto  hi  tam  tak  a ding  reng  a,  

chuvangin  official-a  sorkarin  Auto  stand  hi  siam  fel  law  law  a  thain  ka  hria.  

Hengte  hi  kan  Minsiter  hian  min  lo  hriatsak  se  tih  kha  ka sawi  duh  a  ni. 

 Tin,  Sports  &  Youth  Services-ah  hian  kan  Minister  chak tak  

hmalaknain  kum  khat  chhungin  sport  policy  mumal  tak  kan  han  nei  chho va  

a  lawmawm  hlein  ka  hria.  Ministry  hma  lamah  te  a  thu  chuan  an  sawi  fo  

thin  a,  kum  10  chhung  hian  sport  policy  mumal  siam  fel  a  ni  lo va.  Kum  

khat  chhunga  sport  policy  mumal  tak  kan  nei  chho  hi  a  lawmawm  hlein  ka  

hria  a,  hetiang  a nih  hi  chuan  central  lam  atanga  foreign  lam  atanga  tanpuina  

te  pawh  hmuh  hi  kan  beisei  hle  a  ni.  Tin, State  Games  kan neihah  khan  

lawmawm  hlea  ka  hriat  chu,  Mizo  infiamna  thi  thup  tawh  kan  neih  chawi  

nun a  ni  leh  ta  te  kha  lawmawm  hlein  ka  hria.  Kan  Sports  Minister  nen  hian  

Vairengte-ah  election  hma  te  khan  kan  kal  a ,  Vairengte  khu  central  India  

lama  an  boruak  inang  an  nih  avang  hian  Mizoram atanga  national-a  kal  tur  

ten  training  an  lo  neih  lawkna  turin  khulai tluka  hmun  rem  leh  tha  a  awm  lo 

va,  chuvangin  Sport  training  centre  hi  chu  min  siam sak  ngei  dawn  niin  ka  

hria  a. Amaherawhchu, tun kumah hian  tan a nih theihna turin ruahmanna chak leh 

zuala min siam sak theih chuan ka lawm hle ang. 

 Demand 43-na Tourism-ah hian han sawi leh duh ka nei a, chu chu khulai 

Serlui khu session hmasaah khan ka sawi tawh a Pu Dy. Speaker, ministry hmasa-in 

kan Chief Minister hlui Pu Hawla hming chawia Hawla Island tia an lo phuah island 

nuam deuh deuh kha  Chawngkhupa Island tiin  a khaw neitu te leh khulai 

tlangdunga khua ten an duh ang ngatin an han phuah ta a. Khulai khu hmun nuam  

leh tha tak mai, chei theih a ni a. Khulai khu tourism hmunpui atan  Minister hian 

min han chei sak thei se chu a lawmawm  hlein ka ring a ni. 

 Demand no. 1-na  Legislative  Assembly-ah hian lawmthu sawi ngaiin ka 

hria a.  Assembly House-ah session hmasaah te pawh khan kan sawi a, i bulah te, 

kan speaker bulah te, House-ah hian kan sawi chhuak em chu ka hre lo va, kan 

sound system hi a fuh lo a ni tih kha kan sawi fo mai a. Chu chu  kan Finance 

Minister zahawm tak ruahmannain kan House-a sound system te thlak a ni dawn 

niin ka hria a, lawmawm hlein ka hria a ni. Tin, kan rorelna in hmunpui ber helai 

kan chei that theihna tur leh kan administration te helai building  enkawlna atan 

pawh hian Legislative ah hian pawisa hei aia tam te pawh hi dah sak leh zel theih ni 

se a tha hle in ka ring a ni. 

 Demand 32-na Horticulture Department-ah hian sawi duh ka nei a. Kan rama 

mau mai ni lo rua tha chi hmanga he state intodelhna tura kan sum lakluhna hnar tur 

leh mipui ten kan eizawn theihna tura ruahmanna siamtu kan Chief Minister hi 

lawmthu ka hrilh duh a. Chumi a nih rual chuan Mizoram pum puiah hian en ila, 

Serlui bial khu mau-ah te, rua-ah te Mizoramah hian a that duhna ber a nih ka ring a. 

A ber a nih loh pawhin  pahnih zinga pakhat chu a ni a. Chuvang chuan hmalakna 

hmasaah Serlui bial hi min hman theih chuan a lawmawm hlein ka ring tih ka sawi 

leh duh a.  

 Tin, Horticulture Depertment changtu kan Chief Minister zahawm tak 

hnenah hian lawmthu sawi tur tam tak kan bial khuan kan nei a. Horticulture 

collection centre  Bilkhawthlir-ah khuan min dah sak a, kan lawm tak zet a. Kolasib, 

khulai Bilkhawthlir area, Serlui constituency hrim hrim  hi a area pum pui 70 

percent deuhthaw hi agriculture land kan tih, horti-ah te potential area a nih avangin 

Sub.Divisional Horticulture Officer ang tal hi min dah sak theih chuan kan lawm  

hle ang. 

 Demand no. 45-na PWD hi han sawi leh ka duh a. Mizoram kan hria a, kan 

kawng a tha ta hle mai a Pu Deputy Speaker, lawmawm ka ti a. I veilama thu te 

pawh hian an rawn sawi chhuah hi ka ring a; tin, i dinglama thu te pawh hian kan 

sawi tam lo viau mai thei. He sorkar Pathian leh kan ram tan tia mi rethei leh harsa 

zawkte tana rilru leh theihna zawng zawng sengtu sorkarah chuan thil tha apiang 

rawn thleng hi a  tur reng ah hian kan ngai ta vek ni hian ka hria a, lawmthu sawi 

nachang pawh kan hre lo ta deuhin ka hria a. Kan hre vek a, KTP Conference-ah 

foreign atangin  Korean palai an lo kal a, social media-ah pawh kan hmu-in ka ring 

a. Chung an kawmnaah pawh chuan 2012-ah Mizoram a rawn kal a, kawng a chhiat 

zia thu leh hreawm a tih zia thu te, tunah chuan kawng a tha a, tlan a nawm zia thu te 

foreigner thlengin a hria a ni. Chuvang chuan Pu Dy. Speaker, kan kawng a rawn tha 

chho zel mai hi a lawmawm hlein ka hria a. Chulaiah chuan a bial ang pawha 

lawmthu sawi duhna ka nei a. Khumi Buarchep, Saihapui V bul,  Assam ramri 

depah khuan kan sawi fo tawh angin kawng khu a chhe em em mai a ni, 

engtiklaimahin siam a la ni lo va. PWD  Minister zahawm tak hian ruahmanna min 

siam sakin, sum tam takin PCC flooring min tih sak a, kan lawm hle a ni tih ka sawi 

duh a. Tin,  Vairengte Second Lane an ti a, kum 1975-a laihchhuah tawh, hman 

reng, kawng pawimawh em em, 1975 atanga kan sorkar hma, tun ministry lo pian 

hma khan chei that a ni lo va. Chu chu he ministry, kan Chief Minister zahawm tak 

kaihhruaia rawn din chhoh hian ruahmanna min siam sakin PCC flooring-in km 2 

deuhthaw min han tih sak a, lawmthu ka sawi a ni. 

 Tin, ka sawi leh duh chu Pu Dy.Speaker, YMA General Conference hi 

nakumah ...  (Pu Dy. Speaker, khawngaih taka min sawi zawh tir theih chuan ka 

lawm ngawt ang) Bilkhawthlir-ah kan thleng dawn a. Bilkhawthlir khu khaw ropui 

deuh mai, mahni intodelh khua, khaw taima kan ni a. Amaherawhchu, khaw chhung 

development, sorkar thil hi kan nei tam lo hle mai, tanpui kan ngai hle dawn a. 

Khulaiah khuan mikhual riahna tlak tur in hi pakhatmah laktlak kan nei tawh lo a. 

Chuvang chuan PWD atang hian Circuit House ang chi hi kan ti dawn nge, Rest 

House tha deuh min sak sak theih chuan kan lawm hle dawn a ni.Tin, pandal kan 

sakna tur field khu chei that a ngai viau dawn a. Kan pandal dahna tur khu a panna 

kawng pakhat chiah a awm a, chu kawng chu chhuah lehna kawng a ni a, a pan leh a 

luh lehna kawng pakhat chuah a awm a, chuvangin palai 4000/5000 han dawl zo tur 

a ni dawn lo va, khu khu kan Chief Minister zahawm tak hian min hriat sak se tih ka 

ngen duh a. 

 A tawp nan chuan central atanga budget pangngai atanga kan hmuh, sorkarin 

kan dawn pangngai ni lo, pawn lam atanga hmasawnna tur kan hmuh, pawisa sawi 

chhuak thei, chutianga hma la thei Chief Minister zahawm tak, chak tak kan nei hi a 

lawmawm hlein ka hria a. He sorkarah hian development, mi rethei leh harsa zawk 

thingtlang khuaah te a thleng zel a ni tih  ka sawi duh bawk a ni e. Ka lawm e. 

DEPUTY SPEAKER  : A lawmawm e. Member zahawm tak Pu 

B.D.Chakma i lo sawm ang u. 

PU  B.D.CHAKMA   :     Pu  Dy.Speaker sir,  with your permission, I 

shall speak  at least 15 minutes  today. Niminah kan Home Minister zahawm takin a 

sawi angin nizanah ka MNF thianpa pakhat ka zawt a, budget chungchangah  GK ka 

zawt ang ka ti a, ka zawt a. RE i hria em ? Aw, hria e, a ti a. Routine examination a 

ni lo a ti a, refreshment estimate a ti  bawk si a. BE i hria em tiin ka zawt a. Aw, hria 

e, a ti a. Bamboo estimate tiin a sawi a, a mak ka ti lutuk a. Ka thin a rim a. Budget i 

hria em tiin ka zawt leh a. Engtia lam tur nge, But-get tiin nge Ba-get tiin tih ka zawt 

a. A dik lo ve ve a ni a ti a. Chuvangin kumin budget hi chu a mak lutuk a. Sawi fiah 

rawh ka ti a, a sawifiah a. 85% hi  revenue  expenditure atan hman  a  ni dawn a,  

15% chauh capital expenditure  atan hman  a ni dawn  si a,budget a  ni lo maw min 

ti a, ka thin a rim a, phone swich off in ka mu tawp a ni,  Pu Dy. Speaker,  nizanah. 

Engpawh ni se, budget  condition  hi hetiang vel hi a nia, BBA angin min ruai thei se 

ka lawm ngawt ang.  BBA  chu  Bachelor of  Business Administration a ni lo,  

Brand  Budget Ambassador-in min ruai thei se. Delhi thlengin ka hruai thei ang ka ti 

a. Pu Dy. Speaker,  chuvangin Brand  Budget Ambassador angin min ruai thei se.  

Tunah hian consultancy  firm chu eng nge a  an aw? Pawisa a  heh lutuk a ni.  

Chuvangin hetianga ruai lovin min ruai thei se, Delhi thlengin ka hruai ang. 

Engpawh ni se, demand  hi Pu Dy. Speaker, ka luhchilh lawk ang e. 

 Demand no. 36 Environment  & Forests Control-ah  CADC- ah hian 

24.7.2019 ah  Chakma  District atangin  complain kan thehlut a,  Mass felling optic 

plantation tih thu  Forest Department-ah kan thehlut a. Chumi hnuah  Southern  

Circle  atangin lo enfiah turin official te an rawn tir a, Khitah  a  hmunah han kal 

miah lovin  Drone camera  hmangin an en a.  Drone  camera  hmangin engmah thil 

tihdikloh a awm lo an ti a,an let leh a.  Thil diklo a awm ngei niin a lang bawk si a, 

chuvangin hei hi  khawngaih takin Environment & Forests Department lam hian 

assurance min pe thei dawn em?  Kha thil kha khawngaih takin en nawn thei se. 

 Tin, Teak felling permission an la a, District Council-in  mahse, permission 

lak  hnuah hian pu ten cleansing permission angin Teak plantation  zawng zawng kih 

rem vek an tum niin a lang a, chuvangin  khawngaih takin min ennawn sak thei se 

tih kha Forests chungchangah ka sawi duh  a  ni.  

 Tin, Transport  chungchangah  bus  service hi hmanah khan  Chawngte  

atangin Lunglei  thleng a awm tawh thin kha  a nia, mahse tun tumah hian bus  

service hi a lang leh miah lo va,  Chawngte atangin Lunglei leh Lawngtlai-ah nitin 

kan  dawr a ngai si a, Chawngte - Lunglei  leh Chawngte - Lawngtlai kha kan 

district  headquarter a ni a, chuvangin  bus  2  service  tir thei se ka duh khawp mai. 

 Tin,  Sumo leh Taxi permit chungchangah pawh tun thlengin permit pek 

nana an  dan  hman hi ka hre lo va, a bik takin ka  bial  Chawngte bial hi thalaite tan 

eizawn na a vang em em a.  Auto Rickshaw  hi permit nei lovin an lei tawp a, 

mahse, permit an neih loh avangin Lawngtlai Transport office atangin official te an 

lo kal thin a,  duh duh hunah  an man thin a,  penalty tam tak an chawi thin tihna a ni 

chu ! Chuvangin  Auto Rickshaw permit hi a tlem berah  50 vel chu ka mamawh a 

ni.  Sumo  leh  Taxi pawh  50 vel ve ve ka mamawh a ni! Chuvangin, Pu Dy. 

Speaker,  hei hi chu min ngaihtuah  sak thei se. 

 Tunah  unemployment  problem hi khawvelah hian common issue a ni, 

chuvangin sorkar hna hi pek theih loh laiin at least  hetiang Taxi emaw, Sumo, Auto 

emaw lei thei tute hnenah  permit tal hi chu pek ve  tawp mai tur a  nia. Chuvangin  

hei hi chu a tlem berah Auto Rickshaw hi 50 ka mamawh a ni Pu Dy. Speaker. 

Demand no.  22 Sports  &  Youth Services-ah hian  state  level  games hi chu a  tha 

khawp mai.  Chutihrualin kan  Sports Minister hi first timer  

ni tho mahse a thiam a,  chuvangin hei hi chu good initiative  a ni a, mahse, chumi  

rual rualin hei hi chu  bialtu  MLA  tan chuan  tlem chuan chawi ve tur  a  awm a,  a 

hautak duh em a. Chuvangin hei hi chu  bialtu MLA  kuta dah lovin  state  Minister 

hian  sanction zawng zawng  kha anmahni  hian  mawh la thei se a tha khawp ang. 

 Tin,  Chawngte-ah Kalamanagar  play ground hi long  pending demand a ni 

a, artificial grass leh  gallary  nen, hei hi chu min siamthat sak thei se ka duh khawp 

mai  Pu Dy. Speaker.  NEC hnuaiah pawh project  hi thehluh tawh a ni a, a rei tawh 

a.  Engpawh ni se, Minister chak tak hian hma min lak sak se, NEC atang hi chuan a 

rei dawn lutuk a, ama sum atangin min  siam sak se,  amah chu a hausa, advance-in 

min siam sak mai se,Pu Dy. Speaker.  Nakinah project hi  approve hunah pawisa hi 

chu a la leh thei mai ang a. Chutiang chuan ka  ngen duh a ni. 

 Tin, Tourism lam,  Borapansuri hi ka khua dik tak a ni a,  Borapansuri-ah 

sorkar thil engkim,hmanah pawh  sorkar hmasaah pawh ka ngen a, vawi tam tak kan 

thehlut tawh a.  Tourist  Lodge  emaw,  Rest  House angin emaw pakhat  tal chu min 

sak sak ve se tih kha, mahse tumahin min ngaihthlak sak lo va, chuvangin Congress 

pawh kha ka chhuahsan a ni.  Kha  pawh kha most reasonable reason  a  ni a.  

Chuvangin ka MLA  fund atangin tunah nalh  takin Rest  House pakhat chu ka sak 

sak a ni. Mahse, enkawl turin  IV Grade  pawh  kan nei lo va, VIP Room hi 3 a awm 

a, Driver leh PSO tan  room  pakhat a awm bawk a.  Tin, engineer design  pawh hi 

keiman ka siam sak  a ni.  Pu  Dy. Speaker,  nangpawhin hun remchangah  min la 

tlawh sak thei la a  va tha ve, Engineer i ni bawk si,  ka  response e,  Rest House-ah,  

mahse  staff neih loh avangin  harsatna kan tawk a  ni. Chuvangin, Tourism  

Minister hian  khawngaih takin IV Grade tal MR pawh ni se min pe thei la,  thla 

khata sangnga hlawh pawh ni se, kan lawm viau ang.  Chutiang zawng chuan hemi 

Rest House pawh hi ka siam a ni. 

 Demand no.  45  Public Works  Department.  Hei pawh  Chhotapansuri – 

Ugdasuri  km  25-a  thui hi  furah hian mipui ten harsatna kan tawk thin a,  bungrua 

pawh phurh theih a ni lo, chuvangin hei hi km  25 chauh a ni a,  Pu Dy. Speaker, kan 

Chief Minister zahawm tak PWD incharge ni bawk, ama  hmingin puang mai ang tih 

ka ngaihtuah a. Min ngaihtuah sak thei se ka duh a, hemi kalkawng hi min laih sak 

theih chuan Zoram kalkawng tih te kha  kan hmang mai ang tih te  ka ngaihtuah a ni.  

Hei hi chu long  pending demand a  ni a,  Chhotrapansuri kawng hi PMGSY  

hnuaiah emaw, SEDP  hnuaiah emaw kawng hi an laih theih chuan  Zoram kawng 

tiin ka puang tawp ang Pu Dy. Speaker. 

 Tin, Phairuangkai  bridge chungchangah  Pu Nihara leh MLA  pali/panga lai 

ten an sawi ang khan leilawn kha a pawimawh khawp mai a, (DY. SPEAKER :  

Minute khat ila nei) (Pu Dy. Speaker, hun hi a kal chak lutuk a, khawngaih takin 

minute  thum lek min pek belh theih  chuan....) Phairuangkai bridge hi a chhe lutuk 

a, motor bungraw phur pawh a kal theih loh avangin Chawngte, Tlabung lama 

bungraw man pawh a san phah nasa hle a, khawngaihin hei hi major repair dan awm 

thei se. 

 Tin, GAD lamah hian Silchar leh Gwuahati Mizoram House choka hi ka 

sawisel duh a. An chaw siam a tui lo em em a, an chaw chhumna pawnlam mite tan 

luh theih a ni si lo a, hei hi tha zawka enkawl dan awm thei se a lawmawm ngawt 

ang, Pu Dy. Speaker. 

 Finance chungchangah sawi tur ka nei lem lo a, Horticulture Demand pawh 

hi a bu hi hawn pawh ka hawng duh tawh lo a. Nimin lama ka sawi tawh angin hawn 

chuan mittui a tla leh lek lek ang a, bamboo leh bamboo stick chungchang bak 

engmah sawi tur a awm awm si lo a. Pu Dy. Speaker, ka lawm e. 

DEPUTY SPEAKER : Tunah chuan member zahawm tak  

Pu Lawmawma Tochhawng i lo sawm ang u. 

PU LAWMAWMA TOCHHAWNG : Pu Dy. Speaker, ka lawm e. A 

kawchhung hai lovin a bawp leh a darte phawk leh hlawk hlawk ila a tha maiin ka 

ring a. Hunin min daih tawk awm velah hian a chipchiarin sawilo ila. 

 Vawiinah Pathian hruainain kan budget session kan lo zo dawn hnai ta a. Pu 

Speaker leh Dy. Speaker kaihruaina hnuaiah he hun kan zo thei tur hi lawmawm ka 

ti a. Pathianin luah tura min pek kan ram enkawlna tura India sorkar kaltlanga 

tangka kan hmuh tur chungchangah ruahmanna kan nei hi lawmawm ka ti a. Kan 

beisei sum leh paite dik leh fel, en let tlaka kan hman ngei pawh ka beisei a ni. Tin, 

heng sum leh paite hi kan innghahna ber a ni ang em tih hi ka rilruah a lian ber fo a. 

Hengte hi rinrawlah kan hmang ang em aw, tehna berah kan hmang ang em aw tih hi 

ka ngaihtuahnaah a awm a. Chutiang chu ni lo se ka ti. Pawisa hi chu khawvel thil 

pakhat a ni ve mai a, hman thiama tangkai tak, hman thiam loha pawi em em si a 

nihna lai a awm a. Eng nge a lei chhuah, eng nge a thar chhuah tih zawk lam hi kan 

budget that leh thatloh tehna tur ni fo se  kan ti sual loin ka ring. 

 Pu Dy. Speaker, Demand no.45 Public Works tlem han sawi ve leh ila. Kan 

House Leader, kan Chief Minister ni bawk hi a hming lemah ‘Rock Wizard’ ti ila 

kan phuah sual awm lo mang e aw ka ti a. Hun rei lote chhunga Mizoram kawngpui 

a that tak hen hun dan te, heti zat thingtlang kilkhawr thlenga motor a han tlan thei ta 

mai te hi, siam lai leh siam leh tur la inphan tung mai hmuh te hian kan tunlai tawng 

takin, ‘a va tha khep khep em’ tih mai tur chu a ni e. Tibuaitu leh tithuanawptu 

thenkhat, rate hniam tak taka tender chhang thin te hi awm lo phei se chuan, tunah te 

hian Lunglei panna kawng pakhat chauh awm saw pakhat aia tam, Haulawng – 

Dawn – Lunglei kawngte pawh saw, Lunglei leh chhim lam district ten tangkai taka 

kan hman theihna turin bul tan a ni leh tawh turah ka ngai a, mahse, hetiang thil hi a 

lo awm ve thin si a, a pawi khawp mai. Engpawh ni se, hemi kawnga mawhphurtu 

ber kan CM leh a department-te kan fak lo thei lo a, an thawhrim leh 

thahnemngaihna lo langte hi ram tan chhenfakawm a ni a. Tuna Aizawl-Lunglei 

kawngpui kum 10 hnua resurfacing lo lang te pawh hi nileng lenga chhiar tham 

alawm maw le kan ti a, hmuhnawm tham a tling a ni. 

 Nichina member zahawm takin a rawn sawi chhuah zawk Phairuangkai lei 

awngrawp tawh tak, kum 40 ni tawh saw ngaihpawimawh ni thei se ka duh khawp 

mai. A chhan chu khawthlang lam zawng zawngin fur tlak hunah harsatna nasa tak 

kan tawk thei tlat mai a, khawngaihin Phairuangkai lei saw chu Lunglei district 

chhung a nihna angin ka han sawi ve duh a ni. 

  Demand no. 9 leh no. 10 Finance leh Planning chungchangah hian chipchiar 

lo deuha ka han sawi leh duh chu, a theih ngut dawn em maw ni aw kan lo tih ruk 

lain, kum 2020-21 budget chu February atanga Match thla tirteah kan zo dawn ruai 

chu a ni ta mai a, an thawhrim tur zia ngaihtuahin fak an phu hlein ka hria. Chutihlai 

chuan Pu Speaker, file kal vel muang lutuk hi tlema tih ran deuh dan leh chak deuh 

zawka kalpui dan awm thei se kan va thatpui leh zual dawn em ve aw ka ti a. A 

bikin hunbi nei chi thlai te, ranvulh te, a hun taka thil tih ngaite hian department 

nena sawi rema, a ruala thawkhoa hma lak dan awm se a tha ngawtin ka ring. Lo 

emaw, huan neitute emaw, ranvulhtute emaw in an mamawh a hun takah, thlai tiak 

emaw, lo vah leh thing phun tur pawh tih theih ni se, hna an thawh theih nan 

ruahmanna hi a siam theih ang chu maw. Heng pawh hi ngaih pawimawh a tha 

khawpin ka hria a, ramin kan sawtpui ka ring a ni. 

 Pu Dy. Speaker, sawi hun a ni nge ni lo ka hrelo naa, Finance concern tho a 

ni a, a relevant turah ka ngai a. Chapchar Kut hmang tura kan inbuatsaih mek lai 

hian district dang dangah pawisa hman tur min han pe diat diat a, a lawmawm hle a. 

Lunglei District-ah nuai 5 leh district capital dangah nuai 3 diat diat a lo ni a, 

Aizawlah chuan nuai 65 a ni a, a lawmawm a. Hetih rual hian a inthlau lutuk hi sawi 

a awm deuh hlek a, hun lo la awm zel turah chuan a inbuktawk deuh hlekin min 

ngaihtuah sak se a lawmawm leh zual ang tih ka ring a, chu chu ka han ngen nghal 

duh a. 

 Pu Dy. Speaker, Demand no. 22 Sports-ah hian tam tak sawi tur a awm 

chungin sawi tam lo mai ila. Kan Sports Minister zahawm tak kaihhruaina hnuaiah 

hian State Games ropui tak kan han nei ta te; tin, pu ber kan CM, Finance changtu ni 

bawk te nena DP & AR kaltlanga sorkar hna 5%, sports leh a phute tana hauh sakna 

tura ruahmanna mumal tak kan han nei tur te hi sports mite leh kan thalaite tan 

chuan a van phurawm awm ve aw ka ti a.  Kan hnam ro kan thalaite tan hian beih 

sauh sauhna tham an chhawp chhuakin ka hria. Tin, sipai general chak tak leh 

remhre tak hnuaiah chuan a sipaite pawh an huaisen a, an chak thin ang hian, House 

Leader ngei pawh hi hetiang kawngah hi chuan fak a phuin ka hria. Function 

nikhuaah saptawnga thu a han sawi te hian ka thiam ve ta emaw kan lo ti thin! 

Chutiang deuh bawk chuan Sports Minister hi a enkawlna hun rei lo te chhungah 

hian ram hian, India ramah leh ram pawnah pawh ram hmel a pho chhuak tha a. Tun 

tuma Minister-te hi chu zero budget atang pawhin tan ta sela, mahni thawhna tur 

khawp ram tana hai chhuak tur an ni deuh vekin ka hria a. Hetiang Minister leh 

hruaitu kan nei hi a lawmawm tak meuh meuh in ka hria a, a thlamuanthlak a ni.  

 Chutiang a nih avang chuan Pu Deputy Speaker, State Sports Academy, state 

ta a nih ang takin Zobawk, Tlawng hnar ami saw chak zawka kalpui a, hman thuai 

theih tura buatsaih ni se a duhawm ngawtin ka hria. Bul tanna a rei tawh a, Pu Z.H. 

Ropuia Sports Minister a nih lai, MNF Ministry hmasa zawkah khan bul tan a ni 

tawh a. Kum 10 el euh a liam ta, hawn a la ni lo va, hman theih a la ni lo va. Kal 

zawng kalpui zeuh zeuh a ni a, muangtein a kal ve chhet chhet a. Hemi hun chhung 

ngei hian kan Sports Minister ngei hian a hmunah min hmuh sak tawh a, min fan sak 

tawh a, hma rawn la chak thei se. Chhim lam mai ni lovin ram pumpui hian state ta, 

State Sports Academy a nih ang tak sawn kan chhawrbawk theih ngei ka beisei a ni.  

 Tin, Minister zahawm takin min lo hriat sak se, SAI Extension Centre, 

Electric Veng-ah sawn kan nei a. Saw pawh saw MNF Ministry hmasaah Pu Z.H. 

Ropuia Minister a nih laia a bul tan bawk a ni a. Lunglei Electric Veng-ah a awm a, 

Minister zahawm tak pawhin a hmunah awmin chipchiar takin min fan sak tawh a, 

kan mamawh leh tul te chu a hria e. Sawta tang sawn tunhnaia Khelo India-ah pawh 

khan Youth 17 kha an zuk khel a, champion kan zuk ni nghe nghe a  ni. Chutiang 

chuan ram tan pawh a chenfakawm a ni a.  Tin, tun State Games-ah pawh khan 

sawmi hnuai atanga kan chherchhuah te kha medal rawn hawntute an ni tih min hriat 

sak se kan duh khawp mai. A dang leh chu Thuamluaia Mual saw sports-ah chauh ni 

lovin Lunglei khawpuiin puipun nikhuaa kan hman char char a ni a. MNF term 

hmasa atanga tanin tunah hian sorkar hmasaah khan phullem phah a ni tawh a. 

Tunah sawn gallery te, pavilion te siam a ngai hle mai a, Sports Minister hian min lo 

hriatsak se.  

 A tawp ber atan chuan Demand nos. 36 leh 42-a ka sawi leh duh lawk chu 

Forest leh Transport Department enkawltu, mahni koa lum tawh hlenchhuak ngei 

duh mi, dawhkan atanga ni lo, a hmuna enfiaha thil engkim titu. Tunhnaiah pawh 

Tlabung thleng thlengin Kawrpuichhuah te pawh min zuk fan pui tawhtu kan nei hi 

a lawmawmin ka hria a. Nungchate leh thing, mau, luipui te pawh hian an thlir thuap 

ni berin ka hria. (Pu Deputy Speaker, khawngaihin point hnih khat lek.) Tichuan 

tuna Minister chak tak hnuaia Manipur leh inter-state leh international te pawh 

ngaihtuah chunga inkalpawhna bus hmanga ruahman a ni mek hian, nichina kan 

ngaihthlak tak ang khan Zofate inpumkhat lehna tur atan pawh kawngro thui tak a 

sut ka ring a. Hlawhtling ngei se ka duh pui hle a ni.  

 Inland Water Transport, Tlabung, Khawthlangtuipui hmanga Bangladesh 

nena inkalpawhna Minister pawhin a hmun a rawn tlawh a, lawngah te pawh kan 

chuan ho zar zar tawh na saw, saw saw tihtlang vat theih ni se chuan he kan sorkar 

hnuaiah hian, a va lawmawm dawn em! Ram pawh hian kan va chhawr nasa dawn 

em tih te ngaihtuahnaah a lo awm a, kan nghakhlel hle a ni.  

 Pu Deputy Speaker, kum eng emaw zat chu Forest hnuaiah hian ram ngaw 

siam tumin sum tam tak sengin kan bei tawh a, mahse tunah hian heti hi kan la ni. 

Eng nge a chhan ni ang le? Kan sorkar chak tak, Minister pawh hian lo zawng 

chhuak se. Eng nge ni ang le helai te hi? Sum hi kan seng nasa tawh. Kan phun nasa 

tawh. Kan phun tam leh kan sen ang ngaihtuah hian tun hi kan thleng chauh a ni mai 

si a. Eng emaw lai tak, kan hlawhchhamna lai ti mai ang, kan hlawhtlin tawk lohna 

lai hi chu Minister chak tak hnuaiah hian kan hlawhtlin theih ka ring a. Hmanniah 

amah ngei pawhin a sawi zawk tawh a,  eng emaw kawng chu a hre dawn niin ka 

hria a, a lawmawm ka ti. Minister zahawm takin a mit ngeia a hmuh tawh 

Khawthlangtuipui kaltlanga Mizoram mau, a km a km-a an tawlh thla dul dul mai 

saw ngaimawhawm tham a ni. Ram sum leh pai a luang liam ringawt mai a ni. 

Chuvang chuan saw thil saw chu kan sawina pawh a rei tawh, sawi ringawtah hian 

tawk lo se. Tichuan sawng te saw a bik takin teak a ni a, mau hnuaiah a rukin an dah 

a, khawthlangah hian an tawlh thla dul dul mai a ni. A hmutu tan chuan nichina 

Minister zahawm tak sawi ang khan mittui a hnai a ni saw thil saw chu. Chuvang 

chuan tangkai zawka kan hman theihna turin sawng thilte pawh saw en leh hmuh 

ngawta tawp lo hian tangkai zawka kan ramin kan hman theih nan Minister chak tak 

hnuaiah he sorkar hian kawng rawn dap chhuak se ka ti khawp mai. Pu Deputy 

Speaker, ka lawm e.  

DEPUTY SPEAKER : A lawmawm e. Tunah chuan  

Pu Vanlalhlana, member zahawm tak i lo sawm ang u.  

PU VANLALHLANA : Pu Deputy Speaker, ka lawm e. Tukin 

Question Hour-ah khan Chief Minister, House Leader te an rawn inrawlh a. A 

ngaihnawm a, a beng varthlak khawpin ka hria a. A hmaa information kan hriat loh 

pawimawh tak tak te pawh kan hriat phahin ka hria. Health Care pawisa crore 20 

YES Bank-ah dah a ni tih te kha kan han hriat phah a. Sorkar pawisa hi private 

Bank-a dah hi a him ber em aw tih kha ngaihtuahnaah a awm a. Nikum Budget 

Session-ah khan zawhna Starred Question ka zawt tawh a. Sorkar pawisa te hi 

private Bank-ah dah a ni em  tiin. Chuta chhanna ka hmuh chu – Sorkar pawisa hi 

private Bank-ah dah a ni lo tih kha a ni a. Amaherawhchu hei dah a lo ni reng a. Tin, 

ka zawhna chhan tak pawh kha department thenkhat, officer thenkhat hian private 

Bank-ah pawisa an deposit a ni tih kha ka hriat avangin. Chu chu sorkarin a hriatpui 

em tih ka hriat duh avanga han zawt kha ka ni nghe nghe a. Private Bank-ah sorkar 

pawisa kha dah a ni. Chu chu danin a phal em tih chu ka hre chiah lo a. 

Amaherawhchu House Leader ngei ten Health Care pawisa YES Bank hnuaiah an 

dah a ni tih te kha information pawimawh tak a niin ka hria.  

 A dawt lehah chuan kawng chhawng kan tih hi a inanglo deuh thin a. Kawng 

chhawng ka rilrua ka lo classify dan ang chiah mai kha House Leader khan a rawn 

sawi a. Traffic jam lutuk tinep tura Bawngkawn-ah te, Vaivakawn-ah te fly-over 

bridge siam tum a ni a ti a. Hei hi kawng chhawng chu a ni loin ka hria. Kawng 

chhawng kan House Leader-in tunhma atanga a sawi thin nia ka hriat hi Question 

Hour-ah pawh khan a sawi a, Chanmari atanga Kulikawn thleng kawng ding sa, 

kawng awmsa chunga kawng dang lo awm leh kha kawng chhawng chu a ni. 

Amaherawhchu Bawngkawn-te, Vaivakawn-tea siam tur hi chu flyover bridge, 

traffic jam nasa lutuk tizia deuh tura siam hi flyover bridge a ni. Kha kha kan chian a 

thain ka hria. Kan House Leader khan a sawi chiangin ka hria kha tiang tak tur pawh 

khan. Kha kha thil bengvar thlak tak niin ka hre bawk a. 

 Tin, flyover bridge siam tur chungchanga consultancy firm rawih kha kan la 

hriat loh bawk a ni a. Consultancy firm rawih hma khan central-ah thlen a ni a, 

central sorkar pawhin a principle-in min pawm sak tawh a. Tichuan consultancy 

firm-te ruaiin project-te thehluh a ni ta a. Amaherawhchu project kha a principle-a 

an pawm sa tawh pawh ni se, project kha a tha tawk lo nge ni an pawm ta lo a. 

Pawisa tam tak sen a niin ka ring a, a hnuah consultancy firm dangte ruaiin buaipui 

mek a nih thu kha kan han ngaithla a, a lawmawm em em a. Pawisa erawh chu kan 

seng deuh dawn tih a lang a, hun kan paih deuh dawn ni te pawhin a lang a. 

 Bawngkawn saw ka bial chhung a ni a, hetiang project lian kan House 

Leader-ten an han siam hi kawmawm ka ti a. A pawimawh em em a, Durtlang 

atanga chhuk thlak hian a chang chuan darkar khat te, darkar khat leh a chanvete kan 

jam thin a ni. Chuvangin a puitlin hun kan nghakhlel hle a ni tih kha ka tarlang duh  

a ni. 

 Kawng kan nei tha ta viau mai a, tunah hian 8000 km chuang zen zawn 

kawng kan nei tawh a. Tlemte Mizoram-ah hian motor-in a la tlawh loh hi tlemte 

awm ang chauh a ni a. Khaw tam zawk hi motor kawngin a pawh a, khua chang ni lo 

in kan eizawnna Agriculture link road pawh eng emaw chen kan nei ta a, a 

lawmawm khawp mai. Metal road pawh kan nei ngah a, non-metal lohte pawh metal 

chhoh zel a ni a, kawngte laih zel niin a chhe laite repair chhoh zel a ni a. Ka sawi 

duh chu kan metal kawng tlo lo lutuk hi eng nge maw a chhan ni ang aw? Kan lung 

hman zir loh nge ni kan alkatra-te nena kan proportion-te hi a tha tawk lo nge ni, kan 

lungte hian a zir lo nge ni heti tak maia kan kawng siam tlo lo thin hi. Mi ramah 

chuan heti em ema tlo lo hi chu a niin ka hre lo. Chuvangin kan kawng siam hi a tlo 

lo deuh a ni. 

 Tin, mipui pawh hian kan aware viau tawhin ka hria, tunah chuan kawng 

siamtute pawh kan tawiawm tha hian ka hria a. Black-topping tur hi centimeter eng 

zata chhah tur nge ni tihte hi kan hre chiah lo a, alkatra nen tikhan an han ti a, road-

roller-in a han chil a, a tha kan ti mai a, a dum zur mai a. Amaherawhchu eng anga 

chhah tur nge tihte mipuiin kan hriat loh avangin heti zawng hian kan bengchheng lo 

khawp mai a, a lo pan lutukte pawh hi a ni ve thei a ni. Chuvangin kan kawngte uluk 

zawk leh tha zawka kan neih theihna tur chuan eng ang zata chhah tur nge ni? Eng 

anga uluk tur nge ni tihte pawh hi mipuite pawhin kan hriat a tulin ka hria. 

 PWD hi department lian a ni a, an buai em em a. In an sa a, an enkawl a, 

estimate-te siam a ngai a, chutiang khawpa indaihlo chu an ni a. Assembly building 

te hi PWD-in min enkawl sak a ni a, Legislators’ Home-te kan nei a, chungte chu a 

maintain-tute an ni a. Mihring indaihlo nen duh ang hian an maintain bik lo a ni. 

Chuvangin hengte hi remchang se chuan hetilaiah hotu fel tak takte kan nei a, kan 

Legislators’ Home angte hi chu lo chhawk ve theih ni se chuan a tha khawpin ka 

ring a ni. 

 Tin, Tourism Department chungchangah hian ka tarlan leh duh chu, Tourism 

hi kan kal natna tur a ni tih kan hre tlangin ka hria a. Amaherawhchu eng ang 

chiahin nge kan kal dawn? Bul kan tan angah ngai ta ila kan tan fuh lo ang tih hi ka 

hlau ve ang reng a. Sang takah a ki kan la ang a kan kal leh hlei thei si lo ang tihte a 

hlauhawm a. Thenzawl-ah Golf-Course kan han siam ringawt maite saw eng nge ni 

Mizoram tourism a develop-na tur leh kan hlawkna lai tur hi eng nge tihte 

ngaihtuahnaah a awm a. 

 Tin, kan statistics-te hi eng anga belhchian dawl nge ni aw ka ti a. Kan 

Governor khan Mizoram hi 2019 chhungin tourists 181007 in an rawn tlawh, 2019 

chhungin tourists mi 142353 in an rawn tlawh a ti a. Economic statistic handbook 

kan en chuan 2016-2017 ah 60000 velin, 2017-2018-ah 68000 in, 2019-ah 140000 

chuangin, a ni daih mai a. A jump kha a nasa lutuk a, heng hi tourists tak tak an ni 

em tihte hi ngaihtuah a thain ka hria. 

 Tin, economic survey kan nei a, chutah chuan 2016-2017-ah 67000 in, 2017-

2018-ah 68000 in, 2019-ah 89000. Economic handbook amite leh economic survey-

te statistic kha a inanglo nuai mai a ni. Khang kha a nih chuan thil kha hisap fuh a 

har viau mai dawn a, chuvangin hengte hi kan Minister hian han sawi fiah thei se ka 

duh khawp mai. 

 Sports-ah hian tlemte ka sawi leh duh chu football khawvelin a ngaisang a, 

Mizoram-ah pawh football a lar hle a. Football chauh hi sports emaw kan ti lek lekte 

hian a changin ka hria a, amaherawhchu a ni lo hle a. Mizote kan kal natna tur lai 

chu combat sports lam hi niin ka hria a, weight category-a then chi hi. Boxing te, 

Taekwondo te, Kick-Boxing te, mahni weight puite beih ralah hi chuan Mizote kan 

duai lo hle a, heng sports-ah pawh hian bul kan tanah ka ngai a. Tun atanga kum 5-

10 ah chuan heng combat games-ah te hi chuan national level chang ni loin khawvel 

level-ah pawh kan lang phain ka ring a. Tunah hian bul kan tan chauh a, tuna 

naupangte hian heng sports, combat games-te hi an thisena an thanhnan chhoh chuan 

nakinah chuan (Deputy Speaker  : Minute khat kan la nei e)  

 Mizoram State Games kha chawpchilh takin kan han buatsaih a, a tha nge a 

tha lo, a that dan leh a that loh dan kha a inchen rengin ka hria a. Kan thalaite talent 

kan haichhuak meuh em aw ka ti a, a bichilh lutuk a. Inelna discipline-te kha a tam 

lutuk a. Khatiang lutuk lo khan, a hma aia in prepare deuhin thalaite talent hai 

chhuak thei tak tak turin hun thawl deuh inpe a buatsaih chu ni se chuan thil tha tak 

te pawh a nih ka ring. 

 A dawt lehah chuan Transport chungchangah ka hma amite khan an sawi a, 

Tripura, Manipur leh Burma te nen bus-in kan inkalpawh thei dawn niin a hriat a, a 

lawmawm ka ti tak meuh a. Burma rama bus service tur kha uluk deuhin, mawihnai 

taka chei ni se. Han en pawha Mizo tak leh chuan chakawm tak ni turin, a chuang te 

chu tu pawh ni se a bus kha uluk ni se tih te kha ka ngen duh a. 

 Tin, Environment, Forests & Climate Change chungchangah climate change 

hi tunah chuan khawvel tibuaitu a ni. Thil tam tak hi climate change vanga lo thleng 

a ni a, chuvangin heng lakah hian keini pawh kan theih ang tawka tan kan lak ve a 

tul a ni tih ka sawi duh a ni. Ka lawm e, Pu Deputy Speaker. 

DEPUTY SPEAKER : A lawmawm e. Tunah chuan Pu Lalrindika 

Ralte kan sawm ang a. A niin a sawi zawh hian Dr. ZR Thiamsanga a rawn ding 

dawn nia. 

Pu LALRINDIKA RALTE : Pu Deputy Speaker, ka lawm e. Demand 

no.11-na Secretariat Administration atang hian ka han tan ang a. Mizoram chu kan 

office building te a tha a, officials te leh a hnathawkte room pawh hi a tha tlang hlein 

ka hria a. Amaherawhchu, sum sen tlem hi kan sorkarin a ngai hle tih kan hria a, kan 

Budget Speech-ah pawh a lang a. Ka rilrua a lo awm dan chuan kan building leh kan 

room kan ruahman dan hi a changkangin a lian hlawm hle a. Tin, Minister te leh kan 

MLA te, Board lama kan Vice Chairman ho te pawh hi an room han kal hian a tha 

khat hlein ka hria a. Building a lo len hian electrification-ah te leh thil dang tam 

takah sum hi a kal a ni tih kan hriat a thain ka hria a.Tin, current te pawh bill siam 

danah chuan a point hmanga bill hi count a ni. Chuvang chuan kan building, kan 

room te hi, sorkar hnathawk leh kan Minister leh MLA te pawh state dang te nen 

han khaikhin pawh hian kan sang angreng hle niin ka hria a. Heng inenkawl nan 

pawh hian sum tam tak a kal pawh ka ring a. 

 Tin, zahawmna kan tehna hi a la fuh tawk lo deuhin ka hria a. Room leh 

furniture tha tak neih te chu a tha a, mahse, mihring teh nan a tling lo tih hi hriat a 

thain ka hria. Car mawi tak te pawh a tha, a chhunga chuang hi eng vak mah kan nih 

loh chuan mi in min zah chuang lo tih hi vawiinah hian kan hriat a thain ka hria a ni. 

 Tin, Secretariat-ah chuan building pakhatah kan awm a. Xerox machine te 

pawh room tinah kan nei a, Minister te pawhin room tinah, a theih dan danin kan nei 

a. Heng te pawh hi hmun khatah awm mai se, hman a ngai a nih pawhin khami 

room-ah khan zu hmang mai se. Khati zawng te pawh khan kal a tha lawm ni? Senso 

tihtlem lam hi kan ngaihtuahnaah lian se a thain ka hria a. Chuti zawng chuan kan 

ngaihtuahna te pawh seng ila a thain ka hria. Chu chu Demand no.11-ah chuan ni se. 

 Demand no.9-na Finance-ah hian pawimawh nia ka hriat chu file kal muang 

lutuk hi a ni. System hi tlema han siam rem deuh lo a, tun ang renga kan kal chuan 

hmasawnna pawhin a tuar thei in ka hria a. Sum awm loh vanga eng emaw kan pawt 

khawmuang a nih chuan ka hrethiam a, mahse, sum a awm reng si chuan tuna kan 

kal dan hi chu a dik loin ka hria. Hmanniah pawh an sawi a, power kan leina 

chungchangah pawh pawisa tam tak kan sorkar-in a chawi a. A chhan chu a hun 

takah payment kan tih loh vang a ni. Chuvang chuan kan file system kalphung hi 

kan thlak loh chuan kan ram tan a that lohna chin a awm dawnin ka hria a. Chungte 

chu Finance changtu te pawhin min lo hriat sak se a thain ka hria. 

 Demand no.36, Forests hi lawmthu an sawi nak nak a. Lawmthu sawi chu 

kan thiam ve tho a, amaherawhchu, a sawina tur thil kha kan dawng ve lo va. 

Chuvangin, lawmthu sawina tur thil kan bial ah khuan min rawn tihsak ve turin 

Minister pawh ka ngen duh a. Lawmthu sawi turin kan inkau ve reng a ni tih kha 

min lo hriatsak se. 

 Tin, ka sawi tel duh chu sorkar plantation teak hi, heti khawpin sum kan nei 

lo kan ti a, kan teak hi a kal ral reng a ni tihian. An hralh ru nasa a ni tih kan hria a. 

Chuvang chuan sorkar plantation ami teak te hi sorkar sum ah kan chantir dawn 

lawm ni? Heti hian eng thleng nge kan din tir dawn tih te hi ka rilruah a awm a. 

Hengte pawh hi sorkar-in sum kan neihloh lai hian, rukboa luanral tir ringawt ai 

chuan sorkar sum ah chantir dan kan ngaihtuah a thain ka hria a ni. 

 Demand no.32-na Horticulture hi kan Chief Minister chan a ni a. Kan lo 

ngaihdan chuan mau/rua kha Horticulture Department hian nasa takin a buaipui 

turah kan ngai a, amaherawhchu, a department-in engmah pawh a lo hre lo va.  

Mimalin an buaipui dawn an ti a, a kal vel dan hria hi kan tlem em em mai a. 

Department pawhin han sawi thui vak tur an hre lo va, mimal takin han kal phawt 

mai se, lo thlir ila. 

 Tin, han sawi han sawi hian ka fiah lo deuh tulh tulh mai a mau chungchang 

te hi, a fiah lo tulh tulh hian ka hria. Tin, sorkar pawh hian a ki hi a la sang deuh em 

aw ka ti a. Mihring hi hriatna nasa tak pawh nei mah ila kan phak tawk leh kan phu 

tawk te hi a awm ve a. Chuvang chuan sorkar hian a ki a la sang lutuk em aw te ka 

lo ti ve deuh a. Kawng chhawng te, mau te pawh kan sawi a. Mahse thil hi a fiah lo 

deuh tulh tulh mai a ni, a kal rei tulh tulh a. Kan pu pakhatin khawchhak lamah ka 

han kal a, khawhar inah kan zai a, khawvel ni hi a ral hunin tih hi kan sa a, an la 

sang lutuk a, khawvel ne he kan ti a a ti a. Khatiang deuh kha niin ka hria a, a thu 

lam pawh kha a fiah hleitheilo a ni. Chutiang deuh chuan a ki hi sorkar hian a la 

sang mah mahin ka hria a, tunah chuan kan fiah lo zo tawh a ni. Zoram mipuite 

pawh thil te pawh kan sawi a, tunah chuan a fiah tawh lo a ni, chu chu kan rilruah 

awm se a thain ka hria. 

 Demand no. 45-na PWD hi ka sawi ve duh a. Pu Deputy Speaker, Zodin 

square saw helam atanga han tlan phei hian rin loh deuha bu liam deuh nghut awm 

saw, saw lai vel saw har lo tea siam that theih a nih  ka ring a, saw lai saw kawng 

zau nuam takin Zodin square vel saw a siam theihin ka ring a, chu chu kan hotuten 

min lo hriatsak se a thain ka hria. Tin, ka bialah hian,  PWD-ah departmental work  a 

tam em em mai a, kan han chhui thin a, department-in mawhphurhna an lo la leh 

miah chuang lo mai a. Chuvang chuan hetiang hi min tihtlem sak deuh thei ang em? 

Department work a nih chuan department-in khawih se, contractor-in a khawih tur a 

nih chuan contractor khan hna thawk mai se a thain ka hria. Deparmental-in an 

thawk a; tin, ka bialah khuan hna khu a chhe khawp mai a. Ka rilruah chuan politics-

ah kan la lut rei lo va, kum khat erh awrh chauh MLA kan la ni a. Ram tichhetute hi 

politician te kan ni em maw ni le  aw tih hi ka inzawt vang vang a ni. Chuvangin hna 

hi kan duhsak zawngte, kan naute kan pe a nih pawhin i enzui teh ang u. (DEPUTY 

SPEAKER: Kan hun a tawp a.) Vawiinah hian ram leh hnam tan kan thawk chhuak 

a, kan feh chhuak kan inti a. Ram chhiatna tur hi chuan tuman thil i ti lovang u tih 

kha ka sawi duh a ni e. Ka lawm e. 

DEPUTY SPEAKER :  A lawmawm e. Tunah chuan member zahawm tak 

Dr. Z.R. Thiamsanga i lo sawm ang u. 

Dr. Z.R.THIAMSANGA  :  Pu Deputy Speaker, ka lawm e.. Kan Minister 

zahawm tak tak pathumte Demand vawiina kan han sawi chu a nuam khawp mai a. 

Kan lung pawh a chhe ta lovin ka hria a, kan mittui pawh kha a tla ta lo niin ka hria 

a, boruak a nuam khawp mai a. Vawiin chu budget session Demand kan sawi niah 

chuan a nuam ber pawl niin ka hria a, kan lawm tlang a nih hi. Engpawh ni se kan 

hriatthiam loh tam tak erawh kha chu nakinah kan la hrethiam chho zel turah ngai ila 

a tha ang e. 

 PWD-ah hian ka kal phawt mai ang a. Kan hria a, hun rei lote chhungin kan 

ram, kan khawpui te, kan thingtlang khua hmun hrang hranga kan khaw dinhmun te, 

kawng kam dinhmun te kan hria a, kan C.M leh kan PWD te hmalakna avangin a 

lawmawm khawp a ni. A bik takin Champhai leh Seling te pawh double lane  turin 

ruahmanna a awm a, a lawmawm khawp mai a. Tunah hian eng emaw diversion te a 

ngaih avangin hma lak tak tak a la theih lo va. Amaherawhchu tunah hian repairing 

te pawh an han ti chho mek a, kan lawm khawp mai a. Tun hma darkar 12 kal thin 

kha tunah chuan darkar 6-ah kan thleng thei tawh a. Amaherawhchu Khawzawl leh 

Champhai inkar khi tlemin a la chhe deuh a, khi erawh chu hma min rawn laksak 

thuai tur te pawhin ka ngai a, an indaihlo va. Engpawh ni se chumi piah lamah chuan 

mahni bial han sawi a ngai leh thin a. Nichina ka rawn sawi tawh ka bialah khian 

Tualpui, Neihdawn, Ngaizawl khi khaw inhnaih te te, amaherawhchu PWD kawng 

pawh ni lo, tumahin  ruahmanna hmalak tur bik pawh awm si lo khi, an khua inkal 

pawh tur khian Khawzawl kal zel a ngai mai a. Khi lai khi PWD Minister zahzawm 

tak pawhin a bial hlui te a lo ni a, khi lai khi chu khaw pathum kilometer 5 vel lek 

lek inkar kha chu a ngaihtuah dan te pawh a hriain ka ring a, khi khi ka sawi duh a.  

 Tin, double lane kan tih chhung hian kawng hran te pawh reh a ngai a, 

Hliappui- Rabung –Hnahlan; tin, Rabung-Champhai khilai khi sawi pawh a hlawh 

tawh a, min ngaih pawimawh sak turin ka duh a. A chhan chu kawng pakhat nei mah 

ila, eng emaw min leh thil hi a awm hian kawng hran reh a ngai a. Tin, khi lai kawng 

khi a hnaih zawk dawn bawk avangin khi khi ka sawi duh bawk a ni. Tichuan ka 

sawi leh duh pakhat chu PMGSY-ah hian ka bialah hian Tualpui, Neihdawn, 

Ngaizawl, Selam, Lungphunlian tih te a awm a, Selam te chu an ziaawm viau a, 

Neihdawn pawh khi an ziaawm a. Amaherawhchu Tualpui, Ngaizawl leh Selam te 

khi an chak lo riau mai a, grace period te khi a zo tawh a. Ministry hmasain an select 

vek kha a ni a, tuna kan sorkar hi chuan mawhphurhna pakhatmah a nei lo va. PWD 

lam te pawh an tang khawp mai a, E.E te pawhin an theihtawpin contractor te an 

nawr thin a, mahse grace period chhung pawh hian an zo dawn lo niin a lang a, khi 

te pawh khing nasa zawka min han nawr turin kan beisei bawk a ni. Kha kha ni tawh 

mai se PWD lamah chuan thil sawi tur tam tak a awm.  

 GAD hi kan  sawi lang lo khawp mai a, thil pakhat GAD-a ka sawi duh chu 

tun hma khan thlawhna service te pawh kar khatah vawi 7 lek te kan nei a, tunah 

hian vawi 31 lai kan han nei te hi kan C.M hmalakna te hi i hre chiang ang u, fak 

tlak hi chu fak mai ang u, chawimawi tlak hi chu chawimawi ang u tih hi ka sawi 

duh a ni. Tunah hian Air Indigo pawh vawi 10 kar khatah an kal dawn a, Go Air 

pawh vawi 7, Indigo pawh vawi 14, khatiang kha a ni a, hun rei lote chhungin kan 

airport chhe lutuk te pawh an han thuam tha a, government quota buaipui ngai lova 

tuna kan han kal chur chur thei mai te hi fak tlak chu fak mai ang u hmiang. Pu 

Deputy Speaker, i vei ami te pawh hi tunah Delhi-ah kal dawn se, Guwahati-ah kal 

dawn se, hmun dangah kal dawn se harsatna hi a awm tawh lo. Chuvangin he sorkar  

kan Chief Minister Pu Zoramthanga sorkar chak tak hian hma hi chu kawng 

tinrengah hian a la a ni tih ka sawi duh a ni.  

 Finance-ah hian ka kal leh lawk ang a, kan CM hian miretheite a hmangaih 

zia, Health Care atana sum khati zozai an dah, Congress sorkar-in a ngaihsak miah 

tawh lo, hetiang khawpa a han chawinung leh te hi mirethei tan a va thlamuan thlak 

tawh em! Pu Deputy Speaker, i veilam ami pawh hian an chhawr a ni, an lawm a ni 

tih ka hria. Chuvang chuan ka sawi fo tawh thin a, kan CM baby ka ti ringawt mai a 

ni, ama fa hrin tak tak a ni a, Mizoram tan hian a pawimawh, mitinin kan chhawr a 

ni. Han sawi ve hrim hrim ka duh a, hemi atana sum tam tak an dah hi a lawmawm 

khawp a ni. Chu bakah chuan Health Department hi priority-ah a rawn dah a, 

budget-ah pawh tam tak a rawn dah a. Kan hriat angin MLA-ten doctor kan 

mamawh, nurse kan mamawh, health worker kan mamawh, chutiang mamawhna hre 

reng chuan sum awm lo chung chunga hna lakte kha, ‘ti zozai in la a’ min ti mai mai 

a, sum tam tak awm se, thawktu awm lo se engtinnge ni ang? Vawiinah hian MLA 

zahawm tak takte pawhin doctor kan nei lo a, min dah rawh u, nurse kan indaihlo 

kan ti a ni. Chuvang chuan kan CM hian ram changkangten an ngaih pawimawh 

berte zing ami Health Care hi a ngai pawimawh a, ram changkangte pawhin an 

ngaih pawimawh berte zing ami a ni. IPHS norm-ah chuan nurse 1 hian damlo 3 an 

enkawl tur a ni tih a ni a. Tunah erawh chuan kan nurse-te hian damlo 15-te enkawl 

ang an ni. Chutiang khawp chuan kan la indaihlo a ni. Tin, ZMC-ah hna lak tur tam 

tak a awm bawk si, chutiang chung chunga theihtawpa min han buaipuite hi a 

lawmawm khawp mai. Finance Department pawh ka ngen duh chu Health-ah kher 

kher hi chuan department dang ang lo hian hna lak chungchangah te pawh kan 

inngaipawimawh hle nachungin tun aiin ngai pawimawh lehzual ila a tha awm mang 

e aw, mitin mamawh a ni si a. Kha kha ka sawi duh a ni. Kha kha Finance lamah 

chuan ni leh tawh mai se. 

 Horticulture chungchangah khan thil ka han sawi lawk ang e. Mizoram hi 

2019-ah khan Best Agriculture State kan ni a. Kan thil thawn chhuah ram danga kan 

thawn chhuah, tam berte pawh hi horticulture product a ni. Mizoram hi kan hriat 

angin buh leh bal, thlai engkimin a ngeih a ni. Horticulture Department-te, a changtu 

Minister pawhin theihtawp an chhuah. Nakinah chuan kan ram economy atan pawha 

pawimawh ber chu Horticulture Department hi a ni, thawh pawh an thawk nasa. 

Entirnan Champhai District-a Tuipui-ah ringawt khian chhungkaw 60 lek an awm a, 

kum 3 chhunga an thawh chhuah chu ` 163 lakh chuang a ni. Tuna a chingho in tin 

khian kumtin ` 1 lakh deuhthaw hmu chhuak ang an ni. Tomato te khi a tha em em a 

ni. Champhai (mahni bial han sawi loh theih a ni lo a) kan area-te khi potential area 

tha tak a ni. Serthlum a tha, sapthei a tha, grape chungchangah khian kan CM hian 

kan hriat tawh angin MIP project hnuaiah khan ` 80 lakh lai MNF ministry hmasaah 

khan grape chingho tan a dah a. Chumi hmang chuan an han thawk tak tak ta a, 

Hnahlan khua leh a chhehvel mipui chuan in leh lo tha tak tak an din a, thalaiten 

ruihhlo an ti lo, hna an thawk a. Thalaite feh chhuak lo, ina awm mai mai an awm 

tawh lo. Amaherawhchu, MNF sorkar a lo tlak hnuah khan kan grape-te leh kan 

grape sawr sa te pawh kha zu zawrh an lo phal tak avangin, a hralhna kan lo neih tak 

loh avangin an lo tlachhe ta a, chul ram ang maiin a lo awm ta a ni. An buai a, an ba, 

loan tam tak an la a, kan CM chak tak hmalakna avangin pawisa tam tak an zuk hmu 

chhuak leh a. Grape chungchangah pawh hian nuai 300 chuang deuhthaw kha 

market intervention scheme hnuaiah a zuk tihchhuah sak leh a, chumi chuan an din 

tha leh a ni. Tunah hian an bei mup mup a, nuai 100 deuhthaw hu ang hi sawr sa an 

nei a ni, chu pawh chu French lam mithiamten/France technology thiam zuk zir in a 

tih chhuah a ni a. Hralh theih lohin tunah khian a awm ta a, a mak khawp mai khi 

khi. Thingtlangah eizawn nan miin an hmang a, kan thar chhuah a ni a, khingte khi. 

Amaherawhchu, lehlamin zu an zuar dawn min rawn ti leh si a. Engatinge kan 

thalaite, kan loneimiten an thawh chhuah ve pawh hralh theih loh khawpin thil hi ni 

lo tak tak hian kan lo beih leh si hi a pawi khawp mai. Tunah khian engtin nge ni 

ang kan ti a, Baptist kohhran unaute chuan sacramental wine-ah Champhai amite 

chu min hman sak a. Tunah khian hralh theih loh khian a siamsa pawh a awm tun 

mai a, kan mangang khawp mai, min rawn ngaihtuah sak turin kan ngen a ni.  

 Forest-ah hian India Today December, 2010 pawh khan Best performance in 

small States Environment-ah Mizoram kha pakhatna kan ni a. Heng hi Minister viak 

tha leh chak tak kan neih vang a ni a tih loh theih loh a ni. Mahni bialah te pawh 

Vapar khuaa Murlen National Park bulah khian Home Stay-te min han siam sak a. 

Tin, chulo pawh Murtlang (Deputy Speaker : I hun a tawp a) (Pu Deputy Speaker, 

tlemte naktuk lamah te sawina a awm tawh dawn si lo a, min hrethiam hram teh, 

tlem kan sawi ve leh ang e.) Champhai-ah khian botanical garden te, Champhai 

tlangah eco-park te pawh sawi turin a awm a. Kan hriat dan chuan Champhai khi 

potential area tha tak mai a ni a, khingte pawh khi min chei dawn niin kan han hria 

a. Tin, Murlen National Park awmna hmun pawimawh tak a nih avangin khilaiah 

khian ruahmanna te pawh min siam sak turah ka ngai a.  

 Tin, sawi loh theih loh pakhat chu Transport chungchangah hian kan 

Minister zahawm takin Mizote inpumkhatna tura inter-state bus service a han 

buatsaih te hi a lawmawm khawp mai a. Chuloah chuan international Myanmar-te 

nen pawha kan inpawh zawk theihna turin, kan u leh naute nen pawha kan inpawh 

zawk theihna tura a han ruahmante pawh hi a lawmawm ka ti. Chutih rual chuan 

Myanmar-ah chuan kan hria a, Champhai leh a chhevelah chuan bike tha tak mai 

125 an tih hi kan hmang lo thei si lo a, lo a feh nan te, thil tih nan te an hmang nasa 

si a, khi  khi  dan  lo a  ni a,  khi  khi  revenue  kan  lak  theihna  a  ni  dawn  si a,  

ruahman  dante  pawh a awm em  tih  kha  kan sawi  duh a.  

 A  tawp  nan  chuan  Pu  Deputy  Speaker,  Tourism  Department  hi  kan 

sawi  leh  lawk  ang a, a rei tawh  lovang. Kum 2019  December,  India  Today  

chhuakah  khan  Mizoram  hi most  improve  small  state  in tourism kan  ni  pha te  

hi  kan  Tourism  Minister  hmalakna  rah liau  liau  a ni a,  hun rei lo te chhungin  

Mizoramah  tourist an  rawn  pung ta  thut  te  hi  a va  lawmawm tak  em!  Tunlai  

khawvel  changkang  zawk leh  India ram  chhung  ngeiah  pawh  eco-tourism  kan  

intihhmuh  nasa  ta  hle  mai  a,  heng atan  hian Champhai  District  hi  potential  

area  tha tak  mai a  ni a,  hei hi  naktip  lawkah  a rawn tlawh  dawn a,  chungah  te  

pawh chuan  min  rawn  hmuh sak  a,  khi  lai  khi  kan sum  lakna atan  pawh a tha  

ang  tih  hi  ka sawi duh a.  

 Tin, a tawpna  berah chuan  Sport  &  Youth  Services  chungchangah  khan 

tlem ka han sawi  ve  leh  ang e.  Hun reilo te chhunga  Mizoram  State  Games  

hlawhtling  tak  kan  nei  thei  te kha a mak  ka  ti khawp  mai.  Thenkhat chuan  an 

fak  lo  viau  a, mahse,  keini  constituency tan chuan a  lawmawm  lutuk  a,  vawiin  

thlengin  constituency  level  committee  kha  kan  la  din a,  kan din chho  zel dawn 

a, hma  kan sawn  phah a  ni.  Mi tam tak  inpho chhuak  lo te  kha an inpho chhuak 

a,  tunah  chuan  sport  lamah  pawh  hma  kan sawn  dawn a  ni  tih  ka  sawi  duh a. 

Tin,  Champhai  khi  sport  lamah  pawh  tun hma  atang tawha hmingthang  kan  ni 

thin a,  hmanniah  pawh  ka sawi  tawh a, SAI Centre-te  pawh  kha  kan  phu ve 

tawh a  ni.  Khangte pawh kha  ruahmanna  min  siam dawn a  ni  tih  kan  hria a, a  

lawmawm  khawp  mai. Vawiina  demand  3  kan sawi te  hi  lawm taka  pass  turin  

ka  rawn  support a  ni. Ka lawm  e.  

DEPUTY  SPEAKER  :  Pu  Zothantluanga,  member  zahawm tak  kan 

sawm  ang a, a sawi zawhah  Pu  C. Lalsawivunga,  member  zahawm tak a lo  

inring dawn  nia. 

PU  ZOTHANTLUANGA  :  Pu  Deputy  Speaker,  ka  lawm e. Vawiinah  

hian  minute  10  chhungin demand  17  sawi a ngai a,  hun a tlem duh  khawp  mai.   

 A  hmasa  berah chuan  Demand no. 45  Public  Works  Department-hi ka 

sawi hmasa ang a. Sorkar  hmasaah  khan  kan  kawng  a  chhia  a,  fur  hi a  ni reng  

mai  a,  mi zawng zawngin  kan hre  vekin ka  ring a.  Amaherawhchu,  MNF  sorkar 

a  lo ding  chho a,  kan  C.M. leh  PWD  Minister  zahawm takin a  hma atanga a  lo 

vei  thin  a  nih  avangin  kan kawng  chungchangah hian  nasa takin  hmasawnna a  

thleng a.  Engineer-te chu a ngai reng  ni  mahse,  a hmangtu, a chhawrtu  a zirin  an  

lo chhawr  theih hle  mai, an thiamna  chu  a  lo la awm reng a ni  tih  kha  a  hriat  

theih a.  Eng ang  pawhin  thiam se, sum awm  bawk mahse hmanrua a  awm  loh 

chuan hna a thawh theih lo va.  Kan Chief  Minister,  PWD  Minister-in rang takin  

road roller-te,  mixer-te  leh alkatra chhumnate  kha  hmanrua leisak zung zung a, tul 

takin thahnem ngai takin, taima  takin  deparment  ten  hna  an thawk a, Zoram dung  

leh vangah  nasa takin  kawng a  lo  mam  chho  ta  a.  Kan zin  hun chhungte  

khawchhak  leh khawthlang, chhim  leh hmarah  hun a  lo duh rei  lo  ta  a.  Zoram  

mipui an  lawm hle  in a  hriat  a.  Hun  hmasa  lamah chuan  kawng a chhiat  lutuk 

avangin  driver-ten  kan kawng hi  ka  hah  an tih pawhin  an hrem  a  ni a,  chutih  

laia  hotupa  ber  chuan vah zau  loh  thlak em  mai, hmun dang  atanga lo kal  ten  

Mizoramah  kawng a chhia  an  ti  lo  ti  ang  khan kan hria  a.  Hmun tam  bera  an  

kal  khan  Helicopter-in  an kal  a,  kawng  chhia  te  an  hmuh  loh vanga  khatiang  

thu te  sawi  an  ni tih kha  a hriat  a.  Vawiinah  hian  kan  C.M.  hi  hmun  tam  

takah  kan zui  tawh  a,  vawikhat mah  helicopter-in a  la  kal  lo va, Tripura-ah  kan  

kal a,  tlaiah  dar 4-ah  programme  kan hmang zo a, kan lo  hawng  a,  kawng  

tluanin  a  kal lamin  Saikhawthlir  lamah  kawng  chhiat dante  en in a  kal a,  a lo 

haw  lamah  Kawrthah  lamah,  Mamit  lamah  lo  hawngin  kawng chhiat dan  te  

hre  zelin  kan ram kha a vei  a.  Thil  tha nei tur  pawh hian  vei  a ngai  a,  a vei  tu  

nge nge  hian an hring thin angin  kan hotupa  pawh hemi  kawngah  hian a fakawm 

hlein ka hria  a.  PWD  han sawi  takah chuan  tunah chuan  Sihhmui to  Ramrikawn  

kawng  laih  mek a  ni a,  Mizoram,  Aizawl  khawpui tan hian  a  pawimawh dawn 

hle a.  Kawng  diversion  kan  neih hi  kan traffic  tawt  lutuk  tan  pawh  a tangkai  

dawn hle  a,  Ramrikawn  to  Vaivakawn  kawng  hi a  theih  ang anga  la zauh  leh  

theih  ni se, kan  CM  hian  min hriat sak se la. Capital  complex  road-te  pawh  tuna 

a  la  tih  theih  ang ange  la zauh leh  theih  ni se  chuan  hei  ai hian  kan la hmang 

tangkai  leh  zual zawk  dawn a.  Tin,  kan  Councillor-te  Ward  no. 11  leh  10 ami 

ten  an theih  ang  angin  Govt.  Complex to  Lawipu,  a karah  luikawr  a  awm a,  

chu  luikawrah chuan bridge chu  awm se, vawiinah hian  inkalpawh thei  in an siam 

a,  Luangmual  lam atangin  Ward  No.  11  Councillor-  in a  bei a, Govt. Complex 

lam  atangin  Ward No. 10  Councillor-ten  an  bei mek  a  ni a,  a karah  Tuikual  lui 

a  awm a,  hemi  hi  lei  dawh a  nih chuan  khalam  nen  kan  inkalpawh thei  tawh  

ang a,  tichuan  diversion kan siam zel,  link  road  kha  kan siam zel  tihna  a  ni  

thei  ang a.  Hei  pawh  hi  department  lam  hotute pawhin  min en sak  se, kan  

khawpui  tawt  lutuk  tiziaawm tur  hian  thil  tha  tak  niin ka ring  a.  PWD-in  hma  

an sawnna  hi hmuh hmaih  chi  ni  lovin ka  hria  a,  lawmthu  sawi  tur  tam tak 

awmin ka  hria  a ni.   

 Demand no. 36  Environment, Forest &  Climate Change  chungchangah  

hian  hman atangin  ka vei  tawh a,  tunhmaa  kan teak  huan  zawng zawng  

department-in  an  humhalh  thin kha  tunah hian  suasam  in a awm a,  Tuirial  kan  

kal chuan  a  bul zawng  zawnga  Teak  lian  kha a  bo  zo tawh a,  department  hian  

revenue  an  la  lo a,  mimal  tuten  emaw an  la  a ni tih a hriat  a.  Tin,  Sairang  

kalkawnga  kan  kal  chuan chuti  bawk chu  a  ni  a.  Tin,  khawthlang  tlangdungah,  

Mizorama  teak  an  chin  hmasakna  ber  Kawrthah  Division  chhung  Kanhmun  

ram  vela  kan  teak  tha  zawng  zawng  kha  tihralin  a  awm  a,  Mizoram  sorkar  

hian  revenue  a  hmu  lo  a  ni.  Minister  zahawm  tak  Pu  Romawia  pawh  hian  a  

hmuin  a  hre  vek  a  ni.  Chutiang  chuan  Vairengte  lamah  pawh  kan  teak  te  a  

riral  mek  zel,  hei  hi  a  pawi  takzet  a  ni.  Tin,  climate  change  atana  pawimawh  

ka  tih  chu  ka  hma  ami  te  sawi  tawh  ang  khan  luipui  kamah  hian  lei  a  tha  

a,  a  fertile  a. Mahse,  luipui  kam  tawn  tawn  hi  reverine  reserve  a nih  avangin  

kan  chhawr  tangkai  lo  em  em  a  ni. A  ram  tha  zawng  Forest-in  an  lo  nei  hi  

ngaihtuah  thar  a  thain  ka  hria.  Kan  ram  phul  hmun  te,  lei  tha lo  lai  tlangte  

hi  Forests  hin  plantation  atan  hian  hmang  zawk  sela,  kan  climate  atan  pawh  

a  tha  ang  a,  afforestation  tha  tak  kan  nei  thei  dawn  tihna  a  ni.  Chuvang  

chuan  hei  hi  ngaihtuah  that  atan  a  tha  hlein  ka  hre  bawk  a  ni. 

 Demand no. 42  Transport  Department-ah  hian  sawi  tur  tam  tak  a  awm. 

International  boundary  piah  lamah  kan  chi  leh  kuang  te  tam  tak  an  awm,  

rilruah  an  Mizo  a,  mahse  foreign-ah  an  awm  a  ni.  Tin,  India  ram  state  dang  

Tripura-ah  te,  Assam-ah  te, Manipur-ah  te  an  awm  a  ni.  Chungte  nena  kan  

inlaichinna  thatna  tur  atana  kan  Chief  Minister  leh  Transport  Minister 



961 

 

hmalakna  te  a  ropui  a, Greater Mizoram  kan  siam  a  ni.  Kan  ram  a  zau a,  kan  

luah  loh  a  tam  a,  chuvang  chuan  Mizo  dik  tak  te  an  lo luh  zel  a,  kan  ram  

te  kan  luah khah  chuan  chimralna  lak  ata  kan  inven  theihna  tur  niin  ka  hria  

a, han sawi lan ka duh a ni. 

 Tin,  chhiah  chungchangah  pawh  hian  sorkar  hmasa  hun  lai  khan  life  

time  tax kum  15  atan kan  pe  a.  Mi  hausa  te  hian  kum  5  bak  motor  hi  an  

kawl  duh  meuh  lo va,  an  hralh  a,  a  thar  an  lei  leh  a.  Kum  15  atana  chhiah  

kan  pe  kha  mi  rethei  zawk  te  tan  phurrit  a  ni  a. Tun  kan  sorkar-in  a  duh  tan  

kum 5, 10,15 atan  pek  theiha  a  siam  hi  a  lawmawm  ka  ti  a  ni.  Tax  awl  ruk  

a  tlem  a,  an  duh  leh  an  theih  ang  zata  an  pek  khan chhiah  pawh  a  pung  

zawk  a  ni  tih  hi  sawi  lan  ka  duh  a  ni.  (Deputy  Speaker  :  Minute  khat  i la  

nei  e)  Tin,  taxi  te,  two  wheeler  te,  auto  te  taxi  atan  kan  hmang  hi  a  tangkai  

em  em  a  ni.  Mahse  anni  hian  rate  hrang  hrang  an  nei  a,  zing  rate  te,  chhun  

rate  te,  zan  rate  te  an  nei  a  ni.  Hei  hi  kan  department  hian  tun  aia  khauh  

zawk  hian  a  rate  hi  tuksak  sela.  Kan  thalai  ten  eizawn  nana  an  hman  a  nih  

avangin  two  wheeler  te,  auto  te  hi  chu  a  theihna  apiangah  pek  belh  zel  ni  se  

a  tha  hlein  ka  hria  a  ni. 

 Tin,  Sports  Department  hi  ka han  sawi  leh  ang  a.  Ka  bial  chhung  

Tuivamit-ah  phul  phahna  tur  project Sports  Minister  zahawm  tak  leh  UD & PA  

Minister  zahawm  takin  Smart  City  atanga  hma  min  laksak  hi  a  lawmawm  ka  

ti  em  em  a.  (Pu  Deputy  Speaker,  ka  point  a  laklawh  em  mai  a,  min  lo  

hrethiam  la)  Potential  ngah  mah  ila  opposition  bialah  kan  lo  awm  rei  tawh  a,  

tunah  hian  Sports  Department  tan  hmalakna  tur  hi  kan  ngah  em  em  a  ni,  

Sairang-ah  te  khuan.  Tin,  Phunchawng  khu  khaw  tereuhte  ni  mahse  field  neih  

an  chak  em  em  a  ni.  An  khawtlang  khuan  thawhlawmin  19  lakhs  loan  an  la  

a,  tichuan ram  tha  tak  mai,  zau  tak,  thil  dang  tam  tak  pawh  dah  theihna  tur  

hmun  an  lei  a.  Khung  te  khu  kan  sorkar  hian  min  hriat sak  se.  Mahni  

khawtlang  tana  inpekna,  sum  leh  pai  seng  duh  khawpa  veng  hmasawnna  tur  

duhtu  te  kan  sorkarin  min  theihnghilhsak  lo  se  tih  ka  sawi  lang  duh  bawk   

a  ni. 

 Tunlaia  kan thalai  ten  an  uar  thar  em  em  Futsal  hi  kan  hre  theuhin  ka  

ring  a.  Hei  hi  Luangmual-ah  khuan  min  dahsak  thei  sela,  indoor  a  nih  phei  

chuan  zan  rei  tak  tak  thlengin  kan  thalaite  an  infiam  peih  a  ni.  Hengte  hi  

ruihhlo  lama  kan  kal lohna  tur  te,  hmeichhiat  mipat  lama  kan  kalsualna  tur  

laka  min  vengtu  a  nih  avangin  kan  thalaite  tui  zawng  kan  ngaihtuah  a  ngai  a  

ni.  Miin  thil  interest  taka  a  tih  chuan  thil thalo  a  ngaihtuah  hman  lo va, HIV  

darh  zau  zel  tur  venna  kawngah  pawh  hma  kan  sawn  ang  tih  ka  ring  a  ni. 

 Pu  Deputy  Speaker,  point  chu  ka  la  nei  teuh  naa  min  duhsakin  hun  

min  pek  belh  thin  a,  ka  lawm  thin  khawp  mai.  Ka  duhtawk  mai  ang  e.  Ka  

lawm  e. 

DEPUTY  SPEAKER : A  lawmawm  e.  Tunah  chuan  member  

zahawm  tak  Pu  C. Lalsawivunga  kan  sawm  ang  a,  anin  a  sawi  zawh  hian  Pu  

H.Biakzaua  member  zahawm  tak  a  lo  inring  dawn  a  nia. 

Pu  C.  LALSAWIVUNGA : Pu  Deputy  Speaker,  ka  lawm  e. 

 Demand  42-na,  Transport  Department  hi  ka  sawi  ang  a. Nikum  lam  ai  

khan  kan  budget  hi  2.37%-in a  tlem  a.  MST  Bus  hi  Mizoram  hmun  hrang  

hrangah  tha  takin  a  service  a,  a  lawmawm  hlein  ka  hria.  Hei  hi  tun  aia  

changtlung  zawk  hian  a  route  tihbelh  theih  a  ni  ang  em ?  Khawchhak  

tlangdungah  te  khian  tihbelh  theih  dan  a  awm  ang  em  tih  ka  sawi  hmasa  

duh  a.  Tin,  chutih  rual  chuan  kan  thenawm  state,  Tripura  leh  Manipur  te  nen  

kan  inkarah  pawh  MST Bus tlan  tir  tura  ruahman  a  ni  a.  Hei  hi  chak  taka  

hma lak  ni  se la.  Tin,  Myanmar  nena  kan  inkarah  pawh  Bus  hi  service tir  tum  

a  ni  a. 2019, JuneSession-ah hma lak a nih thu sawiin tihpuitlin thuai tum  a nih thu 

min hrilh kha a ni a. Tunah hian kum khat a lo inher chhuak tep tawh a, hmalakna 

tihpuitlin a la nih loh avang hian tan han la thar leh ila. Hei hi a nghahhlelhawm hle 

a, sorkar pawhin tun aia chakin hma la se. 

 Tin, transport-ah bawk hian sawi belh duh ka nei a. Thlawhna, motor, rel leh 

lawng te  hi bungrua kan thiar velna a ni a. Tunah chuan Mizoramah motor hi kan 

hman rim ber a la ni a, bungraw phurh man a to em em a. Chutih rual chuan khawvel 

bungraw thiar man/phurh man tlawmna ber lawng hmanga transport system hi 

buatsaih theihna kan ramah hian potential tha tak kan nei a. Hetah hian eng angin 

nge kan sorkar hian ke a pen tawh? Eng nge a thlen chin? Eng angin nge a buaipui 

tih hi kan Minister hian min rawn react se. Hmun eng zat nge kan lui inland water 

ways siamna atana thlan a nih? Hmun eng zatah nge buatsaih a nih tih hriat a 

chakawm hle a ni. 

 Demand no. 36  Environment, Forests & Climate Change-ah hian ramngaw 

humhalh hi a pawimawh em em a. Shifting cultivation avang hian ramngaw hi kan 

humhalh tak tak thei lo a ni. Mizoram Economic Survey report han bih pawh hian 

chu chu chiang takin a lo lang a. Kan lo neih dan phungte pawh hi SEDP cheng nuai 

thum hmang hian nge, kan  thlak danglam ang tih te hi Pu Deputy Speaker, 

ngaihtuahnaah a awm a. Sorkarin ke min pen pui a tum dan min hrilh chiang se.  

 Tin, nungcha humhalh hi a pawimawh khawp mai a, kan Minister zahawm 

tak chu ka hrilh tawh nghe nghe a. Air gun kah thelh theih miah loh an nei a, chumi 

hmang chuan savate an kap thla nasa a ni. Kuminah, kumthar hlim chhawnah pawh 

khan an rawn zuar a, heng hi tunge  a ti tu tia ka zawh khan midang kut atanga an 

kharchhawn a lo ni a, a uiawm em em mai a, nasa lehzuala  nungcha kan humhalh a 

pawimawhin ka hria a ni. 

 Demand no. 22 Sports & Youth Services-ah hian lut leh nghal mai ila. Smart 

city project-ah stadium chhawng sak tur a nih thute kan lo hria a, heta tan hian crore 

40 lai  dah a nih tawh thute min hrilh a. Chutih rual chuan smart city project-ah 

pawh hian kan House Leader zahawm tak bialah hian an bel urh mai a, ka bialah 

pawh kan mamawh ve a ni. Bethlehem Vengthlang-ah hian sports infrastructure din 

theihna hmun remchang tak kan nei a ni, bial khatah kan chhekkhawm vak kha a  

dik bik lo ka ti deuh a. Chuvang chuan Sports Minister hian Bethlehem Vengthlanga 

hmun remchang tak kan neih hi tangkai taka hmang turin hma min rawn lak pui thei 

ang em tih hi beiseina ka nei a, ka ngen a ni. 

 Tin, Tourism lamah hian han lut leh ta  ila. Kan ramah hian eco-tourism te, 

adventure tourism te, culture and ethnic tourism industry bun theihna/siam theihna 

potential kan nei tha tih hi mithiamte hmuh dan a ni. Chutih rual chuan master plan 

hi kan nei tawh em? Heng tourism industry siam tur hian kan ramah master plan hi a 

la awm lo a nih chuan rang taka buatsaih ni se. Kan state tan tourism industry 

changtlung tak neih thuai hi a tul tak zet a ni. A chhan chu kan state sum hnar tha 

tak, sum kan dehchhuah theihna remchang tak a ni dawn a. Tourism industry dinna 

atan potential tha tak kan nei a. Eco tourism, adventure tourism, culture and ethnic 

tourism lama hma kan lak thuai thuai a, kan state tana sum kan lakluhna hnar leh 

kan ram innghahna tling tur industry lian tak din hi tihmakmawhah ka ngai a, 

ngaihtuahna tak tak sengin tih tak taka thawh a tul tak zet a ni. 

DEPUTY SPEAKER  :  Ngawi rawh aw, kan chhuah hun dar 4:00 kha  

a lo ri leh ta reng mai a. Eng nge House ngaihdan le? Dar 5:00-ah khan kan chawl 

leh mai dawn nge? Dar 5:00-ah chawl leh mai ang aw. A nih leh sawi zawm leh mai 

ang hmiang. 

Pu C. LALSAWIVUNGA : Tichuan, Tourism-ah chuan master plan hi kan 

neih ngei ngei  a hun tawhin ka hria a, kan la nei lo a nih chuan buatsaih tura hma 

lak nghal vat nise a duhawm hle. 

 Demand no. 48 Information & Communication Technology-ah hian nikum 

aiin kan budget hi 40.66%-in a tlahniam a, engatinge aw? E-government te kan ti a, 

theihpatawpin thalaite hmakhua thlirin ke kan pen turah ka lo ngai a, a hniam 

zawnga kan kal hi a va pawi ve aw ka ti a. Helaiah hian kan sorkar pawhin 

ngaihtuahna thar a hman theih chuan a lawmawm khawp ang. Sum pawh dah belh 

ngei a thain ka hria. 

 Finance Department lamah hian han lut leh ta ila. Kan budget atanga kan 

hmuh danin revenue expenditure-a kan hman tur hi kan budget zawng zawng 

84.20% a ni a, chu chu revenue receipt a ni a. Maintenance atan te, hlawh leh 

pension neuh neuha hman tur a ni a, kan hre vek a. Chutih rual chuan capital 

expenditure-ah hian kan budget atangin 15.08% hi kan hman tur a ni. Chu chu 

hmasawnna hna kan thawhna tur leh infrastructure kan dinna tur a ni. 15% chauha 

kan ram  hmasawnna hna infrastructure, kawngpui/lei, kawng tinrenga hmasawnna 

hna kan thawhna tur hi a tlem mang e. Finance Department hian fimkhur taka 

pawisa an hman a tul dawn a ni, chutiang chiah chuan department zawng zawng 

pawh a ni dawn a. Chuvangin, kan neih ang chhun chhun hi Pu Deputy Speaker, dik 

leh fel, langtlang hian hmang ila, mipui tan tangkai thei ang berin, infrastructure kan 

mamawh siam chhuak thei tur zawnga  kan pawisa neihchhun hi kan hman a tulin ka 

hria a, chu chu ka sawi duh a. 

 Ka member pui zahawm tak takte khan an rawn sawi tawh a. Engatinge 

sorkar department ten kan pawisa hi private bank-ah kan deposit, hei hi chu a 

dikloin ka hria a. Finance Department hian phalna kan lo pe a nih pawhin eng nge 

dan kan neih ka hre chiah lo a. Hei hi Finance Minister zahawm takin min rawn 

react se. Mizoram-ah Mizoram bank kan nei ve alawm, Rural Bank te kan nei a, 

Apex Bank te kan nei a, heng atanga sum hi keimahni ram chhunga lo luang lut a ni 

a, kan induhsak ve te pawh hi a tha lawm ni? Demand no. 3-na Council of Ministers 

hi nikum aiin kan budget 44.19%-in a pung a, hei hi Minister zahawm takin min 

rawn hrilhfiah se. 

 Pu Deputy Speaker, Public Works Department-ah hian ka lut leh nghal mai 

ang a. Lawmthu kan sawi nasa khawp mai a, ka rilruah chuan lawmthu sawi thiam 

thiam hi kan House Leader khan lo chhinchhiah se, Minister post 2 velte hi a siam 

belh theih mai lawm maw ni le? Minister an beisei niin ka hria a. Tichuan, PWD ah 

hian ka sawi duh chu state PWD road kan nei a, national Highway leh State 

Highway te kan nei bawl a. Ram leh hnam intodelh leh hmasawn ni tur chuan 

inkalpawhna/communication hi a pawimawh tak meuh a ni. Ram leilung hausakna 

Pathianin min pekte hi ei leh bar, sum leh paia kan intodelhna atana kan tlawhchhan 

tura min pek a ni. Hnam leh nghawngkawl hmang hi chuan tihngaihna a awm lo. 

Chuvangin, kangpui tha kan buatsaih , kan kawngte uluk taka kan enkawl a 

pawimawh. State PWD road te, BRO-in a enkawl te, CPWD leh a dangte kan nei 

bawk a. (DEPUTY SPEAKER : Kan hun a tawp a.) State PWD Road 1831.75kms 

unsurface la awm te, BRO Road 276.190kms unsurface la awm te, CPWD Road 

175.600kms unsurface la awm te, National Highways 88kms leh State Highways 

170.20kms unsurface la awm te hi rang taka blacktop a tul. Pu Deputy Speaker, ka 

hun kha min eisak teuh a nia. National Highway leh State Highway kan nei a. Tin, 

major district road, district road leh village road te kan nei a ni. National Highway 

te, PWD road kan tih ang chi zawng zawng hi chu sorkarin thui tak a black top-in a 

chil mam a, a phah mam a. Hemi piah lamah hian mipui tana pawimawh kan 

economic road tak takah te erawh hi chuan beihpui kan thlak a la ngai a. Kawngpui 

tlangdung atangin han peng ila, khawi lai kawng mah hi kal nuam a awm lo. 

Chuvangin, lawmthu kan sawi rual hian hmabak a awm a ni tih hi chu kan hriat a tha 

khawpin ka hria a ni. 

 Ka bial chhungah PWD-in hma min rawn lak sakin black top te min  tihsak 

a, vawiinah hian lawmthu ka sawi duh a. Chutih rualin hmabak a la awm avangin 

blacktop chhunzawm zel turin department te pawh ka ngen a ni. Tuithiang atanga 

World Bank Road inkar, Sih Lui leh Bethlehem Vengthlang Sahuan hluia World 

Bank Road hi SIPMIU-in an laiin an chhilh a, an rawn black top a. Tunah chuan a 

chhe lutuk a, a tlan hleihtheih tawh lo. Khawngaih takin, rang takin hma min rawn 

lak sak thei se tih hi ka ngenna a ni a. Bethlehem Vengthlang thlanmual hnuai 

kawng zauh tur pawh tunah hma min rawn lak sak a. Hemi piah lamah Tuithiang leh 

Sih Lui inkar, Assam Rifles ram hnuaia main road khu retaining wall hmanga kawng 

min tihzausak ka beisei a, chungte chu ka han sawi lang a ni.  

 Tawi tea ka la sawi duh chu Horticulture Department-ah hian bul kan tan that 

a ngaiin ka hria a. Agriculture scientist te leh horticulture scientist, mithiam kan 

neihte hmangin research ti ila, research base hmang hian horticulture-ah hian kan 

ram thlaite hi i ching teh ang u. A hman apiang leh a peih apiangin kan duh ang 

angin, pherh em emin thlai kan ching a, link road pakhatmah a awm bawk lo a, a 

market pawh kan nei mumal lo a ni. 

 Vawiinah hian kut hnathawktuten an thlai thar engtinnge an deh ral dawn tih 

pakhatmah an hre lo. Sawhthing te, sapthei te kan ching a, eng thlai pawh ching ila 

kan mangang a ni. Kan ram chhung ngau ngauah chuan mihring kan tlem a, kan 

mamawh khawp hi chu kan thar chhuak thuai. Mahse, kan thlai chin reng reng hi 

revenue earn zawngin kan state pawnah engtinnge kan deh ral ang tihte a kawng 

zawng sa in ching sela, kut hnathawktuten an thlai chin hi a rate hre sa in ching sela 

tumah hi thatchhia an awm lo ang. Chuvangin, sorkar tharah hian kalphung thar 

sorkar thar kan beisei a, hmuh ngei pawh kan inring a ni. Pu Deputy Speaker, ka 

lawm e. 

DEPUTY SPEAKER  :  A lawmawm e. Tumah chuan member zahawm 

tak Pu H. Biakzaua kan sawm ang a, anin a sawi zawh hian Pu Ramthanmawia, 

member zahawm tak a lo inring dawn nia. 

PU H. BIAKZAUA   :  Pu Deputy Speaker, ka lawm e. Hun a tawt em 

avangin Demand no.4-naah hian ka lut nghal mai ang a. Law Minister dan hre mi 

kan nei hi a thlamuanthlak ka ti a, lawmawm pawh ka ti a. Lawngtlai District Court 

saw a la phuisui lo em em a. A phuisui lohna chu a building a la awm lo a, thawktu 

an indaihlo a ni. Helam hi chu sawi tam lo ta ila. District & Session Court hi 

Lawngtlai-ah a awm loh avangin harsatna tam tak kan tawk thin a. Lunglei-ah kal a 

ngai thin a. Lawngtlai-ah hian District & Session Court hi awm thei se a tha khawp 

mai. Saiha chhak lama awm Lawngtlai District miin thubuai an neihin Saiha leh 

Lawngtlai kal kanin Lunglei-ah tih daih a ngai a, a buaithlak em em a ni. Law 

Minister hian ama thuneihna atanga tih theih a nih loh pawhin, High Court lama 

ngen ngai a nih pawhin, khawngaih takin hma min laksak se. Lawngtlaiah District & 

Session court a awm theih loh pawhin Saiha Fast Track Court hian Lawngtlai 

District hi rawn kawp se tiin ka rawn ngen hmasa duh a ni. 

 Demand no. 36-na Environment, Forests & Climate Change-ah hian 

Phawngpui Tlang, Blue Mountain National Park kan tih saw enkawl uluk a ngai 

khawp mai a. Tuna enkawl dan hi duhthu a sam chiah lo niin ka hria a. Mizorama 

tlang sang ber a ni a, ram ngaw zau tak a la awm bawk a. Chuvangin, kan venghimin 

kan enkawl ngun hle turah ka ngai a ni. Sakei te, savawm te, sazuk leh ramsa dang 

chi hrang hrang tam tak an la awm a. Sakei erawh hi chu Myanmar lam sakei nen 

hian kan intawm niin ka hria, a changin a awm an ti a, a changin a awm lo an ti a, a 

kal tawn a ni maithei. Helai hmun hi venhim ngun a ngai hlein ka hria a. Kan 

venhim ngun loh chuan ramngaw te pawh chereu thei a ni a. A enkawlna hi state 

sorkar kutah a la awm avangin mawh kan phur nasa hle a ni. Wildlife Guard tam 

zawk rawih nise a tha khawp ang. Tin, National Park hi fencing a tih theih loh em ni 

aw ka ti a. Kan Minister chak tak hian min hriat sak se, project te siama fencing tih 

hi a tul hlein ka hre bawk a ni. 

 Demand no. 42-na Transport Department han sawi zawm leh ta mai ila. Pu 

Deputy Speaker, Transport Office, Lawngtlai saw an sa rei tawh hle a, tun thlengin 

hawn thawm a la awm lo a, hawn thuai theih tura hmalak a tul  khawp mai. Tun 

hmain ziak te pawha kan sawi tawh thin angin Lawngtlai – Aizawl, Lawngtlai – 

Sangau hi MST Bus service tir ni se tiin kan rawt thin a. International thlengin, kan 

state pawn thlengin bus service a ni tawh a. Kan state chhungah bus service-na 

hmun pawimawh tak tak la service lohna te pawh a awm a ni tih min hriat sak se. 

Mipuite hi Sumo fair man to tak karah khual an zin thin a. An thlai thar leh bungraw 

eng eng emaw han phurhna tur atan bus lian pui a theih loh pawhin Lawngtlai-

Sangau atan mini bus tlan tir theih a nih ka ring a. Kawng hi fur laiah pawh mini bus 

service na turin a tha a ni. 

 Demand 22-na Sports and Youth Services-ah hian kan Minister chak takin 

Sports Policy/Dan thar a duang chhuak mai hi a lawmawm ka ti a. Thalaite khawvel 

thlirpui thiam hi tunlaiah chuan sorkar chak leh hmasawnna pawimawh tak a nih 

avangin ruihhlo ngaih leh sualna chi hrang hrang khawih hi thalaite nun atanga kan 

pumpelh tir theihna tur chu sports mai piah lamah Youth Service a kawp leh a. 

Chuvangin helamah hian tan kan lak tulin ka hria a. Sport lama tui mi te hi ruihhlo 

leh sualna chi hrang hrang lakah an inthiarfihlim duh khawp mai. Sports hi kan uar 

deuh deuh a tul hle dawnin ka hria.Nikum 2019-ah hlawhtling takin State Games 

kan nei a, a lawmawm ka ti a, zawngchhang tlak pawh niin ka hria. Ka bial atangin 

medal 16 kan la ve a, gold 2 a ni a, silver leh bronze chu a tam deuh zawk a. 

 Tin, TA/DA te pawh kan sawi a, kan Minister-in ka pe ang che u a ti a, 

TA/DA te pawh lak theih vekin  a rawn siam a, kan la hlawm vek a, a lawmawm 

hlein ka hria a ni. Tin, ka bial chhung Bualpui NG leh Sangau-ah turf phahna tur 

field tha deuh mai kan nei a, kan Minister zahawm tak ka ngen duh chu sawlaiah 

sawn turf min phah sak ngei turin ka ngen duh a. Thik vang pawh ni loin Aizawl 

District-ah turf phahna tur a tam lutuk a, sport-ah inang rengin kan compete thin 

bawk si a, turf phah ve lohna hmunah hian tam zawka hma laka thil hrang hrang tih 

ve a ngai a ni. Chutilo chuan kan medal lak zat te a inthlau nuaih thin a ni.A 

kilkhawr lamah hian nasa taka turf kan phah ve a ngai. CSS atangin kan Minister-in 

1000 crore lai a beisei thu kan ngaithla a, a lawmawm ka ti a, helamah hian tan min 

lak sak turin ka ngen a ni. Chubakah kan Minister hi state pawn atanga sum hai 

chhuah lamte a chak hlein ka hria a, fakawm pawh ka ti a ni. 

 Demand no. 43 Tourism-ah hian ka sawi duh chu state pawn atanga rawn kal 

ten kan ram hmel an hmuh leh kan mizia an hriatna tur pakhat chu Tourism 

Department hi a ni tlat mai a ni. Chuvangin, way-side restaurant, kawng dunga kan 

neih hote pawh hi sorkar enkawl hi chu changkang tak leh zahawm taka, tha taka 

khualchhawn hote pawh hi an awm a, a hmunte pawh hi tihthianghlim a, ei leh in tur 

te pawh tha taka kan siam a thain ka hria a. Way side restaurant hi tangkai mang lo 

te phei chu kan thiah a, a nih loh leh kan outsource te pawh hi a ngaiin ka hria. 

Tehkhin nan, member zahawm tak Lunglei South bialtu bialah Thingfal bulah sawn 

a awm a, mahse a rintlak loh reng reng. Chutiang chu hmun dangahte pawh a awm 

ka ring. 

 Tin, kan Minister zahawm takin hma a lakna, MNF party-in election kan 

neih dawna manifesto no.1-a kan neih, Zofate insuihkhawm nan Zo kutpui khawvel 

hmun hrang hrangah neih turin hma a la mek a. Tripura-ah leh Manipur-ah te neih a 

ni tawh a. Myanmar-ah pawh neih leh tum niin ka hria. Chutiang chuan kan Minister 

hian helamah hian tan a la nasa em em a. Hei hi Zofate insuihkhawmna tur 

department pawimawh tak a nih avangin a lawmawm hle pawhin ka hria a ni. 

 Tin, Phawngpui tlang chungchang kha han sawi leh a tul a, tlawhtu an tam 

thin a ni, Environment & Forests atang khan ka sawi tawh nain, Tourism lam atang 

hian tlawhtu kumtin mi eng emaw zat an awm a ni. Ram chhung atang te, ram pawn 

atang te, foreign atang te pawhin an lo kal thin a, mikhual ten thlenna tur an nei tha 

lo em em a. Tunlai hian tlawhtu an tam leh dawnin ka hria a, a chhan chu 

Chhawkhlei par lai a ni a, a mawi em em a, a hmun a nuam bawk a. Chuvangin, 

Phawngpui tlang hnaih ber khua Thaltlang khuaah khualbuk tha tak, (tourist lodge) 

min sak sak turin kan Minister hi ka ngen a. Mikhual tlawhtu an tam ang huin 

thlenna tur hmunhma a tha lo a, Sangau-ah Tourist hian Tourist Lodge sakna tur 

pawh hmun tha tak a awm a, hei hi tih ni thei se a  lawmawm khawpin ka ring a ni. 

 Pu Deputy Speaker, point hnih khat chiah, mau leh rua hi ka bial chhung 

Lawngtlai East, a bik takin eastern block han ti ila, RD block huam chhung khi 

hetiang thatna hmun khi a ni a. Chuvangin, link road laihna turte, mau awmsa tam 

tak tha tak tak a awm bawk a, ram thatna leh hmun thatna hmunah hian kawngte 

pawh kan laiha kan tih hi a tul tak zetin ka hria a ni. 

 Pu Deputy Speaker, PWD Demand no. 45-ah hian lawmthu sawi ka duh a, 

kawng a tha sawt khawp mai a, a lawmawm ka ti a. Lungtian-Mamte via Thlengang 

via Vartekkai NEC road hi PMGSY atanga resurfacing min tih sak turin kan Chief 

Minister zahawm tak hian min hriat sak se ka duh a. Tin, Lawngtlai L-III-a leimin 

kha helam atang pawhin kan ngaithla tawh a, National Highway 54 a bung a ni. 

Nikumah khan Shambu Singh, central lam mi copter-in a lo kal a, E-in-C te nen, 

Chawlhni a ni a, keipawh inkhawm thulhin a hmunah kan en a, NHIDCL kutah a 

awm tawh avangin anni kha nghak hlek ila a ti a, tun thlengin kan nghak a, engmah 

a la awm lo a, kan Chief Minister hian min hriat sak se ka duh khawp mai. Sorkar-in 

hma kan lak loh chuan khawpui chhung kalkawng a chhia a, mimal ram hawhin kan 

tlan mek a ni a, mimal ram hi kawng atan kan hmang reng thei dawn si lo a ni. 

 Tin, point khat chiah Pu Deputy Speaker, Sangau-ah Civil Sub-Division 

hawn a ni a, kum sawmhnih ai pawhin a rei tawh a. Tunah hian SDO office a mumal 

lo va; tin, quarter a awm bawk lo va, staff quarter pawh engmah a awm bawk lo va, 

mumal taka Sangau Sub-Division hi function tir a nih theihna turin Demand no.15-

na GAD hnuaiah khan kan Chief Minister zahawm tak, kan House Leader hian min 

chhinchhiah sak se tih ka han ngen duh bawk a ni. Ka lawm e. 

DEPUTY SPEAKER : A lawmawm e. Tunah chuan member zahawm 

tak Pu Ramthanmawia kan sawm ang a, ani sawi zawhah hian Pu Lalchhuanthanga, 

member zahawm tak i lo inralring dawn nia. 

PU RAMTHANMAWIA : Pu Dy.Speaker, ka lawm e. A hmasain 

Demand no.45-na PWD kan Chief Minister zahawm takin a enkawl hi han sawi ila. 

Kan sawi tam a, PWD hi a hmalakna hi a zau em em a, a langsar bawk a, khaw tam 

takah hma a la nghal a. Chung zingah chuan ka bial chhungah hma a la a, a 

lawmawm hle mai a, an hmalakna zawng zawng hi kan sawi seng lo ang a. Tlem 

azawng han tarlang ila, kan mamawhte. 

 Champhai-Khawbung road upto R. Khawchhaktuipui pavement works hi 

SLT company-in an thawk mek a, amaherawhchu an tan har deuh avangin kumin 

hian Dungtlang kan thleng hman chauh ang an ti a, chu chu 25% vel tihna a ni. 

Engpawh ni se 65 km atanga 30 km vel an zo dawn a, Dungtlang atanga Tuipui 

inkar hi a thalo em em a. Hei hi an zawh hma pawh hian a repair hna hi min lo 

thawh sak thei se tih PWD hotute ka ngen a. 

 Tin, Dungtlang-Vaphai-Farkawn BRO kawng hi nikum atangin ka sawi tawh 

thin a, kan Chief Minister pawh hian min veipui thin a. BRO hian sum an hmu thei 

lo va, fund an hmuh theih loh avangin hun rei tak khilai kawng khi awp lohin a awm 

a ni. Amaherawhchu, kan Chief Minister leh PWD hotute thahnemngaihna leh min 

ngaih pawimawhna langin central lamah BRO hruaitute zuk dawrin, anni chuan 

tunah hian tender mek a nih thu an rawn sawi a, kan lawm khawp mai. A bik takin 

Dungtlang atanga Vaphai inkar khi a chhe em em a, chuvang chuan hetianga tender 

a han ni ta hi kan Chief Minister leh PWD hotute chungah lawmthu ka sawi a ni. 

 Tin, ka bial chhungah khian kan hriat angin lehlam ral khi Myanmar a ni a. 

Myanmar lam khian kawng lamah hi chuan min tlan pel tan niin ka hria a. 

Vaphaikaiah te, Farkawn te, Chawngtui te, Vangchhia, Lianpui kaiah te hian motor 

lian a rawn thleng thla thei vek tawh a ni. Keini lam hi kan lo la inpeih lo a. Assam 

ramri buaina kan sawi thin a, kan inpeihna tur pakhat niin ka hria a. Chuvang chuan 

min lo chhinchhiah sak se ka duh chu Farkawn leh Tiau inkar hi thal ah chauh kal 

theih motor kawng a ni a. Hei hi kawngpui tha taka laih kha a ngai a. Fur leh thala 

kal thei tura min buatsaih sak turin ka ngen duh a.  

 Tin, Vaphai leh Tiau inkar pawh hi thal kawng a ni a, motor lian tak tak a kal 

thei lo a. Burma lam atangin kawngpui lian tak tak a rawn thleng thla tawh si a, 

bungrua a lo thleng vut vut a ni. Chungte chu keini lam hian kan lo dawl zawhna 

turin kawng tha kan mamawh a. Vaphai-Tiau, Farkawn-Tiau, Lianpui-Vaphai 

kawng -via- Vangchhia hi kawng pawimawh tak tur a ni a. Hei hi department-ah 

pawh kan ngen tawh a, 33 km a ni a, vaibelchhe 46 lai senna tur a ni a, hei hi min 

tihhlawhtlin sak turin ka ngen a. Tin, Samthang-Farkawn-via-Lamsial kawng hi nuai 

592 senna tur a ni a, hengte pawh hi PWD hian min hriat sak a, hma min lak sak 

turin ka ngen bawk a ni. 

 Tin, No.15-na GAD-ah khan lut ila. Government quarter hi veng hrang 

hrangah kan nei a. Chung zingah chuan Laipuitlang Govt. quarter khi a hlui tawh 

khawp mai a, a sakna pawh a rei tawh a, sorkar pawh hian a rawn en thin a ni. Tuna 

ka zawhna kan House Leader-in min chhang se ka tih chu Govt. quarter hi thiata sak 

that tumna a awm em tih hi an hre duh khawp mai a. A luahtute hi an mangang a, 

kan chhuak mai dawn nge ni ang, in dang kan zawng ru dawn nge tih te, an rilru a 

buai khawp mai a. Chuvang chuan a luah mek tute an chiai a, helai tak hi kan policy 

kha min hrilh theih chuan. Hemi chungchangah hian ngaihtuahna tharte pawh kan 

neih thain ka hria a. Quarter hi tun hma chuan PWD quarter kan ti mai thin a, tun 

hnuah hi chuan GAD-in an enkawl ta a. GAD-in a enkawl hnu hian tun hma ang 

khan enkawlna/maintenance hi a tha vak tawh lo a ni. Darthlalang keh te, tukverhte 

engemaw harsatna a awm pawhin a luahtuten siam mai a enkawl hi a harsat tawh 

avangin hengte hi ngaihtuahna thar hman a, khitianga quarter tawp tak mai leh tha lo 

tak mai neih reng ai chuan pawl angte leh a mamawhtute hnena hlan mai hi a tha 

zawk tawh em aw tih te. Sum tam tak sen rengna turte a nih avangin hengte pawh hi 

ka rilruah a lo lang a nih chu. Hemi chungchanga ka ngaihtuahnaah chuan kan 

quarter te a luahtu tea enkawl tir lo a, seventh pay an lak hnu phei kha chuan a luah 

man te pawh a lo to ta em em a, 7000/8000-te pawhin an luah ta hlawm a ni. A 

quarter kha a tha em em chuang si lo a, chungte chu vawiin ah hian ka’n sawi lang 

duh a. 

 Tin, Transport Department Demand no. 42-na hi ka sawi tawh a. Kum tam 

tak kum 10 dawn lai a niang chu kan bial chhungah phei chuan MST a lo tlan ngai 

tawh lo kha a ni a. Transport Minister zahawm tak hnenah ka ngen a, kan sorkar 

hlim tein Khuangthing bus min han pe a, kan lawm khawp mai a. A hnuah Farkawn 

min han pe leh a, tunah hian a chang chuan kan indaihlo khawp mai a. Khawbung te, 

Vaphaite pawh hian an mamawh thu an rawn thlen a. Hengte hi a tul anga min ensak 

turin ka ngen a ni. 

 Tourism Demand no.43-naah khan lut leh ta ila. Kan sawi fo tawh angin he 

department hi a pawimawh hle mai a. Mizoramin  sum  kan  hai  luh  ve  theihna  tur  

a  nih  avangin  ka  bial  chhung  East  Tuipui-ah  pawh  khian tourist  attraction  tha  

ber  te  zing  ami  a  ni  tih  ka  sawi  tawh  a.  Kan  Minister  zahawm  tak  hian  min  

rawn  hmuh  pui  a, a  rilru  a  hneh  viau  a  ni.  Chuvangin  East  Tuipui  

Constituency  hi  East  Mizoram  cultural & heritage  circuit anga  develop  tura 

externally  aided  project  siam  turin  hma lak  mek  a  ni  tih  ka  lo  hria  a.  Kan  

Minsiter  chak  tak  zarah  hian  a  hlawhltinna  kan  la  hmuh  thuai  ka  beisei  a  ni.  

 Tin,  Sports-ah  khan  kan  Minister  chak  tak  hmalakna  zarah  central -ah  

vaibelchhe  sangkhat  zet  mai  a  zu  hai  chhuak  dawn  niin  kan  hria  a,  hei  hi  a  

lawmawm  hlein  ka  hria  a  ni.  Ka  bial  Farkawn  leh  Khawbung-ah  hian  

phullem  hi  min  phah  sak  ve  ngei  ang  tih  ka  ring  a,  ka  ngen  bawk  a  ni.  Kan 

thalaite  tuihalna  chu  infiamna  a nih  avang  leh  kawng  sual  an  dai  lohna  turin  

infiamna  lamah  hian  kan  hruai  a  ngai  a  ni.  Chuvangin  Farkawn-ah  leh 

Khawbung-ah hian  phullem  min  phah  sak  ve  ngei  turin  ka  ngen  nawn  leh  

bawk  a  ni. 

 Tin,  Horticulture  hmalakna  ropui  tak  mai  ka  bial chhungah  ka hmu  a. 

NABARD  scheme  hnuaiah  Samthang-ah  collection  centre  min  sak sak a, 

MIDH, RKVY  te,  PMSKY  te,  NEDP  hnuaia  thlai  chi  hrang  hrangah  

hmalakna  a  awm  a,  hengte  hi  loneitu  ten  an  chhawr  a, a  lawmawm  hle  a  ni.  

Tin,  nikum  lamah  khan  Samthang-ah Mission  for  Integrated development  

Horticulture  hnuaiah off season cabbage  hlawhtling  taka neih  a lo  ni  tawh  nghe  

nghe  a  ni.  Khankawn-ah  pawh  Zikhlum  an  thar  chhuak  nasa  tawh  hle  a,  off  

season  cabbage  te  hi  Khankawn-ah  tih  ve  theih  ni se  tiin  ka ngen  a  ni.  Tin,  

Farkawn-ah  te  pawh Zikhlum  hi  an  ching  ve  tan  tawh  a,  chhungkaw  20  zetin  

hma  an  la  tan  tawh  a  ni.  Zikhlum  chingtute  harsatna  chu  a  chi  tha  an  

mamawh  a  ni.  Chuvangin  a  chi tha  min  pe  turin  ka  ngen  a  ni.  Tin,  net  leh  

rannung thahna  hlo  an  mamawh  bawk  a,  hengte  pawh  hi  ka  ngen  duh  a  ni. 

 Tin,  loneitute  thlai  chawmna  tur  tui  dahna  engemawzat  min  pe  tawh  a,  

kan  hmang  tangkai  lutuk  a,  mahse  tunah  hian  an  la  indaihlo  viau  mai  a,  kum  

thar  lamah  chuan  tam  zawk  min  pe  turin  ka  ngen  bawk a  ni.  Tin,  cultivation  

of  Zo chilli  Khuangthing-Zawlsei, Vanzau,  Samthang-ah  te  unit  10  theuh  

kalpui  niin  ka  hria  a, a  lawmawm  hle  mai  a,  hmun dangah  pawh  kalpui  zel  a  

ni  theih  nan  hma  min  lakpui  se  tiin  ka  ngen  duh  a  ni. 

 Tin,  East  Tuipui bial  hi  a  ram  leilung  a  tha  em  em  a, eng  thlai  

pawhin  a  ngeih  tih  mai  tur  a  ni.  Horticulture  te,  Sericulture  te  leh  WRC-ah  

te  hian potential  kan  nei  tha  em  em  a.  Khilai  bialah  khian hengte  hi  hma lak  

a  nih  chuan  Zoram  thlai  thar  chhuah  kawngah  hian  contribution  tha  tak  kan  

neih  theih  ka  ring  a  ni.  Ka  lawm  e. 

DEPUTY  SPEAKER : Tunah  chuan  Pu  Lalchhuanthanga  kan  

sawm  ang  a,  a dawt  lehah  Dr.K.Pachhunga,  member  zahawm  tak  a  lo  inring  

dawn  nia. 

PU  LALCHHUANTHANGA : Pu  Deputy  Speaker,  ka  lawm  e.  

Demand no.44-na  PWD  atang  hian  han  tan ila,  crore  757  a  awm  a,  nikum  aia  

a  sanna  chu  26.77%  a  ni  a.  Ni  28  ni  tlai  tawh  takah  junior  leh  senior  

administrative  EE  ho  posting  leh  transfer  tihdanglam  a  ni  a.  Post  16  lai  

tihdanglamah  hian  post  2  chu  pension-a  chhuak  an  ni  a.  Kum tawp  dawn  a  

ruaia  posting  and  transfer  han  tih  hi  engnge maw  a  tulna  le  aw  ka  ti  a.  Mi  

thenkhat  hlawkna  siamna  tur  a  ni  em ? tiang-a  posting  leh  transfer  han  

khawih  hi  a va  hun  lo  ve! 

 PWD  ten  kawng  kan  siam  zawh  veleh  hian  PHE  te, SIPMIU  te  leh  

BSNL  ten  pipe  leh  cable  te  phum  nan  kawng  siam  thar  hi  an  lai  chhe  fo  

mai  a.  Hei  hi  thalo  ka  ti  a,  department  lian  tak,  CM  chan  ni  bawk  si  hi  

department  dangte  nena  thawhhona  hi  a van  tha  lo ve  aw  ka  ti  a.  Kawng  

siam  hmaa  siam  awm  kha  kawng  siam  veleh  laih  chhiat  leh  thin  hi  a  tam  

khawp  mai.  Han  repair  tha  mahse  a  hma  ang  a  ni  thei  tawh  lo va.  

Chuvangin  thawhhona  tha  hi  a  awm  tulin  ka  hria  a  ni.  Kan  Minister  pawh  

hian  lo enchiang  se  a  thain  ka  hria. 

 Kan  Budget  speech-ah  khan  “Road fund  Board”  tih  a  awm  a,  kawng  

enkawlna  leh  tihhmasawn  nan  tiin  cheng vaibelchhe 40 dah a ni a. He Road Fund 

Board hi ka hre lo tlat mai a. He Road Fund Board ah hian tu nge chairman, tu te 

nge member tih te ka zawhna ni se. Eng chen nge thuneihna an neih? Engineering 

Chief hnuaia awm nge an nih a, tu nge thuneihna sang zawk tih pawh hi ka hre lo 

reng reng a. Chuvang chuan kan Chief Minister zahawm tak hian min rawn tihchian 

sak se la, a lawmawm khawp ang. 

 Demand no. 9-na Finance hi han sawi leh ila. Sum kan hmuh tam tak hi 

grant-in-aid a ni a. Central atangin grant-in-aid a lo kal a. Heng grant in-aid lo kal te 

hi release hun chhung a awm a,  interest a awm a  ni.  Release  hun  tura  release  loh 

chuan  interest  a awm  thin a,  heng  grant-in-aid  kan dawn te  hi  Finance  

Department  atangin a  har  thin  khawp  mai a.  Grant-in-aid a  ni a, a rang  thei  ang  

bera  implementing agency  hnena  release mai tur  hi  chhuanlam fahrah  te te  eng  

emaw  avangin  release a  ni  lo thin a. Hengah hian  interest  tam tak kan chawi thin 

a  ni.  Zirlaiten  scholarship an  lak turte, hmanni  lawkah  zawhna a  awm  kha  

RUSA  hnuaia  zirtirtu ten  hlawh an  lak har  thu te  pawh  kan  hriat  kha.  Hetiang 

ang chi te,  hmasawnna  thawhna  tur atana  pawisa  lo  kal  grant-in-aid  hi a  hun 

taka  kan release  loh avanga  sum  kan sen te  leh  kan hnathawh  kal  lai  a  tihbuai  

thin zia  te  hi  Finance  Minister  hian a  en chian a  tul khawpin ka hria  a, hetah 

hian  sum tam tak  interest  kan chawi  thin bawk a  ni  tih  ka sawi  duh a.  

 Demand no.  43-na  Tourism-ah  hian sum tam  tak  kan hmang  thin a,  

kalngaihna  hi  kan  hre  vak thin lo em maw  ni  le aw  ka  ti thin.  A  chhan  chu  

building  sak  tawl  hi a ngah  em em  mai a,  building  luah  mumal  loh  te  a  tam 

em em a ni.  Tourist  Lodge  sorkar-in a enkawlte  hi  a  hlawkpui  em  tih te  pawh 

hi  kan  ngaihtuah a  ngaiin ka hria.  Tourist  Lodge  thenkhat  mikhual  nei  ngai  

mang lo, nei  mumal lo te  pawh an awm  thin a  ni.  Hengah hian sorkarin an  hlawh  

leh facilities-ah sum tam tak a sen  laiin  sorkar  hian  revenue a  hmu  tlem  em em  

mai a.  Chuvang chuan  heng  kan  Tourist  Lodge  te tana sorkar-in  kan sum senso  

hi a sang  em  em a ni tih  ka sawi duh a.   

 Demand no. 42-na  Transport  Department-ah  Bus service-te  kan  nei a,  

hengah hian  sorkar  hian  hlawk chu  sawi  loh a  insengso  nasa  thin khawp  mai a,  

Transport  Department-hi  chuan motor  vehicle  registration-te leh  road  tax  

collection  velah  te  chuan tan han  la se,  hei  hi a  pawimawh khawp  mai a.  Bus  

kan  service  tir a, kan  han  plying tir ve  hi  chuan  kan sorkar  hian  sum hi  namen  

lo  a  seng  thin a, route tha tak  takah  te  hian  an  service  ve ang reng bawk  si a,  

hengah te hian  kan thalaite  tana  inhlawhfakna tur  awm ang chi  siamin  hengte  hi  

privatize  ta se,  a va duhawm em  ka  ti  a.  Tunlaiin  zin  nan  Sumo  kan hmang a,  

sumo-ah chuan a chuan  man a fare  pawh  hi sang  a.  Bus-te  han service  tir ta  

sela,  kan thalai  ten  han  operate  ta  se,  chuan  man  tlawm zawkin  Bus  service  

tha  zawk  te  pawh  hi  kan  neih theih  ka beisei  a ni.  Transport  department-ah  

hian  tan  lak a ngai  hlein ka  hria.  

 Environment, Forest &  Climate  Change  Demand no. 39-na. Kum tam tak 

atang  tawh  khan  field  staff  hi  lak  loh a  ni a,  chutih  laiin thawktu  te  an  lo 

pension ve zel si a. He  department-ah hian field staff  indaihlohna a  nasa  em em 

mai a, hnathawktu  ber  field staff te an awm  loh chuan  he  department  hian  hma a 

sawn thei dawn  lo hle a  ni. Field  staff-te hi  lak belh  theih  an  ni ang em?   

 Tin,  Pu  Dy.  Speaker,  Sport &  Youth Services  Demand no. 22-na  ah  

hian ka bial ah  sawn  artificial  turf  phahna  kan la  nei  ve  lo a,  field  pahnih  

Tlangnuam  leh  Venghnuai-ah  kan  nei a,  heng hi  kan chhawr  tangkai  khawp 

mai a.  Hengah hian  artificial-te  min phah sak  ve theih se tih  kan sport  Minister  

kha  ka  ngen nghal  ni sela.   

 Forest  chungchangah khan  tunlai hian check  gate-te hian  man tur  hi an 

hre  khawp  mai a. Oil  Palm  chi  te  pawh  an  man duh zel e  an ti a  ni.  Kut  

hnathawktute  beidawngin  oil  palm an  hralh  theih  tawh  lo a,  an hralhna  pawh a  

hlawk  si  lo a,  chuvang chuan thil dang  chin  nan  oil  palm an suat a  ni. Oil palm  

an suat zik  no te  chu  tlem a zawng  hmuh  beiseiin  bazar-ah  an zuar  ve a,  

chungte chu  forest  check  gate-te hian an  lo  man sak thin  ni awm tak a  ni.  Pu  

Deputy  Speaker,  oil palm hmun kan  nei a, suat  ka  duh a.  A zik te  pawh  rawn  

hawn chhoh  ve  ka duh dawn a,  kan  forest  Minister hian  min  lo  man  sak  lo 

hram se  tiin ka ngen nghal  a ni e.  Ka  lawm e.   

DEPUTY  SPEAKER  :   Member  zahawm  tak  Dr. K. Pachhunga  i  lo 

sawm ang  u.    

Dr. K.PACHHUNGA : Pu  Dy. Speaker, ka lawm e.  Demand no. 42-

na Transport-ah hian han lut ila.  Kan hriat angin  kan sorkar-ah Minister tha tak kan 

nei a. Mizoram chhung chauh ni lo,  Zofate inunautawnna ti tha turin Manipur-ah te 

a service a, chutiang chuan Myanmar lamah te pawh tum mek a ni a.  Tin, MST bus 

service hi a tha hle tawh mai a, driver leh conductor te pawh an smart a, a chuan 

pawh a nuam a. MST service hi kan bial pawhin kan duh ve khawp mai a,  neih ve 

kan chak tawh a. Nichina Tuichawng bialtu sawi ang deuh khan ka bial chhungah  

Lunglei leh  Chawngte service kha awm se, a theih phei chuan ka bial chhung 

Chawngte -ah hian a station pawh hi awm se ka duh a. Chawngte khu district 

pathum kan tih ang chi Chakma District Council leh  Lawngtlai District leh  Lunglei 

District infinna, district pathum intawh khawmna  a nih avangin bial ka nei ve a, 

Minister khan min lo hriat sak se, MST  a tha tawh bawk si a, kan awt ve khawp 

mai.   

 Tin  inland water way kha kan CM  zahawm takin a tuipui em em a, a 

pawimawh tak zet a,  transportation-ah cheapest method a ni a, a tha ber a. Export a 

ni emaw, hemi kan state chhung a ni emaw a tha  em em a, Minister pawhin 

theihtawpin hma a la a, a hmunah te pawh a kal a.  Kan hriat angin  Bangladesh 

border lamah te, Kawrpuichhuah te, tin, Chhimtuipui te pawh a awm a.  Chutiang 

chuan  boundary hi  kan sawi chamchi a, tute emaw beih nan kan hmang a,  mahse 

kan Home Minister sawi ang khan hnam anga tan chi a ni a.  Inland way te kan neih 

that hunah Cachar te pawh kan la ngam ve deuh ang tih te kha ka han zep tel duh 

hram a ni. 

 Demand no. 22-na  Sport-ah hian kal ta ila. Kan Minister hi kan hriat angin 

mi namai lo tak, mi special tak a ni a.  A budget te pawh a tam lo tih kan hria a, 

mahse a ngaihna hriain thil ropui tak tak te min tihsak a.  State Games te a nuam kan 

ti a, kan thalai te pawhin nuam an ti a.  Talent  eng emaw zat te pawh peipun a niin 

ka hria a.  Tin, Lunglei bikah  sorkar hmasain  stadium tha tak Lena Stadium min 

sak sak a.  Kan  Dy. C.M- in min hawn sak tawh a.  Lena  Stadium chungchangah 

hian change a awm ve deuh a, a enkawltu tur chungchangah, mahse kan sorkar 

hotute leh kan  Dy. C.M.-in a sawi ang khan a concerned department-in a ngaihven 

ang tih kha a ni a, kan lawm khawp a.  Tin, Lunglei-ah ka bial chhungah  Salem-ah  

NCC kan nei dawn, kan nei tawh sa nain a function mumal lo va, kan sorkar-ah hian 

Sport Minister kaltlangin tha tak kan nei turah ngai ila.  Tin,  NCC a thatna em em 

chu defence-ah job engemaw zat a awm a. Kan hria a, kan ramah employment  

engemawzat a awm a, sorkar hna a lak loh theih lova, sorkar hna kan han la a, hna 

kan han thawk dawn a, hetah expenditure head a lo sang a tih te kha kan inbeihna a 

ni leh tho a. 

 Demand no.  43-na Tourism-ah hian han lut leh ila. Kan hriat angin visitor a 

thang nasa em em a, kan ram hi a nuam a, kan thiante lo kal ka chhannaah chuan 

engmah en tur vak kan nei lo ve ka ti a.  Mahse, anni chuan in engkim mai hi a nuam 

vek a ni, a entlak vek a, in scenic beauty te, in mihring te pawh tiin mi hi an rawn 

kal chak em em a ni.  Chuvang chuan potential tha tak kan nei a. Mahni bialah han 

lut ta ila, ka bialah pawh helai  Reiek ang mai hi Tlawng hnarah Sairep kan nei a.  

Chu pawh chu revenue hnar tha tak a ni a, Forest atang leh Tourism atang te pawha 

chhinchhiah tlak tak a ni a.  Tin, khawthlang lamah  Lungrang South-ah khuan Bak 

Puk kan nei a, khu khu a hmingthang ve thin a.  Tin, thil mak ve angreng deuh mai 

chu ‘Lung ding’ a awm a, lung amahin khawhar takin ft. 100 dawn a ding ve ringawt 

mai a. Khungte pawh khu chhinchhiah tlak, cheibawl tlak niin ka hria. 

 Demand no. 14-na  Planning & Programme Implementation-ah hian lut dawn 

ta ila. Sawi tur tam ka nei lo nain an hnuaiah  Science & Technology Department an 

ding a, kan mithiam te awmkhawmna a ni a, sorkar pawhin hman tangkai dan hi 

thiam ila.  Tin, Science association chi hnih Mizoramah  lian deuh deuh kan nei a,  

chu chu STAM leh Mizo  Academy  of Sciences  kan tih ang chi te.  Kan sawi tawh 

angin Mizo te hi talent nei tha tak kan ni a.  Science ah nasa taka hma an lak theih 

nan anni sorkar pawhin  duat deuha hmel hriat an thain ka hria. 

 Demand  no. 45-na  PWD. Kan hriat angin insawichhiat pawh ni lovin term 

hmasaah kawng a chhiatzia pawh kan hria a, PWD-a thawk te kha anchhedawng 

department ang deuh maiin mipuiin kan ngai hman a. Mahse  vawiinah chuan kan 

Chief Minister chak tak mai leh ram hmangaihtu dik takin PWD lain  tunah chuan 

mipuite tihlimtu department an lo ni leh ta. 

 Tin, ka bial bikah PMGSY Luangmual – Vaisam a awm a, chu chu 

hmanniah ka tlawh a, an la lai tlem em em mai a, km chanve vel lek an la lai a, hei 

hi chu department lam te leh kan hruaituten min ensak ula ka duh a.  A khaw mi ten 

an  nghakhlel ve tawh bawk si a. 

 Tin, nichina Lawngtlai  East bialtuin a sawi ang khan ka bial chhung 

Thingfal atanga Lungtian district boundary via Kolodyne river kha a theih hram 

chuan PMGSY-ah a widening emaw, resurfacing emaw min tihsak theih chuan kan 

lawm khawp ang. 

 Pu  Dy. Speaker, Environment, Forests  and Climate Change  tih ah hian han 

lut leh ta ila.  Lawmthu sawi ngaiin ka hria a.  Mizoram lui,  nungchate humhalh 

turin department chuan theihtawp a chhuah laiin a hlawhtlinna  thlentu dik tak chu 

kan YMA te an ni. Chuvang chuan NGO, kan YMA te leh kan VC te chungah 

lawmthu sawi ngaiin ka hria a.  YMA in lui vuak phal loh Sangha vuak phal loh, te 

an han ti a, nasa takin kan thangin ka hria a.  Tin, kan sorkar hnu hian Forest pawh 

hi nasa takin a thangin ka hria a, nasa takin hma kan sawnin ka hria  a ni.  Tin, kan 

hriat angin Mizoram ram ngaw venhim kawngah hian hmanlai lal te an tha ber a. 

Kan hria a, Indian Forest Act, 1972 te; tin, Autonomous Council-a an ziah, Clause 8 

(b) -ah te khan heng kan ram venhimna hi tha takin an lo ziak a. Kawngpui dung, 

chhak leh thlang tih te. Mahse development leh ei leh bar a lo harsat tak avangin kan 

forest te hi thiah a lo ngai a, kan inkhap seng lo va. Sorkar tha leh thalo hriatna 

pakhat chu kan miten khawiahnge ei an zawn tam ber tih hi a ni a. Kan ram hi a 

hausa khawp a, thingtlang mite sum lakna tam ber chu forest tumbu, hruizik, 

mautuai te hi a ni tih hi ka sawi duh a. Chuvang chuan forest hi kan 

damkhawchhuahna mi tam tak te tan a ni a. A neitu nihna stewardship  hi kan pek 

thiam a, kan inzirtir pawh a ngai tak zet a. Minister chak tak hian a ngaihna a hriain 

ka ring a. Nasa takin hma kan sawn ka ring a ni. Kan hriat angin thingzai te pawh a 

lo to ta a, kan ram a lo chereu zel a. Thing zai tur te pawh a lo tlem ta a. Chuvang 

chuan Demand no. 32 na – Horticulture-ah lo lut dawn ila. Vawiinah thing zai a to ta 

em em mai a, zai tur a bar pawh a lo awm ta mang lo a. Thing zai tlak tur chuan kum 

40, kum 50 a lo ngai a. Chuvang chuan Chief Minister in kan hmakhua ngaiin 

nakinah leh tunah pawh kan duh tih hriain mau chin hi a lo tul tawh em em a ni. Kan 

hriat angin mau chu kum li nga lekah a lo puitling a. Chu chu chartinah te, duraturf-

ah te, box-ah te a hman theih a. Pathianin ram min pe, hnam tinte min pe a, kan 

eizawnna tur hi kan ramah a dah vek a. Mizote hi ngun taka han en chuan 

rangkachak te, tuialhthei te kan la nei mai lo va. Kan neih hnem ber resource  chu 

mau a ni. Mau thatna kha kan pi leh pute khan an hre vak lo va. In sak nan te, em leh 

chem fawngah te kan hmang a. Tin, chawhmehah kan hmang bawk a, a hlu teh 



978 

 

meuh mai. Mahse kan ngaihsan loh nachhan chu kan ngah em vang a ni. Tui pawh 

hi kan ngah em a, kan ngaisang lo va, a hlu a ni. Mizote hian mau kan hlut tak zet a, 

kan culture-ah hian a bet tlat a ni. Mau tel lo ta se Mizote hi kan dam khawchhuak 

ang em tih pawh hi ngaihtuah tham, research tih tham a ni.  

 (Pu Deputy Speaker, ka zo tep, a laklawh a) Kan hriat angin khawvel 

hmasawnna chhanna chu Science-ah chuan Carbon Chemistry a ni. Plastic hi carbon 

a ni a, a tangkaizia kan hria a. Plastic khawih lovin nikhat pawh i awm thei lo reng 

reng. Chutiang chiah chuan i taksa in hi carbohydrate a ni a, carbon a ni a. Tin, 

tuialhthei hi carbon a ni a, lunghlu hi carbon a ni bawk a. Tichuan mau-ah hian 

carbohydrate 60% a awm a. Chuvang chuan khawvel economy chhandam tur hian, 

save tur hian thil pahnih pawimawh em em kan chin tur a awm a. Chu chu bamboo 

leh hemp kan tih ang chi, jute ang chi hi a ni. A chhan chu a hmanna a tam em vang 

a ni. Tunlai technology a lo sang zel a, mau hmanna an lo hre chhuak zel a. Tunah 

hian 3000 leh tih mi ten an hman laiin kan ramah chuan a hman tangkaina kan hre 

tlem em em a. Kan hriat angin power supply te kan nei tha lo a. Keimahni pawh 

technology-ah kan la sang lo a.  

 Chuvang chuan nichina member pakhatin a sawi ang deuh khan a ki lak san 

lutuk erawh chu a fuh chiah lo va. Mau chi tha kan chin pawh a ngai a ni. 

Mizoramah hian mau chi 35 variety kan nei a. Kan mau te hi an chhe vek e, an tha lo 

e, kan ti miah lo. Kan mau neih te pawh hman tangkai a, kan pi leh pu atanga an 

tangkaina te tihpun zel a, sum lakluh nana kan mite pawhin an hman hi kan sorkar 

hian a phal em em a ni. Mi tam takin eng vangin nge foreign mau in chin, engatinge 

in lakluh an ti a. Mahse Mizo hian eng vangin nge a tha ber kan neih loh bik ang le. 

Vawk te pawh kan hria a, kan zo vawk te a tui a. Mahse sumdawn nan vawk kan 

kalpui dawn chuan zo vawk kan vulh peih lo reng reng. Chuvang chuan sorkarin 

mithiamte kaltlangin Australia vawk lian te, vawk zak rang te, Yorkshire te, tunah 

pawh London vawk lakluh kan tum. Kan ram hian a tha ber neih hi a phu ve a ni, 

kan sorkarin pek a tum a ni tih pawh kha ka sawi tel duh a.  Brandisii kan tih te,  

zo-ar pawh vulh kan peih lo reng reng, kum khat kan vulhin kg 1 a ni a. Business-a 

kan kal dawn chuan broiler thla 3 leka kg 5 kan duh zawk. Zo-ar vulh suh u tuman 

an ti lo, zo-vawk pawh vulh suh u an ti lo. Chuvang chuan business a mi a kal dawn 

chuan eng vangin nge a hlawk chi, a lian chi, a tha chi kan tih loh bik lem ang le tih 

ka sawi tel duh a.  

Tin, kan hriat angin technology a lo kal zel ang a. Vawiina kan Mizo thalai te, 

lehkhathiam te pawhin kan hnialna chu foreign species a hlauhawm loh. Brandisii a 

hlauhawm loh a, tumah a tina ve lo va. Friendly deuhin kan ramah hian a to mai a ni. 

Tin, mau hi an tough a, an tha duh em em a, kan ramah pawh an tha em em a ni. Tin, 

tissue culture thatna chu a tam ve lo a ni. Kan chin atanga seedling, kut zungtang tiat 

lek atanga hardening an nih leh hnuah kan han phun khan kum li nga chu a awm 

hrim hrim a. Hetia a hung a lo awm tawh chuan hung khatah 30 vel a lo awmin, mau 

pakhat hi bung 5 bung 6 a lo ni ang a. Tin,a to thei deuh thup a, a enkawl pawh a 

nuam a. Chu chu suma kan chantir a, Aizawl market-ah a ni emaw, khawiah pawh lo 

hralh ta ila a hlawk dawn em em a ni tih kha a hmuh theih a. Chutihlai chuan kan 

mau neihsa te pawh hman tangkai kan tum. Buyers te pawh India ramah Buyers 

Meets te pawh neih kan tum. Kan la hmanhmawh deuhhlek a, kan innawr hreh 

deuhhlek a. Kum a la awm dawn a, term 2/term 3 te kan sorkar phei chuan a khawl 

lianpui pui pawh a awm ka ring a, kan ti dawn chauh a ni a. Chuvang chuan lo 

hmanhmawh lo ula.  

 Tin, Pu Deputy Speaker, Horticulture Department hi fakawm ka ti. 

Department te reuh te nimahse an product hi hmun tinah hmuh tur a awm a. Tin,  an 

hnaah an in concentrate a, an tui a. Chuvang chuan Best Award an dawng te hi 

sorkar hlawhtlinna a ni tehmeuhin ka hria a. Horti. ka hawng peih lo, ka mittui a tla 

tih te kha chu a hre tak tak lo a ni. Horti performance a tha lutuk, tunah hian 

entawntlak an ni tih pawh ka sawi duh a ni.  

 Pu Deputy Speaker, pakhat chiah. Brandisii hi kan bialin chin ve kan chak 

em em mai a. Minister khan a phal chuan Hmunpui leh Lengpui-ah model in chin tir 

ang chi kha min pe ve thei ang em ? Mau hi miin an sawisel a. Keini chuan kan 

ching chak lutuk e tih te kha ka han zawt tel duh a ni e. Ka lawm e.  

DEPUTY SPEAKER : Kan chawlh hun a ni a. Tihian darkar chanve 

kan chawl ang a. Dar 5:30-ah rorel turin kan lut khawm leh dawn nia.  

RECESS AT 5:00 PM 

5:30 PM 

SPEAKER  :  Pu C. Lalmuanpuia member zahawm tak i lo  

PU C. LALMUANPUIA : Pu Speaker, ka lawm e. Vawiinah kan Minister 

zahawm tak tak 3 te Demand kan sawiho thei hi lawmawm ka ti hle a ni. Sawi tur a 

tam dawn khawp mai a, amaherawhchu a vaiin kan sawi seng dawn lo a. Tlem theuh 

han sawi kual ka tum ang a. 

  Pakhatna atan chuan Demand no. 45-na Public Works Department hi a ni a. 

Kan CM zahawm tak hmalaknain kan kawngpuite tunah chei that a ni a, chhim leh 

hmar, chhak leh thlangte a danglam sawt khawp mai a. A department-te inpekna a 

hmuhnawm ka ti a, a lawmawm ka ti a, kawng tha tak kan nei chho mek hi a 

lawmawm ka ti tak zet a ni. 

 Pu Speaker, kan CM zahawm tak chungah hian lawmthu sawi tur kan bial 

chhungah ka ngah hlein ka hria a, lawmthu ka sawi a. A chhan chu Hunthar Veng lei 

tlahniam kan hria a, natural disaster atangin sum kan dil a, `21 crore kan dil a, 

chutah chuan `10 crore bawr vel tlem min rawn pe a, tuna kan hmalak mekna khuan 

a daihlo a. PWD atangin hma min rawn lak sak a, kawngpui chhak lam zawng khu 

natural disaster atanga lo kalin tunah hma an la mek a. A thlang lam zawngah khuan 

PWD hnuaiah kan CM zahawm takin a department kaltlangin tunah hian counter full 

fort retaining wall tan mek a ni a, an department chungah lawmthu ka sawi a. Khu 

khu kan lifeline a ni a, a pawimawh em em a. Furpui kan tuar leh dawn a, chumi 

hmaa khulai kawngpui pawimawh tak khu thawh zawh hram ka duh a ni.  

 Kan CM zahawm takin min ngaihpawimawh sak em em a, hun remchang a 

neih tunhnai lawkah pawh min rawn tlawh a tum a, min rawn enpui a tumte hi kan 

lawmna tizualtu a ni a. Khulai hmun khu a pawimawh em em a, a pin chuan kawng 

dang Aizawl khawpui leh a chheh vel hian lakluhna tha, motor lian han kal theihna 

tur kawng kan nei lo a. Chuvang chuan khulai kawngpui ruahmanna min han siam 

sakte leh a tlahniam zel tur kum kha leh chen lo tlahniam tawh, tunah hian a 

chhanna tur ruahmanna kan han siam thei hi Mizoram mipuite tan pawh a lawmawm 

ka ti a, hriat reng tlak a niin ka hria.  

 Khulai khu a tlahniam zel ang, a tlahniam lo ang tih a sawi theih loh a, 

Pathian thu thu a ni a. A pil miau chuan tihngaihna a awm lo a, amaherawhchu 

theihtawp kan chhuah erawh hi chu a ngai a, a hlawhtlinna chu Pathian thu thu a ni. 

Chutih rual chuan kan bial chhung kawng hrang hrangte pawh PWD hnuai atang 

hian kawng min rawn siam sak a, an chungah lawmthu ka sawi tak zet a ni. 

 Tin, ramri-te kan sawi a, member zahawm tak tak ten ramri venhim a tulnaah 

chuan inkalpawhna dang hmun tha zawk kan mamawh thute an sawi a. Chumi chu 

ka ngaihtuah a, tunah hian PWD hmalaknain Zoram kawtchhuah thar kan siam ngei 

dawnin ka hria a. Sinlung Hills Council lamah tunah hian New Verhvek to Manipur 

road-te pawh tender mek a ni a, Tuivailei-te pawh tender a ni a, hma an la mek te. 

Zoram kawtchhuah thar hi kan mamawh tan khawp mai a, Silchar tlang dung 

ringawtah bungrua kan lalut hi a felloin ka hria. Hengahte pawh tunah chak takin 

hma an la a, hengte pawh hi chak leh zuala hmalakte pawh a tulin ka hria. Chungte 

pawh chu Pu Speaker, a lawmawm ka ti a. 

 Zoram kawtchhuah thar kan han rek chho tur te, ei leh bar lakluhna kawngah 

Manipur nen kan inkalpawhna lai hi a pawimawh em em a. Chu mai a ni lo a, New 

Verhvek to Bagha road-te pawh tunah hian survey kalpui mek a ni a, kawng zawn 

mek a ni a. Kawtchhuah dang siam tura kan inbuatsaihnaa PWD hmalakna hi a ropui 

ka ti a. Kan CM zahawm takin kawng a ngaipawimawh a, hemi kawnga chak taka 

hma a la hi a ropui ka ti tak zet a ni. 

 Demand no. 32-na Horticulture Department hi member zahawm tak takte 

khan an sawi tawh a. SEDP he department kaltlanga kan CM in a kalpuite leh Board 

hnuai atanga SEDP kaltlanga mau chingtu turte, tunhnai lawka a vah man te, a khur 

laih man te, he mau kan chin tura ruahmanna an siam a an han pe chhuak theite hi a 

lawmawm ka ti khawp mai. 

 Member zahawm tak ten an sawi tawh ang khan kan thingte a chereu mek a, 

thil dang tam tak a thlakna tur hi chu awm thei angin han sawi thin mah se, kan 

ramah chuan mau lo chu thing han thlaktu tur hi a awm tak tak dawn loin a lang a. 

Kan thing a thanlen chhung a rei a, maute chu a lian zung zung a, chuvang chuan 

mau/rua hmanga hma kan han la leh SEDP kaltlang ngeia tunah kan farmers-te 

hnenah sum an han pe theite hi a lawmawm ka ti tak zet a ni. 

 Demand no.9-na Finance Department hi ka sawi leh duh a. India economy 

dinhmun kan hria a, kan tlahniam mek a, chuti chung chunga Mizoram talbuai 

miahloa sum enkawlna kawngah kan Finance Minister, kan CM zahawm tak in hma 

a han la te leh a department ten hma an la thei te, kan budget pawh a kiam mai ang a 

tiin kan lo thaw dep dep a, central lama kan sum hmuhte a tlahniam tih kan hria a. 

Amaherawhchu a tla hniam miahloa, tun dinhmun kan han thleng theite hi a ropui ka 

ti tak zet a ni. 

 Tin, Finance-ah hian min lo chhinchhiah sak thei se kan CM zahawm tak 

hian, thil han zawh duh ka neih chu Pensioner te state dang atanga pension, 

Mizoram atanga pension la hi engzat nge awm? Kan sum hi engzatnge min eipui tih 

laite pawh hi hriat hi a tul em aw te ka ti a. Helai hi state dang atanga pension 

Mizoram-a pension kan Treasury atanga la hi reconcile a ni em tihte kha nakinah 

min chhan theih chuan, engzat in nge la tihte hi ka zawt duh a. Chu chu Pu Speaker, 

ka hre chak deuh a, kan CM zahawm tak khan min chhinchhiah sak theih chuan ka 

lawm ngawt ang. 

 Demand no. 1-na Legislative Assembly hi an hnathawh a ropui ka ti a, an 

taima em em a, an inpekna a ropui ka ti a. Vawiin thlenga he House-in hna kan 

thawh theihna te leh kawng hrang hranga an inpekna hi a ropui ka ti a. Zanah te 

pawh an meng rei thei hlein ka hria a, nizan te pawh kha in ka thleng a, eng emaw 

ka ti a, an naute an rawn tlan phei a. Tikhan vawiina kan hun hman turte min han 

hrilh leh a, tih tak zetin hna an thawk a, vawiin hi kan thleng thei a. He ram min khai 

zo em em hi a lawmawm ka ti a, lawmthu ka sawi duh a ni. 

 Demand no.22-na Sports & Youth Services-ah hian kal chho leh ila. An 

hmalakna hi tun maiah pawh khan Minister zahawm tak khan a rawn puang chhuak 

tawh a, kawng hrang hrangin hma an la a. Sports policy mumal tak kan han nei thei 

te hi kan Minister zahawm tak hian a ti tak tak a ni tih a tilang a, a lawmawm ka ti a. 

 Chutih rual chuan ka bial chhung hi ka lut lo thei lo va Pu Speaker. Ka bial 

chhung Edenthar-ah phullem phah tura ruahmanna a han awm te kha West lam tan 

khuan a pawimawh hlein ka hria a. Phullem kan mamawh a, ruahmanna a kal mek te 

hi House kaltlangin lawmthu ka sawi duh a. 

 Tin, Zarkawt-ah field chhawng siam turin kan inbuatsaih a Pu Speaker. 

Amaherawhchu, khawtlang ten eng emaw remlohna an nei a ni ang, tunah chuan 

hmalakna a thuanthu te hi pawi ka ti takzet a. Field chhawng siam a, a hnuaiah 

Futsal leh parking te awm a, a chungah field puitling siam tura ruahmanna kal te han 

kaltlang thei hram se chu a duhawm ka ti khawp a. Mahse tunah a kaltlang thei lo 

va. Kan Minister zahawm tak ka ngen duh chu EAPA atangin project lian tak tunah 

hian a lo kal mek a, chutah chuan khimi a awm ang ang khian a chei te kha min han 

hriatpui leh se ka duh a. Tin, khilai field khi Education Department ta a ni a, 

anmahni hnen atanga phalna engkim kan dawn hnu ah  khawtlang lamah remlohna a 

awm avangin field chhawng pawh hma kan la thei lo chauh a ni a. Kha kha kan 

Minister zahawm takin hun lo kal leh turah project dangah khan min lo hre thei se ka 

lawm ngawt ang. 

 A tawp berah chuan Demand no.42-na, (Pu Speaker, min lo hrethiam la, ka 

sentence a laklawh tlat mai a.) Transport Department hi an hmalakna a lawmawm ka 

ti a. Myanmar-ah kan unaute thleng tura bus service a buatsaih te hi a lawmawm ka 

ti a. Kan Mizo unau tam tak an awm a, international border-in min ri na a, hemi 

zawm tura hma a la hi ropui ka ti a. Delhi-ah a hnung ka zui a, an Ambassador te 

nen an indawr a, thui tak hemi kawngah hian hmalakna pawh a awm tawh a ni. 

 Chutiang bawkin Manipur state te nen  inkalpawhna  tur atan  bus a ruahman 

te, Human Water Waste  a ngaipawimawh te hi chhuanawm ka ti tak zet a, a 

lawmawm ka ti tak zet a ni. 

 Pu Speaker, kan Minister zahawm tak pathum te Demand hi he House 

zahawm tak hian pawmpuia pass ngei turin ka rawn support e. Ka lawm e. 

SPEAKER  : Member zahawm tak Pu Nihar Kanti Chakma i lo 

sawm ang. 

Pu NIHAR KANTI CHAKMA : Pu Speaker, ka lawm e. Vawiinah 

Minister pathum te Demand kan sawiho mek a, Chief Minister zahawm tak Demand 

telin. Pu Speaker, demand tak takah ka luh hmain nangmah kaltlangin Pu Rina te, Pu 

Hruaia te leh Pi Matlingi te congratulate ka duh a. A bikin Pu Rina phei chu 

Secretary leh Commissioner a han ni chho hi a lawmawm ka ti khawp mai a, 

duhsakna ka hlan a ni e. 

 Pu Speaker, a hmasa berin Chief Minister Demand no.45-na Public Works 

Department hi sawi hmasa ber ila. Pu Speaker, Legislator Home kawng chhohna 

step hi tuichhia a luang nasa thin a. Vawi engemaw zat House Committee te pawhin 

an en tawh a, tun thleng hian a la tha thei chuang lo va. Khawngaih takin hei hi min 

repair sak thei se kan ti hle a ni. 

 Pu Speaker, member zahawm tak tak ten Phairuang lei chungchang hi an 

sawi nual tawh a. Kan hriat angin Lunglei – Tlabung National Highway 30 hi 

Tlabung mipui tan kan lifeline a ni a. Hemi kawnga kan lei pahnih Phairuang bridge 

leh Tuichawng bridge hi a chhe nasa tawh a ni. Heng hi a hun taka repair loh chuan 

vanduaina te pawh a thlen phah thei a. Tunah phei chuan mipuite hi an mangang 

tawh a ni. Motor te chiah tlan phal a ni a, full load te phei chu tlan phal a ni miah lo 

va, transit ngai a ni a. Chuvangin Pu Speaker, Minister zahawm tak hian heng bridge 

te hi min ngaihpawimawh sak se ka duh hle a ni. Tunah phei chuan bungrua full 

load in an phur thei miah lo va, transit ngai a ni a. Mutia man pawh hi vawi khatah 

15000-20000 an chawi a ngai thin a ni. Hemi a nih avang hian ka bial mipuiten thil 

man to tak takin an lei phah a ni. Pu Speaker, sorkarin he lei siam hi min 

ngaihpawimawh sak se ka duh tak zet a ni. Min ngaihpawimawh sak loh chuan 

vawiinah hian ka mittui a tla ngei ngei ang. A chhan chu mipuiin an tuar nasa a ni. 

Pu Speaker, vawiinah CM Demand a ni bawk a, ka zawhna siam ve a ni a. 

Khawthlangtuipui-ah lei (bridge) siam tumna a awm em?Awm ta se engtikah nge tih 

kha ka zawhna a ni. C.M. zahawm tak khan Khawthlangtuipui-ah leilawn (bridge) 

siam tumna PWD ah chuan a la awm rih loh thuin min chhang  a. Keini hi Tlabung 

ral lehlama awm kan ni a, PMGS hnuaiah kawng hrang hrangah hma an la a. 

Entirnan Sarual atangin Nunsuri-I leh II, Bagasora atangin Puankhai thlengin hma 

lak a ni a. Amaherawhchu leilawn a awm loh chuan he kawng hi awmzia a awm lo 

a, leilawn hi min ngaih pawimawh sak ka duh khawp mai. Pu Speaker, leilawn siam 

a, marboat tal PWD-in min ngaihtuah sak thei se chu kan duh khawp mai, hei hi kan 

lifeline a ni si a. Tlabung hi Mizoram-ah sub-division upa ber a ni a, ka rilru hi a 

khawih ve thin a, ka sawi zing tawh a ni. Sub-division-ah pawh upa ber a ni a, SDO 

te pawh Lungsen BDO an kawp tir ringawt a ni. Ka ngaihdanah chuan BDO hian 

sub-division hi an kawp thei lo, SDO erawh chuan BDO a kawp thei a ni. Tun 

thlengin SDO hi min dah sak ngai lo a. Pu Speaker, chubakah PWD hnuaiah hian IB 

kan nei lo a. (Pu Speaker, ka muang lutuk a, tawng lamah ka harsat deuh avangin 

hun min pek belh a ngai.) Tun hma chuan IB an nei thin a, British hun laia sak a ni 

a. Kei pawh he hmunah hian riah chang ka nei thin a, IB an nei tha lutuk. A design 

pawh a tha a, heritage building-ah te puan hial a ni. Hei hi department-in tha zawkin 

min chei sak se ka duh hle a ni. Sorkar kal tawh zawng zawng hian Tlabung hi min 

ngaihsak lo em maw ni ka ti a. Chuvangin Tlabung chungchang hi vawiinah CM 

demand a ni bawk a ,uar deuhin sawi ka duh a ni. Chumai bakah Tlabung-ah tun 

thlengin helicopter service a la awm lo a, pawi ka ti hle mai. Chuvangin sorkarin hei 

hi min ngaihtuah sak se ka duh khawp mai. 

 Demand 36-na Environment, Forest & Climate Change, tun lai khawvelah 

hian he department hi a pawimawh khawp mai a. Kum tin hian Green Mizoram hi 

kan hmang ve thin a, a lawmawm a, hemi ni chiah hian thing kan phun ve thin a. 

Amaherawhchu, thingphun hnu hi enkawl ngai loh a ni a. Ka ngaihdanah chuan 

Middle School Leh High School tinah he Green Mizoram hi hmang thei se chuan a 

lawmawm hle ang. Deforestation avangin Tlabung tuite pawh a kang nasa a, 

deforestation a nasa khawp mai a, chuvangin hei hi kan uar zual a ngai a ni.  

 Pu Speaker, chu zawng chu ka sawi theih ni se, ka lawm e. 

SPEAKER  :  Member zahawm tak Pu K.T. Rokhaw ti hmasa ang aw. 

PU K.T. ROKHAW :  Pu Speaker, ka lawm e. Vawiin phei chu kan Chief  

Minister demand a ni a. Demand hi chu MLA hoin kan biala kan ngaih pawimawh 

bik te  kan sawina a nih avang hian a bik taka point pawimawh zual te kha chu 

nakinah min react sak turin a hmasain ka ngen duh a ni.  

 Pu Speaker, a hmasaa ka ngaihpawimawh em em chu nikum pawh khan ka 

sawi tawh a, Niawhtlang-Chakhang road hi contractor pahnih te hnenah pek an ni a. 

Swastik enterprise hi Niawhtlang atangin km. 23 thlengin pavement ti tura pek an ni 

a, km. 23 – 54 thleng pavement hi Pu Vaninmawia, contractor hnenah hi pek a ni a. 

Swastik Enterprise, Silchar te hi kum 10 an thawh hnu pawhin an hna hi an la zo lo a 

ni. Chumi avang chuan June, 2018 khan an hna hi terminate a ni a, nikumah pawh 

khan kan Chief Minister hnenah he hna hi a rang lama min re-tender sak turin ka 

ngen a. Mahse, vawiin\ thlengin re-tender a ni lo a, khawngaiha kumin financial year 

chhung hian min re-tender sak turin ka ngen a ni. A chhan chu he kawng hi a rei 

tawh lutuk a, kawng an laih lai hi tunah hian kum 15 a liam tawh a, pavement tender 

a nih hnu pawh hian kum 12 a liam tawh a ni. Khi lai khi a bik takin Chhuarlung te, 

Lungbun te, Siata, Ainak leh Chakhang mipuite hian an tuar nasa a, a chhan chu fur 

laiin a kawng hi a chhe em em thin a. Chuvang chuan kumin chu khawngaihtaka 

min re-tender sak hram turin kan Chief Minister ka ngen duh a ni. 

 Tin, Pu Speaker, km.23 – 54 thleng Chakhang thleng pavement kha Pu 

Vaninmawia hnenah pek a ni a. Hei hi 2015-a zo tura tih a ni a, mahse 2015-a a 

zawh loh avangin hun pek belh a ni a. Nikum 2018 October thla atang khan an hna 

hi a tawp san leh ta a ni. A bungruate a la chhuak deuh vek a, khilai mipuite an 

hrilhhai hle a ni. EE PWD Siaha khan a hna hi titawp/terminate mai turin SE 

Lunglei circle hnenah pawh rawtna hi a thlen tawh a ni. He hna contractor hi a hna a 

chhunzawm lo a nih chuan khawngaiha terminate a, retender leh turin ka ngen a. A 

chhunzawm duh a nih chuan khawngaiha chhunzawm leh tur pawha an hrilh hriat 

leh ka ngen bawk a ni. 

 Pu Speaker, pahnihnaah chuan kan hriat angin Aizawl District, Lunglei 

District, Chhimtuipui District tih kha a ni thin a, district 3 a awm lai khan 

Chhimtuipui District headquarters chu Siaha-ah a ni a. Tuna department head a bik 

takin PWD te, PHE te, Police SP office te hi tunah hian an office-te khi a chhe em 

em tawh a. UT hunlaia sak vek kha a ni a, chuvang chuan a tlabal nasa tawh a, fur 

thlen pawh hi kan huphurh hle hlawm a ni. SP office phei chu tlang chhipa awm a ni 

a, fur lai phei chuan cyclone-te a lo tleh hian office hunah office hnathawktute an 

awm ngam thin lo a ni. EE PWD office leh EE PHE office leh Police SP office khi 

khawngaiha tun financial year tharah hian a thara min sak sak turin ka ngen duh 

bawk a ni. Tin, Siaha DC office hi tender tawh a ni a, a work order-te pawh a 

chhuak tawhin ka hria a, mahse vawiin thlengin sak tan loh a ni a, eng nge hei hi a 

chhan tihte Chief Minister khan nakinah min hrilhfiah se ka lawm ngawt ang. Tin, 

Pu Speaker Vahai leh Laki inkarah hian NABARD atangin km 12 vel niin ka hria a, 

nikum kum hmasa khan laih a ni a, pavement hi nikumah min tihsak turah kan lo 

ring a, mahse bamboo link road lamah a pawimawh zawk a ni ang, pavement min 

han tih sak thei lo a, khawngaiha kumin financial year chhunga Laki leh Vahai inkar 

hi pavement min tih sak hram turin ka lo ngen duh a. A chhan chu Vahai atangin 

Lungpuk te, Phurra te kalkawng a nih avangin, khulamah pavement a ni tawh si a, 

Vahai leh Laki inkarah khan pavement a nih loh avangin a diak nasa si a, mipui 

harsatna namenlo a thlen a ni tih  kan Chief Minister hnenah ka sawi duh bawk a ni.  

 Pu Speaker, Transport Demand no. 42-a ka sawi leh duh chu Siaha MST bus 

service hi a pawimawh hle a ni tih kan Minister khan min hriat sak sela. Tunah 

chuan sumo-te hi a man a to khawp mai a, MST bus service tir theih a nih chuan a 

man te pawh a tlawm zawk ang a, mipui tan a hahdamthlak dawn a ni tih ka sawi 

duh a. Tin, Siaha leh Tipa inkar pawh hi MST bus min han service sak turin kan 

Minister ka ngen a ni. 

 Forest Minister ka han ngen duh chu Palak dil khi vawi khat tal chu min 

rawn tlawh sak rawh se tih ka ngen duh a. Palak Wetland District Council-in 

theihpatawpin hma an la a. Kan Forest Minister ngei hian an hmalakna te khi min lo 

en sak se tih ka lo ngen duh a, vawi khat tal chu min rawn tlawh sak hram rawh se. 

 Sports Demand no. 22-na kha sawi leh ka duh a. Sport hi dik tak chuan 

Congress hunlaia kan Minister, kan CLP Leader Pu Zodintluanga hunlai khan 

theihpatawp a chhuah a, playground tha takte kan nei a, artificial grass-te min phah 

sak a, thalaite tan theihpatawpin a thawk a. Football-ah phei chuan India ramah 

pawh tunah chuan  a ber kan ni tawh a, a lawmawm tak zetin ka hria a. Tunah MNF 

an sorkar a, Pu Robert Ronawia mi chak tak Sport Minister a lo ni leh a, a lawmawm 

ka ti a. Sport Minister hi thalaite tan an pawimawh em em a. Tun tuma State Games 

kan neih kha kei chuan a tha ka lo ti khawp a, ka bial atangin sports ti turte kha 154 

vel an lo kal a, an han inkhel a, an thlenna tur te, an riahna tur te, an ei leh in tur te, 

an awm laia motor an hman tur zawng zawng kha bialah chuan ka buaipui vek mai a 

ni. Khami erawh kha chu a hahthlak khawp mai MLA-te tan chuan. An han inkhel a, 

ka bialte pawh kha rin ai takin an lo thiam a, football-te kha ka rin aiin an thiam a, 

gold medal-te kan la ve a ni, siver medal leh bronze medal-te pawh kan la nual a, 

kan lawm khawp a, thalaite an phur hle a ni tih ka sawi duh a. State Games hi neih 

leh tha ka ti a. Pu Speaker, tlem ka sawi belh duh chu State Games hi neih leh tha ka 

ti a kei chuan, badge pawh hi ka la paih phal lo a, ka la bel reng a. State Games hi 

nei leh ila thalai tan a pawimawhin ka hria a, mahse a hun erawh hi chu 

inpuahchahna hun kan neih tam a ngai a, thla 6 vel hi nei ila chuan constituency tin 

atanga thalai sports  thiam bik  thlan  hun  tha  kan nei  dawn a.  Palak  bial  atanga  

pawh hian  gold  la  tam  ber  pawh  kan  ni mai  thei a sin.  Hun  tha  kan  neih  

chuan  Sport  Minister  hi  ka  ngen duh chu  Tuipang,  Palak  bial  hi  playground  

kan  lai  mek a,  hei  hi  zawh fel a  nih  hunah  artificial  grass  min  phah sak  hram  

rawh se, gold  medal-te pawh kan  la  tam ve deuh  tawh  ang  tih  ka  sawi  duh e.  

Ka lawm  e. 

S P E A  K E R     :      Member  zahawm  tak  Dr. Vanlalthlana  i  lo  sawm  ang. 

Dr. VANLALTHLANA :  Pu  Speaker, ka  lawm  e. Kan  C.M. zahawm tak  Pu  

Zoramthanga demand-ah hian lut  nghal  mai  ila.  Kan  Commissioner  &  Secretary  

thar  Pu  H. Lalrinawma,  ka bial  ami a  ni a,  Commissioner-ah  kan  nei thar  te,  

Pu  Hmahruaia  te an awm a,  ka  lawmpui  a ni  tih  kha  ka sawi  hmasa  ni ta se.  

Kan  Chief  Miniser  zahawm  tak hian  department-10 a  enkawl a,  chuta  a sum 

dawn  zat  hi  kan  Budget  sum pui atangin 34% lai a  ni a. PWD-ah  hian  lut nghal  

ila  Demand no. 45-na,  ka  bial  chhungah  hna an thawk  mup  mup a,  kawng an 

siam a,  a  lawmawm  khawp  mai a.  Bial  chhung aiawhin  lawmthu  ka sawi  duh a  

ni.  Ram chhung  Budget a  ni a, tun bak  kha  chu  bial chhung  ka sawi hman  

tawhin ka  ring  lo a.   

 Khawruhlian  lam  kawng sial hi  ka sawi  duh a,  National  Highway 150-na  

Pu  Speaker,  i bial  niin  ka  hria.  ECI  Hyderabad-ten  kawng an  lai a,  ni 

26.8.2019  khan  kan Speaker  hoin kan enfiah a,  kawng laih  a  nih  avangin  mi 

tam takin  harsatna an tawk  a.  Kan Starred Question  rawn chhuakah  hian in  5-in  

an  tuar  tih a  ni a,  tunah hian  5  aia  tamin an tuar  mek a, an la tuar leh zel dawnin 

a lang  bawk a.  Tunah  hian  fur  lo  thleng  tur  hi  huphurh takin  an  lo  thlir a  ni.  

Heng  harsatna tawktu te  hi  cheng  nuai  khat  zangnadawmna  pek an  ni a,  a  tam 

zawkin  kan  la dawng  lo an ti a, a  khaw  tualin an rawn sawi a.  Khawruhlian hi  

hmar  tlangdung  kawtchhuah  a  ni a,  fur  puiah  khi  lai bawr  hian  harsatna  

namenlo  an tawk  thei  a.  ECI  lam hian  kawng  siamnaa  lei an laihnaah hian  

lungte  an  la  hal a,  leite  a  ti nghet  lo nasa riau  mai a.  He contract  hna  hi  

central  lam  hna  ni mah se Mizoram  PWD-in cheng  tam tak  lo dawngsawng  vein  

S.E. chinin  an endik  a ni a.  Tunhnai  lawkah  khan an feh  kawngte  laih chhiat  

turah  an sawi a.  An thlanmual  panna  te, ram te a  ti  chhe dawn  niin a  hriat a.  

Khua hian harsatna  namenlo  an tawk dawn  niin  a  hriat a.  Kan  Minister  zahawm 

tak  hian rawn react se  ka duh chu  tuna  compensation  la dawng ve lo  ho  hi  pek 

tum a  ni em?  Engtinnge  an  pek zel dawn  tih a  ni a,  eng engin nge  hma lak  tum 

a  nih  tih a  ni a.  Ni 19th  November, 2019  khan S.E.  PWD-in thuchhuah a siam a,  

leiminna  thuam thatna turin  DPR  siam  that a  ni ang tih kha a awm a,  engtin nge  

hma lak a  nih  tak tih kha  min  rawn  hrilh  thei se a  lawmawm hle  ang. 

 Demand no. 9-na  (hun a  tlem  a) Finance-ah  ka  lut  ang a. Tun tum  chu  

no. ka sawi vak dawn  lo,  mithiam tak tak  leh kan state-in renchem  taka  sum an 

hman  theih nan hma  lo latute an  ni a, an fakawm  khawp  mai,  kan  hma lam  hun  

innghahna  te an  ni. 

 Finance-ah  hian  SEDP-ah  vaibelchhe  750  dah a  ni a,  Starred  Question-

in  ka zawt a,  amount  ka  lo  ti sual a,  ka siam tha  duh  ta  lo  a, a rawn chhuak ta  

lo niin  ka hria.  SEDP lamte ka  en  a,  Unstarred Question-ah  tukin zingah  normal 

SEDP-te  kha  a rawn chhuak  a,  khangah  khan  thil  common tak tak  agriculture  

project-ah te  pawisa  pek a  ni a,  EDS Entrepreneurship  Development  Scheme  

thalai  tam  tak  ten an thiam  thil,  an thluak te  pawh  ram  tana an hman  theihna  

tur  te, kan  economy  nawr kan  theihna  tur  atana  hmalakna  turah  pawh  nuai  

500  dah te a  ni a, lawmawm ka  ti a.   

 Member  zahawm tak  Pu  L. Thangmawia  khan  ‘kan  hotupa  hian  ama  

kawr  hak tur  pawh  awmlo  lekin sum  a sem a,’  a  ti a.  ‘A  ni dawn tak  e,  kan 

enchhin  ang e,’  ka  ti a.  Normal  SEDP  kha  vaibelchhe  324 an sem chhuak a, a 

chanve  aia  tam  kha a department-in an  lo chang  a.  Kawr  chauh  ni  lovin  suit a  

lo ha zawk  a nih  hi ka  ti a.  Ka  bih chiang  leh  a,  (PU  L. THANGMAWIA  :  Pu  

Speaker,  sum a sem  ka  ti  lo a  nia) thil mak  deuh  mai chu  Sports  & Youth 

Services  ka han en a,  normal  SEDP  atanga  an  dawn  hi  kan  cabinet  Minister  2  

Pu  Lalchamliana leh Dr. R. Lalthangliana te  kan  Minister  zahawm tak te  chan  

department  pahnih  ai  khan  a lo tam ta daih  mai a.  Pan  loah tho a fu  lo  chu  ka  

ti  a.  Finance  lam  ka  en  theih  chu a ni a.  

 Horticulture  lam  hi  ka  lut leh  ang a.  He  department lam hi sawi  ka  

huphurh  khawp  mai a,  thlarau  mi  ten ka sawi  loh chuan  ka  na dawn a ni  an  tih  

ang  deuh  hian  a  rawn tur  ve  ut  ut si a. Tin,  B.Com  ka  zir  hma  hian  B.Sc. 

Botany  ka  zir  ve  hman  a,  tlem a zawng  sawi tur  te  kha  a  awm ve ang  ka ti a.  

Kar hmasa  lam  leh  tunkar  chhoah  Mau chungchang kan  ngaithla  nasa  dawn a. 

Pu Speaker,  i phalnain  ka sawi  ang a,  code  khami  rua  chi  kha  India  sorkar-in 

an  list  puiah  pawh  an telh  loh  a  tih  kha a reh  vang  vang a.  Telh  miah  nang,  

hre hek  lo!  un-code a  rawn ti a.  Tin, Pu Speaker,  i  phalna  bawkin  ka sawi  leh  

ang  a, code  tuna  kan scientist  neih ten an  protocol  kan  hriat  awmchhun chu  

latiflorous  leh brandisii  kha tihtlak  chinah chuan  a aia  lian  tha  pawh a awm,  a 

dang  chu  lian  pui  pui,  teh kuala  inches  30  te  pawh  an awm a  ni.  Dragontias-

te chu,  mahse  a  protocol-a  kha  an  la hmu chhuak  rih  tlat  lo, kan la nei  thei  lo, 

un-code  tiin kan  C.M. zahawm takin a  rawn sawi a.  Pu Speaker, Dravinod Vatola  

ten  1992  khan  mau chi  54  kha  micro-propagation  an ti a,  tissue culture  tih 

theihna turah  khan  Dendrocalamus Dragontias te hi an  lo telh daih  tawh  mai  a. 

Thil  chi  hrang  hrangah  pawh  Thapa  etal,  (Thapa  leh  a  thiante  tihna  a  ni  mai  

ang  a.) Thapa  te  hovin  bio-technology  of  bamboos  an  tihah hian  mau  chi  40  

tihpun  theih  tur  zingah  khan  giganteus  hi  an  lo  telh  reng  mai  a.  Chi  hrang  

hrangin  a  tihpun  theih  a.  A  chi  atang  te,  noodle  segment,  explant  tihtein  a  lo  

awm  reng  mai  a.  Kan  scientist  te  hi  zirtir  leh  chhawn  an  ngai  lo va,  keini  

aiin  an  hre  daih  zawk  a,  research  paper  pawh  tam  tak  hmuh  tur  a  awm  a  ni.   

 Pu  Speaker,  i  phalnain  ka  sawi  leh  lawk  ang  a.  Giganteus kha  chu  a  

thiam  an  awm  ka  la  hre  lo va.  Awm  se  chu  a  len  ber  avangin  a  duh  pawh  

kan  duh  khawp  a,  mahse  a  thiam  an  awm  ka  la  hre  lo  tih  kha  kan  ngaithla  

a,  an ko tih  kha Pu  Speaker,  ka  rilru  hi  a  na  hle  mai  a. Mizo  officer,  sorkar  

hnathawk  thiam  tak  tak,  University  lamah thalai  mithiam  tak  tak  an  awm  a.  

Chung  ho  chuan  thil  tam  tak  an  hria  a,  zirbingna  chanchinbu  journal  te an  en  

thei  a,  internet  atangin  thil  tam  tak  an  hre  thei  a.  Kan  pu  berin  hetianga  thu  

belhchian  dawllo  min  la  fah  hi  a  pawi  ka  ti  a  ni.  Mipui  hi  chu  heti  mai  hi  

kan  ni  tawh  a,  kan  harsa  a,  kan  rethei  a  ni.  Chuvang  chuan  thudik  leh  zir  

chianna  hmang  hian  mipui  hi  min  hruai  tawh  se.  Ramhlui  zia  hi  chu  i  kalpui  

tawh lo ang  u  tih  hi  ka  sawi  duh  a  ni. Pu  Speaker,  i  dinglam ami  te  hi  mifel  

tak  tak,  ram  vei  tak  tak  an  ni  a,  amaherawhchu,  hotu  berin  a  hruai  dan  ang  

angin  an  awm  a.  Kum  50  kan  hming  kan  la  thlak  lo  an  ti  a  an  chhuan  ang  



990 

 

chiah  hian  an  zia  pawh  an  la  thlaklo  em  ni  aw  tih  te  ka  rilruah  a  awm  a  

ni. 

 Nikumah  khan  kan  Chief  Minister  zahawm  tak  hian  North-east  State  te  

tan  `100000 crore  a  awm  tur  thu  a  sawi  a,  inthlan  hma  campaign-ah  pawh  a  

sawi  a  ni. North-east  area-a  sum  awm  hi  nikhat  chhungin  Finance  Department  

atangin  a  hre  thei  vek  a  ni.  Keima  theih  ang  tawka  ka  zir  chhuah  veah  

chuan  vaibelchhe  singnga  pawh  a  lo  tling  lo  a  ni. Chuvangin  Pu  Speaker,  heti  

lam  kan  sawi  dawn  chuan  department  lam  hotute  pawh  hi  i  rawn  tel  ang,  

Forests  lam  leh  Horticulture  lamah  pawh  mithiam  rawn  tur  an  tam  dawn.  

Amaherawhchu,  nimina  ka  zawhna  chhannaah  khan  zir  chianna  engmah  a la  

awm  lo va,  mau leh  rua  buaipui  dan  turah  hian  kal  dan  tur  chiang  a  awm  lo  

hi  a  pawi  ka  ti  a  ni. Nakinah  tawngkam  thiam  takin  a  rawn  sawi  mam  leh  

ang,  nu  leh  pa  tam  tak  chu  an  lo  dam  mai  thei,  mahse  thalaite  hi  kan  dam  

dawn  lo,  kan  hre  reng  dawn  tih  hi  ka  sawi  duh  a  ni. BAFFACOS  audit-na  

kha  kan  la  hre  reng  ang,  vaibelchhe  125  dawn  a  ni  a,  Pu  Speaker,  i  

phalnain – there  was  no  plan  by  the  state  government for  carrying  out  some  

of  the  vital activities  identified  by  MOEF -  MOEF  hi  Pu  Speaker,  Ministry  of  

Environment  &  Forest  tihna  a  ni  a. Pu  Speaker,  khawngaih  takin  tlem  ka  lak  

belh  lawk  teh  ang,  ka  zo  tep  tawh  e. Plan  mumal  awm  loh  vang  hian  mi  

tam  tak  rilru  kan  ti  na.  Oil  Palm  kan  ching  a,  Tung  kan  ching  a,  tukin  

zingah  pawh  kan  sawi.  Keimah  ngei  pawhin  paper  ka  present  a  ni  Oil  Palm  

chungchang  hi.  Mi  hrang  hrang  ka  kawm  a,  mahni  huan  pawh  tlawh  ngam  

tawh  lo  khawpa  rilru  na  te  an  awm  a  ni. Mau  leh  rua  kan  chinna  turah  hian  

zirchianna  nen  hmalakna  mumal  tak  awm  thei  se  ka  ti  a  ni. 

 A  tawp  ber  nan  Pu  Speaker,  kan  Chief  Minister  zahawm  tak  hian  

react  se  ka  duh  chu  Mau  leh  Rua  kan  chin  te  hi  eng  department-in  nge  

enkawl  dawn?  SEDP  hnuaia  rua  chingtu  ten  hmanni  lawkah  `10,000/-  an  

dawng  a,  hemi  bak  `300000/-  thleng  hi  eng  tiangin  nge/eng  ang  step-in  nge  

an  dawn  dawn  tih  hi  ka  zawhna  a  ni  e.  Ka  lawm  e. 

S P E A K E R : Member  zahawm  tak  Prof. F.  Lalnunmawia i  lo  

sawm  ang.  

Dr. F. LALNUNMAWIA : Pu  Speaker,  vawiinah  Minister  zahawm  tak  

tak  3  te  demand  kan  sawihoah  hian  a  hmasa  berin  kan  Chief  Minister  

zahawm  tak  Demand no.  1 Legislative Assembly  hian  sawi  a  hlawh  lo  hle  mai  

a. Tawite  sawi  ka  duh  chu  Pu  Speaker,  i  kaihhruaina  hnuaiah  Deputy  Speaker  

leh  official  fel  tak  tak  kan  nei  a,  Assembly  min  kaihhruai  dan  te  a  

lawmawm  a.  Subject  Committee hrang  hrang  te  kan  awm  a, keini  mi  thar  te  

min  kaihhruai  danah  Legislative  Assembly-a  thawkte  chungah  lawmthu  ka  

sawi  a.  Chutih  rual  chuan  Commissioner  te  leh  official  dang  dang  te  

promotion  an  hmu  thliah  thliah  te  hi  ka  lawmpui  hle  a  ni  tih  ka  sawi hmasa 

duh  a  ni.  An  thawkrim  em  em  a,  zankhaw  tairek  thleng  thlengin  an  meng  a, 

chuvang  chuan  an  chungah  hian  lawmthu  ka  sawi  a  ni.   

 Pu  Speaker,  kan  Chief  Minister  zahawm  tak  chan  hi  a  tam  deuh  

avangin  department  hrang  hrang  hi  ka  sawi  kawp  mai  ang  a.  No. 9  Finance  

te,  no. 11 SAD  te,  no. 14  Planning  &  Programme  Implementation  te,  no. 15 

GAD  te  hi  han  sawi  kawp  mai ka  duh  a.  Heng  department  hrang  hrang  te  hi  

sorkar  khawlpui  an  ni  a, sorkar  kalphunga  a  pawimawh  chelhtu  an  ni  a.  Kan  

sorkar  policy-a  kan  lo  dah  sorkar  kalphung  tha  zawk,  efficient  delivery  

system  kan tih  pawh  hi  heng  department  hrang  hrang  te  hian  min  kalpuia  min  

kaihhruai  ka  beisei  a  ni. Tin,  kan  ngaihmawh  leh  kan  vei  em  em  thin  file  

movement  awlsam  zawk  leh  rang  zawk  te  pawh  hi  Pu  Speaker,  kan  sorkar-ah  

hian  kan  hmuh  zel  ka  beisei  bawk  a  ni. 

 Pu  Speaker,  Demand  no.  9-na  Finance-ah  hian  tawite  han  sawi  ka duh  

chu  i  veilama  thu  member  zahawm  tak  tak  thenkhat  khan  kan  Chief  Minister-

in  Finance  Department  a  chang  hi  an  ngaithiam  lo  deuh  niin  ka  hria  a.  Pu  

Speaker,  heti  hian  ka  ngaihtuah  a,  chhungkaw  pa  ber  kutah  chuan  sum  a 

awm  thin  a,  anin  chhungkaw  tan  ruahmanna  siamin  an  mamawh  ang  tawk  

zelin  a  fate  hnenah  pawh  a  sem  thin  a.  An  mamawh  dan  ang  zelin  nu  ber  

kutah  te  hlanchhawngin  a  pe  thin  a  ni. Chutiang  chuan  kan  Chief  Minister  

zahawm  tak  hian  Finance  a  chang  a,  a  tul  ang  zelin  department  hrang  hrang  

te  hnathawh  dan  enin  an  mamawh  ang  zelin  a  pe  ang  tih  ka  ring  a  ni.  

Hetianga  Finance  la  ngam  leh  hna  hautak  thawk  tura  inpe  Chief  Minister  kan  

nei  hi  lawmawm  hlein  ka  hria  a.  Chief  Minister  hmasa  te  chuan  an  peihlo  a  

ni  maithei.  Chief  Minister  taima  leh tum mumal tak nei kan han nei a, min han 

kaihruai hi a thlamuan thlak tak zetin ka hria a ni. 

 Pu Speaker, Demand no. 32  Horticulture chungchangah hian ka sawi ve duh 

chu bamboo plantation leh link road chungchangah sorkarin hma a la chho mup mup 

a, a phurawm hlein ka hria a. Tin, Pu Speaker, ka hma chiah ami khan bamboo 

chungchang a rawn sawi a, tissue culture chungchangte a rawn sawi a, Mizoram 

University leh Mizoram sorkar zirna inahte mithiam kan nei a, tissue culture-te 

pawh kan ti thei tawh a ni tih kha a rawn sawi a. Mahse, kha kha a hresual deuh niin 

ka hria a Pu Speaker, Mizoram-ah hian University leh state sorkarah hian bamboo 

tissue culture tihna tur laboratory kan la nei lo a, a protocol pawh kan la nei mumal 

lo tih hi ka sawi duh a ni. University-ah te kan thawk ve a, bamboo bikah hi chuan 

kan la ti theilo a ni tih ka sawi duh a ni. 

 Pu Speaker, i veilama member zahawm takte khan bamboo chungchangah 

kan kalpui dan outsourcing policy leh privatization policy chungchang kan kalpui 

tur kha an la man fuh lo deuh em aw ka ti a. Chuvangin he sorkar policy-ah hian 

mimal kuta hnathawh tur dah chhuah outsourcing leh privatization hi kan kalpui 

chho mek a ni tih ka han hriattirin a lawmawm hlein ka hria a, hei hi kan kalpui dan 

tur dik tak pawh niin ka hria a ni. 

 Tin, NLUP anga thuthluang policy kan kalpui ve lo tur hi ka lawm a, kan 

CM zahawm tak min kalpui danah hian Pu Speaker, a thlamuan thlak hlein ka hria  

a ni. 

 Horticulture Department hnuaiah hian thlai thar leh thei thar chhuah tipung 

tura hma lak a ni te, organic farming uar zawka thlai thianghlim thar chhuah tihpun a 

ni turte hi lawmawm hlein ka hria a. Tin, Pu Speaker, Horticulture Department 

hnuaiah hian ripening chamber, thlai um hminna hi din a ni a. Pu Speaker, i bial  

Sesawng-ah leh Deputy Speaker bial Baktawng-ah te dah a ni a, a lawmawm hlein 

ka hre bawk a ni. Balhla umna-ah hian carbide te thenkhat chuan an telh a ni mai 

thei, mahse ripening chamber-ah hian thlai thar hrisel zawk kan um theih kan beisei 

a, a lawmawm hlein ka hria  a ni. 

 Pu Speaker, Demand no. 45 PWD hi chu kan sawi tam deuh tawh avangin ka 

sawi tam lo ang a, keini bial bik hi chu kan lawm khat a ni  tih  vawiinah hian ka 

sawi duh a. Chutih rual chuan ka bial chhungah kawng siam tul zual kan neih tlem la 

awm zingah hian Samlukhai - Lungsei hi kawngchhia a la ni a, km. 7/8 vel hi 

remchanga min la phah ve ngeite pawh ka han beisei a, kan CM zahawm tak hriatah 

pawh ka han sawi ri ve duh hrim hrim a ni. 

 Minister zahawm tak Pu Robert Romawia Royte Demand no. 22 Sports & 

Youth Services chungchang tawite ka han sawi duh chu, kan Minister chak tak 

kaihhruaina hnuaiah kan thalaiten sports lamah hma an sawn zel a, State Games 

hlimawm tak kan neite kha a zawngchhang thlak hlein ka hria a. Nikum lamah khan 

thenkhat khan budget kha tlem an ti deuh a, mahse anin hma a han la tak tak a, tunah 

phullem 16 phah tura tih a ni te hi a lawmawm hlein ka hria a. Chungah chuan kan 

bial Hlimen leh Muallungthu-te phah ve tura telh a ni hi lawmthu ka sawi a ni. Tin, 

kan budget piah lamah hian project eng emaw zah atangin haichhuah tur a awm mek 

bawkin ka hria a, a lawmawm hlein ka hre bawk a ni. 

 Demand no. 43  Tourism-ah hian kan bial hi tourism development lamah 

hian potential tha tak mai kan nei a, Hmuifang, Sialsuk leh Sailam tlangdungte eco-

tourism lamah potential tha tak mai kan nei a, a circuit anga min siam sakte pawh hi 

kan beisei a ni, chulai chu Minister zahawm tak chan bikah hian ka sawi duh a ni se, 

hun a tawi avangin Pu Speaker. 

 Minister zahawm tak Pu TJ Lalnuntluanga chan Demand no. 36 

Environment, Forests & Climate Change chungchanga tawite han sawi ka duh chu  

Forests Department-a hna tam zawk hi CSS a ni a, chutih rual chuan he department-

a hnathawh thenkhat hi duh aiin a langtlanglo deuh thin em aw ka lo ti ru deuh thin 

a. Chuvang chuan he sorkar hnuaiah hi chuan hna hi langtlang deuh zawka thawh 

theihte ka beisei a. Tin, third party monitoring and evaluation te pawh uluk zawka 

kalpui ni se, mipui leh NGO te tha zawka thawhpui ni se tiin ka beisei bawk a ni. A 

bik takin ram kang leh kangmei ven chungchangah khawtlang mipui leh NGO te 

theihtawpa thawhpui an nih ka beisei a.  

 Pu Speaker, thil pakhat ka sawi duh chu ka bial chhung Samlukhai-ah sawn 

savawm seh pakhat a awm a. Nikum September ni 6 khan Pu Lalbiakkima chu a 

chakai khawrh savawmin a seh a, tun thlengin hnathawk hleithei loin a awm a, 

zangna dawmna te an han dil a, vawiin thlengin tihfel sak a la ni lo a, chu chu 

Minister zahawm takin min lo hriat sak a min tihfel sak theih chuan ka lawm hle 

ang, tih ka sawi duh bawk a ni. 

 Demand no.42 Transport chungchangah Bus service kan state thenawm 

Zampui tlangdung te, Tahan/Myanmar-ah te bus service tir tum a ni hi lawmawm 

hlein ka hria  a. Tin, Pu Speaker, ka bialah sawn central workshop kan tih thin kha 

tangkai zawka hman tum a ni a, tunah hian automated vehicle inspection & 

certification centre tih hi Hlimen-ah din tuma hma lak mek a ni a, kan biala hetiang 

ang hmun tangkai a rawn awm hi kan lawm hle a ni tih ka sawi duh a. Tin, Auto-

rickshaw permit chungchangah hian ka bial chhung Falkawn leh Sialsuk-ah te 

permit eng emaw zah min pe a, chutih rual chuan helai hmunte hi rickshaw service 

nan identify a la ni chiah loin ka hria a, hei hi a theih anga min identify sak theih 

chuan ka lawm hle ang tih ka sawi bawk a ni. 

 Tichuan, Pu Speaker, heng kan Minister zahawm tak takte Demand hi phur 

takin i pass pui ang u tiin ka han thlawp ve a ni e. Ka lawm e. 

SPEAKER :       Tunge phar leh le ? Member zahawm tak Pu Lalduhoma. 

PU LALDUHOMA       : Pu Speaker, Demand no.9  Finance atang hian bul ka 

tan ang a. State kan lo nih hnu ah hian kan sorkar apiang tihmelhemtu chu Lottery hi 

a ni a, tunah pawh hian thil fello tak kal mek a awm niin a lang a. Central Lottery 

Regulation Rules, 2010-ah hian lottery kalpui dan tur hi chiang takin a inziak a. 

Chumi dung zui chuan Ministry of Home Affairs hian instruction vawi hnih, India 

ram state sorkar zawng zawngah a pe tawh bawk a. Chutah chuan lottery hi draw 

machine hmanga tih tur a ni tih hi chiang takin a insawi a. Random technology hman 

tur a ni a, visibly transparent to viewers a ni tur a ni. Mita hmuh theiha langtlang a ni 

tur a ni tih a ni. Tin, High Court pawhin kan sorkar hi chutianga ti turin thu a pe 

tawh bawk a. Solicitor General, Government of India pawhin ngaihdan chiang tak 

hemiah hian an nei a ni. Chutichung chuan, he guideline kalh hian tunah hian agency 

pathum - Skill Lotto Solutions te, Sumit Online Trade Solutions te leh BS 

Enterprises te hi pek mek an ni a. Heng hian RNG (Random Number Generator) an 

hmang a ni. Chu chu draw machine a ni lo a ni, phawt mai a. Tin, hei hian STQC, 

(Standardisation Testing and Quality Certificate) Ministry of Information 

Technology atangin an neilo bawk a  ni. Chuvang chuan guideline kalhin, dan lo 

angin heng agency pathum te hi tunah hian lottery pek mek an ni a. A langtlang hek 

lo a, mita hmuh theih a ni bawk hek lo a. Tihchingpenna chance a sang em em a, a 

tam em em a. Hetiangah chuan mipuite tan sorkar rin a har a ni. Chutiang khatiangin 

in ti chu ka va ti lo. Amaherawhchu, a rinhlelhawm a ni. Sorkar hian kan mipuite 

rinna enjoy se ka duh a. Tichuan dues, leiba an ngah em em mai a, minimum 

guarantee revenue an tih te leh sales proceed te, administrative cost tih te, hetiang 

neuh neuh hi vaibelchhe hnih atanga vaibelchhe li vel zet heng agency te hian kan 

sorkar ah hian an ba a. Sumit Online Trade Solutions phei hi chu Sikkim sorkar 

chuan a tihtir/awih tawh lo a, a khap tawh a, a chhan chu Maharashtra a lei an ba 

nasa lutuk a, hmantlakah a ngai tawh lo a ni. 

 Chutianga draw machine hmang loa mi pathum rawih an nih lai chuan 

agency ve tho, Teesta Distributors te chu ni 17. 2. 2020 khan Director, Institution of 

Finance & Lottery hian lehkha a pe a. ‘Hei draw machine kan neih rih loh avangin a 

lo thlen hun i lo nghak dawn nia,’ tih a ni. Midang lem draw machine telloin, diklo 

takin thawhtir mek an ni a. Chung zing ami pakhat erawh chu, ‘draw machine kan 

nei lo a, i ti ve thei lo ang,’ an ti thung ta a. Hetiang taka rualloa rorel hi a awm a, 

thil felhlel a awm ni te pawhin a lang a, pawi ka ti hle a, hei hi ka han tarlang duh a. 

 Pahnihnaah chuan Demand no. 32-na mau chungchang hi ka sawi ve duh a. 

Kan hotuten an hriatdan min hrilh thin a. Kan hriat dan kan sawi ve dawn a ni. Saw i 

dinglamah sawn Pu Speaker, mau a doctorate degree nei te pawh an awm a, keini ai 

chuan an hre zawk ang a. Amaherawhchu, mahni ngaihdan sawi ngamloin an awm 

a, ka khawngaih khawp mai.  

 Brandisii hi Jeribam-ah te, Andaman-ah te, Myanmar-ah te, Thailand-ah te a 

tualto a ni. Karnataka hian Burma atangin hmanah an lalut tawh a. Latiforus hi 

Taiwan, China leh Myanmar-ah an tualto a. Dr. Barathi, kan sawi fo, kan inghahna 

ber hi Growmore Biotech neitu a ni a, a website-ah lut ve mai rawh u. He pa hi eng 

mi nge a nih a, eng eng nge a tih tih chu a website ah en ula, in hre ve mai ang. 

 Kerala hian Kerala Research Institute tha tak Peechi-ah an nei a; tin, Institute 

of Wood Science & Technology hi Bangalore-ah a awm bawk a. Kerala State 

Bamboo Mission website en ila, heng rua leh mau chi hi an ngah mai, lei tur pawh 

an nei teuh a ni. Kan sawi ang hi chu a ni chiah lo a ni. Tin, hengte hi tualto an nih 

loh avangin, lak luh an nih avangin natna an ngah a, an duap a, an tlo lo a, an nget 

duh em em mai a, treatment pek loh phei chuan kum khat an daih lo a ni. An 

hmanna tlangpui chu thlangra, hnang, pal, leilawn leh agarbati stick-ah a ni a. 

Khawvelah hian eng company mahin heng raw chi hnih hi thil siam nan an la hmang 

ngai lo. Raw lar lo tak an ni, hriat hlawh lo tak an ni. Hung nei an ni a, tin, an tam 

thin bawk. Chuvangin central sorkar pawhin heng raw chi hnih kan sawimawi hi a 

recognize lo. Hei hi ka sawi nawn leh duh, hmanah pawh ka sawi tawh. Operational 

Guideline of National Bamboo Mission pawhin an telh lo a ni. Chu chu kan 

sawimawi tlat hi, kan hriatdan inanglo hi, nakinah tu hriat dan nge dik zawk tih chu 

hunin a la rawn hril dawn a ni. Chuvang chuan mithiam pui pui an awm a, kum tam 

tak tak research an bei a, keini zawkin zuk educate kan tum tlat hi kei chu innghah a 

har ka ti a ni. 

 CAG Report en ila, tunhma lam thil kal ka han sawi lawk ang a. (DR. K. 

PACHHUNGA : Pu Speaker, khawngaihtakin, zar a ngah lo a ni tih hi duh chuan 

House ka present thei a, thlalak hi, zar a ngah lo.) Kha kha chu an hriat dan a ni a, ka 

hriat dan ka sawi ve a ni a, an website te kha ka en ve a. A nih leh, keimahni hrim 

hrim hi hetiang sawi tur hian rintlak kan ni em tih hi ka sawi duh a ni. 2006-a an 

sorkar lai khan engnge min tih tir kha? CAG Report a ni ka sawi dawn ni, Pu 

Speaker, keia phuahchawp ka sawi dawn lo. Himachal Pradesh atangin Maso mau 

tiak 28,000 an la a, hectre 150-a zauah an chin tir tawh a, vawiinah hian a ram vek. 

28,000 atang chuan 63 chiah a survive. (SPEAKER : Kan dan hi chuan thil hlui 

lutuk leh history lampang hi chu) 2007-ah 22,000 an lalut leh a 5750 chiah a nung 

leh a. Vawiinah CAG Report a awm a, hei hi Committee-in kan chai mek a ni a, a 

hlui reng reng lo.  

 Tin, BAFFACOS hnuaiah khan nursery engzat nge an siam tir kha? Bamboo 

Bazaar an ti, Bamboo Technology Park an ti, Common Facilitation Centre an ti, 

Showroom an ti, Post-harvest Storage Centre an ti, Treatment Plant an ti. Khang kha 

vawiinah hian khawnge an awm? Hmuh tur, kawh tur kan la hria em? Wholesale 

Market panga, Retail Outlet pali, Bamboo Processing Unit sawmpanga, vawiinah 

hian a ram vek! Khatiang min lo zirtirtute khan vawiinah hian raw chi hnih an 

sawimawi leh a ni. Mi hlawhchham nawntir leh an tum em ni tih hi vawiinah hian ka 

zawhna a ni.    

 Pu Speaker, Venus Bamboo lah chu Mizorama bamboo museum lian berah a 

chang a, KK Shah nen. Tichuan, enquiry Pu Rualzakhuma, IAS leh Pu K 

Lalchhunga, IPS-in an la a, an report pawh hi phek 265-a thui a ni a.Vawiinah kan 

hotu leh KK Shah ten thubuai rit tak an awrh a ni. Hmana lar em em KK Shah, tute 

emaw sorkar loh chhunga pil bo daih kha Aizawl khawlaiah hmuh tur a awm leh 

tawh a ni.Ni 29 June,2009-ah khan ka zawhna a awm a. Mau atang hian cheng 

engzatnge kan lakluh tawh ka ti a ni. Tuilet hnuah mau atanga kan lakluh tawh chu  

` 24,000 chauh a la ni. 

Pu TJ. LALNUNTLUANGA, MINISTER  :  Pu Speaker, ka lo 

inrawlh lawk ang e. Kan group leader khan a rawn sawi a, K K Shah te nen kan 

hotupa kha mau chungchanga case neih kha a rawn sawi a, a rawn sawi kha mipui 

hriatfiah loh theih tura sawi kha thaloin ka hria a. Khami case awmdan chu MIP-ah 

khan Grant-in-aid tur kha loan an lo pe a, sorkar tan loss a awmlo a, a chhumbunga 

mipuite bum tumna ang chi hi ka rawn sawifiah a ni. 

Pu LALDUHOMA :  Court-a kal mek a ni. Court-ah a kal mek tih bak ka sawi 

hleinem. Thubuailo chu court-ah a kal ngai em ni? Pu Speaker, a chhumbung lo, 

court-ah thubuai a awm mek a ni, a chiang khawp mai. 

SPEAKER : Court kal lai chu House-ah sawi  awih lo. Kha chu tawp ang. 

Ka phal tawh lo. 

Pu LALDUHOMA      :  Aw le, ka zawhna chhannaah khan Mizoram in mau 

atanga sum kan tuak chhuah tawh chu ` 24000 chiah a ni a. Chu chu 

Sakawrhmuituai atanga mau pum 800 kan hralhna a ni. Kan sum leh tha sen zawng 

zawng BAFFACOS hnuai ami zawng zawng te kha han ngaihtuah ila a hlawk lemlo 

chu a nih hi. 

 India ramah hian kan ti duh tak tak a nih chuan Cane & Bamboo Technology 

changtlung tak Guwahati-ah a awm reng a ni, hnai te ah. Tin, Mutha Industry, 

Tripura-ah a bawk awm a, Mutha hian bamboo wood an siam a, India ram airport 

hrang hrang airport chhuat leh bang atan an supply a, an supply seng lo a ni, demand 

a tam lutuk. Tin, Nanjing University, China-ah mau tak hi an thawn chhuak reng a 

ni. Kawmthlang lawk kan thenawmah a awm a, kan mau takte hi kan sawngbawl tak 

tak duh a nih chaun  an hnenah te pawh zuk kalin, zuk zir hi a thain ka hria a. Kg-ah 

` 3-in mau leh rua te hi an lei a, mau tlawn khat hi kg 5-10 vela rit a ni a, rua hi kg 

20-35 vela rit a ni a. Subsidised-a kan tih chuan thingtlangpa tam takin kum khatah 

nuai tam tak an lakluh mai theihna, nakin ni loin nakum maia an lakluh theihna tur 

chu a awm reng a ni kan bulah hian. Tin, Realto, Chennai te pawh a awm bawk a, 

toothbrush siamtu an ni. Bamboo India, Pune-ah an awm a. Cement factory te hian 

kan mau ler leh a tangte kan hluihlawn ho hi fuel atan an duh em em tih pawh kan 

hria a. Foreign-ah company lian pui pui, Finland ami Chemopolisoy te leh Fortum, 

Netherland ami te an awm a, IKEA, Sweden te, walmart te, Bamcor te, Unilever te 

an tam mai, ka shortcut mai ang e. Hengho zawng zawng hian Dehi leh Gurgaon ah 

office a nei vek a, an dawr theih vek a ni. Chuvangin hmana Israel serthlum min 

chintirtute kha vawiin mau leh rua sawimawi tute hi an ni a. Jathropha min 

chintirtute kha an ni a, aloe vera leh red oil min chintirtute tho kha an ni. Chuvangin 

kan hlauthawng a,  mipui kan khawngaih a ni.Vawiinah insawisel hrim hrim a ni lo. 

BPL-ah kan awm leh ang tih hi kan hlau a ni. 

 A tawp berah chuan Pu Speaker, ka short-cut tawh ang a. Demand no. 5-na 

Vigilance-ah hian ka lut ang a. Mizoram-ah hian corruption awm lo se kan duh a, 

Grade-IV atanga CM thleng chhui theitu neih hlan kan nghakhlel a ni.A bikin 

PRISM te leh kan zirlai ten Lok Ayukta neih an nghakhlel em em a. 2019-ah kan lo 

nei ta a, tunah thawktu 27 an awm a, Chairman chauh hi regular post a ni a, a dang 

hi chu Deputation, contract leh MR post te te an ni vek a. Heng mi 27 te hi kan 

ramah corruption titawp turin an tawk lo. Engmah thawk tham an ni rih lo. 

 Directorate of Inquiry te, Directorate of Prosecution te an mamawh a, chung 

tello chuan investigatetu tur pawh an nei lo a, Lawyer ding tur pawh an nei bawk lo 

a. Judicial Department atangin Vigilance Department-ah sawn a lo ni ta a. Nikum an 

budget atang khan  kumina Lok Ayukta  budget hi cheng nuai 74-in a tlahniam ta a 

ni. Chu chu 20% vela tlahniam ang a ni. (Kan zo law law ang e, a tawp ber ni a ni 

tawh bawk a). Office expense atan nikumah nuai 35 pek an ni a, kuminah nuai 10. 

Object Head 9 nuaibo sak an ni a, budget document-a salaries and employees tih 

ziahnaah pawh an lang tawh lo. An bo thak tawh mai a ni. 

 Nikumah khan kan Finance Minister thusawi para 31-naah khan Lok Ayukta 

an ngaih pawimawh tur thu a sawi a. A sawi tur diktak zawk chu ‘Lok Ayukta hi kan 

duh tak tak lo, nakum atangin che thei miah lovin kan hrek tawh dawn’ lo ti zawk 

sela dik tur a nia! Chhak lamah kan kal dawn an tih chuan thlanglamah an kal tih 

ang tho kha a ni. Ukil rawihna tur pawh an neilo a, hetiang chuan kan ramah hian 

corruption hi kan tirem lovang. Tihrem pawh kan tum lo tih hi a lang reng a ni. 

ACB-in corruption case pending an neih zawng zawngte chu Lok Ayukta-ah transfer 

vek tur a ni a, mahse case tlemte chauh an la transfer a.  ACB hian Lok Ayukta-in an 

hnena  corruption case a refer chauh an investigate thei  tawh a, anmahniin 

independent functioning an nei tawh miah lo a. Lo titha duh ta lo se ACB hian, Lok 

Ayukta hian an chungah thuneihna engmah an neilo, an ACR pawh an ziak thei lo, 

Transfer and posting pawh an ti thei lo, supervision kha a chak dawnlo tih a chiang 

reng mai a. Tunah hian ACB chu senior IPS officer-in a enkawl a, an budget chu 

Lok Ayukta budget let thum vela lian a ni a. Chuvang chuan ACB kal zel dan tur hi 

tihchian vat a hun tawh a ni.  

 Section 13, Lok Ayukta Act, 2014-ah te pawh hian special court an nei tur a 

ni tih a ni a, an la nei lo. Tunah hian prosecution pawh ti dawn se khawi court-ah 

nge an thlen dawn hriat a ni miah lo. Kan Special Court neih sa  te hi lo ring mai 

rawh se an ti a nih pawhin order tal a awm tur a ni.  

 A tawp nan ka sawi duh chu Pu Speaker, kan ramah CM thlenga chhui thei 

tur rorel khawl, dikna kengkawh tur kan duh theuh a, mahse chu chu a awm tak tak 

ang tih an hlau a, function thei lo turin  an siam a, Lok Ayukta thawktute hian hlawh 

chiah an la ang a, a bak engmah an ti thei dawn lo, an kut kan phuar leh si hi he 

sorkar rilru hi a lang chiang em em a ni. Hei hi a pawi ka ti lutuk, ka thin pawh a ti 

ur. Chuvang chuan an ti tak tak a nih chuan SEDP atangte pawhin Untied Fund 

atangte pawhin an budget hi belhchhah sak rawh se, function theiin siam rawh se, 

ACB-te pawh hi an kal zel dan tur tihchian ni tawh rawh se. Lok Ayukta hnuaiah 

hian Directorate of Investigation angin kal mai rawh se kan ti a nih leh sum sen a 

ngai lo, a fel em em, eng emaw chu tih a ngai a ni. Chu chu a rang thei ang bera kan 

sorkar hian ti turin ka ngen a ni e. Ka lawm e.  

S P E A K E R : A lawmawm e. Tunah chuan kan sawihona te a zo 

tawh a. Minister-te ka rawn sawm tawh ang a. Tukin zinga ka chhiar ang khan 

mitinin inngaitlawm takin mahni  aiin mi dang tha zawkah ruat theuh rawh se ti 

chungin Minister zahawm tak Pu T.J.Lalnuntluanga’n kan sawihona te rawn wind 

up se. Tin, sawifiah ngai a tihte rawn sawi se, pass rawn dil bawk se, i lo sawm ang. 

PU T.J.LALNUNTLUANGA, MINISTER : Pu Speaker, ka lawm e. 

A hmasa berin Pathian kaihhruaina azarah kum 2020 leh 2021 budget move leh 

wind up theia ka awm avangin Pathian hnenah lawmthu ka sawi a ni. 

 Vawiinah hian Demand 4 sawi tur kan ni a. Department pakhat hnuaiah 

pawh hian peng pawimawh tak tak a awm a, hma lain an che vek bawk a, sawi kim 

dawn chuan duh aiin hun a kal chak duh thin si a. Chuvangchuan nikum budget 

demand wind up nia kan sawilan loh deuh te, nikum budget demand wind up leh tun 

inkara department-in hma kan lak mekte leh hlawhtlinna kan hmuh chhoh mekte a 

tawi thei anga rawn sawi ka tum dawn a ni. 

 Pu Speaker, member zahawm tak takten rawtna leh zawhna an neihte kha 

kan department lam hotuten an lo chhinchhiah hlawm a. Chuvangin kan sawi zawng 

zawng pawh kha kan react theilo palh a nih pawhin awmze nei turah ngai ila a tha 

awm e. Chu bakah member zahawm tak takte tan House pawn office lamah te pawh 

danin a phal hnuaiah chuan an zawhna neihte lo pui turin kan inhuam a ni tih ka 

sawi tel duh bawk a. Chutih rual erawh chuan a tam thei ang ber rawn react ka tum 

dawn a ni. 

 Demand-te hi a indawtin sawi chho mai ila. Demand no. 4-na Law & 

Judicial Department chungchang: Pakhatna Law & Judicial Department hian direct-

in heng Office of the Advocate General Mizoram, Office of the Registrar General of 

Marriage, Office of the Mizoram State Law Commission, Office of the Govt. 

Advocate Public Prosecutor te hi a enkawl a.  

 Pahnihna Guwahati High Court te, District Court zawng zawngte leh 

Mizoram State Legal Service Authority-te tan hian Law & Judicial Department hi 

administrative department a ni bawk a. An budget zawng zawng pawh Law 

Department kaltlanga tih a ni. 

 Pathumna tun dinhmunah hian February, 2020 thleng hian Mizoram District 

8-a Government Advocate Public Prosecutor awm zawng zawng hi 50 an ni a. Tin, 

Guwahati High Court-ah Additional  Advocate General 1 leh Government Advocate 

Public Prosecutor dang 4 an awm mek a ni. Tin, Guwahati High Court Principal 

seat-ah khuan Additional Advocate General 1  kan nei a, Supreme Court-ah khuan 

Standing Council 1 kan nei bawk a ni. Heng kan sorkar ukil-te hian an thawh hlutna 

ngaihtuahin  hlawh tam lo tak nen  theihtawp chhuahin sorkar tan rim takin hna an 

thawk a, sorkar hi court lamah an veng thin a ni. 

 Palina  District thar 3 kan neih Khawzawl, Hnahthial leh Saitual District-te 

tana District Court dinna tur hi sorkarin a pawm tawh a. Notification pawh 

21.10.2019 khan chhuah a ni tawh a. Amaherawhchu, district tharte insiamrem 

chhung leh a hmunhma te, office court building turte la neih hma chuan Saitual leh 

Khawzawl District-te hi Aizawl Judicial District hnuaiah la awmin, Hnahthial 

District chu Lunglei Judicial District hnuaiah la awm rih turin ni 10.1.2020 khan 

remruat a ni a. 

 Tin, rang zawka naupang khuaikhem leh pawngsual thubuai chinfel a nih 

theih nan  sorkar chuan Fast track Court, Special Court, Rape and POCSO Act hnuai 

ami hi 3 Mizoramah din phal a ni tawh a, 2 hi Aizawl-ah din phal a ni a, 1 hi 

Champhai-ah din phalna pek an ni tawh bawk a ni. Hemi atana mamawhte pawh hi 

central atangin fund-te pawh hmuh tawh a ni. 

 A dawt lehah chuan tun financial year chhung hian Mizoram Victim of 

Crime Compensation Scheme, 2011 hnuaiah Law & Judicial Department hnuaiah 

MSLA  kaltlangin sorkar chuan district hrang hranga vanduaina tawkte tan 

February, 2020 thleng hian cheng nuai 254.9 a pe chhuak tawh a. Tunah hian 

Treasury lamah nuai 192.4 a la tang mek bawk a ni. Mizoram State Law 

Commission pawh din thar leh niin 5.9.2019 khan Chairman atan Pu Lala 

Khawbung, MJS Retd. Ruat a ni a, tunah hian mumal takin office pawh kalpui a ni. 

Law & Judicial Department hnuaiah hian Mizoram district tina Registrar of 

Marriage-te tan training buatsaih a ni a, tun kum atan pawh hian January thla thleng 

khan training hi buatsaih a ni. 

 Tin, Law Minister leh Chief Justice-te remruatna angin kan ukil te, a bik 

takin Govt. Advocate-te leh Public Prosecutor zawng zawngte tan Refresher Course 

Training  26&27 November, 2019 khan Aizawl Club Conference Hall-ah neih a ni a. 

Hetah hian resource person atan judicial academy atangin mi 2 an rawn kal a ni. Pu 

Speaker, Mizorama Judicial Officer-te intuaihriam nan leh an hriatna belhchhahna 

atan pawh hian Supreme Court case online-te kan subscribe sak bawk a ni. 

 Tin, North Eastern Judicial Officers Training Institute Najati, Guwahati-ah 

hian kumtin North East-a Judicial Officer-ho an training thin a. Hemi senso atan 

hian North east state tin hnenah annual contribution te bituk an ni a. Mizoram atang 

pawh hian cheng nuai 25 kan pe ve thin a ni. Hei hi  House-ah a  lang  khat  deuh  

hlek a,  ka han  tilang  ve  duh a  ni.  Mizoram  sorkar  hnuaiah hian  hmasawnna  

hrang hrang  kalpui a  ni a,  kan  Chief  Minister  zahawm tak duhdanin dan leh  dun 

hrang hrang  avanga  kan ram  hmasawnna  te  tihkhawtlai  a  nih  lohna  turin  Law  

&  Judicial  Department  chuan  Land  Revenue & Settlement, Environment, Forest  

&  Climate  Change  Department te,  PHE te,  PWD-te  leh  Higher  and  Technical  

Education  Department-te  an  project-a  harsatna  an  neih chungchangah  kan  

meeting  pui  tawh a.  Hei hian  harsatna  thenkhat  chu a tikiang  turah  kan ngai  

a  ni.   

 Law  &  Judicial  chungchangah  khan  mi  2-in zawhna  an zawt a,  a  theih  

ang anga  chhan  ka tum ang a. Member  zahawm  tak  Dr. Vanlaltanpuia  khan  

Lungleia  District  hmun  tur  chungchang  kha  rawn sawi  lang  turin  min  ti a,  

khawpui  lailiah District  Court-hi  neih kan  duh  a, a chhan chu  sorkar  

inrelbawlnaah  hian  Legisltive, Executive, Judiciary  tih ah hian a  ke  pawimawh 

tak district-ah  hian Judiciary  hian  hmun  pawimawh tak  luah  turah  kan  ngai  a.  

Chumi  avang chuan  tunah sawn disctrict  court  awm  mekna ah sawn Trade & 

Commerce  building a awm a,  a changtu  Minister kan  han dil a, a changtu  

Minister  pawhin  tha  takin,  beiseiawm  takin  min chhang  a.  Office  lamah  kalpui 

ngaite a  awm avangin  kan  la  tifel  thei  lo va,  beiseina  sang  tak  kan  nei a  ni  

tih.  

 Tin, family  court  chungchang a rawn sawi  bawk a, family  court  

chungchang  hi  tunah hian Mizoramah a  la  tam  loh vangin  ti  rih  lovang  kan ti a, 

kan  Court  pangngai  te  pawh  hian  jurisdiction  an  neih  tho  avangin tih  rih  loh  

ni se  tiin  family  court  chu  Zoram  pum angin  kan  la  ti  rih a  ni.  Tin,  member  

zahawm tak  Pu  Biakzaua  zawhna  Lawngtlai-ah sawn District  Court  kan  la  nei 

lo a,  tunah  hian  a  hmun tur  neih a  ni  tawh  a,  hei hi  CSS  hmanga  kalpui dan  

kan  ngaihtuah  mek  lai a  ni a.  District  Session  Court Lunglei-a  kal  ngai  thin  

kha  Lawngtlai  atangin a  hla  deuh  e a  ti a,  tunah hian session court  trial  neih  

mek  hi  10  pawh  an  la  tling  lo a, Lungleia  la awm  pawh hi  harsatna  lian  lutuk  

a la thleng  lo a  ni  tih  ka ngaihdan a ni  a.  Member zahawm  tak lo sawi kha  High  

Court  lam  te  pawh  rawn sawipui  kan tum ang a, a theih  leh  theih  loh chu  thu 

hran  ni sela,  theihtawp kan  lo chhuahpui dawn a  ni  tih  kha  Law &  Judicial  

Department  chana  ka  sawi  theih chu  ni ta  se.  High  Court chungchangah  hian  

thil  theih  leh theih  loh  hi sawi lawk a  harsa  deuh  a,  member  zahawm takin  min  

lo  hriatthiam sak se,  theihtawp  kan  lo chhuah  pui  dawn a  ni.   

 A dawt  lehah  chuan  Demand no. 12-na  Parliamentary  Affairs  

Department chungchang sawi  leh  ka duh  a, PAD  hi  kan  hriat  tlan  theuh  angin 

keimahni House  member-te  dinhmun leh  hamthatna  enkawl  a,  ngaihtuahtu  ber  

pakhat  kan  ni a,  ‘MLA-te  department’  ti  te  pawhin  a sawi  theih awm e.  He  

department  kaltlang hian  MLA te, MLA  pension-te  leh  family  pension-te, Ex-

MDC  te  leh Ex- MRC pension-te  leh  family pension-na  kalpuina  leh  hamthatna  

kan ngaihtuah  thin a  ni. PAD chungchang  han sawi  hian  he  House-nen hian a  

inkaihhnawih  hle  mai a, chumi  avang chuan  i remtihnain han sawi tel ve  ka  duh  

chu  helai  hmunah  Pathian zarah  kan  tel  ve  a.  Kan  hotute  Commissioner  Pu  

Zokhuma,  helai  hmuna  min  lo  kaihruai  thin  tu  pension thak  thlenga  

hnathawka  a awm  thei  kha  lawmawm ka  ti a,  ka  lawmpui  a. Helai hmun  atang  

hian  ka  ui  hle a  ni  tih  han  sawi  nawn  ve hrim  hrim ka  duh  a ni.   

 Kaisang  thar kan  nei  a,  Pi  Vanlalthantlingi,  Jt. Secy-ah a kaisang  a,  Pu  

Lalhmahruaia  Zote,  Addl.  Secy ah  kaisang  bawk a, ka  lawmpui  hle a,  

Commissioner  & Secretary-ah  hian  mi  rintlak  tak  mai,  Zofate  ah chuan hetiang  

experience  nei tha  hi  an  la tam awm  lo mang e  aw  ka tih  a ni a,  Pu H. 

Lalrinawma hi  min lo  pui  nasa  tu,  dan  leh dun  chungchang  heng  lai  kalphung  

chungchanga  min kaihruaitu  a  ni a.  A experience  hi  ka  hriat  chin tawi te  tih  

lan  ka duh  a,  Indian  Parliament-ah  vawi  tam tak  training  neiin a  kal tawh a,  

British  Parliament-ah te,  London-ah  te  training a  nei  tawh  a.  House  of  

Common  te,  House of  Ward-ah te  Session-ah a  lo attend  tawh a  ni.  Tin,  Japan  

Parliament-ah  te,  New  South  Wales Parliament-ah  te,  Sydney  Australia-ah te,  

Seoul  Metropolitan  Council  S. Korea-ah  te study  tour-in a  kal tawh a.  

Bangladesh  Parliament-ah  te,  CPA  Conference-ah te  pawh a tel  tawh a  ni.  

Experience  tha tak  nei  in Assembly  House  min kaihruai  tur hi  lawmawm  ka  ti 

a.  Thlamuanthlak  ka  ti  a ni  tih  kha  kan department chungchang  sawinaah hian  

ka sawi tel ve  duh  bawk a  ni.  

 Pu  Speaker,  Kum 2019 - 2020  chhung  hian  PAD  hian  Fourth  Session  

of  Eighth  Legislative  Assembly-ah  khan  Speaker,  Dy.Speaker,  Chief  Minister, 

Ministers,  Minister  of  State, Dy. Govt. Chief  Whip  leh  MLA  te  enkawl  dan  

chi  hrang hrang  5  lai  a  amend  a.  Chungte chu: 

1)  The  Mizoram  Salaries & Allowances  of  Speaker  &  Dy.  Speaker  

 Amendment  Act, 2019.   

2)  The  Mizoram  Salaries & Allowances  of  Ministers Amendment   Act, 

 2019.  

3)   The  Mizoram  Salaries & Allowances  Pension  of  Members  of   the  

 Mizoram  Legislative  Assembly  Amendment  Act, 2019.  

4) The  Mizoram  Salaries & Allowances  of  the  Govt. Chief  Whip,  

 Dy.  Chief  Whip  Amendment  Act, 2019.   

5) The  Mizoram  Legislative  Assembly Grants  of  Loans  and   Advances  

 to  Members,  Fourth  Amendment  Rules, 2020  te a  ni  a.   

 Heng atan hian  notification  pawh  ni 9.12.2019  khan  chhuah tawh  a  ni.  

PAD chungchangah  khan  sawilan  pakhat a  awm a,  Budget hi a  tlem deuh  kan ti 

a,  hei hi  Finance  Department  lam  min hriat sak atan  te  pawh  kan sawi tlang  

turah  ngai  ila, a tha awm  e.   

 Pu  Speaker,  a dawt  lehah chuan  Demand no.36-na  Environment, Forest &  

Climate  Change  Department  chungchangah  let  leh ta  ila. Environment  and  

Climate  change  Department  hian  ramngaw  humhalh  leh  ramsa  venhim  leh  sik  

leh  sa  thlak  danglam  tur  venhim  that  leh  kan  lui  tui  te  leh  tuihna  kiam  zel  

tur  venhimna  hna  a thawk  thin  a.  Member  zahawm  tak  tak  zawhna  pawh  kha  

wind-up  naah  hian  ka  rawn sawi  zel  dawn  a  ni  tih  kha  ka sawi  duh  a. 

 Ramngaw  leh  nungcha  venhima  kawngah  NGO  te  nen  kan  thawhhona  

a  tha  em  em  a,  inzirtirna  pawh  nasa  taka  kal  pui  a  ni.  Hemi  kawngah  hian  

mipuite  pawh  kan  thangharhin  kan  changkang  chho  zel  pawh  niin  a lang  a,  

Department  pawh  kan  lawm  hle  a  ni.  India  hi  “United  Nation  Frame  work  

on  Climate  Change-ah  signatory  a  nih  angin  kum  2030-a  mihring  tana  boruak  

thalo  paih  turin  2.5  atanga  3  billionton -a  tihpun  tum  a  ni.  Hemi  tihlawhtling  

turin  thing phunah nasa  taka  tan  lak  a  ngai  a.  Hemi  atan  hian  India  hian  

thing  nuai 625  phun  a  ngai  dawn  a  ni.  Tun  sorkarin  a tum  ber  pakhat  chu  

kan  CM  duhdanin  thing  phun  awmsa  enkawl  leh  thing  tiak  lian  phun  a  ni  a.  

Thingphun  enkawla  ngai  pawimawh  hle a  ni.  Hetiang  a  nih  avang  hian  thing  

tiak  lian  chauh  phun  a  nih  theih  nan,  thing  tiak  pakhat  enkawlna  man  ` 10/- 

ni  thin  chu ` 60-ah sorkarin  a  tisang  tawh  a  ni.  Environment  &  Forest  Change 

Department  hian  ram  neitu  te  tana  hahchawlhna  hmun  siamte,  ramngaw  leh  

hmun  hring  siam te,  park  te  siam  tumin  hma  a  la  mek a ni.  Sum  dinhmun  

pawh  a  theih  ang  angin a  ruahman  chho  mek  a  ni.  Khawvelin a  buaipui  

Climate  Change  atan  nodal  department-a  ruat  a  nih  angin,  E & FCC  

Department  chuan  Govt.  of  India-in  “National  Action  Plan  on  Climate  

Change”  a  siam  bawh  zuiin  State  Action  Plan  on  Climate  Change  2018 to  

2023  chu  a  peih  tawh  a  ni.  He  SAPCC-ah  hian  boruak  inthlak  danglam  

avanga  harsatna  awm  thei  leh,  chumi  atana  inbuatsaih  dan  sector  hrang  hrang  

tan  duang  lawkin  ruahmanna  te  a  siam  a.  Hemi  bakah  hian  State  Action  Plan  

on  Reduced  emission from  Deforestation  &  Decladation  pawh  peih  fel  a  ni  

tawh  a  ni. 

 Tin,  Red Plus  project  hnuaiah  International Centre  for  Intergrated  

Mountain  development  IC  mode  nen  tang  dunin  kan  thingtlang  lo neih  dan  

thlak jhuming  cultivation nan  tunah  hian  eizawnna  ngelnghet  neihna  turin  sum 

chang thlai thar theih nan hma  lak  a  ni.  Climate  change  avanga  harsatna  thleng  

thei  leh, Mizoram  a  nghawng  theih  dan  zirchianna vulnerability assessment of 

forest and bio diversity sector due to climate change tunah  hian  kalpui  mek  a  ni  

a,  hei  hi  peih fel  thuai  a  ni  ang. 

 Tin, state  chhunga  hmasawna  hna thawh  a  nih dawn  hian  ramngaw  

tihchhiat  tur  hlut  zawng  pawisa  chu  composatory  afforestation  fund  

management-ah  planning  authority-a  thawktute  khan  an  chawi  thin  a.  He  fund  

hi  Govt.  of  India  sum  bawmah  a  lut  thin  a  ni.  Kan  mamawh  ang  chin  state  

tinin  kum  tin  an  dil  chhuak  thin  a ni.  Mahse  tun  Ministry  tharah  hian  central  

sorkarin  state  tin  te  sum  bawmah  he  fund  a hi  a  lut  tawh  tur  a ni  an  tih  

angin  tunah  hian  fund  hi Mizoram  sorkar-ah  cheng  nuai  21,200  a  rawn  pe  let  

tawh  a  ni.  Kum  2019-2020  APL  cheng  nuai  2,100  chu  central-in  hman  

theihin  a  rawn  pawm  tawh  bawk  a  ni. 

 Kan  Chief  Minister  duhdanin  hmasawnna  hna thawhna  atan  forest  

clearance  leh  environmental  clearance  te  danin  a  phut  avangin  awlsam  zawka  

clearance  hmuh  a nih theihna turin state  sorkar  chuan  “State  Environment  

Impact  Assessment  Authority” leh  State  Expert  Apprisal  Committee  te  chu  a 

tharin  a  din  leh  a  ni.  Chairman  leh  Member  Secretary  atan  state  chhung  ami  

ngei  mithiam  ruat  an  ni  a.  Hei  hian  nasa  takin  environmental  clearance  hmuh  

kawngah  awlsamna  a  thlen  ngei beisei  a  ni.  Harsatna hrang hrang awm thei 

chinfel nan heng  deparment  Higher  and  Technical  te,  PWD  te, PHE  te,  Forest  

Climate  Change  te,  Co-ordination  Committee  te  pawh  din  a  ni  tawh  bawk  a  

ni.  E & FCC  hnuaiah  hian  sanction  post  ruak a  tam  mai  a,  hei  hian  field-ah  

indaihlohna  a  thlen  nasa  hle  a  ni.  Forest  Department  hian  kan  tih  tur  kan  tlin  

lo  phah  deuh  niin  kan  hria  a.  Tun  hnaiah  khan  RO  post  ruak  hnawh  khah  

nan  recruitment  siam  a  ni  a,  mi  10 lak  fel  a  ni  tawh  a, sorkar chungah kan 

lawm hle a ni. 

 Pu  Speaker,  E & FCC  hnathawh  bulpui  ber  hi  ramngaw  awm  sa  

venhim  a  ni  a.  Hemi  kawngah  hian  check-gate  leh  quarter  te  leh  office  te  

pawh  thuam  that  mek a  ni  a.  Heng  check-gate  atang  hian  dan  bawhchhiatna  

avanga  sum  chawi  te  chu  sorkar  sum  hnar  pawimawh  tak  a  ni.  Kum  2019 -  

2020  atana  kan  revenue  target  hi  cheng nuai 350  a  ni  a.  January  thla  thlenga  

kan  sum  hmuh  tawh  chu  431.303  lakhs  a  ni  a.  Financial  year  la  tawp  lo  

mahse  kan  target  hi 123.15%-in  kan  khum  tawh  a  ni. 

 Pu  Speaker,  Indian  State  of  Forest  Report,  2019-a  lan  danin  North  

Eastern  State-ah  Mizoram  chu  ramngaw  nei  tha  ber  kan  ni  a  ni.  Kan  

ramngaw  neih  zat  hi  kan  state  zau  zawnga  tehin  185.41%  a  ni  a.  Report-a  

lan  danin  kum  2017-a ramngaw  hloh  zat  sq.km  531  chu  2019-ah  sq.km 

180.49-ah  a  tlahniam a ni.  Kum  2017-2019  chhunga  kan  ramngaw  tlakhniamna  

hi  133  lai  a  ni.  Heti  chung hian  tan  lak  kan  la  ngai  hle  a  ni. 

 Pu  Speaker,  vawiinah  hian kan  senior,  Forest  lo  chang tawh  tu  Pu  

Chama  tawngkam  hawh  ka  duh  a.  Tuahnun  loh  mei  hian ram  a  tichhe  nasa  

hle a,  chubakah  mihring  nunna  hlu  tak  ten  an tawrh  phah  thin  a  ni. Khua a lo 

thal chho dawn a, state level leh district level  Fire Prevention Committee leh  

department te chuan kangmei laka  kan invenna  leh kan him theihna turin theih ang 

tawkin a inbuatsaih a. Member zahawm tak tak te pawh  vawiinah hian Pu Speaker, 

biala kan kal darh sang sang hunah kangmei laka fimkhur a ngaih thu sawi darh 

turin ka ngen duh bawk a ni. Tin, Mizoram Kohhran hruaitute nen pawh 

Enviroment,  Forest & Climate Change  hotute nen 19.2.2020 khan kan sawiho a. 

Kangmei laka fimkhur a tul thu pawh kohhran hrang hranga puang turin kan rel a. 

Chutiang chuan tunah hian hma kan la tan tawh bawk a ni. 

 A dawt leha ka sawi duh chu Environment, Forest Change Department 

hnuaiah hian  department pawimawh tak Mizoram Pollution Control Board a awm a. 

Hei hi nikum lamah te kan la sawi lar lo deuh hlek a. Hei hian tui leh boruak a lo 

thianghlim zawkna turin ngawrh takin hna a thawk a. Central Pollution Control 

Board bultumin Mizoram-a kan lui te, tuikhur te leh dil te chu uluk takin a enfiah 

reng a. Chutianga enfiahna  station chu hmun 76 laiah bun a ni nghe nghe a ni. Khua 

a lo thang zel a, mihring chengte kan lo pung zel a, kan lui tui te mihring kan chenna 

leh kan hnawmhnawk paih  te hian a tibal nasa hle mai a, hei hi a veitu pawl te leh 

sorkar chuan ngai pawimawhin tunah pawh hian Chite lui venhimna dan The Chite 

Lui Prevention and Control  of Water  Pollution Rules chu an siam a ni. Helaiah 

hian hmalatute hming mal mala han sawi dawnin lo sawi hmaih palh a hlauhawmin 

ka hre si a. Hma la tute zawng zawng chungah lawmthu ka sawi duh a. Cabinet 

meetingah pawh khan lui dang kan neih ho – entirnan  Tuikual lui ang chi te leh 

hmun dang dangah, khawpui dangah te pawh a ni ang, chutiangte pawh chu 

humhalh a tul zia kan sawi a. Hemi bawhzuina tur leh hnawmhnawkin kan lui te a 

tih bawlhhlawhna atanga chhanhim a nih theihna turin department chuan dan siam 

turin hma kan la mek bawk a ni. 

 Pu Speaker, tunah hian industry chi hrang hrang 738 hnenah industry din 

phalna consent he Pollution Control Board hian a pe tawh a. Dan fel tak zamin 

industry-te tihtur a tuk thin a. Dan zawm tha duhlo industry 72 hnenah show cause 

notice pe tawhin dan zawm tha tawk lo 5 chu khar turin a hriattir tawh bawk a ni. 

Boruak bawlhhlawh dan enfiahna pawh Central Pollution Control Board puihna 

bawkin Mizoram chhung hmun 11-ah kalpui mek a ni a. Aizawl, Lengpui, Lunglei, 

Champhai, Lunglei, Kolasib-ahte station din a ni a. District dang Siaha, Lawngtlai, 

Serchhip leh Mamit-ah te pawh hawn belh tum mek a ni. 

 Heng bakah hian amaha boruak dinhmun chawk chhuak nghal thei khawl 

changkang englaipawha dinhmun tilang nghal mai thei tur Continuous Ambian 

Monitoring Station chu Sikulpuikawn-ah bun mek a ni a. Hei hi hawn thuai kan tum 

bawk a ni. Hetianga khawl changkang dang pakhat hi Aizawl hmar lamah dah leh 

turin hma kan la mek a. Boruak bawlhhlawh tehna khawl atang hian mihringin kan 

hipa pawi thei tur vaivut leh bawlhhlawh nawi leng vel chi hrang hrang awm zat a 

hriat theih zel tawh dawn a ni. 

 Mizoram Polution Control Board hian central sorkar puihnain C Grade 

laboratory neiin pollution thil chi hrang hrang a enfiah reng a. He laboratory hi state 

chhung leh pawn atanga research scholar-te, MZU leh NIIT-a zirlai chi hrang hrang 

engemaw zatin an hmang tangkai a ni. Laboratory changtlung zawk, accredited 

laboratory neih hi kan mamawh em em a. Accredited laboratory nei tur hian hmun 

zau zawk neih belh a ngai a. Hei hi kan CM zahawm tak zarah neih theih kan 

inbeisei a. Hmun zau zawk kan neih theih hunah chuan Mizorama laboratory rintlak 

kan din theih ka ring a ni. 

 Pu Speaker, Central Motor Vehicle Act-in a phut angin motor zawng 

zawngin Pollution Under Control Certificate an nei vek tur a ni a. Chumi hna chu 

Mizoram Pollution Control Board kutah dah a nih angin kum 2012 atang khan motor 

khu endik hna hi kalpui niin Aizawl-ah endikna hmun 4 leh Lunglei-ah 1dah a ni a. 

Aizawl leh Lunglei bak district dang zawng zawngah khawl bun turin Transport 

Department nena tanghoin din fel thuai tura hma lak mek a ni. 

 A tawp lama ka sawi duh chu Centrally Sponsored Scheme 90:10 hnuaiah 

hian Wildlife Sanctuary 8 leh National Park 2 bakah State Reserve Forest te venhim 

hna thawh a ni a. Ramngaw venhimna, ramngaw siam belhna leh kangmei ven 

kawnga hmalaknate pawh Centrally Sponsored Scheme hnuaiah 90:10 matching 

share hmanga hna thawh a ni a. Green India Mission, Forest Fire Prevention and 

Management Scheme, Integrated Development of Wildlife Habitat, Project Tiger leh 

National Plan for Conservation of Aquatic Ecosystem hmang tein hna thawh mek  

a ni. 

 Kan sawi tawh thin angin Environment, Forest & Climate Change 

Department hi CSS-ah a innghat thui hle a. Chuvangchuan CSS hnuaia sum hmuh 

tur ngaihtuah chungin Budget-ah token provision ruahman a ni a. CSS kan dawn that 

dan azirin kan Busget hi la danglam chho turah kan ngai a. 15
th

 Finance Commission 

interim report Parliament-a  1st February, 2020-a an pharh takah khan Pu Speaker, 

NE state-te chuan ramngaw an neih zau avang leh ramngaw humhalh ngai an nih 

avangin economic development lamah harsatna an tawk nasa hle a. Chumi 

compensate tur chuan sum lamah duhsak tura an ngenna chu 15
th

 Finance 

Commission chuan ngaipawimawhin state-a sum an pek dan tur bukna hrang hrang a 

siamah forest and ecology-ah 7.5% atangin 10%-ah tih chhoh an rawt a ni. Hemi a 

nih avang hian EF&CC Department chuan sum hi kan hmu tam chho turah kan 

inngai a ni. 

 15
th

 Finance Commission te hnena thu thlen chungchangah hian kan CM 

zahawm tak hmalakna a chhuanawm hle a. Lawmthu vawiinah hian ka sawi tel duh 

bawk a ni.  

 Pu Speaker, Forest Department chungchang kha member zahawm tak takten 

an lo vei nasa hle a, mi 21 laiin an han sawi hlawm a. Hei hi theih ang angin han 

react leh ka han tum ang a. A hmasa berah chuan member zahawm tak, Lengteng 

bialtu Pu L. Thangmawia sawiah khan Ngopa-a staff Rest House vertical extension 

chungchangte leh Chhawrtui-a Rest House chungchang te, khatiang kha min dah sak 

thei em an tih chungchangah khan kan sum dinhmun en chungin kan lo en zui dawn 

nia tih kha ka chhanna ni se.  Chutih rual erawh chuan  Rest  House han nei tur hian 

staff kan indaihlohna avang hian enkawltu tur te kan indaihlo va, hei hian  harsatna 

tam tak min siam bawk a ni. 

 Tin,  DFO  min dah sak thei em tih chungchang kha amah kher lo pawh 

member dang te pawhin bial dang atan khan an sawi tawh bawk a,  hei hi policy 

matter a nih avangin kan hotute kan sum dinhmun en chunga kan lo rawn a ngai a ni 

tih kha ka chhanna ni se a tha awm e. 

 A dawt lehah chuan member zahawm tak Pu Ngunlianchunga kha a awm ta 

lo va, amaherawhchu, a chhanna hi helaiah thiante ho nen kan la hre tlang vek tho 

va, ka sawi lang ang a. Phawngpui National Park  Pangrang khaw hluiah khan thing 

an kit vak mai a, chutah chuan a thawktu Ngunchhuma an man a, an ban nghal a ni, 

a ti a.  Hei hi min lo enfiah sak turin a ti a. Chu chu thil awm dan zawk chu 

Ngunchhuma hi wildlife guard kan tih MR pangngai pawh ni lo,  pawisa awm 

chhunga  a scheme-in a ken, pawisa awm chhunga MR kan chhawr ang chi kha  a ni 

a.  Chutah chuan 2016 atang khan a  hming a awm tawh lo va.  Amaherawhchu, 

pawisa bang te inhlawhna a la awm avangin chhawr zui a ni a.  Amaherawhchu, 

helai hian pawisa an indaih tawh loh avanga lo chawlhtir zawk a ni a.  Helaia  thing 

kih vak avanga ban a ni lo tih kha ka sawi fiah duh a. 

 A dawt lehah chuan khami chungchang kha department pawhin hma a la zui 

a,  R.O. pawh explanation te pawh an call zui a, chutiang chuan hma kan la zui a ni 

tih kha ka sawi fiah theihna ni se. 

 A dawt lehah chuan member zahawm tak Dampa bialtu zahawm tak Pu 

Lalrintluanga Sailo-in a sawi kha a bial chhunga Zopui leh West Phulpui kha Forest-

in an ram lak turah a awm a ni tih kha  a rawn sawi a, khatiang kha an duh loh thu a 

rawn sawi a.  Amaherawhchu, Zopui leh Phulpui te hian an ram hi  wildlife-a rin luh 

an  duh thu department-ah an rawn thlen a. Chumi bawhzui chuan department-in 

hma a la mai a ni tih kha ka sawifiahna ni se.  Tin, mipuiin an duhlo a nih chuan an 

duhlo chung Forest department-in hma lak zui  a tum lo a ni tih kha ka sawi leh duh 

a ni. 

 Member zahawm tak Tuirial bialtu Pu Andrew H.Thangliana khan Tourist 

chungchang te, tourist te nena tanghova hmalak chungchangte kha nichin kan 

windup-naah khan kan hmalakna tur leh kan veiah a tel a ni tih kha ka chhanna ni 

sela.  Hei hi theihtawp chhuaha kan hmalakna, kan project a ni tih kha ka chhanna  

a ni. 

 Tin,  fuel,  diesel leh petrol chungchangah boruak a tihchhiatna 

chungchangah khan pollution control te pawh tang deuh se tih kha nichina Pollution 

Control Board chungchang ka sawi khan ka chhang nghal niin ka inhria a, theihtawp 

kan lo chhuah chhunzawm zel ang e.  Tin, Lunglei North bialtu zahawm tak Pu 

Vanlaltanpuia khan Ramlaitui-ah  virgin lake Pang dil-ah a awm a, chumi chu Ward  

Land Conservation te hi a tih ve theih em a ti a. Helaiah hian State Ward Land 

Authority an awm ve a,  Mizoram sorkar ah hian, chungte chuan an ngaihtuah phawt 

hnuah National Plan for Aquatic  Ecosis ten fund hnuaiah te dilna te la thehluh leh 

tur a ni a. Engpawh ni se, State ward land authority-ah te kan lo zir chiang ve ang e. 

 Tin, Haulawng-ah Vahui rual te a awm a,  Huisih te pawh a awm bawk a ti a.  

Tin, Vahai awmna hmun te pawh a awm bawk a, hei hi humhalh theih dan te a awm 

em? Tin Vanva lui bulah hian Vahai ho hian lo neitute a tibuai thin a,  hei hi hmalak 

dan te a awm em tih chungchangte a rawn zawt a.  Heng hi a tul angin department-in 

kan lo zir chiang ang a, hmalak theih theihnaah hma kan lo la ang e. 

 A dawt lehah chuan  Chhipphir lal in hmun chungchangah khan hetiang 

cheibawl zuina te hi a tih theih em? Forest department-ah hian a ti a.  Hetiang  

historical place hi place kan ti mai ang chu khatiang kha chu Art & Culture lam 

kaihhnawih a nih hmel a,  Forest Department atang chuan inchhan a har deuh a ni. 

 A dawt lehah chuan Mamit bialtu zahawm tak Pu Er. Lalzirliana zawhna  

riverine reserve forest hi a zau em em mai a, heng hi a review theih em, a ennawn 

leh theih em tih zawhna kha  a rawn zawt a. Kha kha  review provision hi a awm lo 

va, hemi hi a duh tan chuan PIL emaw, Supreme Court-ah te emaw, kalpui mai chi a 

nih hmel a ni. 

 Member zahawm tak Pu V.L.Zaithanzama, Aizawl W III bialtu zahawm 

takin a sawi Chalfilh tlang reserve  forest chungchanga  National Tribunal-ah notice 

an pek kha engnge a thlen chin tih zawhna kha,  hei  hi an la final lo va,  tunah hian 

NGT hian Govt. of India,  Ministry of  Environment & Forests ah hian zawhna  a 

zawt leh mek a, report hemi chungchanga pe turin a ti leh mek a. hemi hi  reserve  

forest encrust chungchang  a ni ,  chu chu tunah hian a thu an la final lo a ni. 

 A dawt lehah chuan Serlui bialtu zahawm tak Pu Lalrinsanga Ralte zawhna 

chiah pawh a ni lo, lawmthu a ni e,  Vairengte chungchangah Rest House 

chungchangah te, ramngaw humhalh chungchangah te lawmthu a rawn sawi a, 

chutih rualin Pualreng kalkawng min cheisak thei em tih te, Saiphai-ah hian Forest 

IB min dah sak thei em tih te kha  a rawn zawt a.  Tin, staff te pawh hi a tihpun theih 

em tih te a rawn zawt a. Heng hi sorkar sum dinhmun en chunga hmalak theih ang te 

lo zawn phawt a ngai dawn a, chutiang tur chuan remchang ang tur te kan lo zawng 

ang a, amaherawhchu kan sorkar sum dinhmunin  a zir rih loh chuan la tih mai loh te 

pawh a la ngai mai thei zawk a, theihtawp chhuaha lo ngaih pawimawh kan tum 

dawn a ni. 

 A dawt lehah chuan DFO chungchang kha chu nichina Lengteng bialtu 

zahawm tak ka chhanna ang kha ni leh ta mai se a tha awm e. Tin, member zahawm 

tak Tuichawng bialtu Pu B.D.Chakma zawhna mass felling of teak plantation 

chungchangah khan department in hma an la lo ve. Hma an laknaah pawh khan 

engmah bawhzuina a awm lo va, thubuai bawhzui a awm lo a ni. Hei hi min ennawn 

sak theih em a tih chungchang kha hetiang hi thil awmdan a ni tih ka sawi fiah leh 

duh a. A hmunah department staff-te an kal a. Mahni rama teak awm te hi phalna 

neiin lak phal an ni a. Hemi a sawia te pawh hian kung 500 kih phalna an lo nei a. 

Chumi chu tunah hian an la kit zo lo zawk a lo ni a. Chumi avang chuan tunah hian 

engmah dan bawhchhiatna a awm lo a ni tih ka sawi duh bawk a. Amaherawhchu 

member zahawm tak ten an sawi a nih chuan a tul angin kan lo (Interuption)  

PU B.D. CHAKMA        : Pu Speaker, thinning permission atan kung 500 hi 

felling turin an rawn ti a. Kha pawh lehkha ziakin a chhuak tawh a. Mahse thinning 

permission tih kha mass felling a rawn ti leh a. Dahsawn miah lovin a hmunah hian 

an dah tawp mai a ni tunah hian. Chuvangin physically-a kalin khawngaih takin min 

ensak thei em, a hmunah kal in tih ka zawt duh a ni. 

PU T.J. LALNUNTLUANGA, MINISTER : Pu Speaker, member 

zahawm tak sawi kha kan ngai pawimawh a. Dan angin, danin a phal ang chinah 

hma kan lo la leh ang e.  

 Tin, member zahawm tak Pu Lawmawma Tochhawngin a rawn sawi thing 

phun hi kan ti nasa a. Duh angin a hlawhtlinna hi kan la hmu lo va. Hei aia hmasawn 

theihna hi a awm em tih zawhna a awm a. Nichin khan ka wind-up-naah ka rawn 

sawi tawh a. Chief Minister-in thing hi tiak tawi te te phun tawh lovin, a tiak te 

pawh hi lian deuh sa hi phun tawh ila a tih angin tunah hian a tiak rate pawh kha, a 

phun tur rate pawh kan tisang tawh a, cheng 10 atangin cheng 60-ah. Chumi tur 

chuan tunah hian kan inbuatsaih mek a. Hei hian hmasawnna thar min thlen ka ring 

a ni.  

 A dawtah chuan Mizoram atangin Khawthlangtuipui-ah mau an tawlh thla 

nasa a, a hnuaiah hian teak an tawlh nasa tiin a rawn sawi a. A rawn sawi tum tak 

zawk chu teak tawlh nasat chungchang kha a nih hmel a. Hemiah hian hma thar kan 

la thei ang em tih chungchang a rawn zawt a. Hemi ang chiah hi member dangte 

pawh khan zawhna an rawn zawt a. Tunah hian department chuan hma la in kan 

rama kan thing te, hetiang ho hi hman tangkai a nih theihna tur leh a pulunga phaiah 

emaw, hmun dangah emaw, ram danga thawnchhuah hi kan ui em em tawh a. Hei hi 

state revenue pawimawh tak leh state economy innghahna tlak niin kan hria a. 

Chumi a nih avang chuan he sorkar hian “The Mizoram Wood base Industry 

Establishment (Regulation) Rules’ te pawh tunah hian kan duang fel tawh a. Hemi 

ang hian tunah chuan mumal zawkin industry te din turin kan inpuahchah a. Chumi 

avang chuan teak kan tawlh te pawh a pulunga chhuak mai tawh lovin tun aia hlawk 

zawk, sorkar pawhin hlawkpui zawka kalpui kan tum tawh a ni.  

 Tin, member zahawm tak Pu Vanlalhlana, Aizawl North I bialtuin a rawn 

sawi hi chu Forest hmalakna, Forest pawimawh zia a rawn sawi a, kan lawm e tiin 

ka react mai ang e.  

 Member zahawm tak Pu Lalrindika Ralte, Hachhek bialtu zahawm takin a 

rawn sawi chungchang kha nichina Pu Lawmawma, Lunglei bialtu zahawm tak ka 

chhanna ang khan wood base industry changtlung zawk leh hmasawnna thar nen 

kalpui kan tum a ni tiin teak tawlh chungchang a rawn sawi kha ka chhanna ni nghal 

mai se.  

 Tin, member zahawm tak Dr. Z.R.Thiamsanga zawhna chungchang Murlen 

National Park te min rawn ngaih pawimawh sak thei em a ti a. Khang kha theihtawp 

chhuahin heng hi chu provision awmsa a ni a, fund awm thei ang anga lo ngaih 

pawimawh kan tum dawn nia tih kha ka chhanna ni se.  

 A dawt lehah chuan Aizawl West – I bialtu zahawm tak Pu Zothantluanga 

zawhna teak humhalh a ngaih thu leh department leh sorkar pawhin a hlawkpui 

chuang si lo a tih chungchang kha nichina ka chhanna ang bawk khan industry din 

theihna tur ang chi provision tunah hian kan nei fel tawh a, a dan (rules) kan siam fel 

tawh a. Chumi avang chuan rawtna leh zawhna a rawn neih chungchangah hian 

nichina ka chhanna kha a rin theih mai awm e. 

 Tin, Aizawl South I bialtu zahawm tak Pu Lalsawivunga zawhna 

chungchang shifting cultivation, jhuming cultivation kan tih hi SEDP emaw, thil 

dang hmang hian thlak theihna department hian a ngaihtuah em tih kha nichin wind-

up-ah khan ka rawn sawi tawh a. State action plan on reduced emission from 

deforestation & degradation red plus an ti a. Khatiang ho leh ICIMOD te tang kawp 

khan tunah pawh hian kalpui mek a ni a. Sum chang thlai kut hnathawktuten an 

tharchhuah theihna turin hma kan la mek a ni tih kha ka chhanna a ni.  

 Tin, nungchate humhalhna tur atan hian Air-gun te hi khuahkhirh theih deuh 

dan a awm em tih zawhna kha niin ka hria a. Amaherawhchu, hemi khuahkhirhna 

dan hi a awm thei em tihnain lo ngaihsak ta ila. Ministry of Home Affairs, Govt. of 

India Notificationah khan Arms Rules, 2016, ni 15 July, 2016 angin silai chi hrang 

hrang kawltute leh neitute chuan an District Magistrate, Deputy Commissioner-ah ni 

31 March, 2017-ah an license te hmuh vek tur a ni tih kha a inziak a. Helaiah hian 

Air-gun tih kha arms tihah khan an telh tawh a ni tih kha kan chhanna ni se. Tin, 

Air-gun thenkhat 20 joules  chunglam  chin ho phei kha chu muzzle power sang nei 

chin reng reng chu arm license neih tawh tur a ni an ti a. Heng Air-gun-ah pawh hian 

22 te 22 mm leh a chunglam, khangho pawh kha license nei tawh tura tih an ni a. 

Chuvang chuan tunah hian kan nungchate humhalhna chungchangah pawh hei hian 

eng emaw chen chu a ven theih ka ring bawk a ni. MLA zahawm tak Pu H. 

Biakzaua, Lawngtlai ‘E’ bialtuin a sawi Phawngpui sanctuary enkawl a ngaih thu te, 

venhim a ngaih thu chungchangte a rawn sawi a, Wildlife Guard-te pawh tihbelh a 

ngaih chungchang a rawn sawi a. Hei hi kan sum neih dan a zirte leh scheme atanga 

fund awm dan a zirin kan lo en zui ang e. 

 Wildlife sanctuary hi fencing ni thei se tiin rawtna a rawn thlen a. Khami 

chungchangah khan Wildlife Act chungchangah guideline tam tak a awm a, ramsa 

chungchangah pawh international corridor siam ngai chite pawh a awm a. Hetiang 

en chung hian a theih dan kawngte pawh kan lo zawnpui ang a, amaherawhchu 

helaiah hian fund awm dan a zir te, a guideline-in a phal chinte pawh en a ngai dawn 

a. Chumi avang chuan fimkhur takin kan lo en zui ang e. 

 A dawt lehah chuan, Aizawl South-II bialtu zahawm tak Pu Lalchhuanthanga 

sawi Environment, Forests & Climate Change-ah hian field staff an indaihlo a a ti a, 

heng hi neih belh theih ni se tiin rawtna a rawn thlen a. A dik chiah a, frontline staff 

kan tih ang chi hi tunah hian department-in kan neilo khawp mai a, sipai an sawi 

fiamthu ang deuhin General without soldier an tih ang deuhin tunah hian frontline 

staff hi kan nei lo a. Hei hi kan Chief Minister, Finance changtuah te DP&AR 

lamahte tunah hian kan dil mek a. Annin min phal sak chuan heng hi chu kan 

mamawh tak a ni tih kha ka react theih dan ni se a tha awm e. 

 Forest-ho hi Check-gate-ah hian man tur hi an hre khawp mai a, Oil Palm 

zikte pawh an lo man a a ti a. Kha kha a zialo angreng khawp mai a, an tawng 

vanduaite pawh a ni ang a. A mantute pawh hi hriat a, heng hi chu lo en zuipuite 

pawh, lo puihte pawh department-in kan inhuam ve viau a ni tih kha kan chhanna ni 

se. Tin, amah ngei pawhin hawn a duh thu kha a rawn sawi a, khang kha min lo 

phalsak thei ang em a ti a. Keima hoa lo duty a, lo phalsak ngei kha ka chak hle mai 

a, kan lo phalsak nghal e tih kha kan chhanna a ni e. 

 A dawt lehah chuan MLA zahawm tak Dr. Pachhunga rawtna chungchangah 

khan NGO-te hnena lawmthu sawina chungchang kha a ni a, ‘a lawmawm e’ ti  

mai ang. 

 Tin, member zahawm tak Pu Nihar Kanti Chakma, West Tuipui bialtu 

zahawm takin a rawn sawi kha Green Mizoram Day-te pawh kum tin kan hmang 

thin a, heng hi awareness tam zawk nei thei ila, Middle School-ah te, High School-

ah te hian awareness nei thei ila a rawn ti a. A thahnemngaihna a lawmawm khawp 

mai a, theihtawp chhuahin awareness kan lo kalpui zel dawn nia. 

 MLA zahawm tak Pu K.T. Rokhaw-in Palak Dil hi Forest Minister-in min en 

sak se ka duh a ni a tih kha hei hi chu hnial hrehawm tak tur niin ka hria a, ka hnial 

thiam loh zawng tak a ni a, a hoa kal ngeite pawh ka duh a ni. 

 Tin, MLA zahawm tak Dr. F. Lalnunmawia zawhna 3
rd

 party monitoring hi 

development chungchangah a tih theih em tih te, ramngaw humhalh chungchangah 

NGO-te thawhpui that chungchangte kha a tul ang leh department-in hma a sawn 

theihna tur ang chiin kan lo en zui ang e tih kha kan chhanna ni ta se. Tin, Pu 

Lalbiakthanga, Samlukhai savawm-in a seh chungchangah khan compensation kan 

la hmu lo a ti a, khami kha a nih dan phung leh a awm dante leh dan-in a phal chin a 

nih chuan  compensation pek theihna turte pawhin kan lo pui ang e tih kha kan 

chhanna ni se. Khang kha Environment, Forests & Climate Change Department 

chungchang ka sawi theih ni ta se. 

 A tawp berah chuan Demand no. 42-na Transport Department hnuaiah hian 

Wing lian tak tak 2 Motor Vehicle Wing leh Mizoram State Transport Wing-te an 

awm a. Transport Department hi Mizoram sorkar hnuaia department hrang hrangte 

zingah revenue laluttute zinga pakhat a ni a. Tun sorkar kum kal lai mekah pawh 

hian Dec, 2019 thleng khan sorkar-ah `382934666 kan chhung lut tawh a. Kumin 

2019-2020 atana kan target chu `3202.7 lakhs a ni a, kan target hi kan khum tawh a. 

Kumin chhung hian nuai 4000 chuang zet revenue chhung lut thei turah kan inbeisei 

a ni. 

 Transport Department hnuaiah hian sanction post 705 a awm mek a, heng 

zinga 30% hi luah lohin a ruak mek a, tun ai hian staff hi indaih deuh ila revenue 

tam zawk kan chhun luh theih ka beisei a. Motor vehicle kaihhnawiha dan leh dun 

lekkawhna chungchangah pawh tun ai hian hma kan lak chak ka ring a ni.  

 Transport Department hi hmel thar nei turin theih ang tawkin hma kan han la 

zel a, chung zingah chuan nikum lama kan sawi lan loh deuhte han sawi lang leh 

dawn ila. A hmasa berah chuan Inland Water Transport- Allocation of Business 

Rules, 2019 angin Transport Department hnuaiah IWT dah a ni a, kan flagship 

programme SEDP-a ziah angin Mizoram lui lian deuh deuhah Inland Water 

Transport changtlung tak neih tumin nasa takin hma lak a ni a. Ministry of Shipping 

leh Inland Waterway Authority of India-a Minister-te leh hotu dang hrang hrangte 

pawh kan dawr thin a, anni pawhin min lo phurpui viau a ni. 

 Tui kawnga vahvel man hi a tlawm a, a tangkai viau dawn a ni. Hmalakna 

hrang hrang kan thlen chinte han sawi leh ila. Tlawng lui project- he lui hi Mizoram-

in national waterway kan neihchhun a ni a, National Waterway-102 tih a ni a. 

National waterway a nih avangin IWAI lam hian survey report kimchang an nei vek 

tawh a. Tunah hian passenger leh an bungruate thiar velna atana siam turin a ngen 

mek a ni. Ministry nena kan inbiakna chungchangah beiseina kan nei sang hle a ni. 

Tin, Khawthlang tuipui, Tuichawng project Karnaphuli, Tuichawng river-ah hian 

Inland Water Transport Project kalpui mek a ni a, detail project siamin Ministry of 

Shipping-ah thehluh tawh a ni a, Ministry approval leh sanction hi nghak mek a ni. 

Pathian zara kan hlawhtlin hunah chuan kan nitin chakkhaite Bangladesh atangin 

Mizoramah kan lalut tawh ang a, Assam nena kan ramri chungchangah pawh kan 

huai phah sawt a rinawm a, hei hian min ti phur hle a ni. Mizorama lui dang  5, 

Tuirial, Tuivawl, Tuirini, Chhimtuipui leh Serlui te thlan an ni a, lawng kal theiha 

siamna turin hydrological survey min neih sak turin Ministry of Shipping-ah thlen a 

ni tawh a, an thu leh hla ngaihchan mek a ni. 

 A hlawm hnihnaah chuan, Mizoram State Transport Wing. A hma lama 

tarlan tawh ang khan MST bus te hi Mizoram pawn leh chhungah, mipuiin min 

mamawhna hmunah mi tam takte tan private transport operator te tlan tam lohna 

hmunah kan tlan mek a. Tunah hian bus 41 kan neih zingah deluxe bus 3 leh 

standard bus 29 a tlan mek a. MST bus te hi a hlui tawhin, a senso a sang em em 

tawh a, kan bus tam tak hi thlak an ngai tak zet tawh a. Sorkar sum harsatna karah 

tun sorkar kum chhung hian bus thar 5 lei tawh a ni a, a thar dang 14 lei leh turin 

hma lak mek a ni a. Hetianga MST thuam chakna tura hmalak min phal saktu kan 

CM zahawm tak, kan Finance Department lama hotute chungah lawmthu ka sawi  

a ni. 

 Tichuan Pu Speaker, Zofate inpumkhatna tura  tangkai tura beisei zing ami, 

Aizawl – Churachandpur, Lamka, Manipur bus service tel turin Manipur Minister 

leh sorkarin phalna min rawn pe tawh a, hemi atan hian reciprocal agreement siam a 

ni tawh a, Law Department pawhin a vet tawh bawk a ni. Hemi hnuah hian kan 

Secretary te agreement siam turin Manipur-ah an kal ang a, chumi hnuah chuan Zo 

hnahthlak unau hrang hrang Manipur amite meeting kan neih pui ang a, chumi 

hnuah chuan bus service hun tur anni hote nen kan sawiho ang. Chutiang chuan phur 

takin tunah hian Zofate inpumkhatna turin bus inkalpawhna tur hi kan buaipui mek a 

ni. A dawt lehah chuan, enforcement staff-te leh operation staff-te tan tun ministry-



1016 

 

ah hian overtime allowance rate min san sak a, staff-te sorkar chungah an lawm hle  

a ni. 

 A hlawm thumnaah chuan Pu Speaker, kan hmalakna dangte tarlang leh ila. 

A hmasa berah chuan Conversion of consumers petrol pump into transport petrol 

pump CPP Chaltlang ami hi hun  rei tak atanga department chauhin a lo hman tawh 

thin a ni a. Department in revenue tam zawk a lak theihna turin tunah hian retail 

outlet nei tura hma lak mek a ni a, conversion atana thil tul hrang hrangte pawh 

tihfel thawkhat an ni tawh a, IOC atangin approval nghah mek a ni. 

 A dawt lehah chuan khawngaihna hun, grace period chungchang hi. Tax leh 

fee hrang hrang ba ten a pung awmloa an ba te an pek theihna turin grace period, 

1.7.2019 atanga thla hnih chhung hawn a ni a. Hei hi mipuiten eng emaw harsatna 

avanga chhiah a pung nena pek harsatna sutkian nan leh a pung awmloa chhiah lut 

tihthat nan Transport Department-in Finance Department hnuaia a kalpui thin a ni a, 

he grace period hun chhung hian chhiah leh fee hrang hrang atangin nuai ` 9,87, 

73,716 hmuh a ni. 

 A dawt lehah chuan, VAHAN leh Sarathi, data thenfai chungchang hi. 

Transport Department hnuaia District Transport hrang hrangte hi computerized vek 

an ni tawh a, motor registration leh driving license siamte hi computer hmanga 

kalpui vek a ni tawh a. Tunah hian Vahan-IV leh Sarathi-IV kan hmang mek a, heng 

database kan hman mekte hi tunhma lam atanga record kal zel a nih avangin thenfai 

ngai a awm nual a. Motor registration validity tawp tawh te, driving license thi tawh 

te, kan database-ah hian a awm mek a, hengte hi dan anga paih a nih theih nan hma 

lak mek a ni. 

 Tin, Pu Speaker, thil thar, online payment chungchang. Miputen awlsam 

zawka Transport Department an dawr theihna turin online payment hmang tura hma 

lak mek a ni a. Online payment hian Transport Department-a chhiah pek thin ho 

road tax, registration fee, goods and service tax te a huam dawn a, SBI nen indawr 

tawhin MoU duan a ni a, MoU hi tunah Law Department-in vet tawhin Fiance 

Department-ah vet leh tura dah mek a ni. Miputen awlsam zawka fee hrang hrang an 

pek theih thuai ka beisei a ni. 

 A dawt lehah chuan Transfer of Permit chunghang. State Transport 

Authority hian eizawn nan passenger phur chi lirthei permit a pe chhuak thin a, 

permite a pekchhuahte hi STA hriatpuina lovin motor chawpin an inlei chhawng mai 

mai thin a. Permit neitu ni lovin motor a kawl hian accident leh thil dangah te 

harsatna tam tak a thlen thin a. Chubakah STA dan ding laiin permit hralh chhawn hi 

a phal lo a ni. Hemi chungchang hi STA chuan ngun takin a ngaihtuah a, tuna mahni 

hming lova motor passenger phur chi kawltute reng reng chu, anmahni hminga thlak 

nan thla ruk chhung hun a pe a, he hun tiam hi February 2020 khan a lo tawp ta a. 

Hemi hnu ah chuan permit hi rokhawmtu hnenah chauh lo chuan hlan chhawn theih 

a ni dawn tawh lo a ni. Dan lo anga lirthei passenger phur chi kawltute chu an permit 

cancel sak zel tawh tur a ni a, hei hi nakin zela indang thar turte, eizawnna bul tan 

turte tan permit thar issue theih lehna chance a siam dawn a ni. Tin, accident tawh 

palh chungchangah pawh harsatna, a tuartuten an tawrhna thin pawh a tlem phah 

dawn a ni. 

 A dawt lehah chuan, Aizawl khawpui chhung atana thil buatsaih thar leh chu, 

Aizawl DTO siam that leh ramri siam that chungchang a ni a. Aizawl District 

Transport Office hi DTO, Aizawl Urban leh DTO, Aizawl Rural-in then a ni a. MZ-

01 leh MZ 09-in then a ni a. Hetah hian veng boruak-ah te, veng kil lam deuh ten 09 

han nih bik te harsatna an lo tawk thin pawh a ni mai thei a. Chumi avang chuan 

miptute ngenna avang leh kan DTO te work load hi a inthlauh lutuk avangin work 

load semzai a nih theihna turin DTO Aizawl East leh DTO Aizawl West tiin hming 

kan thlak a. Hei hi 19.2.2020 khan notification pawh chhuah a ni tawh a ni. DTO 

Aizawl East huamchhunga motor register te chu MZ-01A atanga Z registration an 

pu ang a, DTO Aizawl West huam chhunga motor register te chu MZ-01A1 atanga 

A9 registration an pu ang. MZ-09 registration pu mek te pawhin an duh chuan fee a 

tul ang pein MZ-01 A1 –A9 registration-ah an inlet thei tawh dawn a ni.  

 A dawt lehah chuan zawhna zawh tam thin high security registration plate 

chungchang Ministry of Road Transport and Highway chuan high security 

registration plate Transport Department-in  a vuah thin chu titawpin dealer point 

registration ti turin thu a rawn chhuah a. Tunah hian motor lei thar reng reng dealer-

in registration an ti ang a, high security registration plate pawh anmahniin an vuah 

tawh tur a ni a ti a. Hei hi Transport Department chuan a kalpui mek a ni. Dealer te 

hian high security registration plate print tur hian  Transport Department lo hman 

thin company  an hmang tlangpui a motor register thar ten HSRP an hman loh chuan  

smart card registration te kha a print theih loh a ni. 

 A tawpna atan ka sawi leh duh chu pollution under control certificate 

chungchang. Air pollution hi kum tin a sang tial tial a, hetiang a nih avang hian 

sorkar pawhin motor atanga khu chhuak titlem turin hma nasa takin a la chho a. 

Motor reng rengin Pollution Certificate a neih loh chuan Fitness Certificate pawh 

pek loh tur a ni tih a ni a. Mizoram-ah hian motor khu teh hna hi Mizoram Pollution 

Control Board ten Aizawl leh Lunglei-ah an kalpui a, a khat tawkin district 

headquarters hrang hrang Siaha, Mamit, Kolasib, Champhai, Serchhip leh Lawngtlai 

ah te pollution check turin an kal kual thin a. Hetianga a chang changa check hna 

kalpui hi duhkhawplohna a nasa hle mai a. Hetiang a nih avang hian Transport 

Department-in heng hmunah te hian pollution check hna kalpui mai se tiin a rel a ni. 

Tun atanga rei loteah hian heng district  headquarters hrang hrang DTO office kan 

neihna hmunah hian mumal takin pollution check hna hi kalpui tum a ni a. Hei hian 

tuna motor neitute polllution test chungchangah harsatna tam tak hi tibo turah kan 

beisei a ni. Tin, a check-na khawl pawh hi tunah hian district headquarters kan 

neilohna hmunah dah tur hi a daih kan nei fel tawh a ni. Tichin kha ni ta se Pu 

Speaker, member zahawm tak takte sawi kha a theih ang ang react leh ka tum ang a.  

 Member zahawm tak Pu L.Thangmawia, Lengteng bialtuin a rawn sawiah 

khan lawmthu sawina a ni a, hei hi chu react ngai lutuk lo chi, a lawmawm e. Tin, 

Pu Ngunlianchunga, Lawngtlai West bialtuin a rawn zawh MST bus service tir ve 

kan duh a, bus dinhmun nen (SPEAKER: A awm lo kha chu react sak tawh suh a 

buaithlak.)   

 Aw le, member zahawm tak Pu Lalrintluanga Sailo, Dampa bialtuin a bial 

chhungah bus service min pe thei em a ti a. Hemi chungchang hi midangte pawhin 

an zawt nual a, chulaiah chuan bus service chungchangah hian sawi tur hi a tam 

khawp mai a. Kawng hnihin a sawi theih a, a lehlam lehlamin a awm ve ve a, kan 

bus te hi a hlawk lo va, chuvang chuan hei hi chu privatized te pawh a hun tawh 

lawm ni ti te pawh an awm a, a awm viau a. A lehlam zawnga ngaihtuah chuan 

thingtlanga han zin veleh chiah a tak, mi nunphung leh khawsakphung leh an 

dinhmun te en hian, tunah hi chuan a mamawh zual deuh lai hi chu an la awm a nih 

hi  tih ngaihtuahna awm bawk a. Tunlai hian mahni leh mahni department-ah pawh 

ngaihdan insual lai tak mai a ni a. Engpawh ni se, heng bus service chungchang hi 

bus te pawh kan indaihloh chungchang te, kan bus a hlui tawh chungchang te kan 

sawi a, kan sum dinhmun nen hei hi chu kan finance, sum bawm khawih tur chi te a 

ni a. Chuvang chuan kan bus dinhmun te pawh lo en zui kan tum ang a. Tin, a theih 

hun te pawh lo awm turah ngai ila, amaherawchu kan sum dinhmunin a la zir loh 

chuan a tih nghal vut vut theih loh mai thei bawk a ni tih te pawh kha lo hre tlang leh 

ta ila a tha awm e.  

 Tin, Member zahawm tak Pu Andrew H.Thangliana zawhna chungchang 

lirthei pollution chungchang kha chu nichinah pollution chungchangah kan sawi  

tawh a, kha kha ring leh mai ila a tha awm e. 

 A dawt lehah chuan member zahawm tak Pu Vanlaltanpuia zawhna 

chungchang Haulawng-ah taxi route min phal sak thei ang em a ti a. Hei hi chu thil 

har lo a ni a. Amaherawhchu kan V.C te emaw, MLA ngei pawhin DA letter te 

siamin rawn thehlut sela, hei hi chu kan lo pui dawn nia tiin ka chhang mai ang e. 

 Tin, Aizawl traffic jam chungchangah Singapore-ah te scanner an dah a, 

lirthei te an lo scan a, tax pe lo te pawh an lo hre zung zung tih chungchang a rawn 

sawi a. Hei hi Aizawl-ah te pawh kan ti ve thei em a ti a, hei hi thil tha tak tur a ni a. 

Amaherawhchu thil tha tak pawh hi hreipui khuaitu thei tih ang deuhin ‘tha chu ngai 

e’ tih ang deuhin sum ngai chi a ni bawk a. Heng hi sum awm dan dinhmun te leh 

Aizawl-ah hian a applicable em tih te zir chungin kan lo enzui dawn nia. 

 A dawt lehah chuan Mamit bialtu zahawm takin  IWT chungchangah 

Dapchhuah – Bairabi kawng chungchang, Bairabi ah waterway te a siam ve theih em 

a tih hi, technical survey te nei turin kan lo zir chiang ang e tih kha kan chhanna ni 

se. Tin, MST bus service chungchangah pawh nichina member zahawm tak ka 

chhanna kha ni leh ta sela, kan bus service chungchangah. Tin, a bik takin kan 

khawpui lian deuhah chuan private-a nei thei te pawh hi lo awm sela a permit-ah 

hian kan inhuam zau viau  a ni tihte kha nichina Lawngtlai lam te pawh zawhna kha 

a awmin ka hria a. Heng kan district headquarters chinah hi chuan private motor tha 

nei thei turte pawh hi lo awm se kan duhsak khawp mai tihte pawh kha Transport 

Department atang chuan kan duh dan a ni e. 

 A dawt lehah chuan member zahawm tak Aizawl West-III bialtuin a rawn 

zawhna Transport Department hi corporation-ah dah chungchangte a rawn sawi a, 

nichina kan sawi chiah ang kha a ni a, thu hi chi hnihin thu insual lai a ni a, mau leh 

thing innawk lai tih ang vel a ni e. Tin, a dawt lehah chuan lawmthu a rawn 

sawinaah Churandchanpur-a bus service chungchangah Zofate insuihkhawmna 

chungchanga lawmpuina a rawn sawi kha a lawmawm e tih kha ka react theih dan ni 

se. A dawt lehah chuan member zahawm tak Serlui bialtu khan lawmthu 

chungchang bawk a rawn sawi a. Saipum leh Saiphai-ah khuan auto rickshaw route 

awm ve se tih kha a rawn sawi a, dan angin tunah hian kan lo enzui mek a, 

theihtawp chhuahin kan lo pui dawn nia. MST bus service tihbelh theih a ni em a 

rawn tih chungchang pawh kha nichina kan bus dinhmun kan sawi ang kha ka 

chhanna ni leh mai se.  

 Member zahawm tak Pu B.D. Chakma MLA-in MST bus service 

chungchang a rawn sawi kha nichina ka chhanna ang deuh khan bus lei te, motor lei 

te hi a hautak em em mai a, khawlian deuhah chuan private bus lo nei thei deuhte hi 

awm se, keinin permit lo issue ve thung ila tihte pawh kha kan duh a. 

Amaherawhchu, theih ang tawkin mipui harsa awmna deuh hmunah chuan kan 

sorkar pawhin remchangte pawh a la ngaihtuah theih hunah la ngaihtuah chho turah 

chuan ngai ila. Engpawh ni se ngaihtuahna thar hi chu a ngai a ni.  

 A dawt lehah chuan sumo leh auto rickshaw permit 50 tal min pe thei se tih 

chungchang kha tunah hian hmalakna thar result a hriat thuai a rinawm a, tunah hian 

kalpui lai mek kan nei a ni tih kha ka chhanna ni se. (Dr. B.D. Chakma  :  Pu 

Speaker minute 1 lek, auto rickshaw lei tawh sa kha, permit nei miah lovin an khalh 

char char a ni a, Lawngtlai District Transport official-ho kha an tibuai nasa lutuk a, 

khawngaih takin a rang lamin permit hi min pe thei se) Aw le, Pu Speaker, dan 

angin a tul angin kan lo enzui dawn nia tih kha kan inchhanna ni se.  

 A dawt lehah Pu Lawmawma Tochhawngin a rawn sawi IWT chungchangah 

Tlabung, lawmthu sawina a ni hlawm e, a lawmawm e ti mai ang. MLA zahawm tak 

Pu Vanlalhlana, Aizawl North-I bialtuin Myanmar lam bus service/Tahan bus 

service chungchangte pawh tih theih hunah bus nalh tha deuhte pawh tih ni se a ti a, 

a tha khawp mai. Bus tha tak mai, bus nalh leh chuan nuam tur export quality lo tih 

kan tum ang a. Amaherawhchu hei hi tunah hian a kalkawng a la thui hret a, ram leh 

ram inbiakna chungchang a nih avangin external affairs MEA kaltlanga thil tih ngai 

a ni a, duh angin hma kan la chak thei lo a ni tih kha kan in chhanna a ni.  

 A dawt lehah chuan kan MLA zahawm tak Dr. Z.R. Thiamsanga’n 

Champhai-ah 125 ang chi hi dan anga kalpui a theih em? A register theih em a tih 

chungchang kha ka react leh ang a. Rules 47, clause 1 sub clause (h) of Central 

Motor Vehicle Rules, 1989-in a sawi ang chuan custom clearance an neih chuan 

registration hi a tih theih a, fee a tul ang pek ngai an pek hnuah hetiang hian tih theih 

a ni tih a ni a. Amaherawhchu hei hi kan la hriat chian chiah lo lai, a taka kan la dai 

loh lai a awm a, fee hi an chawi tam thin an ti a, foreign lam atanga lirthei lakluh 

hian, chu chuan harsatna a thlen rih a ni awm e.  

 MLA zahawm tak Aizawl West-I bialtu khan lawmthu sawina lifetime tax 

chungchangah te, bus service chungchangah te a rawn sawi a, lawmawm ka ti a. Tin, 

taxi leh two wheeler taxi-ten rate diklo an kalpui chungchangah hei hi a lo enzui 

theih em a ti a. Tunah pawh hian complain awm ang ang hi chu hma kan lo la zui zel 

a, mi 51 hrem an ni tawh a, fine tir an ni tawh a. Chutiang chuan hma lak mek a ni a, 

hei hi a tul angin department pawhin kan lo bawhzui zel ang e.  

 MLA zahawm tak Pu Lalsawivunga’n kan bus chungchangahte lawmthu a 

rawn sawi a, a lawmawm ka ti a. Tui kawng hman tangkaina chungchang pawh kha 

wind up-naah ka rawn sawi tawh a, hei hi member zahawm takten min lo phurpui 

avangin lawmthu ka sawi nawn leh bawk a ni.  

 MLA zahawm tak Pu H. Biakzaua, Lawngtlai East bialtuin a zawhna 

Transport office Lawngtlai ami hi engtikahnge hawn theih a nih ang tih hi ka han 

sawi ve leh ang a. Tunah hian kan sa zo thawkhat tawh a, PWD-in min tihsak a ni a, 

PWD hnuaia thawh a ni a. Tunah hian electric wiring chauh nghah a ni tawh a, kan 

Chief Minister zahawm tak chan a ni a, a rang lama kan luah theihna turin kan lo 

nawr zui ve leh ang e tih kha kan chhanna ni se. Bus service chungchang kha chu 

nichina ka chhanna ang kha a common-in chhang mai ila a tha awm e.  

 MLA zahawm tak Pu Ramthanmawia, East Tuipui bialtuin bus service 

chungchang a rawn sawi pawh kha bus service kha chu ka chhanna inang tlang se a 

tha awm e, a hma ami member zahawm tak takte ka chhanna kha ring mai ila. Pu 

Lalchhuanthanga, Aizawl South-II bialtu MLA zahawm takin kan bus 

chungchangah khan thalaite pawhin operate se, bus service-ah hian sum kan seng 

nasa si a tih kha a dik chiah mai a. Tunah hian thalai operator-ten ti thei se a tih 

chungchangah department pawh kan inhawng khawp mai a, bus tha tak takte an lo 

nei thei a nih chuan khawi khaw kar kawng service chungchangah te emaw an lo ti 

thei a nih chuan department ang pawha lo puih kan inhuam a, thingtlang khaw kar 

kawngah te bus tha, chuan nuam an lo ti thei a nih phei chuan kan phurpui viau ang 

tih kha ka react theih dan ni se. 

 Tin,  ka  sawi  belh  leh  duh  chu  Transport  Department-ah  hian  thil  

hriatfiah  loh  palh hi  a  awm  thei  a,  commercial  department  angin  kan  ngai  

palh  ang  tih  ka  hlau  a.  Keini  kan  inngaihdanah  chuan  public  service  angah  

kan  inngai  a  ni  tih  erawh  chu  min  lo  hriatsak  se  ka  duh  a  ni.  Member  

zahawm  tak  Pu  K. Pachhunga  khan  lawmthu  a  rawn  sawi  bawk  a,  kan  lawm  

e  tih  kha  ka  chhanna  ni  leh  mai  se.  Member  zahawm  tak  Pu  KT Rokhaw  te,  



1022 

 

Pu  F. Lalnunmawia  te  leh  Pu  Muanpuia  te  khan  bus  service  chungchangah  

lawmthu an  rawn  sawi  bawk  a.  Pu  F. Lalnunmawia,  member  zahawm  tak  

bialah  pawh  khan  automated  inspection  centre  din  tum  a  ni  a, tunah  hian  kan  

nawr  mek  a.  A  hna  chungchangah  department  mala  tih  theih  a  ni  lo va,  Pune  

lama  company  leh  PWD  kaltlanga  tender  te  buaipui  a  ngaih  avangin  tunah  

hian  duh  angin  hma  kan  la  nghal  vut  vut  thei  lo va. Amaherawhchu  a  file  

chu  chak  takin  kan  lo  nawr  zel  a  ni  tih  ka  sawi  duh  a  ni. Tin,  rickshaw  

permit min  pe  a,  a  route  hi  min  sawi sak  se  tih  kha  rickshaw  permit  pek  

tawhna  hi  chu  a  route  awmsa  tura  ngaih  a  ni.   

 Aw le, ka  department  chan  chu  ka  sawi  zo  ta  a. Pu  Speaker,  ka  

Demand no. 4  Law  &  Judicial  Department  - `27,39,82,000.00;  Demand no.  12 

Parliamentary  Affairs  -  `84,70,000.00; Demand no.  36 Environment,  Forests  &  

Climate  Change  -  `2,22,43,48,000.00  leh  Demand no.  42  Transport - 

`49,11,86,000.00  Heng  te  hi  he  House  zahawm  tak  hian  min  pawmpui a,  min  

pass pui  turin  ka  rawn  dil  e.  

S P E A K E R  : Aw le,  Pu  TJ  Lalnuntluanga,  Minister  zahawm  

takin  a  department  chan  ho  te  thahnemngai  takin  a  rawn  sawifiah  a.  Member  

te  ngaipawimawhin  detail  takin  a  rawn  sawi  a,  a  lawmawm  hle  a  ni.  Tichuan  

a  department  enkawl  te  Demand no. 4  Law  &  Judicial  Department  hman  atan  

- ` 27,39,82,000.00;  Demand no.  12 Parliamentary  Affairs  -  ` 84,70,000.00;  

Demand no.  36 Environement, Forests  &  Climate  Change Department -   

` 2,22,43,48,000.00  leh  Demand no.  42  Transport  -  `  49,11,86,000.00; a  vaia  

belhkhawm  ` 299,79,86,000/- te  hi  House-ah  pass  a  rawn  dil  ta  a,  remti  

apiangin  ‘remti’  ti  rawh  u  le.  (Member  te  -  Remti)  Remti  lo  kan  awm  em  ?  

Kan  awm  chuan  ‘remti  lo’  ti  ula.  Aw le,  tunah  chuan  Minister  zahawm  tak  

Pu  TJ  Lalnuntluanga  enkawl  Demand no. 4  Law  &  Judicial  Department  hman  

tur  te, Demand no.  12 Parliamentary  Affairs  Department  hman  tur  te,  Demand 

no.  36 Environement,  Forests  &  Climate  Change  Department  hman  tur  te  leh  

Demand no.  42  Transport  Department  hman tur  te, a  vaia  belhkhawm  

`299,79,86,000/- te  hi  House-in  lungrual  takin  a  pass  ta  a  ni.  (Pu TJ. 

Lalnuntluanga  Minister :  Pu  Speaker,  ka  lawm  e)   

 Aw le,  tunah  chuan Minister  zahawm  tak  Pu  Robert  Romawia  Royte  

kan  sawihonate  rawn  wind  up  a,  sawifiah  ngai  te  sawifiah  a,  a  demand  te  

House-ah  pass  dil  nghal  turin  ka  sawm  e. 

Pu ROBERT  ROMAWIA  ROYTE  MINISTER   :   Pu  Speaker,  ka  

lawm  e.  Ka  department  chan te  hi  department  pathum  -  ICT  Department,  

Tourism  Department  leh  Sports  &  Youth  Services  Department  te  a  ni  a.  Kan  

hriat  angin  budget  lian  pawh  an  ni  lo va,  a  pathuma  belhkhawma  thawktu  te  

pawh  hi  an  tam  lo va. An  pathuma  belhkhawm  hi  department  thenkhat  

gazetted  officers  zatve  pawh  an  pha  lo va,  mahse  kan  hlim  ve  em  em  a  ni  

tih  ka  sawi  hmasa  duh  a  ni.  Tin,  district  office  nei  lo  vek  department  ka  

enkawl  bawk  a,  a  hahdamthlakna  laite  pawh  a  awm  a,  mahse  Minister  charge  

ka  lak  ni  pawhin  ka  sawi  a,  tlem  mah  ila,  te  mah  ila,  kan  thawhchhuah  hi  

chu  a  lian  tur  a  ni  ka  ti  ve  tlat  a  ni.  Chu  chu  kan  department  thupui  leh  

kan  inzirtirna  ve  pawh  a  ni  a.  Kum  1  leh  thla  2  chuang  ka  enkawl  ve  ta  a,  

kan  thawktute,  kan  Department  Secretary  te,  Secretariat  Officers  leh  Staff  te,  

Directorate  leh  Field  Office  ti  mai  ila  District  Office  ang  chu  kan  nei  mumal  

lo  naa, an  fakawm hlein  ka  hria.  Theihtawp  an  chhuah  a,  sorkar  a  lo  inthlak  

chuan  thil  inthlakthleng  tam  tak  a  awm  lo  thei  lo va,  chutiang  chung  chung  

chuan  harsatna  tam  tak  tawk  bawk  mah  ila  phur  taka  an  thawhna  a  zarah  kei  

pawh  ka  phur  ve  a.  Heng  department  pathum  te  hian  theih  ang  angin  hna  

kan  thawk  ve  a  ni  tih  ka  sawi  duh a ni. Tin, keima mimal ngaihdan hrim hrimah 

hian establishment inla lian zawng leh in appoint vak vak leh eng emaw zawnga kal 

hi ngaihtuah chian a ngaiin ka hre ve a, department tam tak tan chuan a ngai ngei 

ang a, kan department tan pawh hian ngai chu kan han ti ve bawk thin a, mahse khati 

lo zawng khan kan kal hram hram tih hi ka sawi ve duh hrim hrim a. 

 Tin, chutianga kan kal  mek lai chuan, tlem nakalaiin post ruak  eng emaw hi 

chu a awm a, khang erawh kha chu ka rawn sawi thui lo ang. 

 Tin, a hminga Minister charge ka lak tirh atanga ka ngaih pawimawh em em 

chu Allocation of Business Rules hi kan department officer te leh staff te nen pawh 

kan sawiho a, eng ti tur chiahin nge ICT Department hi a awm, eng ti tur chiahin nge 

Tourism Department hi a awm, eng ti tur chiahin nge Sports & Youth Services hi a 

awm, eng nge a mandate tih chianna nena hnathawh hi a tulin ka hria a. Tu kan 

demna lam ni lovin, sorkar hmasa lamahte intih pawlh nawk nawk te, Minister 

pakhatin a kawp avanga thil inpawlh nasa lutuk ang chite pawh hi mi sawi mi sawite 

pawh a awm a, kan hriat ve te pawh a awm a. Chung chungchangah pawh chuan 

fimkhur takin hna kan thawk a ni tih te kha ka sawi duh a. Tin, (a general deuhin ka 

sawi pawr pawr phawt ang a, hun lak rei lohte pawh ka tum ang a) sorkar a inthlak a, 

a kal laklawhte, hna la tan miah si loh work order lo pek laklawhte pawh kha 

Department a te a tein a awm ve a ni,. Khangah khan sorkar hmasa hna lo thawhte 

kan zah em em a, tha lehzuala an thawh theih nan te, theihtawpin an chhunzawm zel 

nan tan kan la a, politics-ah chuan pressure eng eng emaw awm ve thei a ni a, 

chungah pawh chuan ka department 3 enkawlah hian sorkar hmasain a lo tih laklawh 

leh a lo tih mek ang chi te, hna la tan miah loh pawhin dan pangngai anga work 

order te lo pek a nih chuan tha takin kan chhunzawm tir a. Sorkar hmasa hunlaia a 

scheme te a lo tawp avanga hna lo tawp der pawh anni hunlaia tawp tawh a ni a, 

mualphopui rawh se han tih lam ngaihtuahna kan hmang lo a. Ram tana tha, hnam 

tana tha a nih avangin scheme- in a lo tawp hnan project te pawh bei nge sei run 

dung tiin kan try a. Entirnan, Hnahthial football field-a phullem phah leh Saitual, 

Keifang area lama football field-a phul lem phah kha 2017-a sanction a ni a, 2018-a 

NEC Guidelines an thlak khan NEC hnuaiah khan sports infrastructure kha tih zui 

zel theih loh a ni a. Chuvang chuan NEC Secretary-in lehkha a rawn thawn a, 

Planning Secretary-ah a pawisa pawh a la release lo va, release tawh a nih pawhin lo 

hman loh tur tih a ni a. Mahse, inthlan dawn lam hnaihte pawh a ni a, a  

hmanhmawhthlak tawh a ni mai thei, thui tak an lo hmang tawh a. Tourism 

Department lamah khatiang chi thil laklawh, ba ang chi kha kan ngah avangin kha 

kha attend vat ngaiin ka hria a, theihtawp ka chhuah ve a, kan pute pawhin min pui 

a. Union Minister Pu Rathora Minister lai kha a  ni a, NEC level-ah a tihfel mai 

theih lo a, ministry-in, ‘in chhunzawm loh chuan he thil hi thil laklawh thui tak a ni 

tawh a, contractor bill te pawh an lo thawk thui tawh a, 1
st
 instalment rawn release 

kha lo hmang suh u,’ tiin an lo hmang lui tawh si a, hengte pawh hi chhunzawm leh 

ni se ka ti a, a lo tha khawp mai a, a biak ngai ngaite a bia a. Khatiang khan, Saitual-

a phullem phah leh Hnahthial-a phullem phah pawh sorkar hmasa hunlaia tih tawp 

tawh kha phur takin chhunzawm a nih theih nan leh sorkar hmasa an hmingthatpui 

theih nan kan ti tawk tawk a ni tihte pawh kha ka sawi duh a ni. 

 Tichuan, darkar chanvea zawh ka tum ang a, ka zo thei ang em aw ka hre lo 

va. Kan intih harh nan te pawh a ni ang a, State Games kha kan sawi kan sawi a, kan 

nauten result kha an rawn analyzed a, MNF-in Gold 155, ZPM in Gold 58, Congress 

in Gold 8, BJP Nil, kha kha ka’n puang lawk teh ang, a ril ve riau a nia. Tin, MLA 

biala titha  ber chu ZPM an ni tlat, congratulation. Anni hian MLA pakhatin Gold 

7.28 hmu zel ang an ni a, MNF-in 5.74 zel hmu ang an ni a, Congress in 1.6 a ni a, 

Congress te an tan a ngai khawp mai, an sorkar rei tehreng nen, point hmuh tlemna 

lam leh nil na area kha Congress lam unaute bial a ni tlat zel mai a, mi tihdan lo a ni 

mai thei a, mahse kan nin tawh hlawm hmelin ka hria a, in refresh nan ka rawn 

chhiar chhuak lawk a nih kha. 

 A tawi zawngin tih ka tum ang a, MLA zahawm tak takte ka ngaih 

pawimawh lohna lam a ni dawn lo a, ka ngaih pawimawh vang zawk che u a ni 

dawn a ni tih ka sawi duh a ni. State Games chungchang sawi kha a awm a, kha kha 

chu ka react vak lo ang, a tlangpuiin tha kan ti ni te pawhin a lang a. A felhlelhna lai 

leh a chawpchilh tih vel pawh kha kan pawm thlap, mahse national programme te 

nen a inkalh kha a thiang si lo a, National Games te a lo awm a, National 

Championship discipline tinah an nei a, Khelo Youth Games kha January thlaa awm 

tur a ni bawk si a, Connittee-in kan rel fel thlap tawh hnuah kan CM ngei pawh hian 

January thla lamah a tihchi lo maw tiin min rawn phone a. State level programme-in 

national level programme sports danah a va thuah thiang si lo a, kan ni hmuh 

remchan chhunah kan ti a ni tih kha ka sawi duh a. A vawi khatna a ni a, a rei kha 

chuan in inseng tam lutuk ang a, rei vak lo te kha a tha ve tho a nia kawng leh lamah 

chuan, inbuatsaihna hun tam lo pawh kha a thatna laite a awm ve tho tihte pawh ka 

sawi lang duh. 

 Pu L. Thangmawia hian Ngopa-in terms an uarna a rei tawh dan te, Silver 

Jubilee hmang chho mek tur an nih leh infrastructure an mamawh tihte a rawn sawi 

a, hei hi infrastructure development atan ruahmanna kan siam a, kan siam nasa ve 

khawp mai. Ngopa-a Tennis Court siam nan cheng chuti zah ti zawng chuan kan la 

dah lo, kan lo chhinchhiah ang tih kha ka chhan theih chin ni se.  

 Tin, Pu C. Ngunlianchunga hi a awm lo na-a  a dilte a rawn puang ngam kha 

a tha khawp mai. Ka sawi duh zawk erawh chu thenkhatin, TA kan tum a, an ei man 

te kan lo ngaihtuah an tih kha, a nihna takah chuan an kal man leh ei man kha chu 

sorkar-in a tum vek a ni. Kan tum tur chin kha chiang takin a awm a, khang kha 

chuan a daih vek lo ang tih kha chu kan ring tho a. Mahse, bial tam tak hi chuan kan 

indaih a, in rate-te a tha a, 250 per head per day thin kha 350-ah MNF sorkar tharin a 

han tichho bawk si a ti te a lawmthu min hrilh pawh hi opposition lamah pawh hian 

an awm nual a ni. Sum hi chu a hman dan azir te pawh a ni ve a ni tih ka han sawi 

duh a. 

 Pu Rintluanga Sailo hian, ‘ka bialah sports lam hmathlir leh hma thar lakna 

te a lang chho tan a,’ a tih te, medal an lak dante kha a rawn sawi a, hei hi chu react 

ngai loah ngai ila. 

 Para gliding World Championship kha Pu Andrew H. Thangliana khan a 

rawn sawi a. Khilai khi a pawimawh khawp mai a, tih zelte pawh kan tum a. Covid-

19 avangin kan beisei angin mi an tam lo a. Mahse, hemi chungchangah hian khilai 

Serchhip bialtu MLA zahawm tak Pu Lalduhoma, kan senior pawh hi a tangkai hle 

a, min phurpui a ni tih kan hria a. A Committee hi Sports-in kan siam a ni lo a, a tir 

atangin a kal fuh lo han tih kha chu a dik chiah lo a. Mahse GAD lam atangin 

Organising Committee leh khang kha an rawn siam a, bialtu MLA pawh Committee-

ah kan lo telh lo a, thupha te pawh ka han chawi a. Tih leh hunah chuan a mei zang 

hlaptu ni turin kan beisei a ni tih te pawh kha ka sawi duh a…..( interruption ).…Kei 

chu ka ngam reng, phal lo tu a awm a, chuvang mai mai a ni. 

 Tin, futsal chungchang Pu Andrew H. Thangliana’n a rawn sawi chhuak hi 

ka lawm khawp mai. State Games-ah pawh khan futsal hi kan telh thei lo a. He 

House hian min hriatpui pawh a ngaiin ka hria. Futsal-ah hian Association pahnih an 

awm tlat mai a – Futsal Association of Mizoram tih leh Mizoram Football 

Association. Anni pahnih an inthuai velna karah hian Sports Council lam pawhin 

register bik tur a hre rih lo a. Chuvang chuan tunah hian Muay Thai a phir avanga 

kan tawrh kha chu kan settle fel tawh a, kan Sports Secretary pawh lo inrempui ngei 

ngei turin ka ngen a, ani a lo inrempui a, medal-te pawh kan la a, Dubai thleng 

thlengin medal-te kan zuk la nghal mai a. Chutiang deuh chuan futsal pawh hi inrem 

turin nimin piah lawk pawh khan an hruaitu thenkhat MFA lamte nen chuan kan 

sawilo a, anni lam chu inhawng viauin an insawi a. Futsal Association of Mizoram 

te nen pawh kan lo sawiho leh ang a. An inrem chhoh chuan kan register ang a, kan 

affiliate ve ang a, Sports Council hnuaiah, vung taka kan kalpui tur chi a ni. Futsal 

ground leh eng emaw ang chi hi official takin (PU LALRINTLUANGA SAILO : 

Pu Speaker, Futsal Association of India khan tunge in affiliate zawk? Kha kha 

recognise mai tur alawm.) 

 Pu Speaker, ka hre chiah lo a, FIFA hi futsal ah hian an intithu ang reng a, 

FIFA zawk kha chuan EIFF zawk kha a rawn recognise ve leh bawk si a, All India 

Football Federation hian National League pawh hi an siam thar dawn a, engpawh ni 

se, a tha zawngin  thil a kal thei turah ngai ang. 

 Tin, Er. H. Lalzirliana, Mamit bialtu zahawm takin Mamit-a hall lian, 

volleyball te, basketball te, zanah leh chhunah, ruahsur laite pawha khelh theihna tur 

hma lak mek avanga lawmthu a rawn sawite pawh kha a lawmawm a. Tin, Mamit 

District Sports Complex hi chu a rana rana lo tih deuh a ni a. Project kan siam a, kan 

submit tawh a, Ministry pahnih leh EAP-ah kan chang ran a ni. Chuvang chuan 

thang pawh hi han kam tam deuh chuan thenkhatah awk lo mah se khawiah emaw 

tal hi chuan a awk duh khawp mai. Mizoram budget-ah engmah kan nei ve si lo a, 

pawn lam atang hian tan kan la nasa khawp mai a. Hei pawh hi kan tan lakna pakhat 

a ni a. A chhan chu District Sports Stadium emaw, running track awm ang chi la nei 

lo hi district paruk lai kan la awm a – Khawzawl leh Saitualte pawh an ni a. Hengte 

pawh hi tun kum hnih, khat chhung hian cover kim vek kan han tum chu a ni a. 

Engpawh ni se, a hlawhtlinna chu Pathian thu thu a ni ang chu. 

 Tin, Lengpuia phullem phah tih kha min nawr nasat nen, lawmthu a rawn 

sawi dawn emaw ka ti a, a rawn sawi ta lem lo a. Lawm lo mah se kan phah tho tho 

dawn tih kha ka hrilh ni nghal se. 

 Pu Zaithanzama, Aizawl West III bialtu zahawm takin field chhawng siamna 

tura crore 40 kha khawnge a awm tih lai kha hei hi Aizawl Smart City Project hnuai 

atanga tih a ni a. Kan Chief Minister zahawm tak leh Deputy Chief Minister 

zahawm takte hmalakna a ni. Hei hi Sports ah tho kan hmang zui dawn a, Durtlang-

ah te, Hlimen-ah te, Zemabawk-ah te; tin, Chaltlang-ah chuan stadium lian, DIET 

Complex-ah, Education Minister zahawm takte nen a hoin kan en tawh a, chungah te 

pawh chuan kan hmang dawn a. A hmanna tur lam hi chu hmun thenkhatin an lo 

duh loh kha thenkhat an lo lawm a, kha lamah chuan harsatna a awm vak lo. Chhura 

duh loh Naa’n nei nang e han ti te pawh an lo awm ve zel a ni. 

 Pu Lalrinsanga Ralte in sports policy chungchang a rawn sawi a, hei hi 

nakinah tawitein rawn sawi ka duh nghe nghe a. Lawmthu a rawn sawi a ni mai a, a 

lawmthu avangin kan lawm e. Tin, State Games leh a dangte pawh kha a rawn sawi 

a. Vairengte-ah Sports Training Centre tih hi a ngai pawimawh khawp mai a, min 

remind tlut tlut a, ba thin tak hian min thing a, inngamtlak kan ni bawk a. Serlui 

MLA zahawm tak hian MLA campaign lai khan a boruak san lai tak khan min hruai 

thla a, mipui tam tawk hmaah intiam tur khan min ti tlat mai a. ‘Vairengte-ah Pu 

Lalrinsanga Ralte, ka thianpa leh ka unaupa ni bawk hi vote 600 aia a tam chuan 

rawn tih kan tum ang, MLA-ah kei hi ka tling emaw tling lo emaw, ka tling lo a nih 

chuan company lam atang talin,’ ka lo zuk ti laklawh tawh a. Chuvang chuan hei hi 

chu kan tum khawp mai tiin ka han chhang ang e, a hlawhtlin mai pawh ka ring. 

 Dr. B.D Chakma kha i mittui ti tla tawh suh. Saw lamah sawn sports lama 

hmasawnna tam tak a awm dawn a. Helaia i rawn sawi Chawngte football ground tih 

te pawh hi DPR a inchiah mek a ni a, it is under appraisal, Ministry pakhatin an 

appraise mek a ni a. Tin, chumi chu a flop ta hlauh a nih pawhin contingency plan 

dang kha kan la nei zel a ni. Chawngte-ah chuan tih kan tum khawp mai. Kan 

sorkar-in i mittui hruk hulsak che kan tum a. Tin, in mamawh chuan ka hruai ang 

che u ang a, ka sawipui ang che u kha i ti tak na a, Delhi lamah chuan min la hruai lo 

phawt mai rawh, keimahni tum tumin kan lo tum ve ang e, a chhia a chhiain. 

 Tin, Pu Lawmawma Tochhawng State Games chu react a ngai lo a, 5% job 

reservation chungchang hi Sports-a inhmang leh a Department pawh hian kan 

engtona leh kan buaipuina hi a rei tawh khawp mai. Association hrang hrang leh 

resolution conference a kan relhona pawh a rei tawh a.Hei hi kan Dy. Chief Minister 

zahawm tak Pu Tawnluia hmalaknain kan House pawh hian kan lo hriat loh takin 

thil lawmawm tak a thleng a, kan CM pawhin lawm takin a approve a. Sorkar hna 

Group B,C leh D new recruit tur zawng zawnga 5% hi sports person tan reserve 

tawh a ni. Anmahni chhungah an compete ve dawn a ni. Qualify ngai zawng zawng 

chu an qualify tho dawn a.Chu chu State Games-a  gold medal la chin khan 5% chu 

an chuh ve thei dawn bawk a ni. chu tak chu State Games pawh kha a hlutna a ni. 

National Games/ National Championship ang te kha international medal Youth 

Affairs leh Sports-in a pawm chi ang kha chuan, hna zawng zawnga 5% chu tam 

deuh mai a ni a.Hna dang kha an dil thei dawn tho a, chumi bakah an tan liau liau 

5% job reservation hi thil lawmawm tak a ni.  

 Tin, sports policy pawh sawi a awm a, Zobawk-a Mizoram Sports Academy, 

Pu Z H Ropuia , khatih laia sports minister zahawm tak hunlaia bul lo tan tawh leh 

Congress pawhin an chhuihzui ve zel, hma te pawh an lak vena hi tih changtlun a tul 

khawp mai. Academy zawnga kan kal loh chuan kan thleng sang dawn lo.Arunachal 

te khi Sports Minister an nei bawk a, an thang chak hle a ni, Tripura te pawh 

National Games-ah pawh kan tluk lo lek lek tawh mai a.Anni chu an sports person te 

kha an khung hrang tlat mai a, chutiang chuan tan ve kan tum a. Lunglei East bialtu 

zahawm takin a rawt leh tihpuitlin a rawt hi hma kan lak tum mek a ni a.A la hma 

lutuk mai thei a, Ministry of Youth Affairs and Sports-in kan project 3, Project 

Appraisal Committee-in an approve tawh zingah a tel ve a ni. A chhuah hun tur 

erawh a la sawi chiah theih loh a. Project Appraisal Committee-in an approve tawh 

hi chu point of no return kha a ni ve tawh a.Pathum kan neih thar tur zingah chuan 

sawlai tihchangtlunna tur a tel ve a ni tih ka sawi duh a ni. 

 Tin, SAI extension center saw ka mit ngeiin ka hmu a, a tangkai khawp mai 

a. Boxer, kumina khelho under 21-a inelna sangber lawmman/medal la an awm nual 

mai a, lak har deuh a ni. SAI-in  a bika chawmna a pek  dawng pha pawh sawlaiah 

sawn an awm a.Kum tin nuai 5 dawng thin pawh an awm a, an hming ka sawi mai 

thei lo a. Saw lai saw tihchangtlun ngai tak a ni a, SAI te nen kan thawhhona a ni 

a.Infrastructure saw kan mawhphurhna a ni a. Hei chu kan lo chhinchhiah ang. 

 Lungleia SYS Football Academy saw kuminah an champion a. January thla 

khan, Subroto Cup-ah khan an champion kan ring a, mahse semi-final ah 

Afghanistan an hnehlo a. Saw saw kan Dy CM ho hian kan tlawh tawh a, building 

an luah lai saw a chhe khawp mai a. Kan Dy CM-in a lo puan tawh angin Lena 

Stadium, sorkar hmasain a lo sak tawhah sawn hostel pawh a awm a, insuan luh zai 

kan rel a ni. Saw tiangah sawn awm se chuan practice-na hun tha leh thawl zawk an 

neih chuan an thleng sang theiin ka ring a. Zokhaw lam khaw hrang hrang ami an ni 

a, talent nei thate dahkhawmna a ni a, hmannia Youth Games-a an champion kha a 

lawmawm ka tih em avang leh football-ah chuan experience te pawh kan lo nei ve a, 

kum 17 an nih a kum 2 chauh enkawl hnua an graduate/zirzo ang a kan thawn darh 

thin hi a dik loin ka hria a. Chuvang chuan ‘Khela Youth Games-a an champion hi, 

nangni hi chu in zir theih hun chhung kan extend ang’ ka ti a, football fraternity 

pawh an lawm em em a ni. Tuna batch saw kum hnih dang an awm chuan 

professionsl footballer-ah a tlangpui an chhuah ka ring a. Club I-League emaw,MPL 

emaw zawm tur tawk age group kha an ni thei dawn a. Promote tlak an nih angin 

promote kan tum a ni. 

 Tin, Pu Vanlalhlana, Aizawl North-1bialtu zahawm takin football ti nasa 

viau si a, combat games leh weight category  ang chi hi tan lak a tha lo maw tih kha 

ka pawm zawng tak a ni a. Thil dang emaw bul tanna kan tih vang hian football i 

kalsan kher tur a ni lo tih erawh chu sawi a tulin ka hria.Football hi game a ni 

ringawt lo a, livelihood programme pawimawh tak a ni tawh a. Mizorama ka 

industry belhkhawm aiin football ami hi a lian zawk ang em aw tih hi ka rilruah a 

awm a ni. Kan corporation hoin earning an neih ai hian kan footballers te hian crore 

12 vel MFA record atang hian kumtin an lalut a. Hetiang lalut thei hi kan awm rih lo 

khawp mai a. Football hi kan la ti lutuk rih loin ka hria.  

 Tin, State Games chawpchilh thu kha chu kan pawm thlap. MLA thenkhatte 

kha chuan kan ngaihsak har ve deuh hlek bawk a, State Games hian sorkar tharin 

football ringawt lo discipline zawng zawng a ngaih pawimawhzia a tilang a ni.Dik 

tak chuan kum rei tak, discipline tam tak hi chu kan ti tawh lo a. School games-ah 

high jump, long jump, short-put, javelin throw te kan tih lohna a rei tawh lutuk. 

National Games-ah te leh international games-ah te medal keng tam leh discipline 

pawimawh a ni si a. Khang thlir khan State Games-ah khang discipline kha kan ti 

a.Discipline kha a tam lutuk tih te kha chu, a nihna takah chuan a tam lo, a la kimlo 

zawk a ni. Registered association an awm vek a, khang kha telhtir lo chi an ni loh a, 

chung chu ka sawi tel duh bawk a. 

 Tin, Pu ZR Thiamsanga khan SAI center tih kha hmundangah pawh kan 

chhang tawh a, lehkha pawh ka thawn tawh a, phone pawh ka phone a, Champhai-ah 

an rawn verify ve a ngai ang chu.  

 Pu Zothantluanga’n Tuivamit field kha lawmthu a sawi a, hei hi kan pute 

hmalakna, kan Chief Minister ngei pawhin a tlawh a, kan Dy.Chief Minister-te nena 

sawihoa hmalakna a ni a. Aizawl West area-a standard football ground awm hi 

football-a inhmang zawng zawng leh thalai hrim hrim hian an thlakhlelh leh thil 

awm tak pawh a ni. MLA zahawm tak Pu Valtea’n, keima mimal pawn ka ngai 

pawimawh khawp mai a, an khawtlangin field an lei dawn te pawh khuan pawisa 

pukte pawh kha min rawn dil a, ka lo puktir thei chiah lo va. Mahse an lei dan turte 

pawh kha eng emaw chen ka hriatpui ve a, remchang hmasa berah hei hi chu mi 

dang thik lohvin puih vat an ngai a ni. Rangvamuala futsal ground tihte pawh hi a 

pawimawh khawp mai Luangmualah.  

 Mahse helai ka sawi duh chu tunah hian sorkarin hetianga hma kan lak dawn 

hian a neitu nihna erawh hi chu sorkarah an pek phal ve hi chu a ngai a ni. 

Chutilochuan nakinah audit leh eng emaw thil khirh deuh hi kan tawng dawn hnai 

lek lek tawh a, tunah hian information-te pawh hi an rawn dil huai huai tawh a. 

Chuvang chuan khawilai GSA emaw, khawilai YMA branch emaw building tha 

deuh deuh va sak sak a, sorkar ta ni lo leh ang chi hi audit point of view atangte leh 

an scheme kalphung atangte pawh hian a fuh chiah lo a. Sorkar anga land polling 

system-te GAD kutah a’n awm tawh a. Khatia sorkarin a neitu nihna an chan khan a 

vengte khan an hmang lo ang tihna a ni miah lo, an hmang em em ang a, a enkawl 

hnate pawh kha an thawk ang a, mahse sorkar leh department nena inhre tawnin. 

Mimal ta, mimal thil va tihsak kha thil remchang a ni lo a ni tih ka sawi duh a ni. 

 Pu C.Lalsawivunga, Aizawl South-I bialtu zahawm takin field chhawng 

chungchang a zawh kha chu kan chhang tawhah ngai ila. Bethlehem Vengthlang 

lamah tihchangtlun tur kan nei a tihte pawh kha kan lo hria ang a, dan kalphung 

angin verify-a en zel te erawh chu a ngai ve a ni. Pu H.Biakzaua, Lawngtlai bialtu 

zahawm tak khan sport policy-te a rawn sawi a. Tin, TA/DA chungchangte pawh 

kha a rawn sawi a, kha kha chu react ngai loah ngai ta ila. Bualpui NG-ah emaw 

phul lem phah an duh thu leh phul lem phah loh hi chuan a standard field tak tak thei 

lo tih a rawn sawi kha a bik tak pawhin kan lo chhinchhiah ang, saw lamah sawn tan 

kan lak ngaihna lai area-te pawh a ni a. Tin, aspirational district-te a lo ni a, kan 

ngaihthah thei lo a ni. 

 Pu Ramthanmawia, East Tuipui bialtu zahawm tak pawh khan a rawn sawi a. 

He a field rawn sawi Farkawn leh Khawbung hi chiangkuang deuhin ka han hmu ve 

ve tawh a, a tha ngang mai a, develop chakawm tak a ni a, a bikin kan lo 

chhinchhiah – a bik han tih khan eng emaw zawngin lo ngai lo ula, kan lo 

chhinchhiah tur a ni a. Tin, a mapping pawh han ti ila, infrastructure a mapping 

pawh ti ila, area awm tak a ni ve hlein ka hria a.  

 Tin, Tlangnuam leh Venghnuai tih kha MLA zahawm tak Aizawl South-III 

bialtu Pu Lalchhuanthanga khan a rawn sawi a. Venghnuai saw chu ka hria a, ka kal 

tlang fo mai a, a te angreng a, Tlangnuam chu ka chiang chiah lo a. Engpawh ni se 

en te pawh kan lo en ve dawn nia. Tin, Dr.K.Pachhunga, Lunglei South MLA khan 

Lena Stadium chungchang, hman tangkai dan tur tihte kha a rawn sawi a, kha kha 

chu Dy.Chief Minister-in decision a siam tawhin ka hria. Tin, NCC mix battalion, 

ama bial Salem-a awm tur tih lai kha kan duh aiin kan luah har tawh a. Commanding 

Officer turte pawh Aizawlah an lo awm reng tawh a, mahse a repair na tur  building 

kan luah tur kha duh angin sumte a awm zung zung lo a. Tin, keimahni Sports 

Department tih a ni ringawt lo a, PWD-te nen inrawn tlanga tih a nih avangin  duh 

aiin a takin kan luah har a. Mahse kan luah thei dawn hnai tawhin kan hria a ni. Kha 

kha sports lam chu ni ta se. (interruption..a luah man ` 500 an ti tlat mai a per head-

ah, thla lakte an khap a, hei hi in lo enpui thei em aw, a to lutuk em mai pakhat tana 

` 500 han tih chu, hmu duh an tam ve ropui mai si a. Kha kha ka ngai pawimawh 

deuh a, ka’n sawi hram a ni….Pu LALDUHOMA) 

 Kha kha Tourism sawi pahin chhan ka tum ang a. ICT hi ka sawi hmasa teh 

ang, a rei lo deuh thei ang a.(interruption..Pu Speaker, kan Minister kha Tuipang 

Artificial grass phah tur ka tih kha min han chhang ve teh se…Pu K.T.ROKHAW) 

..a lawmawm e. Ngawi rawh u, ka lehkha phek khat hi a bo deuh nge ni, hetia han 

tih hian kan nervous deuh nge maw ni, ka bula thu nen hian kan che buai riau mai a. 

Tuipang kha a hmunah ka kal a, an field hman mek saw chu tih zauh ngaihna a awm 

lo a, a thlang deuh Saiha ep lam ami saw a tha khawp mai a, ka chhinchhiahte 

zingah, ka ngaih pawimawhte zingah a tel e tih ka sawi duh a. Sports Policy kha ka 

sawi zawk ang ka ti a, ka lo ti laklawh a, a copy-te chu kan hmu hlawmin ka ring a. 

Zarkawt High field lai pawh kha kan han kalsan kha a ni a, an duh lo miau si a. 

Mahse tum uaih tawh tih leh loh hi hreawm ka tih zang tak mai a ni a, EAP lam 

atangin kan han tum tha leh dawn em maw ni le, nge ni a chi dang deuhte pawhin. 

Zarkawta High field saw School Education ram a ni a, anni chuan LOC-te pawh min 

pe thlap a, mahse Biakin te nen sawn a inhnaih lah tak a. Chuvang chuan traffic-te 

pawh a lun lutuk ang a, commercial area a ni zo ang a, hei chu tih loh mai ni se an 

rawn ti a. Vawikhat mai duh tawk loin vawihnih lai an rawn ziak a, chuvang chuan 

tih theih lohah kan ngai ta kha a ni a. 

 Tin, Sports Policy chungchang kha kan hmanhmawh em em nachhan a awm 

a. Kei phei chuan office ka luah niin, “Ni 365 chhungin kan peih ang”, tiin ka puang 

risk ve tawp a ni. Hemi chungchangah hian kan official a buaipuitute an fakawm 

hlein ka hria a. Mi dang ta entawn ringawt pawh kha a tih chi lo a, Mizoram kan 

dinhmun a dang daih a. Chuvang chuan chitin renga zirin tha takin an rawn duang 

chhuakin ka hre ve a, SHY lamte pawh kan share a, anni pawhin an appreciate viau 

a. He laia a rawn buaipuitu officer-te pawh vawiinah hian ka fak duh a. Hemi kan 

neih tak avang hian kan huangtau ve lo thei lo a ni. 

 Tin, kan hriat angin externally added project te phei chu a sanction system-te 

a avail dan a rigorous em em a. Sorkarin commitment kan nei tak tak em tihte pawh 

kha an enna ber chu policy kha a ni lo thei lo a. Kan policy engtin chiah nge, 

infrastructure development hi an tum tih ang chi te pawh kha policy-ah khan tha  

takin a lo lang thlap a.  Line department tam  takin  EAP  te  chu  an approve  ve a,  

examine  ve a  ngai a.  Khang zawng  zawng  policy-te  kan  han  upload  a, approve  

tlakah  min ngai ve  ni  te  pawhin a lang a.  Thil dang  tam tak awm  mahse,  he 

sports  policy  hian  kum 1 lek chhung khan rah tha  a chhuah mek a,  kori a tu viau a  

ni  tih ka sawi duh  a, chu chu  kan  beisei  pawh a ni  bawk  a.  Private partners te an 

rawn  luh ve  dan pawh hi  a awm  vek a,  tunah hian TATA  lam te  nen  pawh hian  

football  mai  piah  lamah  discipline  dang  dangah centre  of  excellent an run mek  

piah  lamah agreement-te  pawh  kan  policy  base  hian  siam kan  tum a ni.  

Industry-te  nen  pawh a  integrate-a,  school  education  lam  te  nen, college  lam  

education  higher  education-te nen  pawh  sports  hi  integrate dan tur  te pawh  kha  

National  Policy  on  Education  base  khan engkim take care  khan  he policy hi  

siam a  ni  tih  kha a  tawi  zawngin  ka sawi theih  ni mai sela.   

 Tourism-ah hian  tawi tein sawi  ka tum ang a,  department-te  reuh  te a  ni 

a,  a thawktu  leh a budget  atang  chuan  pawimawh  tak a  ni a.  Han titi  nikhua  

pawhin  mithiam chin chuan an ngaipawimawh zel  a,  harsatna  tam  tak  karah  leh 

thawktu  indaihlohna  karah  a kal ve  bek  bek a,  hmasawnna  te hi a awm ve a  ni  

tih  House  zahawm tak  ka  hrilh duh a ni. Institute  of Hotel  Management (IHM) hi  

2008  khan sanction  a  ni a.  Tuirial  Bung Bungalow ah  PWD-in an sa  a,  sorkar  

hmasa  hun  lai  kum 10 chhung  khan  engtinmah  tih a  ni  lo a,  tikhuan  a awm 

tawl  ringawt  a.  Ka  Minister  tirh  Delhi-a ka  kal  khan  eng tia  function  tur  nge 

tih te  ministry-ah  ka zuk  rawnin ka zuk  nawr  ve  a,  an  lo sawi chu an  lungawi  

lo tawh  khawp  mai a, kan fund  dangte  pawh  khan a lo  tuar hman  tep a,  

ngaihdamte  dil  pahin  sorkar  thar a  ni a,  Institute of  Hotel  Management  

pakhatmah  Mizoramah  neih kan nei  lo a, kan  neih  chhun function  tir  hi chu  kan 

sorkar  thar  tum a  ni.  Kan  Chief  Minister  bial a  ni leh nghal  a,  nuai  200 chu a 

equipment  vel  leh  a furniture  lei nan  kan sanction  leh  thei  nghal che u an ti a,  

in tih ve tur  in ti ang a ti a,  zir chiang tur te  inruatin a building committee-te  PWD  

lam te  nen  kan siam a.  IHM  lo run  mek  tawh  Shillong  lam  atang  tein  

Ministry-in an rawn  tir  a,  function chhoh  kan  tum a. Council of  Ministers  

pawhin ngun  taka  ngaihtuahin post  siam  ngai  Ministry  of  Tourism-in a  pawm 

theih chin  ang  kha sum harsatna  tam tak  karah  post-te  pawh  kan siam vek tawh 

a. Chak  taka  hma lak  chhoh  mek  zel  kan  tum a  ni. Tourism  Department-ah  

Officer-te  kan  indaihloh  avangin  Officer  on  Special  Duty  a  tak  tak a function 

hma pawh hian a  tul  ang ang  buaipuitu  tur  ruat  ila tiin  kan zawng  mek  a.  IHM  

Principal  emaw,  Officer  on  Special  Duty  chin chu  a criteria  pawh a  lo  khirh  

viau a,  kan hmu dawn  ni te  pawhin  ka hria  a,  in biakna a  kal  mek a  ni.   

 Anthurium  festival  kum 2  lo  tihtawp  tawh  kha  anthurium  chingtu  te  

leh  khualzin  hipna  tha  leh  Mizoram vawrh lar na  tha a  nih avangin  kan ti  thar  

leh a, kum  dang  zawng  aia  hlawhtlingin  neiah  kan  inngai a,  kan lawm  viau a  

ni.  Winter  festival  phei  chu mumal  takin ministry  te nen tangkawpa  Hornbill-te  

nen  in  link,  in zawm  kuala tih  tumin  tan  kan  la  ni  tih  ka sawi  duh  a.  MNF  

party  chuan  kan  manifesto  no.1-ah  Zo  hnam  hrang hrang  te  insuihkhawm  tih  

kha a  ni a,  chumi  tihhlawhtlinna chi  khat atan  leh  heritage  tourism  hnuaia  

hmalakna  angin  Zo Kutpui  kan hmang a. Zampui  tlangah  kan  hmang tawh a,  

Manipuir-ah  kan hmang  a,  a hlawhtling  em em  a.  Tunah hian  Bangladesh-ah  

kan  hmang  leh dawn a, 1500  vel  zofa  khaw hrang hrang  amite  kan  pungkhawm  

dawn an ti a,  Shillong-ah  tun thla  hian Bangladesh  nen a ni  ang a, Tahan-ah  

April  1
st
  week-ah  hman  kan tum a.  Kan Chief  Minister zahawm takin  min  

tuipui a,  min  phur pui a, a pawimawhna pawh  a hria  a.  Amah  a  kal zel a,  kan 

lawm  hle a  ni.  Para  gliding  chungchang  kha  chu  ka sawi  lo  mai  ang  a,  kan 

heritage  tourism  hnuaiah  tho  Muanna hian  kori a tu  hle a, hei hi  muanna  lo hlut 

zia  hrechiang  tur chuan ram buai  lai  gravity  leh  kan hnam sipaite  lo chet  dan, 

harsatna an tawh  dan  show  tel  kha a ngai  a, China-a  ke  ngata  kal  a,  ke ngata  

lo  haw  thleng  leh  a  ralthuam te  la  a  khang  kha  chawimawina  ni pah  fawmin  

kan ti a.  Ministry  lama  ka sawipui  pawhin  min  phur  pui hle  a,  Ministry  of  

Tribal  Affairs  leh  NEC te  nen  tangkawpin  hlawhtling takin kan  organise a  ni  

tih  ka sawi lang  leh  duh a.   

 Revenue  receipt  pawh  hi  tlem chuan a  pung ve  a,  an facility  hi a that  

tawk  loh avangin  potential a  that  ang  hu hian kan revenue  hi  duh ang chuan a  

tam  lo a, kan target  set-te hi  chu  kan  khum sang  viau  thin a.  Kuminah  pawh  

hian Covid 19 natna avang  leh thlawhna  eng emaw  chen  an pelhe  chung  khan 

kan  target  kan  khum dawn  niin a lang a. Tourism  hi an va pung teh thut  ve  eng 

ti zia  nge  tih lai pawh  kha  a  mimal tak pawhin an document neih dan te,  

information an collect  dan  kha  ka  en a, a dik hmel  hlein  ka  hria.  Tourist  kan  

tih chin  hi  ngo deuh te, hang deuh chin te kha an  ni  lo  tih erawh  hriat  a  ngai  a,  

darkar 24  Mizorama  lo  lut state  pawn  mi an  nih chuan tourist  anga  chhiar  tur  

tih a  ni a,  khatianga kan chhiar  kha chuan  tuna  number  pawh  hi  kan chhiar  kim  

lo viau thei  ang a. Karimganj  atanga  in satu  lo  lut  leh chhuak vel te hi chhiar  

vek thei  ila chuan  hei ai hian a  tam daih thei ang  tih  te  ka  rilru ah  a awm a. 

State  danga  tam deuh deuh  an  inchhiar te  hi  mistiri-te  hi  an  lo  inchhiar vek  a 

ni  tih  te  pawh hi ka sawi  thar  duh  a.  Tourist  Lodge atanga  lo  chhiar  mai chi  

pawh a ni lo a,  inner  line permit  check-na hmun atanga  lo chhiar te  pawh hi a dik  

duh  phian mai thei a  ni. Hmalak mekna  te  pawh kan nei  ve  nual  a,  harsatna te  

pawh kan nei  tho a,  hmachhawpte  pawh hi  kan nei ve a  ni  tih  te  ka sawi  duh 

bawk a. 

 PRASAD Scheme  hnuaiah  pawh  hian  tun  financial  year sum  kan  hmang 

hnem  ang em  aw  kan  ti  a.  Nuai  5000  vel  hi  project  kan  nei  a,  thil  thui  a  

kal  tawh  tih  kha  a  tawi  zawngin  ka sawi  mai  ang  a.  Central  PSU  hnuaiah  

scheme  pakhat  a  awm  a,  nikum  mai  ami  a  ni  a,  kan  official  ten  min  hrilh  

dan  chuan  khawi  state  mahin  project  hi  an  la  submit  ve  lo  an  ti  a.  A nihna 

takah  chuan  submit  theih  pawh  a  ni  chiah  lo va,  central  PSU  kha  hman a ngai  

a  ni.  UD & PA  hnuaia  PCC  tih  vel  an  lo  hman  thin  ang  deuh  kha  a  ni  a.  

Hei  pawh  hi  beiseina  sang  tak  nen  kan thlir  a.  Nikuma  lamah  SRDP-ah  

cheng  khatmah  sum  kan  hmu  lo va,  kumin  chu  kan  pute  pawh  ka  ngenngawl 

ve  khawp  mai  a.  Kan  mamawh  te  min  phuhruk  theih  chuan  Tourist  Food  fall  

te  pawh  a  pung  awk  ang  tih  ka  ring  a  ni. 

 Tin,  Tourist  hnuaiah  khan  react  ngai  a  awm  ve  a,  detail-in  sawi  lo  

mah ila.  Mamit  lama  Tourism  Resort  leh  Dampa  Sanctuary,  Reiek bialtu  

zahawm  takin a  rawn  sawi  te  kha,  khami mai  kha  kan  tum  dan  chu  a  ni  lo 

va.  Govt.  of  India-in  a duhdan  chuan  inter  state  circuit  ang  chi  te  pawh  hi  

nei  ve  ila,  state  dang  atanga  inkhailawnin,  entirnan  atangin  Tripura  an  rawn  

tlawh  a, Tripura  chuan  tourist  a  hip  tam Kolkatta  em  em  mai a ni.  Zampui  

tlangdungah  Tourist  Lodge-a  lenglo  khawpin  tourist-in  an  tlawh  a  ni.  Khang  

kha  chu  Kolkatta  vai  ho an ni  tlangpui  a.  Zampui  tlang  an  lo  thlen  law  law 

kha chuan  Mamit  leh  Kawrthah  tlangdung  te,  Reiek  te,  Aizawl  te  rawn  thlen  

kha  vaiho  zin  dan  phungah  chuan  tihawm  tak  a  ni.  Chuvangin circuit  kha  kan  

inzawm theih  chuan  Manipur  te,  Nagaland  te  nen,  chutiang  zawng  ngaihtuahna  

te  kan  hmang  a.  Tin,  cultural  circuit  zawng  te  pawha  tan  kan  lak  ve  loh  

chuan  tourist  hi  kan  hip  tam  thei  dawn  lovin  a  lang  a  ni. 

 Tin,  event  te  pawh  circuit  ang  zawnga  organised  a lo  ni  a.  Entirnan  

Hornbill-ah  te  chuan  an  kal  tam  thei  em  em  mai  a.  Hornbill  khan  zawmpui  

dang  a  lo  nei  a,  Hornbill  an  hman  hma  khan  Malaysia-ah  emaw  an  han  

hmang  phawt  a, tichuan  Aizawl-ah  Winter  Festival  te  rawn  zawm  chho  leh  

tur  ang  chi  khan.  A  circuit  hi  kan  siam  tam  loh  chuan  tourist  hi  kan  hip  

tam  thei  dawn  loin  kan  inngai  a  ni.  Tuna  prject  hrang  hrang  kan  neih  atang  

hian tan  lak  kan  tum  a  ni. 

 Tin, Golf  Course  saw  tunhnaiah  kan  take-over  a,  a  luh  man  a  to  tih  

kha  a  dik  tho mai  a,  Tariff  Committee-in  ngun  deuhin  an  ngaihtuah  a  ni.  Tin,  

thlalak  phal  loh  tih  kha  a  ni  ngawt  lo va, mobile  chuan  thlalak  phal  a  ni.  

Tunah  chuan  kan  ti  thar  a,  luh  man  awm ang  chi  hian  kan  ti  ngai  lova,  to  

ang  chuan  a  lang  mai  thei  a  ni.  Mahse  maintenance  ngaihtuah  chuan  Tariff  

Committee-in  an  rawn  fixed  hi  a  awm  ka  ti  khawp  mai.  Engpawh ni se,  

review  leh  kha  a theihlohna  a  awm  chuang  lo va.  A  luh  man  500  tih  kha  a  

value  leh  facilities  ngaihtuah  chuan  to  lutuk  lo  niin  department  chuan  kan  

ngai a  ni. 

 Tin,  ICT  hi  Department  te  reuh  te  a  ni  a  40%  in  kan  budget  a han  

tlahniam  leh  a.  NABARD  lam  atang  pawhin  crore  10  hmangin  Mizoram-in  

ICT-a  la  tih  ngai  loh  thil  hrang hrang  tih  kan  tum  a  ni.  Nikum  lamah  pawh  

kan  CM  zahawm  tak  duhsaknain  ICT  tih  ngai  loh  tam  tak  tun  kumkhat  

chhung  hian  tih  a  ni.  A  thawktute  pawh  an  lawm  em  em  a  ni. 

 Tin,  HSLC  leh  HSSLC  topper  te  chawimawina  kan  pek  te  pawh khan  

impact  a  nei  lian  hle  mai  a,  anmahni  kan chawimawi  te  mai  kha  a  ni  lo va,  

an  nu leh  pa  te  hlei  hleiin  tha  an  ti  a.  Tin,  quality  education  hrim  hrim  leh  

relevent  education  tak tak  naupanga  kan  beisei  chuan  recognition  hi  

government  level atanga  kan  pek  te  pawh  a  tul  a,  chutiang  chuan  hma te  

pawh  kan  lo  la  ve  a  ni. 

 Tin,  connectivity  chungchangah  pawh  hian  improvement  a  nasa  khawp  

mai  a, ICT  hmalakna  chu  a  ni vek  lo va,  Govt.  of  India  hnuai  nimahse  state  

government  kha  a  monitor-tu  kan  lo  ni  ve  a  ni.  Minister  ka  nih  hlim  pawh  

khan  Ministry  lamin  private  service  zawng  zawng  te  kan han  ko  khawm a,  an  

work  plan  te  kan  dil  a,  tha  taka  thawk  turin  kan  ti  a  ni.  Tin,  Union  Minister  

pawh  ka  zuk  hmu  a,  state  holder  mai  kan  ni  satliah  lo va,  government  kan  ni  

ve  a.  Helaia  an hmalakna  zawng  zawng  hi  kan  hre  ve  tur  a  ni  a,  chutiang  

chuan  tan  kan  lo  la  dawn  nia  te  pawh  ka  ti  a,  min  appreciate  ve  hlein ka  

hria  a,  Telecom  hnuaia  contractors  te  pawh  hian  kan  official  te  pawh  hi  

tunah  hi  chuan  an  zah  hlein  ka  hria  a  ni.  Tuna  hmun  200-a  Mobile  Tower  

pawh  hi  170  a  function  tawh  a  ni. 

 Ka  mimala  ka  notice  leh  ka  lawm  ve  em  emna  chu  ICT  hi  a  ni  tlat  

mai  a.  Mobile  kan  in  call  laklawh laia  han  tawp  chut  thin  ang chi  leh  chulai  

hmunah  lo  chuan  network  a  awm  lo  kan  han tih  ang  chi  kha  a  awm  tawh  lo  

a  ni.  Tin,  internet  connectivity  hrim  hrim  pawh  hi  duhthusam  chu  la  ni  lo 

mah se tun kum khata  ICT  leh IT sector-a hmasawnna ang hi kum kal tawh zawng 

zawngah khan a awm miah lo an ti ve a ni. ( Pu Lalduhoma  :  KTP General 

Conference-ah khan  khawl pangngai pawh a hman theih loh a, chuti khawp chuan a 

awm a, a server khan a zo lo tihna nge ni? Khatiang puipuini khuaa min dawl tur kan 

va mamawh ve)  A lawmawm lutuk e.  (Dr. Z.R.Thiamsanga  : Ka bial chhungah 

khian in tlanga lawn loh chuan,.... in kila awm loh chuan a inbiak theih loh a, a 

buaithlak khawp mai, chiatni thatni ah. Vapar-a tower khian min ti hlei thei lo va, a 

buaithlak  khawp mai, hei hi kan buaina ber a ni. Kha kha engtin nge min tih sak 

theih ang.)  A lawmawm e. Tihian kan inhrilh zel ang a. House chhungah leh House 

pawnah te pawh kan inhrilh ang a Tin, i rawn sawi thin tam tak te pawh kha a niin 

ka hria a, kei pawhin phone te pawh  ka phone tawh asin maw le! Mahse, harsatna 

an nei te pawh a ni ve mai thei a. Kan sawi dang hi chu an ti vat zel a. Tin, kan 

opposition group leader Pu  Lalduhoma, Serchhip bialtu zahawm tak kha – YMA ah 

kha chuan kan inbuatsaih-a, ICT Department pawh kha an fak ve laih laih viau a. A 

aia mihring tamna bial zawk Serchhip bial kha opposition bial nih vang a ni miah lo 

a nia. Kei pawhin ka department te pawh mualpho lo turin inruahman rawh u tih 

nachang ka lo hre miah lo a ni, keima thiam loh a ni. Khatiang mi tam han dawl zo 

tura han tih mai  hi chu an harsat  lo a sin maw le, a pawi hle mai. Palai zawng 

zawng te, hetiang avanga inconvenience  nei zawng zawng te chungah ngaihdam ka 

dil a ni e. Ka tum aia rei ka sawi ta a, mahse a ti tawi ber chu ka la ni thoin ka hria. 

 Pu Speaker, ka department enkawl 3 te Demand no. 22-na  Sports & Youth 

Services atan `32,39,53,000.00 leh Demand no 43-na  Tourism Department atan 

`10,95,57,000.00  leh  Information & Communication Technology Department atan 

`4,69,20,000.00;  a vaiin `48,04,30,000.00 hi he House zahawm taka min pass pui 

turin ka rawn move e. 

SPEAKER   :    Tunah chuan  minister zahawm tak Pu Robert Romawia 

Royte-in a department  chanvo chanpual te  Demand no 22-na Sports & Youth 

Services Department hman tur `32,39,53,000.00 te;  Demand no 43-na  Tourism 

Department  `10,95,57,000.00, tin, Demand no 48-na Information & 

Communication Technology Department tan `4,69,20,000.00. A vaiin 

`48,04,30,000.00 te House-ah pass a rawn dil a. A remti apiangin ‘Remti’ ti rawh u 

le. (MEMBERS : Remti). Remti lo kan awm em? Remti lo kan awm chuan ‘Remti 

lo’ ti ula. Aw le, tunah chuan Minister zahawm tak Pu Robert Romawia Royte  

chanpual Demand no 22 Sports & Youth Services te, Demand no 43 Tourism 

Department te, Demand no 48 ICT te  hman tur a vaiin `48,04,30,000.00 chu 

House-in lungrual takin a pass ta a ni. 

PU ROBERT ROMAWIA ROYTE   :   Pu Speaker, ka lawm e. 

SPEAKER : Tunah chuan a pui ber ti tawh ang aw. Kan Chief Minister 

zahawm tak kan sawm ang a. Kan sawihona hrang hrang kha han wind-up se, 

sawifiah ngai awm te han sawifiah se, a la tlai lo a nia. Hmanlaite chuan kan tlaivar 

deuhthaw a ni lawm ni kha. A demand te House-ah pass han dil bawk se. Pu 

Zoramthanga, Chief Minister zahawm tak i lo sawm ang. 

PU ZORAMTHANGA,  CHIEF MINISTER  :   Pu Speaker, ka lawm e. Ka 

demand hi a tam angreng a, a tlar thla dul mai a. A ruhkawl hi a lian a, Governor tih 

te, Legislative Assembly tih te, lian pui pui hi a tam a. Amaherawhchu, han sawi 

chiam tur phei chu a awm mang lo a, Governor te phei chu kan vote pawh a ni lo a. 

 Tihian han sawi thuak thuak ila. Legislative Assembly-ah khan ka sawi duh 

chu Pu Speaker, ka rilrua lo lang mai mai, a tha ang em tih ka hre lo va. House-a kan 

thut laia ka rilrua lo lang chu TV-ah khian hetia kun deuha kan awm lai hian helam 

hi chu a eng hian a rawn tiziaawm a. Helam amite tlema an kun deuh laia an hmel hi 

a eng tha lo riau mai a. Hei hi mithiam zawk ten la en sela. Hemi hi engtin emaw 

eng kual deuh se, hetia rawn chhun eng lo hian. Chutilo chu kan thlalak hi helam 

kun deuh thla hi khitah khian kan fiah lo riau mai a. Hmel thim deuh te pawh enna 

tur khan a ni tawh mai ang chu. Khangte kha ka rilruah a lo lang mai mai a. Mithiam 

zawk ten a tha zawk pawh an la hria ang a,’ chu chu ka han sawi tel mai mai duh a. 

 Legislative Assembly tih leh  Council of Minister tih te pawh kha hlawm 

khat anga tlema  han sawi mai mai ka duh chu, Legislative  Assembly thilah leh 

Council of Minister-ah hian kan hlawh te kan han tipung a,  mipui aiawh hi kan 

inthlahrung thei khawp a, kan han rel dawn hi chuan tim deuh dai hian hlawh pun 

lam hi chu kan han rel a.  Amaherawhchu, kan thiam ve tawh e, kum 10 lai a ni tawh 

a, hlawh pun ve tawh awm a ni tawh alawm maw le, kan ti a.  Tichuan kan GPC 

khan lungrual takin awm kan tih chin kan han tipung ve ta a. Eng emaw han ri deuh 

nak nak chu a awm a, a ni tur a ni reng a.  Amaherawhchu,  kan GPC  ami ten 

lungrual taka kan han rel tlan ang khan kan hlawh te pawh kan han tipung a. Tin, 

kan loan lak theih chi te, thil dang te pawh kha kan han tipung nak nak a.  Engpawh 

ni se, damtea kan awm te chuan naktukah te pawh dar 1:15 velah GPC kha Pu 

Speaker, i ko va, khamiah khan kan loan lak dan engemaw clause thenkhat siam rem 

tur te pawh a awm a ni mai thei a, khangte kha han en tlang ila. GPC-a lungrual taka 

kan pass hi chu pawn lamah advantage la lo va lungrual taka sawi tlan hi a thain ka 

hria a.  Hlawh thuah phei hi chuan midang fuihpawrh hi an awl em em mai a, 

advantage la lo va kan tih hi a thain ka hria a, a puitlin thlakin ka hria a, hetiang hian 

kan tihtlan zel hi a tha e tih kha Legislative  Assembly te leh thil dangah chuan ka 

rawn  sawi tel duh chu a ni a. 

 Tin, Vigilance thilah khan sawi ila,  helaia kan Lok Ayukta thilah te khan. 

Lok Ayukta thil hi Pu Speaker, nang chu a hre chiang ber i ni a. North East-ah hian 

central lam pawhin din ngei ngei tura min rawn tih fe pawh hian chhuanlam hi kan 

siam theuh mai a,  Assam kha chuan kan din hma khan an din tawh maw kha? Keini 

kha pahnihna/pathumna tih vel em ni? A hmasa pawl kha kan ni a.  Chuvangin 

khulam Supreme Court lam pawh kha an lawm a, tikhan kan han din ta hram a.  Hei 

hi a han ni chho tan ve dek dek dawn  a,  thil tul vel  hi keini ang duang phei chuan 

eng nge an staff pawimawh, engtinnge a kal ang tih lam kha kan hrelo khawp mai a.  

Chuvangin tul an tih ang zelin anmahnin staff hei hi a tul e tiin an rawn dil ang a, an 

sawi ang a, chu chu kan lo pe turah kan ngai a,  heng hi kan lo pe zel ang a. Tin, post 

kan lo siam sak hi 35 lai kan siam sak a, 27 hi hnawhkhah tawh a ni a.  Tin, a dang 

chu a tul ang zelin Director,  inquiry te, Public Prosecutor te, Assistant Public 

Prosecutor tih leh thil dang a tul ang zelin, a tul ang te kha  an rawn dil ang a.  

Tichuan keinin a tul zual chin kha, a zawng zawng chu kan tih theih vek loh pawhin 

kan theih ang tawka tihchangtlun pawh kan lo tum ang a. A hmasa kan ni a, kan 

state kan inchhuan ve viau laiin miten an entawn tura han kal zel pawh kha a chak 

pawh kan chak e.  Chuvangin tunah hian vuina tur te han zawn chuan a tam ang a, 

mahse  a la tharlam em mai a, han vuina hun tur vak pawh hi a la awm chiah lo ve. 

A tul ang zelin sum sanction-ah te pawh khan eng ang nge an mamawh ang tih lam 

pawh kha kan hre kim bik lo va, kan budget buaipuitute pawh khan an lo tihtlem 

deuh pawhin kan untied fund leh hmun dang atang pawh khan a tul ang zelin kha 

kha chu kan inpe zel dawn a ni tih ka sawi duh a. 

 Chulovah chuan General  Administration-ah khan han lut ila, tawi fel deuha  

a pawimawh zual han tih zur zur ka tum ang a.  Chutilam chu min han hawn sak 

viau naa  dar 9 pelh tawh hnua tan kha ka ni a, tute fiamthu emaw angin  chhungkaw 

zinga mi zawng zawng hritlan tawh hnua hritlang kha kan ang ang tih ka hlau a. 

General Administration Department-ah hian pawimawh deuh chu kan House hi a ni 

a.  Kan House hi Delhi-ah te leh Kolkatta leh hmun dang dangah kan nei a,  official 

thila zinthla hi chu kan tam lutuk lo va. A tam ber kan chhuk thlak chhan hi chu 

damlo hi a ni a, a ni lo thei lo va. Delhi khu chu office thilah a pawimawh em em a.  

Amaherawhchu  Kolkatta khu chu office thila kal vak a ni tawh lo, chutiangin 

Guwahati te pawh  a ni tawh lo, office thila zin vak a ni tawh lo, a tam ber chu 

damlo an ni a. Chumi  a nih avang chuan a bik takin Kolkatta ah phei chuan  

Ballygunge  khu chu sak kan tum. Tuna  in sak tur kan han tih pawh patient 

oriented,  damlo awmna tur target-in kan sa a, khatiang khan a verandah,  a porch-ah 

pawh  puan han phona  tur fahrante pawh an duh dawn e tiin a vai khan damlo 

oriented-in khumi Ballygunge khu chu sak kan tum a, tunah kan tichho mek a.  

Tender kan han tichho ang a, chu chu kan thleng tawh a. 

 Chu chauh chu ni lovin a dang pawh a hmun lei tur damdawi in hmun 

pawimawhah nge ni, a veng hming kha ka hre ta lo va, khulaiah khuan lei tur lo 

zawng leh teh u kan ti a.  Damlo hi kan thahnem si a, New Town-a kan neih mai 

bakah Ballygunge-ah nei tur kan ni a, chu kan sa chho mek dawn a.  Pu Speaker, chu 

pawh chu a tawk lo va, chuvangin hmun dang lo zawng ula, lei tur a awm chuan kan 

lei ang a, damlo kan fuankhawmna a ni a.  Tahkhuan kan sa leh dawn nia tiin chu 

chu kan project kal chho ve mek a ni a. 

 Tin, Guwahati-ah in remchang tak mai sak tawh, an la zawh loh kha kan lei 

a, khu pawh damlo oriented veka a pindan leh ilo zawng zawng siam kan tum a, 

khumi kan tih chuan damlo thahnem tawk tak Guwahati-ah pawh kan dah thei ang a.   

 Tin, Shillong-ah pawh remchang tak maiin NEIGHRIMS bul lamah ram lian 

tha deuh mai kan nei a, khutah pawh khuan damlo  tan ngat chumi  oriented chuan 

kan sa dawn a, chumi ang chuan kan House hi kalpui kan tum a ni tih ka han sawi 

duh a. 

 Tin, GAD-ah hian pakhat dang ka sawi leh duh chu a ken tel chu Aviation hi 

a ni a. Aviation hi kan hriat theuh angin tum khat lai khan thlawhna kha a tlem 

khawp a, kan buai em em mai a. Sorkar quota kha a theih hram em kan ti nak nak a. 

Tum khat lai phei chu kar khatah flight 7 chauh, ni khata vawi khat chauh mai kha 

kan nei a, hrehawm kan ti em em a. Chhuanlama an neih chu kan runway, kan 

thlawhna tlanna, runway khu a rit a la tawk thei lo ve an ti a. Chu chu hemi a tehna 

kha an sawi danah khan a PCN (Pavement Classification Number) kha an duh dan 

chuan 50, 60 thleng tur kha kan thleng pha si lo va. Tichuan a tehnain an rawn teh a, 

calling wait deflectometer an ti a, khatiang khawl khan kan teh tir vek a. Khuta 

tangin a hranpain a lo kal a. Tichuan kan theih ang tawkin resurfacing khan kan han 

ti ve leh a, a la tha tawklo viau naa tlem chuan kan ti tha ve a, kan pawisa neih ang 

ang kan hmang a. Kan Airport kha min khar sak mai kan hlau si a, kan neihchhun 

ang ang pawh kan hmang a. 

 Chutianga kan tih hnu chuan tunah chuan ‘kan rawn tum ang e,’ an ti ta sap 

sap a. Tunah hian kan neih chu chawlhkar khatah thlawhna service 7 awm thin kha 

24 a lo ni ta a ni. Tichuan February ni 29 hnu lam atang phei chuan 38-ah kar khatah 

a pung dawn a. Tin, lawmawm ve tak chu an rin ngam ang chu maw kan ti a, GoAir 

ho hian Delhi schedule thar hi March ni 29 atang chuan hetiang hian kan rawn 

thlawk thei ang e, an ti a. An thlawhna pawh hi a lian chi Airbus 320-a lian kha a ni 

ang a. Delhi atangin Aizawl-ah direct-in an rawn thlawk ang a. Chuta tangin 

Guwahati-ah, Guwahati atangin Delhi-ah an thlawk leh ang a, nitin GoAir hi an lo 

kal thei ang a. Tuna an han schedule dan phei chuan Delhi a chhuahsan kha zing dar 

10:50, dar 11 a ni tep a, Aizawl a rawn tum ang a. Khatiang a nih chuan zinga thawh 

ziah ngai lo vin, nuamsa deuhhleka tho in, tlai deuha thawh pawhin direct-in 

Aizawl-ah a rawn tum thei tawh dawn a, kha kha a lawmawm hlein ka hria a. A fare 

pawh hi tihsan vak an tum lo a, Delhi atanga Lengpui, tuna an han sawi dan phei 

chuan 3500 pawh a tling manglo, 3476 chauh an ti a. Amaherawhchu Lengpui 

atanga Delhi kha chu Guwahati kaltlang a ngaih dawn avangin ` 4000 a ni ang, an ti 

a. Tuna information min han pek chin chu khati kha a ni a. 

 Hei hi rawn ti thei se la chuan a lawmawm khawp ang a, an ti thei turah 

pawh ngai ta ila. Kan thlawhna tum hmun khu a tan pawh hi kan tang nasa a. Tunah 

phei chuan hand baggage x-ray na phei chu a service a pun chak tak avangin kan dah 

belh a. Tin, conveyor belt te pawh kan tisei a.  

 Tin, terminal building x-ray bunna gate bulah te kan siam thar a. Tin, 

thlawhna passenger bus lian Indigo Airline in an rawn ti dawn a. Chungte tan chuan 

kawngte kan siam a. Chu chauh chu ni lovin thil chi hrang hrang CanDVOR an tih 

Doppler Very High Frequency Omni Directional Range an ti a. Hei hi Hmunpui 

tlangah kan dah a. An sawi dan chuan Bangladesh a kawng chanve a rawn thlen 

atang hi chuan an Navigational Aid pui thei turin a lo ti thei tawh ang e an ti a. A 

hma in DVOR te reuh te hi Airport runway tawpah khuan kan dah a. Chu chu a 

awmhmun a hniam avang khan kan buai em em mai a. Hmunpui tlanga kan dah 

chinah chuan hla tak tak khimi chunga thlawhna dang thlawk pawh khian tangkai 

nan nasa takin an hmang thei ang an ti a. Keinin kan hre ve lo a, a tak tak ni turah 

kan han ngai phawt chu a nia. (Aw le, tawi fel deuha sawi ka tum ang a. 

(interruption))  

(Dr. VANLALTHLANA  : Pu Speaker, GAD a sawi lai khan. Agartala 

Mizoram House din tumna, hmalak tumna a awm em?) 

(PU LALDUHOMA : Pu Speaker, ka lo inzep lawk ang e. Chhipphir sawn 

min chah ngun khawp mai a. A then Lunglei District-a beh duh tlem, Hnahthial 

District a beh duh tlem an awm laiin, mipui tam berin Serchhip a beh an duh a. 

House Leader pawh hi an hrilh thin niin an sawi a. A bialtu MLA tan pawh inrawlh 

ngamna chi a ni lo mai thei a. Mipui tam ber duhdan hi min lo ngaih pawimawh sak 

thei lo em ni? Zote te pawh an rawn bet tawh si a. An kawtchhuah kha a ni lo hrim 

hrim a Hnahthial lam chu. Kha kha ka rawn sawi sak ve a ni.)  



1042 

 

PU ZORAMTHANGA, CHIEF MINISTER : Pu Speaker, kan en ang 

a. Saitual bial lamah pawh khian a awm nak nak a. Amaherawhchu kalkawng hi han 

tha se chuan hmun thenkhatah hi chuan, ‘hetiang a nih hi chuan a rem e,’ han tih ve 

mai tur hi a awm a. Kha kha kawng han sial thuai thuai a, an duhna tura han tih te 

pawh kha kan duh viau a. Engpawh ni se mipui remchan dan leh an duhdan kha, 

district-a an behna chungchang thuah kha chuan kan lo en ang e. 

 Agartala-a Mizoram House sak kha a tha khawp a, mahse rin aiin a hautak a. 

A in sak ngawt hi chu kan sa mai a, a maintain hi rin aiin a hautak khawp mai a, kan 

privatize-te a nih loh chuan. House pakhat han dah hi Imphal-ah pawh a hmun chu 

min pe a, kan nei mai a, va sa ta ila, a thleng tur kan awm vak si lo a, a hautak bawk 

si a. Dik tak chuan Shillong-te pawh khu sorkar chuan kan hmang vak tawh lo, 

damlo a ni ber mai a Mizoram House hi. Chuvangin damlo kan kalna turte a ni em 

tihte leh thil dang en chungin kan lo thlir ang a. Amaherawhchu kan mite awmna a 

ni a, khungah khuan Mizoram House chu sa thei ila a tha khawp mai. Engpawh ni 

se, a remchang em, kan tlin dante kan lo en dawn nia Agartala lam chu. 

 Tin, tunah chuan ATR thlawhna thar pawh Agartala-Aizawl atanga kal ve tur 

hialin kan nei ta a, nidanga kan flight neih ngai loh kan nei dawn ta a, Aviation-ah 

khan a lawmawm khawp mai. Engpawh ni se, a tawifel zawnga ka sawi duh chu kan 

Aviation lamah hi chuan tih tak zetin kan tang a, ZMC ang deuh a nia, min vau ve 

deuh reng mai a. Hei hi in tih loh chuan in airport license kan cancel ang ti khan min 

vau ve deuh bawk si a. Chuvangin kan neih zawng zawng hian kan siam thuai thuai 

a, runway-te pawh theihtawpa tih that kan tum a, kan han bei zel a, a sir a hnim 

lutuk, heti a nih chuan heta tangin a thlir theih loh tih nen. Chu nen chuan tan tak 

takin kan tang a, chung chu kan theihtawpa kan tih hnuah tunah chuan improve 

pawh a improve ve a, hma kan sawn a flight pawh a rawn pung ta zel a, a lawmawm 

khawp e tih chin kha ni se. 

 Chu lo lehah chuan Planning & Programme Implementation Department-ah 

hian a nihna takin kan han hmang a. Planning-ah hian mithiama kan ngaih, kan 

member-te pawh experience nei an han dah belh a. Planning Board Vice-Chairman 

pawh Minister dangte ang chiahin, a ai mah mah a ni em tih turin a han tang nasa 

khawp a, office an bei tlut tlut a, a sawt pawh a sawt a, a hlawk pawh kan ti a. 

Planning Department pawh hi an fakawm khawpin ka hria. Tunah hian Delhi lama 

kan hna tam ber hi a mimal takin kei pawh nasa takin  Planning hian min chhawk ta 

a, ka hahdam phah khawp mai a, a lawmawm pawh ka ti. Planning Department an 

fakawm khawp mai tih ka sawi duh a ni. 

 Tin, Horticulture hi han sawi leh lawk ila. Horticulture hi kan target-ah 

chuan chaw-a intodelhna kan tihah hian vegetable lama intodelhna hi Horticulture-

ah chuan a ken tel a ni a. Hemiah hian nakinah chuan member zahawm tak ten in 

sawi ang khan, kan thlai thar tam tak hi tam deuh pawh thar ila han hralh dawn hian 

transportation leh a market hi process fumfe tak a nih loh chuan a lo tawih chhe 

hman a. Chuvangin hemi lamah hian chuti lutukin kan kal ngam lo a. 

Amaherawhchu Mizoram-a kan intodelhna tur thenawm state emaw, thenawm ram 

atanga lakluh ngai loa intodelh ngei ngei tur hi chuan tan kan la a, a harsa lo bawk a. 

Hetah hian kan tum chu organic ni ngei ngei se  tiin organic-ah hian tan kan la nasa 

a. Amaherawhchu organic ni turin House-a ka sawi tawh thin angin a lei rei deuh 

chemical fertilizer lo hmang tawh kha organic hmun atan a hman thut theih loh a, a 

virgin land atang khan tan ila, organic fertilizer-in khata tang khan um zui ila kan  

ti a.  

 Chutiang chuan ram te pawh member zahawm tak ten in bialah khatianga 

organic-a a bul tanna rem khatiang thlai chinna tur zikhlum, antam leh thil dang kan 

tan theihna tur kha lo ngaihtuah ula, department-in Green House-te pawh siamin 

theihtawpin kan rawn pui che u ang a, tichuan a organic fertilizer pawh kan 

theihtawpin kan rawn pui  che u ang a. Tichuan organic product a ni tih kan hriat 

ngei chuan hmun dangah pawh a zawrhna bik tur leh label siamin khatia kan zawrh 

chuan kan vai hian a man tlema lo to deuh pawh ni se, lei kan duh vek ang tih kan 

hriat avangin khalam atan khan a department pawh hian theihtawpin tan kan la a ni. 

 Tin, loh theih loh chi thlai chi inngaihtuahna chu department-in a ngai, 

amaherawhchu thlai tiakte hi chu theih ang tawk tawkin department-in kan enpuina 

leh kan kaihhruaina hnuaiah mimal hian thlai tiak supply hi chu ti se, chutah pawh a 

tha ngei a nih theihna turin a phuntu turte pawhin an satisfy theihna tur ngaihtuah 

chung khan thlai tiak te, thlai chi te pawh hi ngaihtuah kan tum a ni. 

 Tin, Horticulture-ah khan bamboo kha a tel avangin zawhna thenkhatah 

engtin nge ni helai ami hi tih kha, bamboo amah link tu tur leh a nodal-ah khan a 

hma zawng zawng chuan kan hriat angin bamboo hi rua mau hi Forest hnuaia awm 

vek a ni a. Amaherawhchu India sorkar-in Horticulture hnuaiah a dah avangin dah 

ve vek tur an ti a, keini pawhin kan dah ta a. A nodal-ah chuan Horticulture hi India 

sorkar-in a tih angin keini pawhin a nodal-ah kan dah ta a ni tih ka sawi duh a. Tuna 

kan kalna tur zawng zawng pawh hi a nodal leh bamboo plantation leh hengah chuan 

Horticulture vek hi an ni.  

 A dawt lehah chuan kan Bamboo project hi sawi a tam a, kan hre bik hauh lo 

a, kan dap chawp a, kan han ti a, a lo diklo a, hei hi a tha zawk e te kan ti a. Hmanni 

deuh pawha ka sawi ang khan a tih pawh hi kan tisual tam khawp a, Assam atangte 

khuan a tiak tha an ti a, min rawn pe a, kan han phun a, a hling nei chi hlir mai, 

buaithlak em emte a lo ni a. Ka sawi duh chu kum sanghnih leh engtik nge ni ka hre 

ta chiah lo a, 5, 6 vel nge ni, khangah khan Delhi-ah World Bamboo Congress a 

awm a, (Bamboo thiam zawng zawng khawvel pum ami an tihkhawmna) chutah 

chuan ka zawt a, ‘hei hi, phun kan duh a, large scale production-a tih kan duh a, 

cultivation pui tih kan duh si a, tih dawnin kum 50 danah a tam a ni hlawm si a. 

Tunge tissue culture-a siam thiam in awm em?’ ka ti a. Chutah chuan chairman te 

pawh ka ni a, session thenkhatah chuan ka zawt ngial a, min kawhhmuh ber chu, 

‘Belgium-a a  company hi a hre deuh ber ang han zawt teh’ an ti a. A kal pawh an lo 

kal a, ka zawt ngial a, ‘ngawi rawh, tissue culture khatiang bamboo tihtlak kan la 

thiam lo a ni,’ an ti a. Tichuan ka beidawng em em a, kan sorkar hmasak pawh khan 

kha khan hun kan hmang zo thak a ni, a vah pawh ka vak, a zawh pawh ka zawt 

nasa. Mahse World Bamboo Congress-ah meuh pawh khan min kawhhmuh tur an 

hre lo a, tichuan kan term a tawp a. Amaherawhchu khatih lai 2009-2010 velah khan 

Dr. Barti-a khan, ‘tunah chuan ka thiam ta e, kum 10 zet mai a protocol zawngin ka 

ti a. Bandisii ka thiam ta e, lo kal  rawh u,’ a ti a, kan zuk kal a, kan zuk en ta a.  

Member zahawm tak Pu Duha sawi ang khan brandisii hi an lak thlakna chu Burma 

a ni a, kum 100 chuang kaltaah khan British-in tha an ti em em a, a bulin an kar a 

niawm a, south India-ah khuan an phun a. Khata  tanga lo kal zel kha, chutatanga ani 

pawh chuan a protocol zawnga ti kha a ni a. Tichuan a thiam hnuah kan zu kal a, a 

tiak zawng zawng a laboratory kha kan en a, ‘a tak va en rawh u,’ a ti a, tichuan 

hmun ngeiah brandisii ho kha kan va en a. Thla te kan va lakpui a, a that pawh a tha 

em a. Member zahawm tak Pu Duha chhiar kha a ziaktute khan an hre fuh lo em ni, 

a tang te, a zar te nen a, a sak a tih kha a ni hauh lo mai a, ding thut mai a. Ram  lian 

tak ni se chu chu a ang deuh berin ka hria. Han sam nikhua pawha a hnawk 

buaithlak tur chi kha a awm hauh lo, kum tam khatia engmah enkawl lova awm 

hnawk thei ang bera an lo tih pawh kha a ding ngil thup mai a ni. Chumi leh 

latifloras kha an inang khawp mai a. Latifloras te phei chu Sihphir-ah kan huanah a 

awm a a duh apiangin han en ula, a tang hnawk tibuai chi an awmlo hrim hrim. Kei 

pawhin ka sat tam em em a, a hahdam thlak a, len pawh an lian tha thawkhat a. Teh 

kuala inhes 15-20 inkar an ni deuh ber. Chuvangin, an lo thiam chhun brandisii kha 

a kal te pawh kal nawnin kan department pawhin an zu en a, hei hi a tha ngei ang em 

tiin, kha kha a bul kan tan takna kha a ni a. Keiniin a protocol kan thiam e tih 

khawilai magazine emaw, khawilaiah emaw chuan a awm pawh a awm  ang, a thiam 

pawh an thiam ang a. Amaherawhchu large scale plantation, a sing tel, a nuai tela 

han ti tur chuan laboratory maia tih chi a ni lo a, industry-a tih chi a ni a. Tunah 

pawh hian thla khatah singkhat  aia tlem lo chu min rawn supply thei, tihpun an la 

tum a. Amaherawhchu kan mamawh chu maktaduai tel a ni si a, chuvangin khatiang 

kha chu han zawng ila, kan hmuh chinah India ramah hi chuan kan hmu hauh lo mai, 

khatiang a tihtlak large scale-a han produce tur kha. Tin, nichinah khan jargante 

pawh thiam an awm tawh e  tih kha a lawmawm khawp a, a dangte pawh an thiam 

chho zel ang a. Amaherawchu kan zawn lai kha chuan thiam an awm lo va, tunah 

hian large scale production-a ti thei an awm chuan a lian a han phun pawh kan duh 

khawp mai a, khang te kha ti thei an awm chuan infinchhuah tlang zel ila, a dang tha 

tak tak pawh a la awm ang a. Tuna kan hmuh chinah chuan brandisii hi a sing tela 

produce-a phun theih tura hardening han tih theih tur kan hmuh awmchhun a ni a. 

Chuvangin kha kha kan lungawina tur leh kan kalna tur chu a ni.  

 Tin, kha kha Horticulture lamah ni se engtia kalpui nge in tum tihah kha 

chuan, a vahna man kha kan han pe a, hectare khat, tin hnih leh a chanveah  `10,000 

a vah manah kan pe a. Tikhan  mang khawh, a clear-na manah 2,500/- tin, a chi 

manah hectare khatah chuan a tlangpuithuin a chi kha 400 a ngai a, kha kha chu kan 

la lei lo va, a phun theihna hmasa ber tur pawh kha May thla tawp vel a ni a, a 

enchhin nan in 200 chuang vel kan han tichhin chauh a ni a. Khatia an hnathawh ang 

zela pawisa peka, a taka thawk chauh kha pek kan tum a, tuna kan pek pawh a ni. A 

hranpaa pawisa peka, an duh anga hman tur tih ngawt kha kan awih lo va. A taka 

thawk chhuak ngei tur, chaw fun bawka an thawhna field tur, an lo thar/ring thar va 

enpui a, an tuh ngei, an thlo ngei tih kan hriat te khatia pawisa pek nen khan kal 

chho kan ni a. Chutiang tur chuan tih kan tum e tih kha ka sawi duh a ni. 

 PWD-ah hian han kal leh ila, Pu Nihara te sawi Phairuangkai lei kha a 

pawimawh khawp mai a, khawthlang lam economic hnukpui a ni a, khu khu kum 30 

leh tih a ni tawh ang maw!  Kan hmuh theuh angin a thir te kha tlema khi a lo awm 

ta a, chuvangin khu khu repair a ngai a. Vawi khat chu an han repair a, mahse PWD 

hotute lamin a tha tawk lo an ti a, tha lehzuala repair tumin pawisa pawh hi `470 

lakh kan sanction a ni, a tul an tih avangin, a tul a nih leh kan sanction zel ang hetah 

hi chuan. Tunah khuan repair tumin an bei tlat tlat a, thir sei zawka welding nge kilh 

nge mithiam ten theihtawpa repair-a tih an tum a . Tun thal chhungin zawh hram kan 

tum ang e, pawisa lamah chuan problem awm suh se kan ti ringawt a ni. Tin, chhe 

palh a lo awm a nih pawhin MLA zahawm tak Pu Nihara khan ferry system-a 

lawnga intihkai dan te pawh ni se, a tul a nih phawt chuan khang kha ti lo thei pawh 

an ni lo vang, tih remchang neih a nih phawt chuan a lei a lo chhe palh tak tak a nih 

pawhin kha kha chu kan tih ngei ngei turah kan ngai a. Amaherawhchu hemi lei 

dawhna hi a to tham lutuk, central-ah nasa takin kan nawr a, ‘hei hi chu long project 

tak tak angin, a dang nena inkaihhnawih lovin ti rawh u,’ kan ti a, a nawr pawh kan 

nawr nasa a. Anni pawhin an ngai pawimawh a, kan lo um leh zel ang a, lei hi chu  a 

rang thei ang bera nawr chhuaka ti turin tan kan la, tanpatawkin kan ti tak tak a, 

keimahni lamah pawh pawisa awm ang angin kan tih theih ang chin chin kan ti mek 

a ni.  

 Tin, PWD lama ka luh takah chuan kan Road Fund Board Member-te tute 

nge? Chairman, Secretary tihte  member-ten in zawhnaah khan kan Road Fund 

Board hi dan angin PWD Minister kha Chairman a ni a, Vice Chairman-ah Chief 

Secretary a ni a. Member Secretary-ah khan PWD Secretary a ni a, member dangte 

kha chu Finance lama mite, Engineer-hote, Transport lam te, representative 

Taxation, Transport lam ami, stakeholder leh NGO lam amite nen, kan Road Fund 

Board-a pawisa hman dan tur zawng zawng kha kan ngaihtuah a, kan pass ang thlap 

zela hman a ni e. Tin, PWD-ah hian sawi dawn chuan sawi tur a tam khawp mai a, 

hetia ka han sawi thuak thuak theih chu kan buaina ber chu kawngpui thui deuh mai 

kha national authority lamin an la dawn a, tender-te pawh an float a, a thawktu tur a 

then an inruat tawh a, pawisa kha a crore za telin an inpe tawh, an thawk tep tawh a. 

Mahse kawng kha a lo la bawl chhe bawk si a, an thawk nghal mai thei si lo a, 

khatih lai khan kan state pawisa kan neihchhun ang te te lo tih kha an thawk zui 

dawn bawk si a, khalai transition period-a kan awm khan min tikhaihlak khawp mai 

a. Thawk dawn lo se chu kan neih chhun ang ang road roller-te leh kan pawisa neih 

angte pawh khan a patching tal kan han ti ve zung zung ang a. Amaherawhchu 

khatia han tih dawn khan anmahni kha thawk turin an in pe a, an rawn ti uaih tawh 

bawk si a. Chuvangin khalai tak kha kan dinhmun pawh a harsatna a ni a. Entirnan 

Tuipui East-a bialtu member zahawm tak Pu Ramthanmawia rawn sawi BRTF-in an 

lak kawng chhe em em pawh kha kan hria, a theih ang angin patching leh thil dang 

han ti dawn ila BRTF-in, ‘kan ti dawn e, sanction kan nei tawh,’ an ti ve khanglang 

bawk si a, khangte kha nghah a ngai bawk a. Rin aiin an ti nghal zung zung lo deuh 

si thin a, kan han intur pawhin, chuti lai period-ah chuan kan kal a. Chuti chung 



1047 

 

chuan a ram neitu kan ni a, a kawng neitu kan ni a, a tul zual tawp chu kan pawisa 

neih ang ang talin i lo ti tho mai ang kan han ti a, a tihte pawh kan han ti bawk a. 

Khami lai a nih avang khan tam tak hi transition period-a awm lai nen khan kan hna 

hi a tikhaihlak a, kan duh angin kan thawk chak thei lo a. Chuti chung chuan kan 

theih ang tawka kan tih angte, ‘in ti tha khawp e,’ an ti a, faknate kan han dawng ve 

te hi a lawmawm kan ti a, kan duhthu phei chu a sam lo khawp mai tih  ka sawi duh 

a ni.  

(PU LALRINTLUANGA SAILO : Pu Speaker, point 1 lek zawhna. Nichina ka 

han sawi lan Mamit District huam chhunga Tuidam-a DHO awm daih mai hi a 

district anga dawr hi a buaithlak em em mai a. Entirnan South Sabual atanga 

Tuidam-a chhuk thlak chu hla tak a ni, District Headquarters hi sawn dan a awm lo 

em ni?) A principle-in kei pawhin tha ka ti a, a awm a, a tum pawh kan lo tum ang a, 

a dik pawh kan ti a. District Headquarter ngeia Horticulture Office awm kha chu dik 

kan ti e. 

PU ZORAMTHANGA, CHIEF MINISTER : Pu Speaker, sawi sen 

pawh a ni lo ang e PWD hi chu, Finance lamah lut tawh mai ang.  

(PU K.T.ROKHAW : Pu Speaker, khawngaihin PWD kha a din lai khan. 

Niawhtlang to Chakhang kawng phei kha kuminah retender a ni thei ang em tih kha 

khawngaihin min hrilh se ka lawm khawp ang) 

PU ZORAMTHANGA, CHIEF MINISTER : Kha kha kan 

theihtawpin tan kan la a, a thawk hmasatute kha a tlawlh si a, kan buai khawp mai a. 

Niawhtlang to Chakhang kha member zahawm takten in sawi ang khan Swastik-ho 

khan an thawk a, an thawh theih loh avangin an terminate a, a rei tawh si a, kum 10 

chuang a ni a. Engpawh ni se, theihtawpin han nawr leh kan tum ang a, Pu 

Vaninmawia khan thawk a, ani pawh a tawp titih a, mahse ‘i tender chhanna amount 

pangngai khan thawk chhunzawm leh hram rawh’ tiin kan innawr vel mek a. Chuti 

lo chu a suakpak laklawha a kal hian a thar tih leh dawnin sanction thar a lo ngai, 

tender thar a lo ngai, khulama nawr kha engatinge an lo tih khan a sak tawh bawk si 

a. Kha kha kan hria a kan Department-ho pawhin, Swastik Enterprise-ho lo 

chawlhsan tawh kha chu a thara tih loh theih loh a ni a. Pu Vaninmawia kha a ti leh 

hram thei em tihte kan han nawr vel mek a ni e. A dang tam tak in rawn tih Hliappui 

atanga Rabung, Hnahlan member zahawm tak Pu Thiamsanga tihte pawh kha kan 

hria a, a pawimawh zia kan hria a, khangte pawh kha kan theihtawpa lo enzuia tih 

pawh kan tum ang a, tam tak hi chu nakinah ka rilru te te chuan a kar kawngte deuh 

hi chu bamboo link road system hian kan kal theih mai chu beiseina ka nei deuh a. 

Tin, Siaha DC office-te pawh kha work order pek tawh a ni a, DC Siaha duhdan 

angin a drawing-te siam danglam a ni a, a drawing thar ang hi pawisa sanction sa 

hian a daih dawn loh avangin GAD-ah sum an dah belh thei dawn em tih kan zawt 

mek a, kan mamawh belh hi nuai 96 lai a ni e, chu chu kan kalpui mek a ni tih kan 

hmu a....  

(PU K.T. ROKHAW : Pu Speaker, Laki leh Vahai inkar NABARD atanga kan laih 

kha nikum khan pavement turin kan lo beisei khawp mai a, kuminah hian he 

pavement atan hian pawisa min dahsak thei ang em tih kha khawngaihin min lo 

hrilhfiah se ka lawm khawp ang, khi khi kan harsatna ber a ni a, khawthlang lam 

kalkawngah chuan.) 

PU ZORAMTHANGA, CHIEF MINISTER :  A tih theih dan kawng a 

awm em tih keini pawhin theihtawpin kan lo zawng ang e kha kha chu…… 

(Dr. VANLALTHLANA  :  Khawruhlian kawng  kha  min  lo  rek sak  

theih chuan  kan  ti a, ECI  ho tih  kan Speaker,  pawh  hian  a  hre chakin ka ring, 

ECI  kha  an  siam  ta  em  le?)  An han  en  a, thuneitu  te  leh  DC  aiawhteho  

khan,  kha  kha  heti  tak  hian  i ti ang  tihna  chiah chu  an  la  nei  lo a,  theihtawpin  

a  min te  min  tlem tur  leh  compensation pawh  a tul  anga  pe  turin  an  han  en  

fel a.  Khatia  kalpui  kha  tih sak  pawh kan tum e.  Khilai  khi  a  pawimawh si a, 

an kawng  laihna  hmun  a  rem lo  si a,  ka  han hmu ve  a,  tunhnua  a  min hnu  kha 

chuan  ka  hmu  lo  a. A  min hma  te  kha chuan  ka  hmu  tawh a.  Khi  lai  khi chu 

kan ti  dawn  e.  PWD  estimate  siam  kha  NHIDCL  hnenah  pek a  ni a,  tichuan 

anni  khan  tunhnai  maia  kan thu dawn  danin  estimate  ennawna, siam that  leh  a  

ni a,  ni 3/4 velah chuan contractor-in  NHIDCL-ah  thehlutin  March thla chhunga  

hna tan  nghal  kan  tum  e an ti.  A  pawimawh zual a  awm  leh  kan  inzawt  chawp 

zel  mai ang  chu  a tam  em mai  a.   

 Finance-ah  han  lut lawk  ila  zawhna  pakhat  Pu  Muanpuia  member 

zahawm takin a zawhna  kan state  pension  ni  lo  thla  tin  Treasury  atanga  la  hi  

mi engzat  nge  maw  ni le a ti a,  200  vel  an  ni e. Tin, thla  tina an pawisa  senso  

chu  lakh  102  vel  a  ni a, heng state  pawn  pension hi  AG  Mizoram  nen 

reconcile  thin a  ni a,  re-imbursement  hi  AG  Mizoram-in  a concern  PAO  

atangin  an ti  thin a  ni  tih  kha  ka  chhan  ni  se . 

 Finance  hi Pu  Speaker,  ka han  sawi duh  chu  C.M. ber  Finance  Minister  

nih  hi  in tul  lutuk e  tiin a  ngaihtuah  theih  a,  ka  ngaihdan chuan  chu Finance  

chu state engkim hnuk  a  ni a, pa berin a  enkawl  ngei  ngei a  ngai  ka ti.  Cabinet-

te hnenah  pawh  pawisa  inchuhna leh  a nei tam bik  tihna  kha  anmahni  level  

Finance  Department  tan chuan  decide  a  har a  ni.  Huaisen  taka  ram pum  huapa  

taima taka  C.M. hi chu  state  teah chuan  Finance  Minister nih  hram hram  hi  a 

tulin ka  hria  a,  kei  pawhin  ka tling  lo  chung  pawhin ka han  ti hram hram  a,  

tihdan tur  ngeiah  pawh a awm thain  ka  hre  bawk a ni.  A hminga  Pa  ber  chan 

han chan chuan  kan budget  pawh  kha  kan siam dan turah  pawh  khan  nikumah  

chuti zat  ni  si  kuminah  tlem tak  tih  zawng  zawng  kha  a  dik  tho  mai  a, 

awlsam  taka  ka  han  sawi theih  chu ka sawi tawh thin  ang  khan  ngei  ngei  ngai,  

hlawhah,  pension-ah, department  hnathawhna  ngei  ngei  tur,  vehicle-ah kan han 

chhut chhuak vek  a.  Khami  dawtah  khan  department-in  an hnathawhna  ken tel 

tur  ngai  kha  kan identified a, a  piah  lam  kha chu  kan chhung khawm  ta a.  A tul  

ang zelin rawn sawi rawh  u le, hei hi  chu  kan hmang dawn  nia  ka ti ta  a.  

Nikumah  kan ti a, a hlawk  ka ti  khawp  mai a, Minister-te  pawh  kha  in 

department-ah  mamawhna inneih  chuan  rawn  sawi zel rawh  u ka  ti a,  kan pe  a.  

A then  phei  chu  an rawn dil ai  tam  te  pawh  kan  pe a ni.  Ka sawi duh  chu 

nikum lamah kan  tum aia  kan hman tam  lohna chu Delhi  lam an  inbuatsaih  thei  

bik lo a,  June  thla  hnu velah  an sorkar  kha a  intan ve  a,  Budget an ti ve a,  

khatah khan keimahnin  kan  project  siam  leh  pawh  kha  rin aiin khutah  khan a  

kual rei ve  a,  a lo chhuak har a.  Kan  state matching share  tur  pawh  kha  kan  

hman tam tur  ang  pawhin  kan hmang tam  lo a,  khatianga  a  tlem  an ti chung  

khan  in mamawh chuan rawn sawi rawh  u kan  ti chung  khan  a tawpah chuan  kan 

dah  khawmna  vaibelchhe 400  kha a chuang tlat  a.  A hlawkzia  kha a thain  kan  

hria  a,  mamawh ang zela  inpek chhuahna tur  khan  sem den den  ila, kum  tawpah 

chuan  a  fai vek ang a, kum tawp ah chuan  kan hmu  lo ang, a mamawh chuan rawn 

ti rawh  u  kan ti a,  kan pe zel a  ni.  Engpawh ni  se,  kha kha  tun hma atanga  

sorkar  hmasaah  pawh Finance  Minister  ka  lo  ni ve tawh a,  ka experience ve 

tawhah chuan  department-ah  kan sem a,  matching share turin  lo  reserve  rawh u  

kan ti a, a  lo thlen  meuh  chuan  minor work-ah hnathawhnaah  kan ti a,  kan 

hmang  zo vek an ti a,  a hrana  dap pui  leh an ngai  thin a.  Matching share kan  

neih  loh avang  khan  appropriation bill  kal tha  fumfe  theilo a tam  em em a ni.  

Tunah chuan mamawha  kan vaia  kan  hman  turin  heti  hian kan dah  ang a,  

tichuan kan en tlang dawn a  ni a. Kha  budgetary  system khan  kan kal ta  a,  tifuh 

pawh  kan  inti rih  khawp  mai a.  Kum tharah  pawh  khatiang  khan  kal  leh  kan  

tum a  ni.  (PU LALDUHOMA  :  CSS  kan han tih  ho  reng reng  hi  an guideline  

leh kan ram condition hi  a inmillo em em mai a,  guideline  anga  kan kal dawn 

chuan  in sak  tanpuina  te hian  an ning  em em a, a buaithlak lutuk a,  SEDP-ah 

hian a converse  theih dan  a  awm em?  CSS ho hi  congress sorkar  khan  ni 100  

inhlawhna  te  pawh a zat ve lai  kha  a  convert daih  mai a,  an kalpui  mai  a,  

khatiang deuh  khan  tuna  CSS kan la  neih  in sak  tanpuina  chi hi an vai  tih dan  

ni  lo hian  helai  kan  SEDP  flagship programme  hnuaiah hian  kalpui  theih  ni se 

a  hlawk dawnin ka hria,  khati  zawng  khan kalpui  theih  dan zawng a awm em? )  

Kan  lo en ang a,  kei pawhin  tha  ka ti  khawp  mai. Dik tak chuan RD  Minister-in  

a  wind  up-naa  a sawi  fund  hrang  hrang  kha  a  hriat  pawh  kan  hre  kim  hauh  

lo va,  khami tlingkhawm kha  a  tam  lutuk  a,  khatiang  kha  a  ni  a.  Chuvangin  

kan  ti  lo  thei  bawk  si  lo va, pawisa  hmuhna  a  nih  kha  chuan  kan  it  leh  

bawk  si  a,  a  buaithlak  khawp  mai.  Member  zahawm  tak  Pu  Duha  sawi  kha  

theihtawpin  a  huikhawm  dan  kan  lo  dap  ang  a, lo  biak  kan  tum  ang  e.  

Entirnan,  kan  hnathawhna  tur  Bamboo  Project  a  ni  emaw,  thil dang  project  a  

ni  emaw  ka  rilrua  awmah  chuan  ni  100  inhlawhna  pawh  hi  khatah  khan  

adjust  ila.  Ni  100  inhlawhnaa  kal  tho  khan 5  rualin,  10  rualin  inlawm  mai  

sela.  Vawiinah  Pu  Liana  lo-ah  kan  feh  ang,  naktukah  Pu  Mawia  lo-ah  ve  

thung  an  ti  ang  a.  Inthlahdul  thei  hauh  lovin  ni  100  inhlawhna  ni  tho  si  

khan  tangkai  deuhin  kha  kha  a  thawh  theih  dawn  a.  Kha  kha  kan  programme  

tihpuitlin  nana  ka  rilrua  ka  neih  chu  a  ni  a. Engpawh  ni se,  a  dang  remchang  

pawh  kha  lakkhawm  a,  siamrem  dan,  central  lamah  pawh, ‘kan  ram  nena  

inmil  ngang lo,  heti  hian  min  phalsak  rawh  u,’  tih  pawh  kan  lo  zawt  ang  a,  

tum  pawh  kan  lo  tum  ang  e. 

 Tin,  pawisa  chungchang  thu-ah  kan  ba  a  tam  si  a  tih  kha  tunhma  

atangin  state  sorkar  bat  hi  a  tam  a  ni  tih  kha  inbeihna  a  ni  a.  Keini  hun  lai  

pawh  khan  kan  ba  kha  vaibelchhe  3000  vel  a  thleng  hman  a,  mahse  India  

rama  state  ba  tlem  3-ah  khan  kan  la  tel  a.  Bat  loh  theih  loh  hian  min  tuk  

tlat  a,  kuminah  pawh  hian  kan  loan  lakna  tur  kha  vaibelchhe  800  chuang  kha  

loan  lak  turin  khuta  tangin  min  rawn  tuk  tlat  a. Kha  kha  kan  la  ang a,  kan  

ba  kha  a  pung  lo  thei  lo  a  ni.  Khalam  kha  chu  state  hian  kan  engto  vak  lo,  

tunah  pawh  hian  mi  hian  an  lo  ba  tam  ve  khawp  a.  Mizoram  hian  2017-18-

ah  khan  vaibelchhe  7300  vel  kan  ba  a,  north  east-ah  khan  kan  aia  ba  tlem  

Sikkim  leh  Arunachal  an  ni  a.  Vaibelchhe  sang  ni  lo,  vaibelchhe  sing  pawh  

ni lo,  vaibelchhe  nuai  ba  chin  state  pawh  10  chuang  zet  an  awm  a. 

(Pu  LALDUHOMA     : Pu  Speaker,  kan  Finance  Minister  zahawm  tak  hi  

ka  ngen  nawn  leh  duh  a.  A  percentage  to  GSDP-in  heng  hi  sawi  thin  teh  se,  

a  amount  ni lo  hian.  Chu  chu  sawi  dan  tur  dik  a  ni.) 

Pu  ZORAMTHANGA CHIEF  MINISTER :  Pu Speaker, a  percentage-a  

sawi  chu  a  dik  tho va  amaherawhchu,  a  amount  hi  mipuiin  kan  hriatthiam  

dan  a  ni  pakhat  ve  a.  A  percentage  kha  chu  keimahni  financial  management  

atang  khan  a  dang  a  dang  ve  a.  (Member  :  Finance  Commission  pawhin  a  

amount  ni lovin  a  percentage-in  a  ni  a  chhut  thin  ni,  Finance  Department-a  a  

ho  te  lo  zawt  chiang  se  a  tha  ang  e)  A  percentage  chu  an  ziak  vek  tho va,  

kan  hre  vek  tho va.  (Member  :  House  chhungah  chuan  a  percentage  chu  min  

han  hrilh la  mawle)  Mizoram  chu  41.15%  a  ni GSDP  ah  hian.  Kan  aia  ba  

tlem  te  an  awm  a,  ba  tam  zawk  te  pawh  an  awm  a.  40, 20, 30  khang  vel  

bawrah  khan  kan  awm  tlar  teuh  mai  a  ni.  Khatiang  khan  a  bat  pawh  kan  ba  

tam  a,  keini  aia  ba  tam  pawh  an  awm  a  ni.  A  amount-ah  phei  chuan  

vaibelchhe  nuai  4  ba  te  pawh  an  awm  a  ni.  Keini  kha  chu  7000  vel  kan  nia,  

a  tlem  khawp  mai.  Engpawh ni se,  kan  rulh  tur  chu  a  total  kha  a  ni  tlat  si  

alawm.  Chuvangin  kha  kha  kan  chhutnaah  pawh  a  awm  a  ni. 

(Pu LALDUHOMA  : Pu  Speaker,  kan  state  budget pum pui  hian  

Bangalore  Municipal  Corporation  budget  pawh  a  zat lo  a  ni.  Khawpui  pakhat  

budget  pawh  a  phak lo.  Chutiang chu  a  nih  avangin  a  total  amount-a  kan  

sawi  hi  chuan  a  misleading  tlat  mai  a. Financial  term  pangngai  a  awm  a,  

budget  session-ah te  hi  chuan a  percentage  khan  sawi  hram  hram  ni  thei  tawh  

se  tih  kha  ka  insist  a  ni.) 

Pu  ZORAMTHANGA CHIEF  MINISTER :  Pu Speaker, a  percentage  

pawh  ka  sawi  a, a  amount  pawh  ka  sawi  a.  North  east  state  dangah  pawh  

keini  aia  tam  Manipur  te,  Nagaland  te  kha  an  ni  tho  a  ni. Kha kha a ni a, 

Nagaland te phei chu keini 41 kan nih lai khan 44 an ni daih a, a percentage-ah 

pawh, a amount-ah pawh 7000 kan nih laiin Nagaland te chu sing an kai a, kha tho 

kha a ni a. Chuvangin, kan bat tihtlemna turin theihtawpin kan bei ang chu kan ti a, 

khami a nih avanga kan economy kha chhe ta em em emaw a ni chuang lo a, 

khalaiah khan keini pawhin tan kan lakna tur, a tehfung erawh chu chi hrang hrang a 

awm a ni tih lai kha ka sawi duh a. 

 Engpawh ni se, Pu Speaker, heti chung hian kumin kan budget hi duhthu a 

sam lo a. A chhan chu central-in an tax sem tur tling khawm an tum ang a phak loh 

avangin kan dawn a pha lo a kan beisei ang. Tin, chu loah chuan kan insem tura an 

dah, state 7-in kan insem thin kha 14-in kan insem ta kha kan chan a tlem ta bawk a. 

Amaherawhchu, chuti chung chuan kan budget-ah chuan nikuma kan budget 

estimate ai kha chuan a la tam ve tlat a, vaibelchhe 22 vel chuan a la tam ve. A enga 

pawh ni se, helai kan budget hi chu eng ang pawhin han siksawiin han ti thin mah 

ila, tih tham tak tak a ni lo. Kan thupui ber chu central atanga kan plan leh kan 

project siam khami kha ka sawi fo thin chu a ni a, a dik pawh a dik a. Central -in 

nikum lamte khan eng nge a zat chiah ka hre lo a, central budget-ah chuan 

vaibelchhe nuai 24 a  nihte kha ka hria, kuminah chuan vaibelchhe nuai 30 a ni tawh 

maw? Hman ngei ngei tur chi, hlawh chuti khati tih zawng zawng khatah khan a 

chanve aia tam pawh dah ila, development atan khan a chanve tlinglo pawh hisap 

chhin ila, 24-ah khan 14 kha essential expenditure-ah pawh dah sak ila, a chanve vel 

10 pawh kha zuk dah chhin ta ila tih hisapna mai maiah. Kuminah phei chuan 

vaibelchhe nuai 30 a ni a central Budget khu, khalai tak mai kha central pawh kan 

zuk nawr vena a ni a. A chhan chu development fund vaibelchhe nuai tel an hman 

tur kha anmahnin hmanna tur an nei miah lo, State leh UT rama hman vek tur a ni. 

Chuvangin, project rawn siam ula, rawn kal rawh u an ti a, chuta an hman ban chu a 

ni lo berah 10% hi North East tan hman tur tih kha 1995 em ni aw 1996 em ni? 

Khatah khan standing order ve a awm a ni. Tichuan, chuta 10% an hman ban chu 

hetah NLCPR-ah rawn dah tur a ni a, amaherawhchu an rawn dah tha duh lo a, 

tikhan kan nei tlem ta em em mai a, NEC nen, DoNER nen, kha kha kan au nasatna 

ber pawh a ni ta reng a. Tichuan, keini lam min changtu DoNER Minister leh NEC 

amite ho pawh khan tunah tak pawh hian min hrilhruk chu, tunah hian NLCPR-a in 

chan tur pawh hi vaibelchhe sing ruk aia tam a awm a nia an ti a, khutah anmahni 

adviser ho khan min hrilh a ni. Chutih lai chuan NEC-a kan budget chu vaibelchhe 

349 tih vel kha a ni a, sing ruk awmah khan, chu chu kan au hla ber pawh kha a ni a. 

Chuvangin, vaibelchhe sing ruk kha chu thuhran a ni, central in an plan-a an hman 

theih chin chu kan zuk zen pui thei vek a, khami piah lama N.E tana an reserve 

chauh kha a la ni ta a ni. Pu Speaker, tunah pawh hian.... 

(Pu  LALDUHOMA : Pu Speaker, kha kha 10% kha Ministry tinin an dah tur 

a ni a, non lapsable a ni bawk si a, an rawn dah that duh loh khan a lapse thei chuang 

em ni? A kum lehah khan kan ring zel thei em?) 

Pu  ZORAMTHANGA, CHIEF MINISTER :     Pu Speaker, a nih dan tur 

chu  ni tur a ni a. Amaherawhchu, hei hi tunge ti lo ber tih hi lehlamah chuan heta 

NITI Aayog Vice  Chairman khan, ‘nawr rawh u’ a ti a min fuih ve bawk a, an 

Minister dang DoNER Minister -in min fuih bawk a. ‘Tu ber nge kan nawr ang,’ kan 

ti a, ‘Prime Minister leh Finance Minister an ni ber,’ an ti a, chu chu kei pawhin nasa 

taka ka nawr kha a ni a. Tun tum NE NITI Aayog meeting-ah pawh kha kha kan au 

hla ber a ni a. Kuminah ringawt pawh hian khami kan development fund pui, khuta 

project kan zuk siama kan tih ni lo, N.E tana an dah ringawt hi kuminah hian 

vaibelchhe 60112 a ni. Vaibelchhe 60,000 kha North East tan kumin ami, heta 

NLCPR fund  ang chi a lo kal kha a awm reng a ni. Mahse, hei hi min pe si lo a, kan 

innawr ta a ni. Chu chu NITI Ayog Vice Chairman pawhin min fuih ber ka tih chu a 

ni a. Sawi ta ila, Zo Memorandum i ti ang u ka ti a, kan draft thlap a, Chief Minister 

ho, Prime Ministe hnena tih turin kan ti a, kan sign diah diah a, Assam CM-in an 

ngam loh pek chu maw le! Kan thin a rim lutuk a, sawichhuahna remah chuan ka la 

hau ang, fiamthu in ka ti a, kan inngamtlak bawk a. BJP Chief Minister dang pawhin 

an ngam a, ani berin han ngam loh ka ti a. Amaherawhchu, khami tello pawh khan 

nasa takin kan nawr tawh tho a. Chuvangin, heta hi pawisa, kum khat atan 

vaibelchhe 60,000 North East tan a ni a. A chanve chanve pawh kha min pe se keini 

tan chuan thil hlu a ni a. Hei bakah central-ah khan a hran, hetami ni lo min pek ngat 

pawh, han sawi ta ila, tun hnaiah kan budget ka present hnua hmannia ka sawi Pu 

Zodintluanga’n han sawi leh la maw le, a tih kha, budget ka present hnu khan hei hi 

a sanction, an phalna kha kan hmu ve tlat a ni. Ministry of Tribal Affairs-ah khan 

kan Minister Pu Beichhua te lamah khan vaibelchhe 107 an hmu a, Tourism-ah hian 

Pu Robert Romawia te khan vaibelchhe 1000 an hmu a, Sports-ah khan vaibelchhe 

1250 an hmu a, Urban Transport an ti a, hei hi Asian Development Bank EAP ami 

tur hi USD 480 million, chu chu crore 1800 kan hmu bawk a, a belhkhawm hi 

vaibelchhe 4157, hetia kan han hriat theih mai chu a ni a. Chuvangin keini a sawmin 

a tlahniam, sawmhnihin a tlahniam tih lam kha a recoup na hi a tam lutuk a, kha kha 

a ni ka tih ni. Member zahawm takte pawhin min lawmpui ve in kan ring em mai a, 

chuvangin khalai kha ka han puang bawk a ni. Pu Speaker, hun a rei ta lutuk a. 

Engpawh ni se, khang kha ka react theih chu ni sela. 

 Pu Speaker, pass ka han dil ve tawh ang e.  Pu Speaker, ka Demand 

No. 1 Legislative Assembly   - `32,48,48,000; 

No. 2 Governor     - `30,60,000; 

No. 3 Council of Ministers   - `7,67,03,000; 

No. 5 Vigilance    - `8,56,15,000; 

No. 9 Fiance     - `21,97,76,45,000; 

No. 11 Secretariat Administration  -  `1,32,23,00,000; 

No. 14 Planning & Prog. Implementation -  `97,82,59,000; 

No. 15 General Administration Department -  `1,02,82,59,000; 

No. 32 Horticulture    -   `91,33,19,000; 

No. 45 Public Works     -  `7,57,42,49,000; 

Total -  `̀̀̀34,28,03,91,000  hi he House hian min pawmpui turin ka ngen e. 

SPEAKER : Aw le, Chief Minister zahawm tak Pu Zoramthanga’n a 

Demand te: 

No. 1 Legislative Assembly   - `32,48,48,000; 

No. 2 Governor     - `30,60,000; 

No. 3 Council of Ministers   - `7,67,03,000; 

No. 5 Vigilance    - `8,56,15,000; 

No. 9 Fiance     - `21,97,76,45,000; 

No. 11, Secretariat Administration  -  `1,32,23,00,000; 

No. 14 Planning & Prog. Implementation - `97,82,59,000; 

No. 15 General Administration Department -  `1,02,82,59,000; 

No. 32 Horticulture    - `91,33,19,000; 

No. 45 Public Works    - `7,57,42,49,000; 

Total -  `̀̀̀34,28,03,91,000 hi  House ah pass a rawn dil a, Remti in ‘Remti’ ti u la; 

(Memberte:  Remti) Remti lo kan awm em? kan awm chuan ‘Remti lo’ ti rawh u 

le. 

 Kan CM zahawm tak Demand-te:- 

No. 1 Legislative Assembly   - `32,48,48,000; 

No. 2 Governor     - `30,60,000; 

No. 3 Council of Ministers   - `7,67,03,000; 

No. 5 Vigilance    - `8,56,15,000; 

No. 9 Fiance     - `21,97,76,45,000; 

No. 11, Secretariat Administration  -  `1,32,23,00,000; 

No. 14 Planning & Prog. Implementation -  `97,82,59,000; 

No. 15 General Administration Department - `1,02,82,59,000; 

No. 32 Horticulture    - `91,33,19,000; 

No. 45 Public Works     - `7,57,42,49,000; 

 Total -  `̀̀̀34,28,03,91,000 chu House-in lungrual takin a pass e. (Pu 

Zoramthanga, CM: Pu Speaker, ka lawm e.) Kan passed tawh na a, a chabi tala-in a 

la inkalh tlat mai a, a hawnna tur kan pass leh dawn a ni. 

S P E A K E R   : Tichuan, kum 2020-21 chhunga Minister-ten 

an department chante an enkawlna tur Demand for Grant kan vote tak zawng zawng 

leh charge hnuaia sum hman turte hman a nih theih nan Bill kha kan pass leh dawn 

a, ka sawi ang khan. Tunah Chief Minister zahawm tak Finance Department changtu 

ni bawk Pu Zoramthanga “The Mizoram Appropriation Demand for Grants 2020-

2021 Bill, 2020 hi House-ah introduce rawn dil se”. I lo sawm ang, introduce phalna 

rawn dil rawh se. 

PU ZORAMTHANGA, CHIEF MINISTER : Pu Speaker, i remtihnain “The 

Mizoram Appropriation Demand for Grants 2020-2021 Bill, 2020” hi House-ah 

introduce ka rawn dil e.   

S P E A K E R   :   Introduce a rawn dil a, kan remti em? House-

in kan remti e. Rawn introduce sela. 

PU ZORAMTHANGA, CHIEF MINISTER : Pu Speaker, i remtihna leh 

House remtihnain “The Mizoram Appropriation Demand for Grants 2020-2021 Bill, 

2020 hi he House-ah ka rawn introduce e.  

SPEAKER : A copy kha han sem rawh u le. Helai bawr vel hi tihsual awl 

deuh mai a ni a, a har ve deuh mai a ni. 

 An sem laiin Assembly chungchangah camera leh sound system te hi Chief 

Minister-in hma lak a tum a, tihchangtlun kan tum a. Cameraman te pawh hi taima 

lehzual se ka duh a, taima takin a focus leh close-up hun te kha zir ngun se tun ai 

hian a ziaawm ka ring a ni. Tih leh hunah chuan tun ai hian kan lo inen uluk ang tih 

House ka hriattir a ni. 

 A copy kan chan kim tawh chuan Chief Minister zahawm tak Finance 

changtu kan sawm leh ang a, The Mizoram Appropriation Demand for Grants 2020-

2021 Bill, 2020 a rawn introduce tak kha rawn move a ngaihtuah ho tura pass rawn 

dil nghal turin ka sawm e. 

PU ZORAMTHANGA, CHIEF MINISTER :  Pu Speaker, ka lawm e. 

He kan bill hi kan pass hunah chuan Act a ni ve dawn a. Vawiina ka rawn introduce 

hi Act a ni ve dawn tlat mai a, tihdan a ni si a. Hetiang hi budget apiang khan Act hi 

kan ngah ta lutuk a, kum tam hnuah chuan a tlingkhawm tam ta lutuk a. 

 A  chawhchhiat  lai  hun  te  pawh  kha  a  chang  chuan  hman  te  pawh  a  

tul  thin  a  ni. Voted  chi  leh  charge  kha  a  awm  a,  charge  kha  chu  a  ngai  ta  

lo  a  ni.  Voted  ami  tur  kha  Mizoram  Approriation  Demand  for  Grant  2020-

2021  Bill,  2020  amount  pawh  10,89,526.60 lakh (10895 crore, 26 lakhs and 60 

thousand)  a  ni a,  hemi  zawng  hi  House-a  min  pass  sak  turin  ka  rawn  dil  a  

ni.  Min  pass  pui  loh  chuan  kan  Budget  zawng  zawng  kha kan hman  theih  

dawn  loh  avangin  Pu  Speaker,  Appropriation  Bill  hi  he  House  hian  min  pass  

sak turin  ka rawn  dil  a  ni  e. 

S P E A K E R : Appropriation  Bill  hi  kan  sawiho  ngai  lo va,  Kan  

Chief  Minister-in  pass  a  rawn  dil  a,  kan  buk  ang  a,  “The  Mizoram  

Appropriation (Demand  for  Grants  2020-2021)  Bill,  2020  hi  pass  remti  ti  

apiangin  ‘Remti’  ti  rawh  u  le  (MEMBERS : Remti). Remti  lo  chuan  ‘Remti  

lo’  ti  ula,  remti  lo  an  awm  lo va,  a  lawmawm  e. 

 Kum 2020-2021  chhunga  sorkar  sum  mamawh  amount  1089526.60  

lakhs  hman  theihna  tur  bill  “Mizoram  Appropriation  Demand  for  Grants  

2020-2021,  Bill  2020  chu  House-in  lungrual  takin  a  pass  ta  a ni.  ( Pu  

Zoramthang, CM :  Pu  Speaker,  ka  lawm  e)  Naktuk  ni 4.3.2020  chawhma  dar  

10:30-ah  kan  thukhawm  leh  dawn  nia.  Sitting  is  adjourned. 

 


